
Aitzinsolas







René Lafon hizkuntzalariak 1955ean zioenez biziki konplexutasun du
Amikiizeko "eskuarak eta xeheki aztertu beharko litzateke. Henri Guiter-ek ere
mikroeremu anitz ikusten zituen ibar honetan (1973 : 103). Auzi honetan irizkide
baikara, amikiiztarren mintzoaren ikerketari lotu gara hondarreko urteotan.
Beste anitz ere bezala Euskal Herriko alderdi bat haboro da Amikiize, Nafarroa
Beherean Baigorri, Garazi, Oztibarre edo Arberoa diren bezala, Frantziako Erre-
publikak hainbat eskualde historikori aitortza ofizial edo administratiborik egin
nahi ez badie ere. Frantziako Iraultzaz geroztik eskualdeko herri batzuk ofizialki
taldekaturik ageri dira herriko etxe edo udalak eratzeko, baina guk herrien edo
gizataldeen aspaldiko errealitateari itsatsirik doan ohiko "eskuararen, eskual dia-
lektoen eta mintzoen errealitateari so egin nahi ukan diogu eta horregatik, gure
liburu honetan herriak zein bere gisa doaz, biko edo hiruko taldeetan bildu gabe:
jende xeheen ohiko ibilera eta jardunek bilbatu duten herri "eskuara da liburu
honen ardatz eta helburua, ez 1841-46 bitarte bi herrirekin udalerri bat eratu zuen
administrazio ofizialaren jokamolde uniformatzailea.

Herri xehea diogunean gogoan ditugu liburu hau ontzeko baliatu dugun
heskuara ahotik belarrira eman diguten lekuko amikiiztarrak eta ondoko eskual-
deetakoak ere; laugarren atalean zerrendatu ditugu gure berriemaile eskualdun
amikiiztar adinetakoak: cf. 4.3.1. § eta ondoko beste hiru azpiatalak ere. Ez
dakigu guztiak nola eskertu: beren biziko ibileren berri emanez eta herriko berri
kontatuz honenbeste erakutsi digute ahoan darabilten eskual mintzoaz!

Amikiizeko eta Zuberoa ipar-mendebaleko mugako euskararen pleguak
erakutsi nahiz, hogei etnotestu dakartzagu liburuaren bukaeran: lekukoen bizial-
diaren berri dakarte, haien errealitatea eta haien gertakariak dira, funtsean bizi-
molde bat, adinetako jendeak duen esperientziatik eta ezagutzatik kontaturik.
Mingarri gerta litezkeen zatiak kimaturik eta izen zenbait estalirik dakartzagu,
inor mintzeko den mendreneko borondaterik gabe. Gure ustean bederen abe-
ratsak dira testu zatiok, bada bertan istorio eder eta irri-egingarririk, eta baita
nahigabe zenbait ere; nolanahi den ere, ez dugu zalantzarik etnografian aditua
den norbaitek egin balitu aberatsago jalgiko zirela, baina gu dialektologiatik
inguratu gara Amikiizerat. Ibar honetakoak dira testu gehienak, hamabost testu
amikiiztarrek emanak dira, baina Zuberoako mugako bost herritako idazkiak ere
ekarri ditugu, mintzoaren aldea eskualde batetik bestera nola haziz doan garbi
ager dadin. 1985ekoa da lehen etnotestua eta XXI. mende honetakoak beste

guztiak, betiere adinetako jendeari bildurik: 2005eko bi, 2006ko bost, 2007ko bi,
2008ko zati bat, 2009ko sei eta 2015¢eko lau etnotestu dakartzagu orriotara.

Zorigaitzez hondarreko urteetan gurekin mintzatu diren franko lekuko
orain ez daude gure artean, baina liburu honen orrialdeek ezagun dute erakutsi
digutena zenbat den; bihotzean gorderik daramagu eskaini diguten gozotasuna
eta ez dakigu haiei nola berriz itzuli. Zinez eskertzen dugu lekuko horiengana
heltzeko laguntza eman diguten lankide amikiiztar gazteagokoen esku-ukaldia
ere; horrezaz landa, beren adiskidantza eta eskuzabaltasuna gozatu ahal ukan
ditugu. Eta guk nola orain horiek eskertu?

Ez da egungo euskal mintzoa bakarrik liburura dakarguna: ezagutzen ditu-
gun eskualdeko testu zaharrak ere irakurri eta ustiatu ditugu liburu honen idaz-
teko, hizkuntzaren alderdi diakroniko edo historikoaz interes berezia baikenuen
Amikiizera jitean. Hala XVIII, XIX eta XX. mendeetako nola egungo Amikiizeko
heskuararen alderdi fonikoa, morfosintaktikoa eta lexiko-semantikoa aztertu
ditugu eta horren emaitza aurkituko du irakurleak liburu honetan.

Amikiizeko mintzoa sakon eta kontrastiboki aztertzeko, gauza beharra
izan da ondoko eskualdeetako eskuarari ere so egitea: Bardoze, Arberoa, Lan-
dibarre, Oztibarre eta Zuberoako ipar-mendebaleko nahiz Xiberoa orokorreko
mintzoak ere zinez aintzat hartu ditugu eta herri eta eskualde horietako jendeen
mintzoa ezagutzen nahiz inkesta egiten erauntsi dugu, bildu datu horien bidez
konparazioaren egiteko eta ondorioz, ahal bezain xeheki deskribatu eta aztertu
dugu Amikiizeko eta auzo herrietako euskara, baina bidean hainbat eta hainbat
herri kurritu behar ukan dugu mintzoa biltzeko, bazter batzuetarik besteetara
mintzamoldea aldatuz nola doan ikusteko, liburu hau idazten eraunstean ahalik
eta informazio eta datu gehien ukaiteko. Arestian aipatu bezala, lana franko
aberastu dute Amikiize ondoko eskualdeetako testu zaharretan atzeman ditugun
egiturek eta aldaerek.

Anitzez ere haboro baliatu dugu mintzo librea hizkuntza-inkestak baino;
galdeketa bat edo beste egin badugu ere, liburura ekarri diren datu ia guztiak
mintzo libretik hartuak dira; berriemaileen berri dakargun 4.3. §-n ageri da
inkesta zein herritan egin den, baina liburuko mami gehiena mintzo libretik
jalgia da, non eta ez den testu zahar zenbaitetarik ekarri ezaugarri edo perpaus
zenbait.

Berebat, Amikiize eta ondoko eskualdeetako mintzoa alderatzeaz landa,
Amikiize barreneko ezaugarriei ere so egin diegu, eskualdearen barrenean zein
azpieskualde bereiz daitezkeen jakin nahirik. Ez dugu banaketa garden eta exak-
turik proposatu, baina eskualdean hizkuntza-eraginak nondik nora ibili diren eta
gune nagusi bakoitzeko berrikuntzen eragina ibarreko zein herritan sumatzen

den bederen adierazi eta islatu dugu mapa edo karta batean; halaber, ibarreko
tasun berrien hedadura nora heltzen den ere saiatu gara adierazten, baina liburura
ekarri ditugun ezaugarri guztiez ez dugu nahiko genukeen bezainbat informa-
zio. Iraganeko Dnapliiko euskararen izaeraz gogoeta egin badugu ere, egungo
Amikiizeko herri bat haboro balitz bezala aztertu dugu Donapaleu liburuan,
soziolinguistikako azterketa sakonik egin gabe, baina ez da aise egun hiztun
donapaleutarrak aurkitzea, are gutiago karrikakoak; gure bi lekukoak Xibaltarre
auzoko laborariak izan dira. Nolanahi ere den, eginen dituzke gero ere norbaitek
honelatsuko lanak eskualdean.

Badu saio honek ezaugarri nabarmen bat lafioki adierazi beharra: ikertzai-
lea ez da behatzaile parte-hartzaile izan Amikiizen, ez da eskualdean lekuko eus-
kaldunen artean bizi izan. Paraxutistaren gisan, filologoak aldizka Amikiizerat
jo du halako hiztunaren etxerat, eskualdeko gaiez mintzaraztera: lauretan hogei
minutuz lekukoa etxen kanpotar bati mintzatu da eta etxe horretako sukalde,
egongela edo atelierrean soziolinguistikan the observer’s paradox deritzana
leiratu da. Ohiz amikiiztar baten edo haurride baten aitzinean sekula erabiliko
ez lukeen zenbat hizkuntza-aldaera baliatu du lekukoak filologo kanpotarraren
aitzinean, honek eskualdeko bereko mintzoa baizik nahi ez duelarik? Amikiize
utzi ondotik etxera itzuli da ikertzailea, bildu emaitzak landu eta monografia
dialektalaren ontzera eta idaztera. Datu hau ezagutzea gauza beharra du bertako
edukiak juzgatu nahi dituen orok; gauzak diren bezala adierazi beharra dago.

Amikiizen anitz ahuldu da "eskuararen gizarte-erabilera, haur eta gazte
gehienak, helduak eta adinetako franko jende ere frantsesez birrinbi-barranba
egun oroz mintzatzen dira. Oraingo gure ikerlan honek ez dio eskualdeko "es-
kuararen gizarte-erabilerari ez haren geroari deusetan ere mesederik ekarriko,
baina ez da hori aski arrazoi guk lan honen ez egiteko: nori berea egitea dagokio.

Irakurleak erran behar du orain, guretako jardunbide ezinago atsegin eta
emankorra izan den ikerketa lan hau interesgarri edo baliagarri denetz.

INnakt CaMINO

Oharrak liburua irakurtzeko

a) Eskualdeko herrien laburdurak

Amikiize: Aiziritze, Altziimarta (Altzii), Amendiize (Ame), Amorotze
(Amo), Arberatze (Arbe), Arboti (Arbo), Arriieta (Arrii), Barta-Oragarre (Barta),
Behaskane (Behas), Behauze (Behau), Bithirifia (Bith), Bizkai, Donapaleu
(Donap), Gabadi (Gab), Gamue (Gam), Garriize (Gar), Ilharre (Ilh), Labetze
(Lab), Laphizketa (Laph), Larribarre (Larri), Liikiize (Liik), Martxiieta (Mar),
Oragarre (Ora), Ostankoa (Ost), Sarrikota (Sar), Sorhapiirii (Sor), Uhartehiri
(Uha), Unaso, Zilhekoa, Zohazti (Zoha), Zohota (Zoho), Zokotze (Zok)'

Arberoa: Armendaritze (Arm), Donamartiri (Donam), Heleta (Hel), Iztu-
ritze (Izt), Mehaine (Meh)

Oztibarre: Arhantsusi (Arh), Arroze (Arro), Azme (Azm), Bunuze (Bun),
Donaixti (Donaix), Hozta (Hoz), Ibarre (Ibarre), Ibarrola (Ibarro), Izura (Izu),
Jutsi (Jut), Larzabale (Larz), Zibitze (Zib)

Landibarre: (Lan)

Ipar-ekialdeko Zuberoa: Ainharbe (Ainh), Ariie (Ariie), Berroeta (Ber),
Domintxaine (Dom), Etxarri (Etx), Ithorrotze (Itho), Lohitziine (Loh), Oihergi
(Oih), Olhaibi (Olh), Pagola (Pag), Sarrikotapea (Sarkp), Undiireine (Undii)

Gainerateko Zuberoa: Larraine (Larr), Urdifiarbe (Urd)

Lapurdiko Aturrialdea: Bardoze (Bardo)

b) Garrantzi handiko euskal lan batzuen laburdurak

EAEL — Euskalerriko Atlas Etnolinguistikoa (Aranzadi Zientzia Elkartea
1984, 1990)

EHHA — Euskal Herri Hizkeren Atlasa (Euskaltzaindia, 2008 —)
EI — Erizkizundi Irukoitza (Euskaltzaindia, 1922-25)
FHV — Fonética Historica Vasca (Koldo Mitxelena, 1961, 1977)
HB — The History of Basque (R. Larry Trask, 1997)

OEH — Orotariko Euskal Hiztegia (Koldo Mitxelena & Euskaltzaindia,
1987-2005)

TAV — Textos arcaicos vascos (Koldo Mitxelena, 1964)

1 Egun bederen Bizkain ez dira euskaraz ari, kaskoina edo frantsesa baliatzen dute mintzatzeko.
Bestalde, Aiziritzen, Unason eta Zilhekoan ez dugu daturik bildu.

¢) Erreferentzien berri

1. Besterik aipatzen ez baldin bada, liburu honek dakartzan Amikiizeko
hizkuntza-adibideak egileak berak ageri diren herrian bilduak direla ulertu behar
da; adibidea bestek bildua denean erreferentzia agertuko da, eman dezagun,
Koldo Artola, Pedro Irizar, Rudolf Trebitsch... Herri izena nabarmendurik edo
azpimarraturik ageri denean ulertu behar da Euskaltzaindiaren EHHA atlasetik
bildu datua dela; errate batera, “Arrii” atlaseko emaitza da eta “Arrii”, berriz,
guk herri horretan bildua. Aditzaz jardutean usu aipatuko da Irizarrek 2002an
argitaratu Morfologia del verbo auxiliar bajo navarro oriental (I1) bilduma,
(2002a) eran ageri dena eta funtsean Artolak Bardozen nahiz Amikiizen bildu
adizkiak dakartzana: Arriieta-Sarrikota, Oragarre, bertako auzo Barta, Behauze,
Gabadi, Zohota, Domintxaine, Donapaleu, Bithirifia, Lohitziine, Etxarri eta
Olhaibin bildu ditu eta baita ibarraren ondoko herri gehiagotan ere. Aditz taulok
dakartzaten orrialdeek ez dute zenbakirik idatzirik, irakurleak herri bakoitzeko
taulara jo behar du eta adizkia dagokion laukian bilatu.

Adibideak Oztibarrekoak direnean guti batzuetan baizik ez dira egileak
bilduak izanen, Oztibarreko adibide gehienak Xarles Videgainen 1989ko dok-
toretza tesi bikainetik bilduak dira. Arberoakoak direnean, besterik erraten ez
bada egileak bilduak direla ulertuko da eta berdin Zuberoako ipar-mendebaleko
adibideei dagokienez ere.

2. Alferrikako errepikapenak saihesteko edo datu soil bat erreferentzia
luzeez arintzeko asmoz, usu errepikatuko diren erreferentzia batzuk laburrago
emanen ditugu, eman dezagun, bestek idatzi edo ahoz eman testuak dakartzaten
bildumak:

Jose M. Etxebarriak argitaratu zituen (1994) Trebitsch-i hiztun amikiiztar
batzuek eta beste baxenabartar batzuek 1913an kontatu etnotestuak

Txomin Peillenek argitaratu zituen (1986) Allande Elixagarai ligiarraren
etnotestuak

Rosa Miren Pagolak eta Itziar eta Juan Jose Iribarrek argitaratu zituzten
Louis-Lucien Bonaparteren inguruan XIX. mendean itzuli ziren katiximak:
gure eskualdean Donapaleu (1999a), Donamartiri (1999a), Bardoze (1999a) eta
Hazparnekoa (1999b) aipa daitezke edo Iribarnegarairen Baigorriko ebanjelioa
(1999b)

Gotzon Aurrekoetxeak eta Videgainek argitaratu zituzten (2004) Edouard
Bourciezek 1894an eskualdean lortu haur prodigoaren parabolako euskal itzul-
penak

Guhaurek argitaratu dugu (2013) eskualdeko 1782ko Alphonsa Rodriguez
Jesusen Compagnhaco aitaren guiristhinho perfeccioniaren praticaren pparte
bat itzulpena

Argitalpen horietako hizkuntza-adibideak emanen diren guztietan “Tre-
bitsch”, “Elixagarai”, “Bonaparte”, “Bourciez” edo “1782ko testua” erako izen-
dapenak eta orrialde zenbakia agertuko dira, baina labur beharrez argitaratzai-
learen izenik edo argitalpenaren urterik ez. Osorik agertzekotan gure liburuko
lehen adibideetan izanen da, ondokoetan orrialde zenbakia baizik ez. Berebat,
Videgainen Oztibarreko 1989ko ikerlaneko datu ugari ere ez ditugu erreferen-
tziaz josiko, guti batzuetan baizik ez da orrialdea agertuko.

3. Ibarretako herri izenen laburdurak / marraz bereiziko dira, honela, Arbe-
roako (Hel, Arm, Meh) herrien ondotik parentesiaren barrenean / emanen dugu
Amikiizeko herriak datozela adierazteko eta Zuberoako lehen herri Domin-
txaineko datuak ematean ere, Zuberoan garela adierazten duen / agertuko da
adibideen zerrendetan; eman dezagun:

(Arm, Meh / Barta, Ora, Amo, Behau, Ilh, Liik, Sor, Arbe / Dom, Olh,
Sarkp, Oih, Pag, Urd)

Oztibarreko adibideak Zuberoakoen ondotik agertuko dira.
d) Hots berezien transliterazioa

Sony etxearen mini-disk sisteman grabatu diren bandak digitalizatu
ditugu wav bilakaturik eta elkarrizketak audacity egitarauaren bidez entzun
ordenagailuan.’ Transkribatzean beti izaten dira hots batzuk besteek baino lan
haboroxeago ematen dutenak, argi entzuten ez direlako edo ahoskera ahulekoak
direlako; ahul entzuten dugun hotsa goitixeago eman dugu: alaba e, ba'zotziin,
bitu", esnia’kilan, he‘ndako "ezala, hoei, ho'i, ikhasia "aitute, izi®arri, noa' joan,
ogia‘n saria’n, O"arren, untsa inten, xut 'zun...

Bi hotsen arteko continuum-aren erdibidean entzuten direnetan ikertzaileak
zirt edo zart idazkera bat eman behar die eta guk liburu honetarako nola jokatu
dugun eta zein zeinu baliatu dugun aurkezten dugu orain; funtsean EHHA euskal
hizkuntza-atlaseko zeinu berak darabiltzagu:

[TPE L) 9

a: “a” eta “e” arteko hotsa

[1Pe L 17341

e: “e” eta “1” arteko hotsa

2 Berebiziko laguntza eman digute honetan UPV-EHUko Gasteizko Letren Fakultateko Aitor Men-
dibil eta David Alonso soinu-teknikariek eta Ander Egurtzegi fonetikariak. Bihoakie hirurei gure
esker ona.

[Pt [T}

0: “0” eta “u” arteko hotsa

APl @ 9

oe: “e” eta “o” arteko hotsa, maileguetan ageri den frantses fonema

[Tt [Tt 1341

ii: “u” palatala, “u” hetsia, “u” eta “i”” arteko fonema

bokal sudurkariak eman ditugu: a, &€,1, 0, {1; ii sudurkaria [§] adierazi dugu

[3]: Zuberoako ohiko /j/, txistukari igurzkari sabaiaurreko ozen edo ahos-
tuna

[Z]: zenbait hitzen barrenean gertatzen da, txistukari igurzkari apikari ahos-
tuna da

[z]: txistukari igurzkari lepokari ahostuna; ondotik bokalez hasten den
hitza duen ez hitzaren sandhietan aise entzun daiteke eta maileguetan ere bai;
Amikiizen bada sandhietako ahostuntze hori, baina Zuberoan areago gertatzen
da

j: Baxenabarreko [y] arrunta, hots sabaikari herskaria; honen aldaera
goxoagoa, hersketarik ez duena, i transkribatu dugu; eman dezagun, Arberoako
Mehainen entzun ioaiten ‘joaiten’

R: dardarkari ubularea, frantsesaren eite duena, bereziki hiztun gazteetan
ageri da, Hego Euskal Herrian ez bezalakoa

Berezia eta aipagarria da “h” edo hasperenaren gaia; alde ederra dago
1986ko garaian Ipar Euskal Herrian entzuten genuen eta orain entzuten dugun
hasperenaren indarraren artean. Arestian adierazi bezala, erdizka entzuten ditu-
gun h-ak iganago kokatu ditugu: errate batera, "orgo dakargu Labetzen

Beste batzuetan “ph”, “th”, “kh” herskari hasperenduak dira garden suma-
tzen ez ditugunak, ez dago argi kontsonantean hasperenik baden ala ez den; gure
belarrian hasperen kutsua ukan dezaketenetan p”, 1", k" idatzi dugu eta gardenak
direnetan “ph”, “th”, “kh”

XL



1. Dialektologia:
hizkuntzaren aldakortasuna espazioan,
gizartean eta historian







1.1. Dialektologialariaren xedea

Dialektologiaren helburua, historian zehar eta espazioan gaindi gertatu
diren aldaketak aztertzea da, hizkuntza komunaren desberdintze historiko-geo-
grafikoa ezagutzea; hartara, hizkuntzak harrapatzen duen geografia-eremuaren
barrenean gertatu diren berrikuntzen abiaguneak eta berriztatze horien garaiak
aurkitzera jo beharko du. Hizkuntza-geografiaren helburu nagusietarik bat,
hizkuntza-aldaketa alderdi geografikoan non eta noiz ageri den deskribatzea
da, geolinguistika jardun hermeneutikoa da. Baina aldaketa horiek nola gertatu
diren azaltzea ere desiragarri da: hizkuntza-aldaketek hizkuntzaren beraren
barreneko eragileak izan ohi dituzte, errate batera, fonikoak, morfosintaktikoak
edo lexiko-semantikoak, baina baita kanpo eragileak ere, gizartearekin lotura
duten hainbat eta hainbat.

Hizkuntzan sumatzen diren azpisistema geografikoak aurkitu nahi ditu dia-
lektologialariak, dialektoen arteko erlazioaren izaera eta nolakotasuna aztertu,
mintzoen arteko harremanak zenbaterainokoak diren argitu gogo du. Hizkun-
tzaren egiturari dagozkion azpisistema hauek geografian kokaturik daudenez,
mintzoen mugak edo muga dialektal zenbait finkatu beharrean gertatuko da
ikertzailea, kasu guztietan muga dialektal geografiko batzuen eta besteen izaera
era berekoa ez izanik ere. Orobat, dialektoen artean dagoen berdintasunaren eta
desberdintasunaren maila neurtzera edo kuantifikatzera ere jo ohi du dialektolo-
gialariak, bereziki dialektometria egitean.

Hizkuntzaren aldakortasunaz arduratzen da ikertzailea eta dialektoek geo-
grafian edo gizartean gaindi ageri duten hedadura aztertzen du, dialektoek duten
motibazio historiko, politiko, ekonomiko eta kulturala aurkitu nahi ditu. Horre-
zaz gainera, historia aztertzean, dialektoa osatzen duten ezaugarri linguistiko
zahar eta berrien alderdi kronologikoa sakon ezagutzea komeni zaio, hizkun-
tza-aldaketak garai eta leku desberdinetan gertatzen baitira. Badakigu aldaketa
horien ondorioa diren berrikuntzak lekuz alda daitezkeela eta ezaugarri horien
hedaduran hiztunek eragin handia dutela: hizkuntza-berrikuntzak ez lirateke
lekuz aldatuko jokaleku geografiko-historikoan hauen eramaile diren hiztunik
ez balego batetik bestera higitzen, hizkuntza-ezaugarri usu berri batzuek zaha-
rragoko beste batzuek baino gizarte-onespen gehiago ez balute.

Mintzoen ezaugarriak biltzea, antolatzea, deskribatzea, elkarren artean
alderatzea eta jardun horien ondorioz, dialektoak bereiztea eta sailkatzea ere
bada dialektologiaren helburua, baina dialektoak elkarrengandik banatzea eta
batzuk besteekin multzokatzea lan korapilatsua da; dialektoak sailkatzea ez da
joko inozoa:

¢ Dialektologiaren jarduna bilakabide historikoen eremura inguratzen
da: azterketan gaindi hizkuntza-aldaketez erabakiak hartzean, baliatuko
diren ezaugarrien izaera kronologikoa aintzat hartzea komeni da

* Belaunaldien arteko hizkuntza-aldaketen menpe daude dialektoak:
hiztun zahar eta gazteen aldaerak beti ez datoz bat; Pagolako mintzoaz
jardutean ikusiko dugu hau

» Kanpotik etorritako hizkuntzen eraginaren menpe nahiz ondoko beste
hizkuntza batzuen eraginaren menpe daude hizkuntzak eta dialektoak

¢ Ondoko dialektoaren eragina jasaten dute mintzoek eta dialektoek

¢ Gizarte-bilakabideek beren isla dute hizkuntza naturaletan, zeinak ez
baitaude eragile geografikoen menpe soilik; gizarteko klaseen menpe ere
badaude dialektoak, prestigio soziala duten ezaugarriak ditugu hizkun-
tzan eta mintzatze ekintza zenbaitetan horiexek hautatu ohi dira usu

* Eredu estandar nagusiaren edo eredu idatziaren ohituren menpe daude
dialektoak, adbergentzia erlazioan

Dialektologialariak bere buruari egin beharko liokeen hainbat galderak
hizkuntzaren eta dialektoen historiarekin lotura hertsia du; jakin nahiko luke,
eman dezagun, nola hedatu den hizkuntza-tasun bat espazioan gaindi:

* Egungo dialektoek zenbateraino jarraitzen dituzte Erdi Arokoak?

* Egungo banaketa dialektalek eta antzinako zatiketa historikoek zein
paralelotasun dute? Mugak bat ote datoz?

» Behaztopa naturalek eta gizakiak eraiki eta ondotik baliatu dituen komu-
nikabideek zein neurritan baldintzatzen dute dialektoen sorrera?

Ikuspegi sinkronikoagotik ere egin daitezke galderak:

* Zein propietate edo tasun estrukturalek bereizten dute dialekto bat beste
batetik? Nola antolatzen ditu hizkuntzalariak ezaugarrien konbinazio
hauek? Eta nola bereizten ditu dialekto edo konbinazio hauek bata bes-
tetik?

¢ Gertatzen den eremu zatiketan, zein dira eremu baten eta beraren barre-
nean sisteman ageri diren hizkuntza-ezaugarriak?

Azpisistema geografikoez mintza gaitezke, eskualdeen arabera aldakorrak
diren hizkuntza-ezaugarrien sistemak daudelako; hizkuntza errealean alderdi
geolinguistiko bakoitzean ezaugarrien konbinazio jakin bat baliatzen dute hiztu-
nek, inkestaren bidez aleka biltzen dena eta mapa dialektaletara eramaten dena:
tasun edo ezaugarri linguistiko horien presentzia, absentzia edo bestelako auke-
rak dira mapetan grafikoki aurkez ditzakegunak. Hizkuntza-aldaketaren ondo-
rio diren berrikuntzak, bestalde, mapetan ikusi nahi izaten ditugu, eta hauexen
itxurak eta hedadurak erakusten ahal digu eskualde lektal baten dinamika zein
eratakoa den egun edo historian zein izan den.

Hizkuntzaren zatiketa geografikoaz landa, dialektologia egitean hizkuntza-
ren batasuna eta osotasuna ere ongi azaldu eta deskribatu behar dira. Dialekto
bateko edo mintzo-erkidego bateko hiztunek beren mintzoa elkarri egokitzen
diote; berebat, gure ondoko hiztun arruntek urrunxeagokoekin elkar ulertzeko,
komunikazioaren mesederako diren jarrerak baliatzen dituzte usu: gizakiak
mintzatzeko duen gaitasunaren alderditik ikusirik, guztiz interesgarri da azter-
tzea elkar ulertzeko baliatzen ditugun estrategiek gizakien eta gizataldeen min-
tzoak eta dialektoak nola itxuratzen dituzten. Gertakari hau gardentasun handiz
agertuko zaigu Zuberoako mugako euskal hiztunen mintzoa aztertzean.

1.2. Gizartearen espazioa

Dialektologialariari hamaika buruhauste eraginez, ongi zehazten, koka-
tzen eta finkatzen ez diren dialektoen errealitatearen pean, espazioaren izaera
dinamiko eta biziberritzailea ikusten eta beraren arau eraikitzaileak aurkitzen
asmatu behar dugu: espazioaren sorrera eta bilakabidea gizartearen baitan dau-
den gakoen arabera ulertu behar dira, espazioa ez da berez eta betiko finkaturik
edo zehazturik dagoen zerbait, beti dago garapen eta bilakabide egoeran.

Geografiaren eta dialektologiaren arteko harremana emeki-emeki alda-
tuz joan da; izan ere, interesgunea lehenik geografia fisikoan zetzan, baina
XX. mendeko ikuspegi berriek galdera nagusiak giza-geografiaren alorrera
bideratu dituzte. Hizkuntzarentzat benetako behaztopa direnak ez dira batasun
geologikoen eta topografikoen hausturak, batasun ekonomikoaren haustura eta
giza-geografiaren hainbat fenomenoren hausturak baizik (Veiga, Vilasé & Gon-
zalez 2006: 310).

Anthony Giddens-ek dioen legez, leku jakin bat ez da espazioko puntu
bat soilik, gizarte-elkarrekintza jakin batzuen kokagunea ere bada (Gregory &
Urry 1985: 7). Ez dago bilakabide espazial hutsik, espazioan gertatzen diren
gizarte-bilakabide jakinak daude. Dialektologia aztertzean espazioaz ari bagara,
ez dihardugu geometriak eta orografiak eragin duten azalera edo eremu meka-

niko hutsaz; gizarte-erlazioen eta espazio-egituren arteko loturak dira ikerketa
zientifikoaren giltza: jende taldeek edo gizarteak ekoizten duten espazioa da
dialektologialariaren ardura, gizataldeen elkarrekiko jardunetik sortzen den
errutinizazioa.

Errutinizazioaren ideia garrantzizkoa da hizkuntzalaritzan ere: gizarteko
sare tinkoek bezala, errutinak ere sistema babesten du, gizarte-sistema baten
barreneko arauak errutinen bidez berrindartzen dira. Hizkuntzara etorririk, nor-
banako batek edo gizatalde jakin batek darabilen mintzoaren berrizaletasunean
edo gordetze-mailan, errutinizazioak eragiten du. Errutinen eta gizarteko sareen
geografiak ikertzen baldin baditugu, ikusiko dugu espazialitateak —zentzu
fisiko, sozial eta oharmenezkoan— eremu funtzionalak eraikitzen laguntzen
duela, jarduera-erkidegoak eraikitzen dituela (Britain 2004: 612).

Hizkuntza eta gizartea elkarreraginean aztertzekotan, gizarte-prestigioa
mintzo geografiko jakin batekin identifikatzea, batetik, eta erkidego baten
barrenean sektore batek behintzat ondoko mintzoa pasiboki bederen ezagutzea,
bestetik, hizkuntza-aldaketaren eragile oinarri-oinarrizkoak dira: bi kasuetan
espazioa funtsezko osagaia da (Bynon 1981 [1977]: 273).

Jendeen eta gizataldeen arteko elkarrekintzen maila eta maiztasuna, espa-
zioan gaindi neur daitezkeen gauzak dira. Interaction Potential Index edo IPI
delako neurbidea, norbanakoen, herrixken edo hirien kasuan erabil daiteke:
gauza ezaguna da, hizkuntza-berrikuntza gehien biltzen eta erabiltzen duen
jendea, bere bizigunetik kanpo harreman gehien duena edo arrotzekin jarduteko
ohitura duena dela.

Leonard Bloomfield hizkuntzalariak zioen bezala, mintzo-erkidego baten
barreneko komunikazio-maiztasunaren desberdintasunak ez dira norberaren
araberakoak bakarrik: erkidegoa bera azpitaldeen sistema batzuetan banaturik
dago. Errate batera, azpitalde jakin bateko pertsonak, anitzez gehiago mintza-
tzen dira bigarren azpitalde jakin bateko pertsonekin, beste hirugarren azpitalde
jakin bateko pertsonak baino (Moulton 1987: 140). Ezaugarri hau hala geografi-
koak nola gizartekoak diren parametroei egokitzen zaie. Gertakariok Zuberoako
eta ondoko eskualdeetako hiztunen mintzoan islaturik ikusiko ditugu lan honen
ondoko ataletan.

1.3. Hizkuntzaren aldakortasuna

Soziolinguistikak hizkuntzalaritzaren saihetsetik erdigunera ekarri zuen
hizkuntzaren baitako aldakortasuna eta honela, salbuespentzat hartua izatetik
arautzat hartua izatera iragan da, hala gizataldearen barreneko nola norba-
nakoaren baitako hizkuntza-aldakortasuna. Hizkuntzaren baitako aniztasuna eta

desberdintasuna ez da dialektoen, eskualdeen edo hiztunen artekoa bakarrik,
lagun batek berak ere badu halako aldakortasuna bere baitan: duen gaitasun
komunikatiboaren arabera, hiztun batek berak usu aldaera bat baino gehiago
erabili ohi du eduki jakin bat adierazteko. Uriel Weinreich, William Labov eta
Marvin Irving Herzog-en 1968ko artikulu klasikoan aipatu zenez geroztik,
hizkuntzaren baitako heterogeneotasuna egituraturik dagoela dioen uste edo
ideia soziolinguistikaren ohiko aldarrikapena bilakatu da: aldakortasun hori ez
da zorizkoa edo ustekabekoa (J. Milroy 1995: 435).

Aurrez aurre gaudenean gizakiok elkarri eragiteko eta elkar kutsatzeko
dugun gaitasuna, giza izatearen eta jokabidearen ezaugarria da. Gizakiok moti-
baturik gaude gure mintzamodua elkarri egokitzeko, giza-baloreetan, jarreretan
edo asmoetan elkarrenganako halako hurbilpena adierazteko edo elkarri eragina
sortzeko. Gauzatu den edo gauzatzen ari den hizkuntza-aldaketa bat hiztun
batek baliatzeko arrazoia, hein batez honakoa da: hiztun horren ondoko edo
auzoko kideak, gero eta gehiago berrikuntza hori baliatuz mintzatzen dira,
ondoko laguna ere kutsatzeraino, eta honela, hizkuntza-aldaketaren baldintzak
eta ondorioak elkar elikatzen dute, mintzoaren baitako aldaketak espazioan eta
gizartean gaindi hedatzen dira.

Aldaketaren hedadura, aukera edo probabilitate batzuetan oinarritu daiteke:
hiztun bat hizkuntza-aldaketa baten aitzinean franko alditan gertatzen baldin
bada, hiztun horrek erabilera berria baliatzeko dituen baldintzen edo murrizke-
ten ranking edo maila, input datu horien izaerara hein batez doituko da, eta ran-
kinga gero eta gehiago doitzen baldin bada, hiztunak forma aldatu berri hori aldi
gehiagotan baliatuko du: geografia-hedaduraren eragileek eta ondorioek elkar
elikatzen dute. Inolaz ere, Howard Giles-en “egokitzapenaren teoria” zuzena da.

Giles-en “egokitzapenaren teoria” eta Robert B. Le Page-ren “identitate
bidezko hizkuntza-ekintza”-ren ideia sintetizatuz gero, eta bestalde, hizkuntza-
gertakaria norbanakoaren alderditik gizataldearen edo erkidegoaren alderdira
eramaten baldin badugu, denbora luzeko egokitzapen prozesuaren ondorio
makrosoziolinguistiko garden bat aterako zaigu: hizkuntza-ezaugarriak dialekto
batetik bestera hedatzen dira (Harris 1988: 229).

Eragile foniko, morfosintaktiko eta lexiko-semantikoek, denbora ira-
gan izanak, gizarte-bilakabideek, belaunaldien arteko aldaketek, hizkuntza
arrotzetako maileguen eraginak, hizkuntza-aldaera prestigiodun edo jantziek,
ondoko dialektoek, sistema estandarrarekiko adbergentzia-erlazioak... hizkun-
tzan aldakortasuna sortzen dutela erran dugu; eragina beti ez da ezarri dugun
hurrenkera honetan berean gertatzen, ezta beti maila berean ere, baina hein
batean edo bestean izanik ere, hiztunen mintzoan aldakortasun maila bat ageri
zaigu beti, hiztun ororen hizkuntza-gaitasunaren atal osagarria da aldakorta-

suna. Errate batera, Basabiiriiko belaunaldien artean aldaketak sumatu zituen
Peillenek (1984: 250): belaunaldi zaharrak Nor Nori Nork aditz saileko deiot
‘diot’, deiozii ‘diozu’ sistema zerabilen, ondokoak diot & diozii eta gazteenek
dot & dozii.

Egun idiolekto indibidual homogeneoaren ideia ez da emankorra eta
ikertzaileak hizkuntza-transferentziaren mekanismo ulergarriago bat deskribatu
behar du; bi-idiolektalismoaren ezaugarri sinkronikoak proposatu behar ditu eta
jarduera honen premia anitzez handiagoa da bi dialektoren ukipena gertatzen
den eskualdean.

Zuberoako mugan guk herri berean bi edo hiru forma entzun izan ditugu:
Pagolan gizon batengandik eitasiina ‘eritasuna’, goatasiina ‘goratasuna’ eta
xehetarsunak hitzak entzun ditugu eta haren emazteak, berriz, eitarziina ‘eri-
tasuna’ ahoskatu du, senarra eta gu mintzakide ginela; senar-emazteak sortzez
pagolarrak dira eta herri honexetan bizi dira. Senarrak dioskunez, Pagolan gaua
eta gaia, bi aldaerak erratea gauza arrunta bide da, au eta ai diptongo palataliza-
tua, biak entzuten bide dira herrian.

Idiolekto batek darabiltzan ezaugarrien azterketa deskriptiboan, elkarren
ondoan ala elkargainka dauden sistemak ageri zaizkigu. Hizkuntza-bilakabide
edo hizkuntza-aldaera baten transferentzia, berrikuntza bat kopiatu eta iragatea,
hiztun / mintzo / dialekto / diasistema / hizkuntza batetik beste batera gerta-
tzen da: dialektoak etengabe elkarri eragiten ari dira (Barczi 1963: 149). Claude
Hagege-k zioen bezala, aldakortasun dialektala erregela da, homogeneotasun
dialektala, berriz, salbuespena. Dialektoaren ikuspegi homogeneoa, dialekoak
aldatzen ez direlako ideia usu kritikatu ukan dute hango eta hemengo dialekto-
logialariek.

Amikiize eta Zuberoako ipar-mendebala den eskualde ez guztiz handian,
geografikoki aitzinatuz goazen ber, aldaketak hautematen dira mintzoan,
“ezkondu” hitzaren ahoskeran gertatzen denez: ezkondu (Ora, Ost, Uha, Zoho),
ezkondii (Mar), ezkondu (Ora), ezkundu (Ora, Zoho), ezkundii (Behau, Mar),
ezkiindii (Lab, Olh), ezkonthii (Mar), ezkontii (Oih), ezkunt eta (Zoho), ezkhiintii
(Sarkp, Oih, Pag); baita, nahi izanez gero, ezkuntza izena ere (Behau, Altzii,
Arrii, Ilh)...

Baina u — ii arauaren aferak ez du batere matematikak ukan ohi duen itxura
zehatz hori; Sorhapiirii Zuberoako muga-mugan dagoen herria dugu, Lohitziine
berehala duena, hiru muturreko kanpandorrea duelarik, gainera. Herri honetako
gure lekukoak badarabil ii fonema, baina partizipioko -fu atzizkian ez darabil ii
Zuberoan bezainbateko erregulartasunez. Zuberoatik urrun den Arriietan, ordea,
-tu morfema palatalizatzen da, horregatik, pentsa liteke Zuberoarekiko hurbilta-

sunak baino areago, gizarte kaskoinaren hurbiltasunak eragin duela Amikiizen
u bokalaren palatalizazioa, Amikiize ibarrean iparrean ala hegorago kokaturik
egoteak, baina hartara, ez da ulertzen Oragarreko Barta auzoan nolaz ez den ii
ahoskatzen, orain bederen ondo-ondoan baitituzte bartarrek kaskoinak. Barta
auzo berria izateak azal lezake ii-rik eza, iparreko Amikiizen berrikuntza gertatu
zen garaian Bartan jenderik ez bizitzeak. Hona Bartaz diharduela Itxaro Borda
idazle oragartarrak zer dioen (2011b):

Bartak, ihi eta urmel gune apalak ziren. XIX. mendean Landetarik
zein Biarnotik beharginak etorrarazi zituzten lurrak uren menetik askatu
eta laborantzarako baliatzeko. Horko biztanleek luzaz okzitaniera zeukaten
ezpainetan oragartarrak euskaradunak ziren bitartean. Aitor dezagula herriko
euskararen harilkatzea salbaia dela: Zuberoako i hura daukate batzuek elee-
tan, besteek Nafarroako hitzen musika eta azkenek Lapurdikoaren soinua
ezpainetan. Hemen aditza irensten da, auzoko biarnesaren itzala sumatzen
eta hika arraiki mintzatzen. Erabilpena ahulduz doan arren, aditzen dira hala
ere bereziki Donapaleu edo Arberuako ikastoletan dabiltzan haur hotsak eus-
karaz. Bartetan adinekoek gaskoia trabukatzen dute oraindik. Azken muga
honetan hargatik hizkuntza nagusia frantsesa bihurtua da.

Aldakortasunaren adibide nabarmena da hedadura lexikoarena ere; eman
dezagun, Olhaibin ikusten denaren arabera, i - ii — ii - ii araua emankorra da,
baina ez guztiz, hitz batzuetan gertatzen da baina beste batzuetan ez; so egin
diezaiogun eskemari:

Zuberoan asimilazioa ageri duten honako adibideetan Olhaibin ez da ger-
tatzen:

idiitkatzen ‘zain’, ingiiatzen, itziiltzeko
Aldiz, Baxenabarren ohiz gertatzen ez den adibideotan ageri da:
liibiiriak, iingiirii, xerbiitxatzen

eta bada ohikoagoa den biiliizaazten ‘biluzarazten’ aldaera ere; non ez
Olhaibiko datu hauek ezagutu, ezein arauk ez liezaguke adieraz herrian zein
hitzetan ageri den asimilazioa eta zeinetan ez, iduri luke ezarpena ez duela
arauak gobernatu, zorizkoa dirudien halako hedadura lexiko batek baizik

Dialekto bakartuen azterketatik aspaldi jo zen elkarren ukipenean dauden
dialektoen ikerketara eta honela, hizkuntzaren aldakortasuna jakintzagaiaren
erdigunean kokatu da: “ezaugarrien hedadura”, “mintzoen arteko egokitzapena”,
“dialektoen arteko nahasketa” erako gertakariak aztertzeko ereduak eraiki dira;

har gogoan 1986ko Peter Trudgill-en Dialects in contact liburua.



AMIKUZE ESKUALDEKO "ESKUARA

Dialektologialariari etengabe ihes egiten dion aldakortasun multiforme eta
ia mugagabe horrek, ordea, koherentzia sakona du kontzientzia kolektiboan,
iltzaturik dago gizatalde batek bizi izan duen historian; hartara, soziolinguisti-
karen ikuspegi zabalak ikertzailearen jarduna aberasten du eta dialektologiaren
irispidea haratago eramaten; izan ere, espaziala, historikoa, soziala eta kulturala
baita dialektologiaren xedea eta jakintzagai anitzen artean kokaturik dago.

Dialektologialariak erne ibili behar du eta ohartu, hiztunaren ahotik
jalgitzen diren aldaera guztiak ez direla beharbada haren eskualdekoak, izan
ere, hizkuntza jantziari dagozkion atalak balia ditzake inoizka zeinahi hiztu-
nek, batez ere idatzizko mintzoarekin, hedabideetakoarekin edo Elizakoarekin
hartu-eman zuzena duenean. Bilobak ikastolan dituzten adinetako euskaldun
batzuek hezkuntzak hedarazi forma berriak ezagutzen dituzte egun Amikiizen
eta beraz, aukera dute inoiz horiek baliatzeko, zinez Amikiizeko tradizioan ondu
direnak baliatu beharrean, edo are batzuk eta besteak nahasiz ere. Ikertzaileak
erne egon behar du egoera horretan garbi ikusteko zer den bertakoa eta zer ez.
Sorhapiiriiko hiztunak Elizaren edo mezako liburuen bidez Lapurditik sartua
dirudien datibo pluraleko -eri baliatu du behin: pre[Zjuner zieneri, elkarrizketa
guztiko -eri alomorfo bakarra, Lapurdiko oihartzuna dakarkiguna, baina -er
eman ditu beste guzti-guztiak. Amikiiztarrek arras maite dute Lapurdiko eus-
kara, Baionako apezpikutegiaren meneko Elizaren bidez igandeetan entzun
dezakete.

Eta erdarak nahasi duen euskararen kutsua ere badu Amikiizeko mintzoak
hiztun batzuentzat, hor gaindi anitzen artean dabilen uste hedatua da. Zohaztiko
lekukoak dioskunez, mintzatzean idiak orgaren aitzinean ezartzen omen dituzte
berek, ez omen dute Zuberoako eta Lapurdiko mintzoek duten sendotasun hori,
halako iritzi ezkorra agertu du Zohaztiko berezko bere mintzoaz. Ez da iritzi
bakartua hau, hor barrena hedaturik dabilena baizik; cf. 7.1.3. § ere gai honetaz.

2. Amikiize eskualdea:
giza-geografia eta historia







2.1. Historiaren jakintzagaia

Erran ukan da historiaren lege bakarra aldaketarena dela; izan ere, ez dago
historia geldirik, baina aldaketa bera ere ez da historia, aldaketa adierazgarrien
azterketari erraten diogu historia. Gainera, Jacques Le Goff-ek dioen bezala,
orain badakigu iragana hein batez orainaren meneko dela. Iraganari orainetik so
egiten zaio eta ondorioz historia oro garaikidea da, orainaren interesen menekoa
(1991 [1977]: 52), gertatu zen hura gertatu zen unearen arabera azaldu behar bada
ere. Bestalde, historiaren azalpenak demostrazioa baino gehiago ebaluazioa
dira, historialariaren iritzia era arrazionalean dakarkigutenak, baina azalpenaren
prozesu intelektualaren baitan kokaturik daude (42).

Gertakari indibidualizatuak historiaren intereseko dira, zeinetarik bat bera
ere ez baita beste baten alferikako errepikapena, eta halarik ere, egia da ez dela
gertakariaren indibidualtasuna interesgarri dena: gertakaria ulerturik, haren bai-
tan orokortasun bat aurkitu nahi du historiak (40-1).

Historialariaren eginkizun premiazkoena datatzea da eta hala izaten jarrai-
tuko ere du, baina beste manipulazio bat ere baitezpadakoa du: iraupenarena.
Historikoki iraupena ulergarri egiteko periodizazioa landu beharko du histo-
rialariak (48), baina gu hizkuntzalariak gara eta horregatik, Amikiizeko ger-
takari historikoen berri erarik soil eta xumeenean dakargu, historialari batzuen
lanak irakurri eta hona laburturik.

2.2. Aitoren semeen araberako berri zaharrak

Jaun militarrek gerretan erdietsi garaipenen, errege-erreginek bideratu
zituzten ezkontzen, seme-alaba bati ala besteari ondarez eman zizkioten jaure-
rrien eta hartu zituzten erabakien arabera, edota iraganeko aitoren semeen ibile-
ren eta zenbait jauntxok inguruneko abeltzainen edo laborarien lurrez jabetzeko
eraiki amarruen arabera gorpuztu dira lurraldeen geografia eta hedadura, haien
etorkizuna eta eraketa. Berebat, herriko jende xehearen erabakien eta ahalaren
arabera bideratu dira gero administrazio-erak nahiz hautu politikoak. Amikiize
eskualdea ez da honetan salbuespena izan, ezta inoizko erlijio eta fede gaietan
ere.

Erdi Aroko Donejakue bidea Amikiizen gaindi iragaten zen, izan ere Dona-
paleuko Xibaltarre auzoan biltzen dira bidearen hiru adar, baina horra heldu
gabe, Agaramont eskualdean, Sorde = Ordios — Garriize ibilbidean, Erango
eta Erreitiko aterpeak aipa daitezke. 984. urtean San Nikolas kapera eraiki zen
Haranbeltzen eta bertatik urrun ez den beste bat ere bada Donejakue bidean,
Zoihartzeko kapera, mendixka baten gainean; fedezko gizarte-fenomeno haren
lekuko ditugu biak. Gerora, 1523an, Baiona eta Akizeko apezpikuei bezala,
Haranbeltzeko prioreari leku bat zegokion Nafarroako Estatu Nagusietan, Baxe-
nabarreko diru aferak, politika eta erakundeak kudeatzeko.

Erdi Aroan X-XII mendeen artean Gaskoiniako konderria berrantolatu
zen eta Akizeko, Oloroeko eta Bearnoko bizkonderriak eratu ziren (Normand:
1992: 54). XIII. menderako Nafarroako Erresumako aitoren semeen bi talde
nagusien ordezkariak ditugu Amikiizen: alderdi batetik Agaramonteko jauna,
hasieran gaztelua Erreiti herrian zeukana, Mulari izeneko muinoan (Baratchart
1992: 160), nahiz leinu honek gerora Bidaxuneko gaztelura jo zuen. Bestetik,
beaumontarren alderdiko Liikiizeko jauna dugu.

Baziren aitoren seme indartsu haboro Erdi Aroan Amikiize eskualdean:
Eskosen, Burguen eta Sorhapiiriin. Aitoren seme haiek menpekotasunaren edo
odolaren alderditik aspaldiagoko Akizeko bizkondearekiko lotura atxikitzen
zuten, baina bizkonderri hari Tartasko bizkondeak eman zion etorkizun eta
jarraipena. XIII. mendetik harat orduko Tartasko bizkondea Nafarroako Erre-
sumari atxiki zitzaion. Amikiizeko Coutume edo, nolazpait erran, foruen bil-
duma 1316an berriztatu zuen Amanieu d’ Albret seigneur de Labrit, vicomte de
Tartas et seigneur naturel de Mixe et d’Ostabares izenekoak. Helburua ohikoa
zen: jende onuratsu mota guztiak —izan zitezen alderdi honetan sortuak edota
kanpotik jinak— eskualdean bakean, gizalegean eta lasai bizi ahal izatea, jaun
zuzen baten lurraldean izan behar duen bezala (Orpustan 1992b: 74).

XVI. mendearen hasierako gerran Gaztelak Nafarroako Erresuma kon-
kistatu zuelarik, Nafarroako erregeari leialak izan zitzaizkion agaramontarrak
Bidaxuneko gazteluaren barrenean erre zituzten gaztelarrek eta hiru eguneko
borrokan eraikuntza suntsitu zuten. Gerora Frantziako erregeak Bidaxuneko jau-
naren ahala onetsi zuen, baina XVIII. mendearen bukaerako Iraultzaren garaian,
militarren erietxetako baliatu ondotik, Bidaxuneko gaztelua errerik gertatu zen:
1794/11/22ko gauean hain zuzen ere (Bruneau 1992: 96). Egundainokoan zutik
diraute gaztelu eta jauregi zaharraren hondakinek, ikusgarri, eder, bihotz-altxa-
garri ere, beharbada. Gazteluak iraganean zukeen lurraldearen erdi-erditik ira-
gaten da amikiiztarrendako hain merkatu garrantzizkoa ukan duen Peirehorade/
Peirahorada herrira doan errepidea.

Ondotik, XVI. mendeko erlijio gerretan Albretarrak kalbinismora bihurtu
izanak Nafarroa Garaiaren eta Baxenabarreren arteko etena areagotu zuen. Aga-
ramonteko jauna higanoten aldezle izan zen, baina Liikiizeko jaunak katolikoen
alde jo zuen. Bearnon nagusi zen eragin protestantean murgildurik zegoen Aga-
ramonteko jauna, Garriizeko jaun Larrea bezala: biak Joana Albretekoaren alde
agertu ziren, gainerateko baxenabartarrak ez bezala. Akizeko bizkonderriari
atxikia zen Beltzuntzeko jauna ere Albretarren alde atera zen erlijio gerran;
aldi hartan Mauleko gazteluaz jabeturik zegoen Liikiizeko Charles jaun katoli-
koa, baina Beltzuntzeko jaunak indarrez beharturik, higanoten jazarraldietarik
Zaraitzura ihesi jo zuen Liikiizekoak 1587an, Otsagabira, harik eta 1593an itzuli
zen arte; cf. Monteano (2010: 367). Urte baten buruan, 1594an Enekot Ezponda
higanota hil zuten Donapaleuko elizan katolikoek; erlijio gerren bukaera heldu-
rik, laster galdu zen protestanteen eragina Baxenabarren.

2.3. Espazio fisikoa

Leku zabal eta zelaia da Amikiize eskualdea, iparrerat Bearnoko gune ordo-
kiak dituena. Amikiizeko Arboti eta Zohota herrietarik iparrerat den eremuan bi
kilometro oihan dira Okzitaniarat, jenderik bizi ez den alderdia: bitartean Lauhi-
raze izeneko erreka doa, Arboti-Zohotatik Erangora, 19°2 kilometro egin ondo-
tik urak Biduzen isurtzeko. Bearno zelaiagotik gatozela, 200 metroak gainditzen
ez dituzten muinoak aurkituko ditugu Amikiizen, baina alderdi menditsua ez da
urrun, Oztibarren eta Zuberoan ikusiko ditugu mendi goragoak, lehen soakoan
ageri dira Amikiizetik behatuz gero. Aro ezti eta goxoa lagun, soro berde eta alor
edo elge biziki aberatsak ditu Amikiizek, bazka eta arto nahiz gari uzta ederra
eman ohi dutenak, eta gainera neguan bakan egiten du elurra: aukera handia
eman du laborantzan plantatzeko. Uler litekeenez, inguruko eskualde mendi-
tsuek baino sos gehiago higiarazi du, maiatzetik azaroa bitarteko garapena duen
artoak bereziki, egun eguzkitsuak eta haize hegoa lagun.

Amikiizeko iparrean eta ekialdean agertuko zaigu artoa nagusi, eskualdeko
hegoaldean ardi esneari ari dira gehiago abeltzainak; handixkoa da bertan abe-
reak bazkatzeko behar den belarraren premia, Baxenabarre gehienean bezala,
baina badira esnetik nahiz artotik ausarki duten herri eta etxaldeak Amikiizen.
Hartara, bikoiztasun honek eta hein batez trantsizioak definitzen dute Amikiize
eskualdea (Viers 1992: 27): orografian, hidrografian, lur langintzan, laneko iraba-
zien banaketan, kulturan eta hizkuntzan; euskara eta kaskoina ondoan, jendeen
deiturak barne. Dialektoan edo mintzoan ere trantsizioa dago: Baxenabarreko
eskuara eta Xiberoakoa elkarrengana biltzen dira alderdi honetan.

Etxalde ederrak ageri dira ibarrean: aspaldian jaun aberats ugari izan da
lurralde honetan, Amikiizeko bazterretan ikus daitezkeen jauregiak ditugu
lekuko, batzuk urraturik badaude ere. Errate batera, Ithorrotzera inguratzean
ohartzen gara herria pribatua dela, galarazirik dagoela bertara sartzea, ez dela
beste edozein herri bezalakoa, ondarez bildu duen edo erosi ahal izan duen jaun
ahaltsu zenbaitena dela pentsatzen du bertara lehen aldiz heltzen denak.

Jaun aberatsok lur sail handien eta etxe ugariren jabe ziren: laborari ugari
zeuden haien lurretan etxetiar edo etxezain, erdizka lanean, Aturri ur handiaren
iparreko eskualdeetan nagusi izan den jarduera mota berean; biltzen zen moz-
kinaren zati handi bat nagusiari eman behar zitzaion gero. Liburu hau ontzeko
datu biltzen erauntsi dugun artean adinetako lekuko amikiiztarrak ezagutu
ditugu; fiabardura anitz eman digute ondasun edo mozkin batzuen eta besteen
banaketa nola, noiz eta zenbana egiten zen.

Bada hedadura handiko oihanik ere Amikiizen —eskualdean oihen aldaera
fonikoa ibiltzen da gehienik— eta aberastasun iturri bilakatu dira historikoki:
haritza, pagoa eta gaztaina ageri zaizkigu bazterretan. Hariztien garrantziari
erantsi behar zaizkio amikiiztarren elikadurarako baitezpadako ziren zerri edo
urdeek guztiena den basoan jaten zituzten ezkurrak. Oihanik handiena ibarraren
ipar-mendebalean dago, Amikiizeko oihana deitzen dena, Arriieta eta Oragarre
artean hedatzen da eta Bidaxuneko muga ukitzen du. Ibarreko herriak dira elkar-
tasunean oihan handi honen jabe, baina haren ustiaketak ohiko eztabaidak eragin
ditu: errate batera, Bidaxune herriak basoaren zati bat bereganatu zuen 1819an
eta egun 207 hektarea kudeatzen ditu; Amikiizeko sindikatuak, berriz, 543.

Frantziako Iraultzaren ondotik, Donapaleuko kantonamenduko hogeita
hamabi commune-ak Amikiizeko basoaren jabe eta arduradun izan dira eta
kudeatu behar ukan dute. Amikiizerenak diren herri-oihanen berri hainbat txos-
tenetan xeheki ematen da; 1831ko berri dakar Pierre Hourmat-ek eta Oragarre,
Arriieta, Sarrikota, Ilharre, Burgue, Bithirifia eta Uharteko basoak aipatzen ditu
(1992a: 186-7). Amikiizeko oihan batzuk norenak izan ziren, nola kudeatu ziren,
urteko zein sasoitan ustiatu ziren edo zein baldintzatan egin zen Clément Urru-
tibehetyk aurkeztu zuen (1992a).

Aurkez ditzagun orain eskualdearen berri ematen diguten bi mapa.

Liburuan usu errepikatuko dira Amikiizek ondoko eskualdeetan dituen
ibarren izenak; horien guztien muga geografikoak zein diren garbi ager dadin,
lehen mapa honetan erakusten ditugu.

BEARNO

ARBEROA

BAXENABARRE

LANDIBARRE

OZTIBARRE

BAIGORRI ZUBEROA

Bigarren mapan eta Baxenabarren fisikoki kokaturik, kolore berdez eman
dugun Amikiize ibarreko herri guztiak dakuskigu, geografikoki euskarak ipa-
rrean duen mugan; hona beraz:

2.4. Ura, elkarrekintzak eta hizkuntza

Urez ongi horniturik dago Amikiize eta dituen alor edo landa zabalak
ureztatzeko aukera ederra baliatu du; arberoarrek dioten legez —eman dezagun,
izturiztarrek— elge hitza ibiltzen dute amikiiztarrek ohiko ‘alorra’ izendatzeko.
Donapaleu estrategikoki bi ur handien elkargunean kokaturik dago. Amikiizeko
ibaian gaindi ontziak ibili izan dira. Agaramontarrak Bidaxunetik Baionara
itsasontziz joan zitezkeen; aspaldian, Bizkaia herrialdeko mea Baiona bitarte
Amikiizeko oihaneraino ekartzen zen ibaian gaindi (Bruneau 1992: 97).

Biduze ibaia Arbailatik Oztibarren gaindi heldu da, Ahiizkitik ez urrun
Donaixtiko gainetan sorturik: arrantza nahiz garraio aukera eskaintzen du ur
alderdi zabalenetan. Bithirifian gaindi Landibarretik datorren ITholdiko erreka-

ren edo Joyeuseren urak biltzen ditu Biduzek Donapaleun, Moxahanditik heldu
baitira. Ondotik Biduzek Aturri ibaira eramanen ditu bere urak Lapurdiko Gixu-
nen, Bardoze herriaren gainean, Bidaxunetik ezker; Biduzeko ura hartzen duen
elkargunetik eskuin, ez biziki urrun, Zuberoatik eta Bearnotik datozen urak ere
hartu ditu Aturrik. Borda idazleak dakarrenez, “Amikuzeko ekoizpenen ate-
rabide bakarra, Biduze ibaian behera, Aturri eta Baiona zen. Baina agaramun-
tesek Bidaxunen debekatzen zieten itsasora heltzea” (2011a: 10). Eskualdearen
ekonomian garrantzi betekoa izan da Biduze ibaia.

Ez horren aspaldi, Donapaleutik Bidaxunera errepidean gaindi ostegu-
narekin jotzen zuen jendeak, bertan itsasontzia hartu eta Baionaraino joateko
(Zubialde 1992: 231). Eskualde guztian eihera edo errotak ikusgarri dira Biduze
ur handiaren ertzean. Donapaleuko eiheraren irabaziak Liikiizeko jaunari
zuzentzen zitzaizkion aspaldiko garaian. Donapaleutik Bidaxunen gaindi Aturri
ur handia bitarte Baionaraino doan Biduzeko ura zeharkatzen duten Amikiize
eskualdeko zubien konpontzeko gastuez dihardute iragan ez hain urruneko
Donapaleuko erakundearen txosten ofizialek (Hourmat 1992a: 176). Bordak
grafikoki erakusten digu denboraz amikiiztarrek Biduzen gaindi salerosgoa nola
egiten zuten, bizibidea nola jalgitzen zuten (2011a: 12-13):

Komertzioaren premiazko zaina zen Biduze. Gabarrez ibili zitezkeen
Akamarreko Port Bidouze deitu zurezko kaiaraino. Itsas gorarekin ontziek
Baionatik gatza ekartzen zuten, epizeak, manufakturaturiko gauzak, burdina
arotzentzat, errautsa eskopetentzat. Itzultzen ziren urdekiz, haragi idor kez-
tatuz, esnekiz, oihalez, abere larruz, ardo barrikotaz eta egurrez kargaturik.
Ageri dira oraindik batelen leihorreratzeko egitura zaharrak...

Ur handiak, ibaiak, berarengana erakartzen ditu gizataldeak, ibai arroetara
biltzen dira eskualde bateko lehen herri jendeztatuak, eta uretik urrunago dau-
den mendialdeetara jo ohi dute lurrik gabe gelditu direnek, jende onuragabeek,
uraren pribilegiotik urrunxeago. Landa lau eta urdunak dira gizakiarendako
maiteenak eta batere gabe bizi diren azken jendeentzat gelditzen dira mendie-
tako aldapa ibairik gabeak.

Hizkuntzen, dialektoen edo mintzamoldeen eraketan garrantzi handia ukan
ohi dute ibaiek, ur handiek; denbora luzean gizataldeen arteko ohiko komuni-
kazioa eta elkarrekintza eragin dezakete eta horregatik, klasiko bilakatu dira
dialektologiaren literaturan. Alemaniako Rhin edo Poloniako Vistula ibaietan
gaindi edo beren adar diren ibai txikiagoetan zehar, hizkuntza-berrikuntzak
hedatu dira. Galizian ere badirudi hizkuntzaren aldetik ibaiek aspalditik hizkun-
tza-batasuna eman dietela lurraldeei, jendeen arteko komunikazioa erraztu dute
urak eta ibaiaren ondoko eremuek.

Biduze ibaiko urak garrantzi estrategikoa eduki duke historikoki Euskal
Herriko ekialdean (Normand 1992: 45): hegotik iparrera bidean dator. Gogoan
izan dezagun Euskal Herriko Pirinioetarik Bordeleko edo Gaskoiniako landetara
neguan bazkatzera aspaldiko denboratik joan ohi direla artalde edo behi aldeak
eta horiek ura behar dutela bidean egun oroz, goiz eta arrats. Edateko urik ez
duen lurraldeak ez du balio udako bazkategitik negukora abereak eramateko
edo higiarazteko. Aturri ur handira heldu baino lehen, Amikiize zeharkatzen
duen Biduze ibaiko ura baliatu dukete, eman dezagun, erronkariar, zaraitzuar
edo aetzen abereek, ala Zuberoako edo Bearnoko ibaietan gaindi ere joaten ote
ziren Aturriraino? Odette Bruneauk ur handiaren arroari garrantzia ematen dio
hizkuntza ibilbide eta etenak justifikatzeko (1992: 90):

Ces landes et bois, ils se nomment Laneplaa au nord, Lauhire plus au
sud, sont aussi zones de parcours privilégiées pour de nombreaux troupeaux
transhumant des Pyrénées vers les landes de Gascogne. Le passage régulier
des bergers de la vallée d’ Aspe sur une large bande bordant la rive gauche du
Gave d’Oloron, a dii contribuer a I’implantation ici, du parler béarnais-gas-
con, cantonnant plus au sud la langue basque conservée a Oregue, Arraute,
Masparraute, Ilharre.

Zuberoako eta Euskal Herriko ekialdeko euskaratik Baiona ondoko
herrixketara dagoen hein bateko hizkuntza-batasuna zertan oinarritu jakin
nahirik bagabiltza, arrazoi bat edo gehiago beharko dugu aurkitu; aziendaren
ur behar ohikoak eragin dukeen ibilbidea ez litzateke garrantzi gutiko arrazoia
gure ustez. Hizkuntza-ezaugarri franko aurki daitezke Zaraitzun, Erronkarin,
Zuberoan —artzaintza gogotik landu eta bizi izan duten eskualdeak hirurok—,
Amikiizen edo Bardozen, Lapurdi erdialde eta hegoaldean edo Baxenabarre
erdialde eta hegoaldean ibiltzen ez diren tasunak, hain zuzen ere. Berebat, Aturri
ibaia ondoan duten ala urrun ez duten Beskoitze, Urketa, Mugerre, Hiriburu
edo Lehuntzeko euskara aztertzeak ere on handia egin liezaguke ildo honetan.
Abereen etengabeko ibilera errepikatuok zerikusi zuzena ote dute eskualde
horietako euskararen izaera edo berrikuntza zenbaitekin? Ez ginateke batere
harrituko hala balitz.

Nekazaritza ugari eta aberatsekoa da Amikiizeren auzo eskualdea den
Bearno ere, Okzitaniako ibarra, hizkuntzaz erromanikoa dena; geografikoki
elkarren ondoan egoteak hartu-emana eragin du. Zaharra da, gero, errealitate
vasco-béarnaise hau, gogoan harturik Nafarroako Erreinuak Bearnorekin ira-
ganean izan zuen lotura politiko-administratibo hertsia. 1790ean hiru euskal
herrialdeak eta Bearno Pirinio Apaletako Departamendura bildurik, bearnesek
gehiengoa osatzen dute euskaldunen aldean eta eragina du horrek ere. Amikiizeko
deituretan ere sumatzen da Bearno ez dela urrun, kultura horren eragina senti-

tzen da; gure lekuko behauztar batek Peyroutet du deitura, latineko Petrus-ek
kaskoinean Peyrot emanik; berebat, lekuko gamuar batek Sallenave du deitura,
kaskoina, euskaraz Jauregiberri litzatekeena; Zohotako gure lekukoak, berriz,
Marquesuzaa du deitura.

Geografikoki zelaia den eskualde honek eskuin Zuberoako ipar-mendebala
ukitzen du; ondokotasun geografikoak eta administrazioz kantonamenduaren
buru Donapaleu izateak lotura hertsiagoa eragin du Baxenabarre ipar-ekialdea-
ren eta Zuberoa ipar-mendebalaren artean. Ezaguna da amikiiztarren euskaran
badirela ohiz Zuberoakotzat jotzen ditugun hainbat ezaugarri. Laphizketar batek
dioskunez, egiten duen euskaragatik Baionan xiberotartako hartu ukan dute
inoiz. Zuberoak eta Amikiizek beren artean partekatzen dituzten eta Baxenaba-
rren gehiago atzemanen ez ditugun hizkuntza-ezaugarriez lerrofio batzuk idatzi
genituen orain duela hamar bat urte (2004: 449-55).

Donapaleu eta Maule dira eskualdeko bi buruak eta hurranen euskal burua
urrunxe dute, peko alderdian, Donibane-Garazin; ezker bada beste buru bat,
Hazparne. Lurralde-egitura arrazoiengatik, Frantziako Iraultzatik honat herri
zuberotar batzuk, Mauletik hain hurbil ez daudenak, Donapaleuko kantona-
mendu edo barrutiari atxiki zaizkio eta administratiboki honen orbitapean ibili
dira azken aspaldian: Domintxaine, Berroeta, Ariie, Ithorrotze, Olhaibi, Etxarri,
Lohitziine eta Oihergi dira Pettarran eta Pagola Arbailan. Oihergi eta hein batez
Pagola salbu, hizkuntzaren aldetik Amikiizeko alderdira jotzen duten herriak
dira hauek guztiak, historikoki Zuberoako kide izan baziren ere, baina mintzoan
ez dira xiberotar phiirrak. Zuberoan dira Donapaleuko kantonamenduko Jez-
taze, Ozaraine eta Erribareita herri mintzoz bearnesak ere.

Amikiize eta Xiberoako ipar-mendebaleko eskualde honi guztiari halako
batasuna eta partaidetza-sena ematen dio oraino Le Journal de Saint-Palais (et
de Basse-Navarre) astekariak; 1884/X11/28tik kaleratzen da, orain ostiraletan eta
2.200 ale zabaltzen ditu; aski irakurria da eskualdean.

Historikoki hiru zatitan banatu ohi dute Amikiizeko eskualdea; alderdi bate-
tik Biduze ibaiaz haratagoko alderdia dugu, Bearnoko eta Zuberoako mugan:
Uharte, Larribarre, Sorhapiirii, Laphizketa, Behaskane, Aiziritze, Arberatze,
Zilhekoa, Arboti, Zohota, Gamue eta Zohazti herriek eta Donapaleu hiriak osa-
tzen zuten. Kaskoinez Barhoa izena duen barrutia dugu bigarrena, Amikiizeko
erdiguneko aldean bederatzi herri zituena: Ostankoa, Bithirina, Garriize, Unaso,
Amendiize, Gabadi, Ilharre, Altziimarta eta Liikiizek osatzen zuten. Amikiizeko
mendebalean, Arberoari eta Bidaxuneko eskualdeari hurbil dago Ahetze barrutia,
euskal izena duena, hona zein herrik osatzen zuten: Behauze, Labetze, Bizkai,
Sarrikota, Arriieta, Martxiieta, Zokotze, Amorotze eta Oragarrek; cf. Jean-Bap-
tiste Orpustan (1992c: 12-3).

Beste sail batean sartu behar da Amikiize historikoa osatzen zuen Agara-
mont barrutia, betiere Baxenabarre historikoaren barrenean. Egun Bidaxuneko
kantonamenduan dira Erango, Burgue, Erreiti, Samatze eta Akamarre eta aldiz,
Salies-de-Béarn-eko kantonamenduan da Eskos, baina halaz ere, Nafarroa
Beherekoak dira edo izan dira herriok, hizkuntzaz kaskoinak badira ere; egun
Amikiizekoa den Sarrikota herri euskalduna ere sartu izan da Agaramonten.’
Bizkai herria ez zegoen Agaramont-en kokaturik, Amikiize da orain ere, baina
gauza jakina da orain bederen hizkuntzaz herri kaskoina dela, bertako euskaldu-
nak herri honetara ezkondu amikiiztar zenbait baizik ez dira, nahiz toponimiak
eta etxe izenek iragan euskalduna salatzen diguten.

Administrazio-barrutiekiko herri hauen atxikimendua aldatuz joan da
historikoki: Frantziako Iraultza baino lehen Agaramonteko herriak Nafarroari
atxikirik zeuden, nahiz gero barruti aldaketak gertatu diren (Bruneau 1992):
Akamarre Gaskoiniara joan zen, nahiz zergak ohiz Nafarroari ordaindu zizkion.
Berebat, Gaztelako Carlos V.ak Baxenabarre 1523an jazarri zuenean, Sorde,
Hastingues eta Peirahorada hartu eta arpilatu zituen. 1643an Burgue, Eskos
eta Erreiti herriak Baxenabarre ziren; baita Akamarreko La Ferrerie auzoa
ere, baina herri honen alderdi gehiena Gaskoiniakoa zen. Herriotako jendeak
ez ziren beste amikiiztarrak bezalakoak: ez zituzten Amikiizeko zerga batzuk
ordaintzen, ez ziren euskaraz mintzatzen, ez ziren Amikiizeko Gorte Nagusiaren
bilkuretara joaten eta ez zuten Amikiizeko gudarostea osatzen. Halaz ere, Eskos
herria Amikiizeko oihana kudeatzen duen batzordeko kide da (Bruneau 1992:
96-9). Agirietan bederen, bost mendez Akamarrek eta Erangok Gaskoiniarekiko
eta Burguek eta Eskosek Nafarroarekiko izan duten atxikimendua nabarmena da
(Bruneau 1992: 99).

Ohiz entzun diegu gure lekukoei ez dela emazteki bearnotar ugari ezkondu
Amikiizera, edo alderdi erromanikoak eta euskaldunak ez dutela horrenbesteko
hartu-emanik ukan, baina historikoki ezkontzak gauza arrunta izan dira: ami-
kiiztar euskaldunak ezkondu dira Burgue, Eskos edo Akamarrera eta bearnes
eta kaskoinak kokatu dira Ilharre, Behauze, Labetze-Bizkai edo Oragarren
(Bruneau 1992: 98). Badakigu amikiiztar ugarik kaskoina ematen zutela, zehazki
kaskoinaren hizkuntza-aldaki bearnesa: amikiiztar batzuek etxean aita edo ama
kaskoinarengandik ikasi dute; bestalde, merkatuetan nahiz abereen salerosgoan
ongi moldatzeko kaskoina hizkuntza beharra zen jende anitzendako. Iragan ez
urrunean gazte amikiiztarrek Bearnora jotzen zuten lanera, mutil, eta kaskoina
ikasten zuten, eman dezagun, Peirahoradako merkatuan abere saltzaile bearne-
sekin baliatzeko.

3 Halaxe ageri da (Salaberri Zaratiegi 1994: 355), baina Amikuze. Le Pays de Mixe liburuak barruti
horretarik kanpo dakar, Amikiize barreneko Ahetze barrutian (1992: 26).

Kaskoinaren eta euskararen arteko hartu-emanaren ondorioz Amikiizeko
euskarak ezaugarri berri zenbait bildu dituela idatzi ohi dute hizkuntzalariek:
errate batera, Bearnoko hizkuntza ondoan eduki izanak eragin dukeela Amikiize
iparreko herrietan eta Bardozen entzuten den ii fonema bokalikoa. Martin Haase
hizkuntzalariak dioenez (1994: 176), ii egiten den eskualdean entzuten da Ami-
kiizen gehienik jendea zuketa alokutiboan mintzatzen: bigarren pertsona aktante
ez den kasuetan zii morfema aditzean agertzea da delako zuketa alokutibo hori.
Nolanahi ere den, guk ez dugu datu berezirik ikusi baieztapen honen oinarrian;
autore honek ez dakar frogarik eta guk ez dugu honelakorik sumatu; berebat,
honetaz ongi dakitenek ere —eman dezagun, gure kontrol taldeko kideek— ez
dute gaia honela bizi izan.

Kaskoinaren dialektoa den bearnesa, Pauek eta Oloroek beren agintetik
bultzatu zuten aldetik, administrazio-hizkuntza ofiziala izan da gure eskualdean.
XIII. mendetik XVII.a arte kaskoinezko agiriak ausarki ibili dira Baxenabarre
guztian eta horrek eragina ukan duke baxenabartarren idatzizko ohituretan eta
zertan erranik ez, baita Bearnoko mugan kokaturik dauden Amikiizeko herri
euskaldunetan ere. Bearnon eta Baxenabarren frantsesak kaskoinaren erabi-
lera ofiziala ordezkatu behar zuela aldarrikatu zuen Edit d’Union izenekoak
1620/X/11n, baina 1789ko Frantziako Erreboluzione Handia arte kaskoinaren
erabilera ez zen eten.

2.5. Hiriaren sorrera

Historiak Garriize aipatzen digu Amikiize eskualdeko lehen hiriburu gisa:
Burdigalatik Asturicara zihoan erromatarren garaiko XXXIV zenbakia zuen iter
edo Antoninoren bidean kokaturik dago eta erromatarrek Carasa izendatzen
zutena izan liteke. Ezagunak dira Erdi Aroan bertako jaunak zuen garrantzia,
haren gaztelua, hiriko etxe kapareak eta Garriizeko jaun jurat edo zinegotzi
batzuek eratu batzordea ere. Garriizeko eliza XII. mendekoa da eta erlijio gerren
garaian nahiz Iraultza denboran erre zuten (Ribeton 1992: 225). Bidaiariendako
pausagune edo aterpeak zituen Garriize hiriak Donapaleurekin batean; bonnes
villes ziren bi hiri hauek eta bertako biztanleak citadins edo ruans. Nolanahi ere
den, ez da ezagutzen Donapaleu hiriaren sorrerako agiririk, baina pentsatzen
da 1196-1228 urteen bitartekoa izan daitekeela; 1266ko sos kontuen erregistro
batean hiriaren izena ageri da.

XIV. mendean zehar garrantzia hartuz joan zen Donapaleu eta denbora ira-
gan arau Garriizeri nagusituz joan zitzaion. 1352an Nafarroako Karlos II.ak diru
egiteko lantegi bat eraiki zuen Donapaleuko Angelua izeneko etxean, nonbait

1672 arte iraun zuena (Urrutibehety 1992b).* Salgaien garraioa kontrolatzeko
gunea ere ezatri zen hirian, Garriizen zegoena bezalakoa. Garrantzi handia ukan
du geroztik Donapaleuk Amikiizen. Gaztelarren inbasioaren ondoren, erresuma
zatitzean, Nafarroako Gorteak —legezko dinastia Albretarrak kudeaturik —
Donapaleuko kantzileria sortu zuen 1521ean. Herritarren hizkuntza aintzat
harturik, zuzentzako gorte nagusi honetan hiru kontseilari euskaldun egon
ziren 1589tik harat. Nafarroako erakundeak Donapaleun kokatu baziren ere,
errege-familiak interes handia zuen Pauen eta Bearnoko kokalekuak hobesten
jarraitu zuen; izan ere, Albretarrak Bearne eta Foix-ko bizkondeak ziren eta
Frantzia hegoaldeko aristokrazia garrantzizkoenaren partaide, nahiz egia den
ere, Nafarroako erregetzak prestigio berezia eskaintzen ziela. Paueko jauregia
zen Albretarren ohiko bizigunea.

Administrazio gune indartsua izan da Donapaleu: aspalditik zuzentza
jauregiaren edo epaitegiaren kokagunea izanik, Arnaud Oihenart bera izan zen
erakundearen burua XVII. mendean; Erdoiko etxe handian bizi zen. Baliteke
1640an Donapaleun egin zen Etats de Navarre izenekoaren saio batean bera
biltzarkide izatea; badakigu 1647an Donapaleuko jurat edo zinegotzi hautatu
zutela ere (J.-M. Larre 1992: 138-9).

Hondarreko mendeetan Donapaleura bildu dira Baxenabarreko, Zuberoa
ipar-mendebaleko eta Bearnoko jende ugari. Hiriko ostiraletako merkatuak
erakarpen handia izan du historian zehar eta salerosgo hiri garrantzizkoa izan da
Biduze ur handiaren bazterreko hau, une honetan bertako merkatua lege berrien
baldintzengatik burua beheiti baldin badabil ere. Aldiz, Donapaleu ondoko
Garriizeko abere feriak ohiz eduki duen arrakastari eusten dio oraino. 1813ko
agiri batek erraten duenaren arabera, feria hurbilenak Xiberoako Maulen eta
Bearnoko Salbaterran zituzten. Bestalde, sendagileak ukan dituen hiria da ere
Donapaleu: 1858an hiru mezinder eta hiru notario genituen 1645 biztanleko
hiri honetan; aldiz, 1813an 1000 bizilagun ziren (Hourmat 1992b: 195-6). Trena
1884ko abenduaren 22an heldu zen hirira eta Maulera 1887an. XXI. mendearen
hasieran, 2007an zehazki, 1875 bizilagun zituen, 1975. urtean bezala.

XX. mendean aldaketa gaitza bizi izan du Amikiizek: XIX. mendetik Ame-
riketara lerratu den emigrazioak XX.ean ere jarraitu du, aspaldi honelakorik
gehiago ez bada ere; bestalde, Bordele, Paue edo Paris hirietara sehi joatea ere
ederki ezagutu dute egun adinetako diren amikiiztarrek: liburuaren bukaerako
etnotestuetan mende hasierako amikiiztarren errealitate horiek islatzen dira.
Berebat, mila urteko tradizioa ukan duen ohiko nekazaritzatik, tresneria berrian
oinarriturik lan egitera jo da eta lur sail handiagoak landu dira. Traktoreak

4 Gran Enciclopedia Navarra delakoak (Nafarroako Aurrezki Kutxa, Irufiea, 1990) beste data ba-
tzuk dakartza: 1331-1643.

etorri ziren, bi lehenak 1947an, baina 1954rako 18 ziren eta 1956an 100. Hiru-
retan hogeiko hamarkadan 3.000 hektarea inguru luberritu edo defrixatu ziren
Amikiizen eta Agramont eskualdean 1.000 (Batmalle 1992: 253). Hainbat othar
eta larre aldatu eta arto ereiteko prestatu direla entzun ukan dugu franko lekuko-
rengandik. Gainera, aukera ukan zutelarik —nagusiak saltzea erdietsiz gero—,
etxetiar amikiiztarrek lantzen zituzten jauntxoen lurrak eta baliatzen zituzten
etxeak erosi zituzten eta bertan laborantzan plantatu.

Donapaleuk ekonomian garrantzi handia izan du XX. mendean, indar han-
diko kooperatibagintza sortu da hirian. Lehengaien salneurrien espekulazioari
aurre egin nahirik, laborariak elkartzen eta ekimenak batasunean garatzen hasi
ziren. Donapaleu ondoko Aiziritzen eraiki zen Lur Berri kooperatiba indartsua,
Amikiize eta Bearnoko garau eta laboreak ontzen eta kudeatzen dituena, Frantzia
osora eta herrialde gehiagotara ere saltzen duena, bereziki garrantzizkoa baita
artoan daraman saila: modernizazioaren eta teknikaren aitzinamenduaren ikurra
izan da; 1990ean 271 langile zituen. Aitzinamendu giro hartan, etxera traktorea
ekartzen lehena izan zen etxetiarren seme Jean Errekart (1909-1971) sindikalista
oragartarraren ekimena da aipagarri.’ Amikiiztar eta bearnotarren bermea lagun,
bereziki laborariena, 1945etik hil arte deputatu edo senatur izan zen; 1947an
Lur Berri-ko administrazio kontseilura sarturik, 1955ean kooperatibaren lehen-
dakari hautatu zuten. Kooperatibak aberastasuna ekarri du Amikiizera, baina
egun herritar anitzen artean kezka eta arrangura dago laborantza modernizatuko
ongailu kimikoek eta artoaren moldatze genetikoek osasunari ez ote dioten kalte
egiten ahal; nolanahi ere den, iritziak era guztietarik dira, sendagileena, ekolo-
gistena, ingeniariena, biologoena eta arto-ereileena barne.

Hizkuntzaren alderdiari edo euskarari bagagozkio, Euskal Herriko ekial-
dea arras ahul dago eta Donapaleu hiri kasik erdalduna da egun: Amikiizek,
Zuberoak, Erronkarik edo Zaraitzuk gizarte aldetik egun ez dute beren arteko
batasunik, ekonomiako guneen eta erakundeen aldetik errealitate desberdinetan
murgildurik daude, eskualde hauetako bazter gehienetan ekonomia apalduz doa
eta euskara bera ere, gainbehera gogorrean sarturik dago. Gizarte-egoera hau ez
da egokiena hizkuntza-berrikuntzak Euskal Herriko ekialdean sor eta ondoko
eskualdeetara heda daitezen.

Egungo Amikiizeko hizkuntza-berrikuntzak Lapurdi-Baxenabarretik edo
Euskal Herri orokorragotik iritsiak izaten dira; tasun berriok ez dira gizarte
euskaldun guztira hedatzen, euskaraz mintzatzen jarraitzeko halako barne era-
bakia hartu duten hiztunengana baizik, eta hauen artean, bereziki helduengana
edo gazteengana, zaharrengana ez. Liburu honetarako datu biltzeko berriemaile

5 Sortze urtea 1909 dakarte batzuek eta 1912 beste batzuek; 1971n hil zen.

25



AMIKUZE ESKUALDEKO "ESKUARA

edo lekuko adinetakoak hobetsi ditugu guk, Amikiizeko orain arteko berezko
“eskuaratik nahi genuen. Nabarmena da orain arteko Amikiizeko h"eskuarak
Zuberoako mintzamoldea hurbil ukan izanak eragina ekarri duela, baina hau
aitortzeak ez dakar Baxenabarre orokorretik Amikiizeko "eskuarara etorri den
eragina ukatzea: Amikiizeko euskal mintzoak bi alderdietarik edan du; Ami-
kiizeko zein alderditan gauden, ezker, eskuin edo peko alderdiko mintzoaren
hurbiltasuna eta eragina sentitzen da amikiiztarren hizkuntza-ezaugarrietan.

Amikiizeko herri bakoitzeko "eskuara leiala bilatzen eginahalak egin
ditugu, baina usu ez da aise izan, jendeak etxetiar edo etxezain ibili baitira Ami-
kiizen, herri batetik bestera eta honek higidura handia eragin du eskualdean.
Zail da herri batean sortu, aita-amak herri horretakoak dituen eta herri horretan
bizi izan den beriemaile amikiiztarrik aurkitzea. Halaz guztiz ere, lan honek
Amikiizeko hizkuntza-errealitatea erakutsi nahi du, ez dakar ametsetako egoera
ideal bat eta horregatik, bildu dugun "eskuara motaren berri leialtasunez ematea
izan dugu helburua, hori izan da aldi oro gure borondatea.

Amikiiztarrek berek kontatu digutenez, Amikiizek eta Bearnok halako
urguilu bat eduki dute, ondoko ibar txiroagoen aldean laborantzako zenbait
onura ukanik, beren buruaz harturik baleude bezala. Patarrak eta leku meheak
Oztibarren edo Garazin daude, ez Amikiizen, peko alderdi menditsuetan daude
artzainak. Alduden hogeita bat urtez sendagile izan zen Jean Etxepare Bidegorri
idazleak Amikiize eskualdea 1903an aipatu zuenean, alorrak kimikoki zigorturik
zeudela adierazi zuen (Charritton 1984: 16):

Amikuze!... Bada landa ederrik, bai eta oihana frango. Bakarrik, pen-
tzeak iduritu zauzkit mehexko eta guneka larrutuak: ezagun dute «engrais
chimiques» horiek bortxatzen dituztela apur bat.

Aberastasun ezaugarri horien aldetik, beharbada amikiiztarrak bere burua
poxi bat besteen gainetik ikusi duke, ondoko eskualdeetako langileen aldean
burua goraxko ibilirik. Eta litekeena da ondoko eskualdeetako jendeak inoiz
honetaz ohartu izana ere.

Merkhatietan biarnesa zun marxa, edo eskuara, etzun frantsesik ordian
(Mar)

Nik kundatiko dauziit ixtoria at horren gaifiean, ez eta, gure jenerazionea,

bena ene aita eta amain jenerazioniak... aitak, zenak, bazitzin lau aneia, eta
kominonia (sic) in eta, e, zazpi aneiak Biarnon ber etxian, biarnesain ikhasteko,
konprenitzein tzia? Biarnesain ikhasteko, ez, frantsesa ez, na biarnesa
bazekizien ene aita zenak eta beste aneia, otto ta horiek e, biarnesa (Gam)

Gure makiniunak, denboa hartako makifiunak oro, denak biarnesak ziitziin
(Gam)

Zeren eta euskara nagusi baldin bazen ere, harrabots alimale horren erditik
gure kaskoinaren hizkuntzki guziak entzuten baitziren, biarnesen akzentu bizi
sudurretikakoa, Baiona aldeko hizkuntz beltza, Chalosse aldeko eta Bastidako

molde airos argia. Que sembla estar un mercat de Garris! 1duri du dela
Garruzeko merkatua, hala erraiten da bilkura zaratatsu batetaz, mota guzietako
jende mugimendutsuak aurkitzen direlarik, oihuka, jestu ainitzekin eta elgarren
deitzen ari beren boz indartsuenekin (Gilabert Narioo, Ortese ondoko Valensun-
eko idazle okzitaniarra, 2010)

3.1. Euskararen auzo hizkuntza: kaskoina

Okzitaniera hizkuntzak hiru aldaki ditu —aldi zaharragoetan proventzera
ere deitu izan da—: iparrekoan Limotges (Limoges), Auvernhe (Auvernia) eta
Alpeetako mintzoak daude. Hegoan proventzera (Marsiho — Marseilla) eta lan-
gedokera (Tolosa) mintzatzen dira, bigarren aldakia egiten baitute. Hirugarren
aldakia Pauen, Bordelen edo Baionan mintzo da, kaskoina edo gaskoia da; eza-
guna denez, Kataluniako Val d’Aran-en (Lleida) ere egiten da gaskoia.

Probentzal edo okzitaniera izendatzen den hizkuntzaren dialektotzat jo ohi
da gaskoia beti, baina badira uste honen aurkako iritziak ere, munta handiko
hizkuntzalariek adierazirik. J.-P. Chambon & Y. Greub-ek diotenez (2002), gas-
koi hizkuntzaren ezaugarri bereizgarri nagusiak arras goiz gauzaturik zeuden,
baina orain okzitaniera deitzen dugun errealitateak ez zuen oraino hizkuntza
identitaterik; beren iritzian historikoki gaskoia ez litzateke okzitanieraren dia-
lektoa.

Ipar Euskal Herriaren gaineko eta eskuineko alderdia kaskoinez mintzatu
izan da. Ekialdean, Zuberoako mugan bearnesa egiten da, zeina izatez kas-
koinaren aldaki bat baita. Aspaldi ez duela, Okzitanian baziren okzitanieraz
baizik mintzo ez ziren jendeak, elebakarrak, baina 1940 aldera hirietan galtzen
hasi ziren hiztun elebakarrok eta Diane Dansereauk dioenez (1992: 191), ez da
gehiago honelako jenderik gelditzen. Bigarren Mundu Gerra artean, frantsesa,
eskolan, elizan, hirian eta kanpotarrekin baliatzen zen, baina etxean, adiskidee-
kin edo baserri giroan okzitaniera egiten zen. XX. mendearen hasieran, Lapur-
diko Basusarri edo Hiriburuko jende gaskoiek eskolan ikasten zuten frantsesa,
baina Jean-Baptiste Darricarrereren 1904ko berrien arabera, Baiona ondoko
haur euskaldun eta gaskoiek frantsesa zekiten edo aski ongi ikasten zuten.
Gizarte estatusaren aldetik, hiztun okzitaniarren Kontzientzian frantsesa baino
maila apalagokotzat jo izan da gerora beren hizkuntza eta bereziki emaztekien
artean, patois-tzat, landu gabeko mintzotzat. Egun hainbat eta hainbat tokitan
galduz doa ahozko ohiko okzitaniera, ez zaie haurrei transmititzen, giro akade-
mikoetako okzitaniera estandarra gelditzen da.

Euskal Herriko eskualde batzuetan badira jende gaskoiak, errate batera
Baionan, Miarritzen edo Angelun; Baionan euskararen aldean kaskoina his-
torikoki hizkuntza nagusia izan da. Baionako merkatura beren gaiak saltzera
edo abere tratura zihoazen lapurtarrek ere kaskoinez mintzatzen zekitela diotso
Darricarrérek Julien Vinsoni 1904an; Miarritzera zihoazen lapurtarrek beren
artean euskaraz egiten zutela, baina miarriztarrei kaskoinez egiten zietela. Baio-
nako mintzoaren ezaugarri bereziak Pierre Rectoran-en Le gascon maritime de

Bayonne et du val d’Adour (1996) lanak eta Henri Gavelek zehaztu dizkigute .®
Baionako mintzamoldea, 1816an sortu Justin Larrebat olerkari baionesaren
Poésies gasconnes lanean aurki daiteke (1868), baina olerkari baiones gehiago
ere badira kaskoinez idatzi zutenak: Delbreuil, Laborde, Lagravere, Lesca,
Oiarzun, Rectoran...

Badira, bestalde, migrazio handia jasan duten kokaguneak Ipar Euskal
Herrian: Baxenabarreko Bastida herria mugako gotorleku gisa eraiki zen Erdi
Aroan eta historikoki Frantzia hegoaldeko hainbat jende kokatu da bertan;
hondarreko garaian nagusiki kaskoina mintzatu dute bastidarrek, nahiz herriko
karrikan eta Kosta auzoan euskaldun batzuk bederen izan diren. Honezaz gai-
nera, herri gehiago ditugu, errate batera Bizkai herria Amikiizen; bertan orain
euskaraz mintzo diren jende bakanak harat ezkondu euskaldunak dira, herri
honetan sortuek kaskoinez egin dute, baina herriko toponimiak eta etxeen
izenek iragan euskalduna salatzen dute. Bizkai herriak Labetze herri euskaldu-
narekin udala eratu du Frantziako Iraultzatik honat. Lapurdiko Bardoze herria
ere euskalduna da, baina gaskoi eta euskaldun nahasirik bizi izan dira herrian
aspaldian. Zuberoan Montori-Berorize aski herri bearnesa dugu hizkuntzaz,
erkidegoa etorkiz bearnesa izanik eta baita hein batez Maule ere. Alderantziz,
Bearnora jo zuten zuberotar euskaldunek jendeztatu zuten Eskiula herria.

Elkarren ondoan bizi izanak eragin du hainbat euskaldun jendek bizian
gaindi kaskoina ikasi izana, eskualde haietan mutil edo neskame egon zirelako
edo azienda tratuan haiekin usu ibili behar izan zutelako, edota merkatu har-
tu-emanagatik, adibidez Peirehoraden. Ohikoa da amikiiztarrek kaskoina jakin
izana, guk Oragarren ezagutu ditugu honelako gizon nagusiak eta ohikoa da
zuberotarrek bearnesa mintzatzea ere. Petiri Prebende Salaberrikoa aurkeztu
zigun Peillenek: euskara, bearnesa, gaztelania eta frantsesa zekizkien 1902an
sortu eta 1985ean 83 zituen gizon santagraztar hark. Zuberoako euskaran bear-
nesak agerpen handia du: Etxahunen bertsoek, pastoralek edo zuberotarren
mintzoko mailegu lexiko bearnesen kopuru haziak erakusten digute honen berri.
Bearnesaren eragina ahoskeran eta lexikoan gertatu da bereziki, izenaren eta
aditzaren morfologian aurrizki edo atzizki zenbait ahantzi gabe; ez dirudi atzo
goizeko eragina, gainera.

XX. mendearen bigarren erdian frantsesa bazter gehienetan nagusituz joan
den ber, kaskoin edo bearnesaren indarra higatuz joan da: 1968. urtean adineko
ziren hainbat euskaldun ipartarrek bazekiten kaskoin edo bearnesa, baina XX.

6 Okzitaniera gehienean -o eman du latinetikako -a azentugabeak, baina Baionan -e; latinetikako
bokalarteko -n-ren emaitza, aitzineko bokalaren araberakoa da; latin arrunteko o hetsi zaharrak
frantsesez ez bezala 1 eman du; euskaraz bezala, sudurkari eta albokari ondoko herskari ahoska-
beak ahostundu dira; adibide zaharretan bokalarteko kontsonante ahoskabeak ez dira ahostundu.

mende bukaerako zahar euskaldunetan ez zen hau hain arrunta, apalduz zihoan,
nahiz zenbait jendek oraino mintzo zuten. Okzitanieraren erabileraz eta duen
etorkizun beltzaz dihardu Dansereauk (1992): dioenez, okzitanieraren mintza-
tzaile gaztea izateko, sine qua non erako baldintza da lagun hori gizona izatea,
baserri giroko lanetan jardutea eta herrian bizitzen eta lan egiten gelditzeko
asmoa izatea, erabaki hori irmoki harturik edukitzea, hori da egun okzitanieraz
mintzo den gaztearen soslaia.

Chambonen arabera (2004: 6, 8), okzitaniera moderno eta garaikidearen
ezaugarri nagusia frantseste bilakabidea da: lexikoan, erranmoldeetan, sin-
taxian nola fonologian. Hiriguneak dira frantseste honen eragile nagusiak:
Miarritze-Baiona, Bordele, Periguers (Périgeux), Limotges, Clarmont-Ferrend
(Clermont-Ferrand), Tournon, Romans, Gap eskualdeko Ambrun (Embrun),
Marsiho (Marseilla), Montpelhier (Montpellier), Tolosa. Hiriotan Bordele,
Clermont-Ferrand, Limotges eta Ambrun dira frantseste gehien eragin dutenak,
ondotik doakie Marseilla eta eragin apala jokatu dute Montpellier eta Tolosa
hiriek. Chambonen arabera Baiona Montpellier-en heintsuan legoke.

3.2. Euskararen estatusa Ipar Euskal Herriko gizartean

XIX. menderako Frantziaren eta Espainiaren hizkuntza-jokaera erabakirik
zegoen eta jakinaren gainean, izan ere, erabaki politiko sendo eta orokor batek
finkatzen zuen hizkuntza “baliagarriak” frantsesa eta gaztelania direla. Inoizko
denboran Pauen bearnesa hizkuntza ofiziala baldin bazen ere, XVII. mendean
gauzak nabarmen aldatu ziren frantsesaren alde. Euskaldunak bazekien admi-
nistrazio zereginetara Paue hirira jotzean bere burua saldurik ikusiko zuela
(Ciervide 1994: 613):

les pauvres gens qui ne scavent ni entendent que leur langue basque,
souffrent de grands frais et incommodité estant obligés aller a Pau et se faire
assister d’interpretes.

Deserosotasunok saihestea eragin zukeen Donapaleun berean 1639an eratu
zen auzitegiak, eta Oihenart idazlea bera izan zuen buru.

XIX. mendean Frantzian Montpellier aldetik indarra egin zen estatuan bi
hizkuntza ofizial egoteko aukera aintzat har zedin, frantsesa eta proventzala
(= okzitaniera), baina periferiaren indarraren fruituak ez ziren horrenbesterai-
nokoak izan. Pariseko zentralismoak saihetsetako hizkuntzen aldezleen aurka
baliatu argudio zientifikoez Daniel Baggioni-k idatzi du (1996: 144-9). Jakobi-
nismoak gogor jotzen zuen, Pariseko Goi Eskolako irakasle zentralisten artean
jokabide ezkutua ageri da, Okzitaniako ikuspegi berezia zuten dialektologiala-
rien aurkakoa: langue d’oil eta langue d’oc-en artean muga finka daitekeela,

proventzala frantsesa ez den beste hizkuntza bat dela, proventzalak Frantzian
bigarren hizkuntza ofiziala izan beharko lukeela, proventzalak batasuna duela
edo frantsesaren eta proventzalaren artean franko-proventzala izendatu ohi den
errealitatea dagoela ziotenei, jakobinismotik gogor aurre egin zitzaien. 1820-1850
aldian Francois Raynouard-ek proventzalaren antzinatasunaren tesia hedarazi
zuen, baina Pariseko Goi Eskolakoen ustez periferiako ikerlanetan ideologia eta
literatura nagusiturik zebiltzan eta horiei aurre egitekotan, hiriburuko “zientzia
objektibo”-a baliatu behar zen. Erromanista paristarrak frantsestearen partisano
bilakatu ziren eta nazioaren hizkuntza-batasuna auzitara ekar zezakeen zernahi
teoriaren aurka agertu ziren (Desmet, Lauwers & Swiggers 2002: 30).

Honelako giroan kokatu behar dugu XIX. mendeko Ipar Euskal Herria ere.
Gizaldia aitzinatuz zihoan ber, euskaldun bati Euskal Herrian euskarak ez zion
ohiko arrantza, nekazaritza edo abeltzaintzatik bizi ahal izatea baizik bermatzen,
edo industrian eskulan izatea, bestela. Euskaldun huts elebakarrak tradizioko
zokoetan iraun zezakeen, baina gainerateko jardunetara inguratzeko, erdara bat
baliatzea baitezpadako izaten hasi zen Ipar nahiz Hego Euskal Herrian. Beha-
rrezko eskola eratu, ezarri eta finkatu zenetik, Euskal Herriko ikasguneetan
erdara baliatzen zen. Euskal haurrek ez zuten beren sortzezko hizkuntzako hitz
altxorra aberasten, ez zuten mintzamolde jasoan egiteko aukerarik.

Ordea, herri gehienetan eskolaz kanpo herriko lagunartean eta etxean jen-
deek euskaraz egiten zuten, erdararen muga-mugan ez zeuden euskal herrietan
bederen honela zen, baina hiri eta herri hazietan, estatu frantsesak eta espainia-
rrak, euskaraz mintzatzeko gai ez ziren administrazioko lagunak sartu zituzten
emeki-emeki eta ondorioz, goi mailako hizkuntza-prestigioa erdarei zegokien.
Gizarteko aldaketek ez zioten euskarari mesede egin: eman dezagun, Ipar Euskal
Herrian 1850-1890 bitartean, alderdi ekonomiko, tekniko eta kulturaleko aldaketek
frantses kutsua zekarten oro har. Errate batera, indartuz zetorren liburu generikoa
frantsesez zen gehienik Ipar Euskal Herrian, jendearen hain gogoko ziren elebe-
rriak-eta, frantsesez zetozen, kultura berri orokorraren zabalkundeak frantsesaren
alde jotzen zuen, ez euskararen alde: frantses itsaso hartan euskarak bere lekua eta
zirrikitu batzuk bilatu beharko zituen bizirik iraun nahi baldin bazuen.

Euskarari tokiko prestigioa zegokion, etnizitate arlokoa, lagun eta kide
hurbilekikoa, in-group delakoa. Lanbide batzuetan euskara gauza beharra zela
erakusten dute orduko agiri batzuek: basoko hiru zaindariren ezgaitasunaz
mintzo direla, bata hil dela dio Pays de Mixe-ko administrazioaren 1819ko agiri
batek: bigarrenak gorputza ezindurik duela eta hirugarrenaz erraten da érant
avancé en dge et ignorant complétement la langue basque (Hourmat 1992a: 178).
Bestelako prestigioa, elitearekin identifikatzen zena, frantsesak zekarren; eus-
karari atxikirik zirauen jendartea ignorants eta gens rustiques batzuek osatzen

zuten. Honelako kalifikazioak entzutera usatu behar zuen euskal populu labora-
riak emeki-emeki halako auto-lotsa eta estigma bizi beharko zituen bere herrian
berean, usu kanpotik jin berriak ziren jende batzuengandik, gainera. Bertakoena
zen ce peuple de pasteurs ignorants et grossiers (Hourmat 1992a: 184). Izan ere,
Donapaleuko Conseil municipal delakoak 1848an zioenez “la plus grande partie
des habitants des communes rurales dans le Pays Basque ne parlait pas encore la
langue nationale” (Hourmat 1992b: 199). Hauteskunde legeez diharduten ezta-
baidetan Mémorial eskuineko kazetak adierazten du aldarrikapen berrien zaleen
artean “les trois quarts de la population étaient incapables de parler francais ou
de signer leur nom” (Hourmat 1992b: 201).

Horrezaz landa, emigrazioak ekarri zuen aldaketa demografikoa ere aintzat
hartu behar da. Barreneko herri ordura arte guztiz euskaldunak husten hasi ziren,
Lapurdiko itsasaldera jotzen zuten, hain zuzen ere hizkuntzaz euskalduna ez zen
jende ugari bizi zen alderdira. Ameriketara ere gogotik jotzen zuten gazte eus-
kaldunek lan bila; 1832-1843 artean 8.174 euskaldunek jo zuten Montevideora,
Iparreko populazioaren 1/20 egiten zuen horrek.” Halaber, Maule, Hazparne eta
Donapaleura jende ugari joan zen bizitzera, baina hiri hauetara jo zuten guztiak
ez ziren euskaldunak.

Euskara hutsezko harreman-sareak ahulduz zihoazen frantses mintzoko
jendea ugaltzearekin, izan ere, gizartean aitzinamendua frantsesak zekarren:
ibilbide ekonoteknikoan murgiltzen zen euskaldunak frantsesa behar zuen bai-
tezpada eta erdal gizarte modernoa nagusituz zihoan Ipar Euskal Herrian: Pierre
Broussainek Trebitsch austriarrari 1913an ziotsonez, Hendaia, Donibane-Lohi-
zune, Ziburu, Donapaleu edo Maulen galduz zihoan euskara: hiri horiitan badia
haur frango, aitamak eskualdunak tiuztenak eta eskuara eztakitenak. Gure
arbasuen mintzaia eskoletan iakats balezate, elitake holakorik gerta.

Mundu ofizialean bertakoa ez den hizkuntza bat nagusitzen baldin bada
eta etxekoa bigarren mailakotzat uzten baldin bada, hondarrean herriak bigarre-
nari, kanpotarrari irizten dio garrantzizkoago; 1992ko Le Pays de Mixe bilduma
liburuan izenburuan euskara ageri da, Amikuze, eta aitzinsolaseko mezu nagusi
batek adierazten digu euskarak Amikiizeko nortasunaren atal handi bat osa-
tzen duela, baina ohiko sinbolismo eta aldarrikapen borondatetsuetarik harat,
liburuko hamazazpi atalak frantsesez idatzi ziren eta aitzinsolasa frantsesez eta
euskaraz gain, ingelesez, alemanez eta gaztelaniaz eman zen; hori bai, liburuko

7 Odoluste gaitza eragin zuen emigrazioak Ipar Euskal Herrian XIX. mendean. 1867/VII/29an Em-
manuel Intxausperen iloba bat Hego Ameriketara nola joan zen aipatu zion gutun batean Bonapar-
teri zunharretarrak, printzearen hizkuntza-galdetegiari Atharratzen erantzun zion hura, hain zuzen
ere. Mauleko arrondizamenduak 1846-1861 bitartean bizilagunen apaltzea jasan zuen: 76187-tik
66933-ra (Hourmat 1992b: 211).

lehen hitzetan Oihenarten euskal olerki bat aurkeztu zen haren frantses itzulpe-
narekin batean; neke litzateke diglosia desorekatua denaren adibide adierazga-
rriagorik atzematea.

Mendearen hondarreko laurdenean sortu zen Eskualduna kazeta Baionan
(1887-1944), herri xehea xuri eskuindarren ezagutzaz euskaraz argitzeko; Ipar
Euskal Herrian nekazari jendearen etxe ugaritara iristen zen aste oroz, xuriek
herri euskara dotorean emanik. Apez eskuindar eta frantziazaleek kudeaturik,
Pochelou astekariaren idazkariak ‘“Zazpiak bat” goiburua zentsuratzen zuen
Eskualduna-n, arriskua ikusten zion. Urte bete lehenago errepublikarrek Pauen
sortu Le Réveil Basque (1886-1894) astekari elebidunari aurre egin behar zion
Eskualduna-k. Kazeta bakoitzak bere ikuspegitik, integristek eta errepublikarrek
funtsean Frantzia handiaren ideia sakon erroturik zeramaten, Ipar Euskal Herriko
jende euskalduna Frantzia nazio edo aberriko partaide zekusaten bi ildoek.

XIX. mendeko Ipar Euskal Herriko nortasun kolektiboaren errealitatea
konplexua da, eta eman beharra dago bigarren egia paralelo baten berri ere.
Iritzi abertzaleagoa zuten orduko Broussainek eta Constantinek (Zalbide 2007:
952). Iparrean ohartzen ziren Hegoaldeko euskaldunen karraz: mendiz harateko
anaiak, hedaduraz eta bihotzez botheretsu dire. Gauza zuzenbidezko bat, nahi
izateaz geroz ardiesteko moldez galde dezakete zioen Landerretxek (1910: 64).

Idealista alemaniarrek erromantizismoaren hazia erein zuten Europan:
herrien berezitasunen aldeko joerak eta oldarraldiak XIX. mendeko euskaldun
anitzen nazio kontzientzia inarrosten eta ekimen euskaltzaleak bizten lagundu
zuen. Orduko Euskal Pizkundea gizarte eta kultura fenomeno hedatua da. Ipar
Euskal Herrian Antoine Abbadiak lehen aldiz 1851n Lapurdiko Urrufian eratu
zituen Lore Jokoak edo Koplari Guduak mugimendu erromantikoarekin lotu
behar dira: eman dezagun, Zazpi euskal herriek bat egin dezagun... kantu
ezagunaren egile den Gratian Adema “Zaldubi”-ren edo Ikhusten duzu goizean
ahairearen egile Jean-Baptiste Elizanbururen emaitza lirikoak Lore Jokoetan
garatu ziren; Hegoaldean Ama euskeriari azken agurrak! ezaguna sortu zuen
Felipe Arrese Beitiak. Ipar Euskal Herriari dagokionez Lore Jokoen hondarreko
saioa 1914an izan zen, munduko gerlak eten zituen (Charritton 1984: 20).

Elisée Reclus frantziarraren 1867ko Les Basques. Un peuple qui s’en va
iruzkin erromantikoak islatzen du, euskal hizkuntza, bertako ohitura zahar
franko eta beste hainbat eta hainbat errealitate etnografiko aldapan beheiti
abiaturik zeudela orduko Euskal Herrian. Abbadiak ikusten zuen hizkuntza ezin
salbatu dela berez eta bakarrik, haren volksgeist edo herri nortasunean aldaketa
bortitzak jasateko arriskuan dagoen erkidego batek bere kultura osotasunean
zaindu eta kudeatu behar duela ulertu zuen.

Giro erromantiko haren kutsadurak dakartza ahozko literaturaren bildumak
ere; herri ipuin eta kantuak bildu zituen Jean Frangois Cerquand-ek: Légendes
et récits populaires du Pays Basque (1874-1883). Wentworth Webster-ek, aldiz,
Basque Legends argitaratu zuen (1879), baina arlo honetan Resurreccion Maria
Azkueren lan erraldoia da aipagarriena. Tradiziozko euskal kultura, ohiturak,
artea, aitzinaroko kultura materiala eta beste hainbat erakusgarri biltzen eta
aztertzen jardun zuten garai hartan Telesforo Aranzadik, Azkuek, Joxe Miel
Barandiaranek, aita Donostiak edo Manuel Lekuonak.

Lore Joko edo harako euskal jaiak euskaltasuna harrotasunez erakusteko
eta goratzeko halako in-group beroaldia ziren: koplari gudu haiek literaturaren
sisteman eragin zuten, sariketak eta argitalpenak eragin zituzten. Olerkigintza
eta kantu bildumak hedatzeko joera sustatu zuten. Aitzineko garaietan euskal
literaturan hizkuntzaren apologia eta erlijiozko gaiak nagusitu baziren ere, Lore
Jokoen garaian literatura helburuko lanen ugalketa gertatu zen. XX. mendearen
hasieran Euskal Pizkundea izeneko mugimendua harrotzen ari zen gizartean,
guztiz euskal idazleen artean: garai hartan inoiz baino gehiago idazten ari zen
euskaraz. Ordutik honatako Ipar Euskal Herriko idazleak hiru belaunalditan
kokatzen ahal ditugu:

Lehen belaunaldia: Gratian Adema “Zaldubi”, Jean-Pierre Arbelbide,
Laurent Diharasarri, Jean-Pierre Duvoisin kapitaina, Jean-Baptiste Elizan-
buru, Mixel Elizanburu, Jean Hiriart-Urruti, Emmanuel Intxauspe, Basilio
Joanategi.

Ondoko belaunaldia: Jean-Baptiste Althabe, Jean Barbier, Jean-Bap-
tiste Constantin, Jean Elizalde ‘“Zerbitzari”, Jean Etxepare Bidegorri, Etienne
Lapeire, Pierre Lhande, Leon Leon, Jules Moulier “Oxobi”, Jean Saint-Pierre
“Anxuberro”.

Hondarreko belaunaldia: Xabier Diharze “Iratzeder”, Jean Etxepare
Landerretxe, Piarres Lafitte, Piarres Lartzabal, Jon Mirande, Etienne Sala-
berri.

Eta bertsolariak ere aipa ditzakegu: Ferrando Aire “Xalbador”, Pierre
Bordazaharre “Etxahun”, Manex Etxamendi, Jose Mendiage, Mattin Treku.

Euskal Pesta haiek euskal kulturaren inguruko agerraldi pozgarriak ziren.
Etxepare Bidegorri miriku eta idazleak 1903ko Donapaleukoaren berri dakar
Eskualduna-n urriaren 16an, jakintsun bezain xoratua ezarri baitu: Euskal
Pestan abeltzainen gizarte bati dagozkion abere erakusketa eta sariketak, pilota
partidak, euskal dantzak eta olerkarien guduak deskribatzen ditu; beren xamar
urdin laburretik ezagut errex diren xiberotarrak aurkezten dizkigu, direlakotz
zangoz bezain mihiz zaluak; haien dantzen berri dakar, gogoko zer duen eta
zer ez argi utzirik. Etxeparek Donapaleuko 1903ko Euskal Pestaren sustatzai-

leen berri xeheki dakar. Ezinago garden ageri da euskaltasunaren funtsean zer
dagoen eta zer ez dagoen: arbasoen mintzaia zaharraren elgarretarik aditzeak
gituelarik oro sustatzen dio, eta bazkalondoaz diharduenean: sukar batek zainak
hartuak derauzku, airatzen gaitu Euskalduntasunaren urguluak, eta Lapurtar,
Xuberotar, Baxenabartar, Espainol eta Frantses han giren guziek botz batez
errepikatzen ditugu «Gernikako arbolaren» kantuak, nahi bailuke adierazi goi
mailako jende euskaldunak han direla: diputatu, auzapez, kapitain, notario,
mediku, apez, andere anitz anitz apainduak.

1903ko Euskal Pesta hartara bildu ziren literatura-epaile, euskaltzale eta
agintariak ez ziren euskal abertzaleak bakarrik, Ipar Euskal Herriko auzapez
eskuindar erregetiar, Frantziako armadako kapitain ohi euskaltzale, senatari
gorri, mediku abertzale, dena delako diputatu, auzapez eta apezak ere Dona-
paleun ziren astelehen hartan, Euskal Pestaz nor bere erara gozatzen. Inolaz
ere, gehien-gehienek Frantziako aberriaren ideia erroturik sentitzen zuten, baina
euskal kulturaren partaide sentitzen ere ziren, hizkuntzaz, ohituraz, arrazaz edo
berek jakin nola. Hiri pollit eta euskalduna dakusa Jean Etxeparek Donapaleu
1903ko urriko astelehen hartan, nahiz badakigun ordurako frantses hizkuntzak
indar handia duela hirian; labur mintzatu da herriko etxean Pradet auzapeza,
frantsesez, eta euskaraz egin du kontseilu jeneraleko Nicolas d’Arcangues,
Milafrangako auzapez erregetiar eskuindarrak; haien ondotik, Darricarrére
kapitain ohi euskaltzalea hasi da euskal gudukarien bertsuen irakurtzen.

Erakunde euskaltzaleen sorrera garaia ere izan zen hura, giro hartan Ipar
Euskal Herriko gizartean Eskualzaleen Biltzarra eratu zen (Hendaia, 1901) eta
Hegoaldean Euskal Esnalea erakundea (Zumarraga, 1907). Ipar Euskal Herrian
Eskualzaleen Biltzarra arduratu zen euskaldunen adorea biziberritzeaz; hasieran
erakunde hau zazpi euskal herrialdeetarako pentsaturik zegoen, baina Iparrean
jardun zuen, bidegile eta bide erakusle izan zen: apezgaien eta irakasleen alfa-
betatze lana 1913tik eta batez ere 1920tik aitzinera erakunde honek egin zuen,
berak barreiatu zuen jende xumearengana tradizioko hizkuntzaren aldeko leial-
tasuna, Lafitte gramatikaria edo Xalbador bertsolaria bezalako partaideak izan
zituzten lehiaketak bultzaturik (Zalbide 2003: 127).

Ordea, 1914ko eta 1939ko gerlek Iparreko euskal populu gehienaren ariman
eta gogo-bihotzean halako frantseste bat eragin eta berrindartu zuten; ondorioz,
euskarak gizartean erabilera eta onespena galtzen jarraitu zuen, Iparreko hainbat
eta hainbat jende eta familiak erdararatzen eta frantsesera lerratzen jarraitu zuten.
Ipar Euskal Herrian frantsesa nola aitzinatuz zihoan adierazi zuen Hazparneko
idazle Jean Hiriart-Urrutik 1896an, orduko Euskal Herri hartan jende zaharrak
baitziren bakarrik beti euskaraz mintzo (2004: 331):

Datozila espafiol-eskualdunak mendiez hunaindirat: guk heientzat
bezenbat erraiteko badukete heiek guretzat. Ezen gutartean ere ondikotz
ikusgarri bera dugu begien aitzinean: zaharrak dire bakarrik beti eskuaraz
mintzo. Bitarte adinekoak erdi eskuaraz, erdi frantsesez.

Ipar Euskal Herriko XX. mende hasierako berri, Lapurdiko Hazparnekoa,
Emile Larrek eman du (1992: 268-9):

...ikusia zuen jaun errientak euskaraz ari zirela haurrak eskolan
elgarren artean, etxean bezala: gaztigu gisa, xiri ttipi bat emaiten zitzaion
euskaraz mintzo aurkitua zen haurrari eta gaztigatze haundiago bat bazeu-
kan ondotik haur gaizoak... non ez zuen haur hark beste “hobendun” bat
kausitzen, euskaraz mintzo zena. Orduan hari sakatzen zion harrapatua zenak
bere “anti” madarikatua. Molde horretan haurrak berak zituzten poliza lan
batean ezartzen, elgarren salatari eginez, euskara «galgarri» horren kontra:
lan higuin eta iluna beraz hori ainitz eskualdetarik. Zenbaitek bakarrik zuten
ordukotz ikusten, etorriko zirela egunak, uste baino lehen menturaz, haurra
bere herriko mintzairaz ahalgetuko baitzen holako bidetik.

Gizartean euskara ez zen idatzizko hizkuntzatako sentitzen eta ez zen kul-
tura hizkuntzatzat jotzen, ez kanpoan eta ez etxean ere. Sasoi hartako Euskal
Herriko gizarte-bilakabideak eta hiri eta herri hazietako jendeen jokaerak eza-
gun dute hori. Pierre Broussainek 1913an adierazi zuen zein zen maila gorako
euskaldunen hizkuntza-joera (Etxebarria 1994: 51):

Eskualherriko jende handiek, miiku, aphez, notari, abokat, aspaldian
eskuara utzi’ute frantsesez edo espariolez artzeko, eta hek bezala iteko, jende
xehiak ee ai dia frantsesez edo espariolez mintzatzen, ahal dutenian.

Goi maila edo arloetan euskararentzat iraupena horren zail izatearen
ondorioa zen maila apaleko jendeek ere hein batez euskara gaitzetsirik erdaraz
mintzatzera jotzea, Hiriart-Urrutik 1896an salatu bezala (2004: 331-2):

Gazteriak ere badauka oraino hein bat eskuara. Frantses hortan trebe
dela erakutsiz geroz, nahiago du eskuaraz mintzatu gutartean hogoi, hogoita
hamar urtetako gizon gazteak. Handik beheitikoak lerrakorrago dire frantses
hortarat. Bainan haurrak? Haurrak asko tokitan osoki frantseserat eroriak
dire. Ala frantses polita derabilate mihietan! Zer nahuzue ordean, uste badute
Jjaunago direla eskualduntasuna utzirik franximan bilakatuz?

Kexu zen hazpandarra 1897an: Guhaur; gu gira eskualdunak guhaur
eskuararen etsai; eskuararen galerazle; honela zioen (2004: 337-8):

Galtzen dugu eskuara, edo galtzerat uzten guhaurek eskualdunek.
Arrotza orotaz emeki-emeki nausitzen ari zauku. Eskualduna ez da gehiago
ez bere lurren, ez bere haurren ez eta ere askotan bere buruaren jabe Eskual

Herrian. Gure bideak, etxeak, bazterrak oro bizardun, kaxketadun... nork daki
nor, eta zer, eta nondik huna jin batzuez beteak ditugu. Utrrats bat ez dezakegu
egin Donibane-Ziburuko itsas hegitik Santa-Garaziko mendi-zokoetaraino,
jaun eta andre franximant zenbaitekin buruz-burutu gabe.

Orduko Ipar Euskal Herrian frantsesez egiten zen formaltasuna zerion oro,
idatzizko gutunak barne. Goi arloak, administrazioko zeregin guztiak eta jen-
daurreko ekintza publikoak frantsesak bereganatu zituen. Gizarteko goi mailan
euskal hizkuntzak inoiz ukan zuen indar bakan hura galbidean zihoan, herriburu
eta hirietan mintzaldaketa fite frantseserat lerratuz zihoan eta herrixketara hel-
tzen hasi zen frantsesa, euskaldun hutsen eremuetara, baserri girora, mendial-
dera, emeki-emeki izanik ere.

Ipar Euskal Herrian eskola frantsesez zen, ikastetxe bat bera ere ez zegoen
euskara baliatzen zuenik, baina katixima euskaraz egiten zuten apezek herrie-
tan, nahiz eliza batzuetan frantsesa ere sartua zen. 1902. urtean Parisen lege bat
ezarri zuen Emile Combes-ek herrietako apezek egiten zuten katixima debeka-
tzeko; Bretainian apezei soldata kentzeko mehatxua egin zien baldin bretoieraz
mintzatzen baziren. Garai hura zalapartatsua izan zen Frantzia guztian xurien
eta gorrien artean, Elizaren eta gobernuaren artean: Frantzian ez zen bakerik
izan. Gobernamendu zentralak irizten zion Eliza katolikoak bereak ez ziren
eginkizunak hartzen zituela; errepublikazaleen ustez, estatuari zegokion haur
eta gaztetxoen heziketa. Apezek zeuzkaten irakaskuntza-erakunde eta egiturak,
heziketarako izan beharrean, beren erlijioa hedarazteko baliatzen zituztela uste
zuten gorriek. Zalaparta eta zatiketa ideologikoaren garai haietan, Ipar Euskal
Herriko kultura herritar euskarazkoan bi talde nabarmendu ziren: kopuruaren
aldetik gehiago ziren ikuspegi eskuindarreko xuriak batetik, eta bestetik ikuspegi
ezkertiarreko gorriak. Frantzia katolikoa, Eliza eta euskaltasuna goresten zituen
Zaldubi euskal idazle lapurtarrak gogor idazten zuen errepublikaren aurka.

Frantses estatu zentralistak eskola laikoa bultzatu zuen, frantses hizkuntza
ezartzen eta euskara galarazten zuena; euskaldun apezek hizkuntzaren eta fedea-
ren alderdietarik kritikatu zuten ekimena. Martin Landerretxek 1910ean zioenez,
a) euskara semenario handitan irakatsia izatea eta b) Euskal-Herri guzian, bai
euskara ahanzterat utzia duten herrietan ere, eskoletan edo eskoletarik kampo,
erdararekin edo erdara gabe, euskara irakatsia izatea gauza beharra zen, baina
Lehen Mundu Gerra hasteak honelako eztabaidak bigarren mailara eraman
zituen; azken buruan, mehatxaturik sentitzen zen estatu frantziarra babestera
joan ziren indar eta eginahal guztiak; ikus Hiriart-Urrutiren Biba Frantzia arti-
kulua: biba Frantziako populuaren bihotza! (1914/1X/11).

Ipar Euskal Herrian frantses erakundeek zentralismo nabarmena ezarririk
zuten, eta euskaraz mintzo ziren bertako jendeak ohartzen ziren giro ofiziala

frantsesaren aldeko eta euskararen aurkako bihurturik zegoela; halako euskal-
tasun kulturala sumatzen hasi zen garai hartan. Ipar Euskal Herrian ere bazen
halako elite bat, apez, sendagile eta gainerateko lanbide liberaletako gizonek
osatua, Frantziako estatuaren nagusitasuna politikoki zalantzan jarri gabe eus-
kaltzaletasun etnikoari indar eman nahian zebilena.

Baina ordurako XIX. mendean Xaho zuberotarrak zazpi euskal herrien
batasuna aldarrikaturik zuen, Zaldubik Zazpi eskual herriek kantu ezaguna
haizaturik, Abbadiak 1892an Donibane-Lohizuneko jaietan Zazpiak Bat oihuka-
turik eta Sabino Aranak Hegoaldean Euzkotarren aberria Euzkadi da goiburua
sorturik. Batzuk eta besteak ikur politiko-kultural berria eraikitzen ari ziren,
nahiz euskaltasuna Iparrean soilik etniko-kulturala zen.

Hala Ipar nola Hego Euskal Herrian, euskararen aldeko Hizkuntza Plan-
gintza antzeko zerbait eraiki edo egituratzen hasi zen. Euskaltzale guztiak bat
zetozen euskara gizartean gibelerat zihoala, jendeak erdararatzen ari zirela,
frantseserat eta gaztelaniarat lerratzen: arazoaren zinezko neurria hautematen
ez baldin bazen, galerak etenik ez zuen izanen, zazpi herrialdeetako hizkuntza
galduko zen. XIX. mendearen hasieran Humboldt-ek errana zen hau, eta errit-
moan asmatu ez bazuen ere, norabidean guztiz asmatzen ari zen hizkuntzalari
alemaniarra. Plangintza ez zegokion estatusari bakarrik, baita corpusari ere.

Baziren euskararen galera onuragarri izan zitekeela irizten ziotenak ere: Vin-
son frantsesa Baionan edo Miguel de Unamuno bilbotarra, 1901ean bere hiriko
Arriaga antzokian euskararen heriotzaren onuraren prospekzioa egin zuena.

3.3. Hizkuntzalari naturalisten ideiak

Pablo Pedro Astarloak eta Azkuek uste zutenez denboraren iragate luzea
jasanik, euskaldunek berek hutsunez eta ahulgunez bete dute euskara. Azkue
gaztearen arabera, euskal hizkuntza hondamendirantz zihoan, baina naturalista
frantziarrek honelako auziak alderantziz zekuskiten: haien ustez, hizkuntzen
garapenak hobekuntza bidean ezartzen ditu hizkuntzak behar den bezalako
bilakabidea gertatuz gero. Euskal Herrian ere bazituen aldezleak hizkuntzalari-
tzako joera honek, Vinson eta Unamuno gaztea.

Ohiko iritzi-emaile eta idazle ziren orduko Euskal Herrian Vinson fran-
tziarra Baionan eta Unamuno Bilbon. Critica del problema sobre el origen y
prehistoria de la raza vasca doktoretza tesia defendatu zuen bilbotarrak 1884an
eta 1886koa du Del elemento alienigena en el idioma vasco artikulua. Vinson
errepublikazalea, berriz, Parisen 1867-1916 artean argitaratu zen Revue de Lin-
guistique et Philologie Comparée [RLPhC] aldizkariaren zuzendari izan zen garai
batez eta haren jabe bukaerako garaian; luzaz izan zen hizkuntza dravidiarren

ikertzaile eta hizkuntza kreolez ere arduratu zen. Harrigarriro, Vinsonek euskara
gai harturik egin zuen analisia, hizkuntza dravidiarrez egin zuenaren arras iduria
da. 1876an zioenez, India hegoaldeko dravidiarrek ez zuten beren gizaki-izaera
aberastu herri indoeuroparrak bertara iritsi ziren arte (Oihartzabal 2008: 678).
Hizkuntza kreolez ziharduela, honela zioen 1889an: hizkuntza apal batzuek
hizkuntza indo-europar goragoekin elkartzeko edo nahasteko zortea izan dute.

Vinsonen ustez, gizarteko orduko aldaketa demografiko, ekonotekniko,
politiko-operatibo eta soziokulturalak ziren euskara eta euskal kultura ahultzen
ari zirenak. Vinson eta Unamuno gaztearen ikuspegi esentzialistaren arabera,
berezko gaitz barrenekoa du euskarak: hizkuntza eranskaria (aglutinantea) izanik,
hizkuntza malgukariek (flexiboek) baino gaitasun mugatuagoa du giza komunika-
zio konplexurako eta hartara, alfer-alferrik da hizkuntza hau doitzen, gaitzen eta
hobetzen jardutea. Euskara ez da kapable adigai jaso eta abstraktuak adierazteko
eta horregatik, bi jaun hauen ustez euskaratik bi erdaretara mintzaldaketa gau-
zatzea —euskaldunak erdaraz mintzatzea eta bizitzea— zen etorkizuneko jarrera
zentzuzkoena Euskal Herriarentzat. Bizitzaren lehian euskara galtzaile zekusaten
biek. Ramén Menéndez Pidal filologo espainiarra ere iritzi honen haritik ibili zen
garai hartan; euskararen corpus plangintzarekiko jarrera probidentzialista zeukan
hark: hil behar baldin badu, utz dezagun euskara lasai eta bakean hiltzera, baina
gaztelaniari dagokionez ez zuen honelako jarrerarik (Zalbide 2003: 33).

1860ko hamarkadaren erdian Europako mendebalean hizkuntzalaritza
naturalista sortu zen: Honoré Chavée, Abel Hovelacque eta August Schleicher
hizkuntzalariek bultzatu zuten. Naturalisten arabera, maila apaleko hizkuntzen
galera automatikoa joera nagusia da, baina zientziak erakutsi duenez, ez dago
ikuspegi hau edukitzeko berezko ebidentziarik, ezagunak diren hizkuntzen his-
toriak ez digu erakusten beren patua hizkuntza-eragile batzuek determinaturik
dagoenik (Oihartzabal 2008: 681). Darwinismoak izaki bizidunen eboluzioaz eta
hautapen naturalaren legeez sortu zuen teoriarekin bat zetorren naturalismoa
eta uste nagusi hori hizkuntzari txertatu zion. Beren ustean, hizkuntzen garapen
mailan, hizkuntza isolatzaileak (aislanteak) ondotik hizkuntza eranskari bihur-
tzen dira eta azkenik hizkuntza malgukari. Vinsonek eta Unamunok uste zuten
ez zuela etorkizunik maila malgukari goren horretara heldu ez den euskara
eranskariak. Errealitate modernorako prestatzeko, hoberena euskara ahan-
ztea eta erdaraz jabetzea zuten euskaldunek haien ustez. Azkue batek, ordea,
hizkuntza eranskaria izateak kalterik ez dakarrela argudiatzen zuen 1888an
Bizkaiko Aldundiko Euskara Katedrara aurkeztu zuen txostenean.

Vinsonek eta Unamuno gazteak Schleicher indoeuropeista alemaniarra-
ren eragin handia izan zuten. Hizkuntza-naturalismoaren aitzindari izan zen
Schleicher-ek hizkuntza izaki bizidunak legez garatzen dela irizten zion eta

hizkuntzalaritzak gizakiaren fisiologiaz diharduela. Schleicher-entzat “natural”
adjektiboak erran nahi du lege batzuen menpe dagoela hizkuntza, gizakiaren
borondatetik kanpo eta askatasunik gabe (Gémez 2007: 118). Hizkuntzalaritzak,
beraz, hizkuntzaren alde “naturalena” izango du aztergai, fonetika eta morfo-
logia. Naturalismoak gizaki-hiztunetik eta gizartetik kanpo zekusan hizkuntza,
naturaren arloko ente beregain bat balitz bezala, naturaren legeei atxikirik, ez
zekusan kulturaren edo gizartearen baitako errealitatetzat; naturalistek ez zioten
hizkuntzen kanpo historiari so egiten.

Beren aitzindari alemaniarrek bezala, Vinsonek eta Unamuno gazteak uste
zuten hizkuntza naturalak monosilabismotik eranskari izatera iragaten direla eta
behin izaera hori edukitzean, malgukari izatera jotzen dutela. Maila gorenera
iritsi diren hizkuntzak malgukariak dira, arimaren eta izpirituaren mugimen-
duak eta pentsatzeko ekintza hobekien adierazten dutenak, erran-nahia eta erla-
zioa bateratzen dituztenak (Schleicher 1852). Euskara ez bezala, frantsesa eta
gaztelania hizkuntza malgukariak dira. Vinsonen arabera, hizkuntza eranskariak
zibilizazio maila apalari dagozkio eta non eta ez diren beste hizkuntza mota
batzuen eraginpean sartzen, ez dira maila gorago baterantz arrakastaz garatuko.

Schleicher-ek zioenez, malgukari izan ondotik, hizkuntzaren garapenaren
ondorioz flexio-sistemaren endekatzea dator eta ondotik hizkuntza suntsitzea,
eta Vinsonek ere honela zioen 1877an; Schleicher-en ustez hizkuntzaren gibela-
mendua gauza naturala da eta beraz, hizkuntzalaritzaren aztergai izan behar du.
Vinsonek zioenez, hizkuntza eranskariak bestelako hizkuntza (isolatzaile edo
malgukari) baten eraginez bakarrik abiatu ahal izan dira iraungitzeko bidean,
eta euskararen egoera hauxe dela uste zuen. Unamunok uste zuen euskara aditz
arloan eranskari izatetik malgukari izatera iragaten ari zela: como el paso de
la antigua conjugacion aglutinante a la conjugacion analitica con el auxiliar.
Vinsonek 1867an zioenez, malgukari izatetik hurbil dagoen aldian kokaturik
dagoen hizkuntza da euskara eranskaria.

Euskal hiztegi bakana ere salatu zuten garai hartan hizkuntzalari kanpotar
nahiz etxeko zenbaitek, adigai abstraktuak edo ideia orokorrak adierazteko ez
duela balio: Francisco Grandmontagne, Hovelacque, Ramiro de Maeztu, Una-
muno edo Vinson aipa ditzakegu. Ideia hau Hovelacque-k jaulki zuen lehenik,
baina Ricardo Gomezek dioenez, Vinsonen iritziari jarraituz adierazi zuen hori
(2007: 169). Hovelacque eta Vinson hizkuntzalarien ustez euskal lexikoa ez da
gai goi mailako kulturarako. Campionek 1899an ideia honi aurre egin nahi izan
zion (Zalbide 2007: 982). Hona Unamunoren hitzak (1884): el euskera es pobri-
simo en voces significativas de objetos espirituales o suprasensibles y hasta
carece de términos que expresan ideas abstractas en general. Achille Luchaire
ere irizkide zuen erran honetan.

3.4. Euskararen corpus plangintza Ipar Euskal Herrian

XIX. mende erdiko euskal gramatikarien asmoa hizkuntza doitzea eta
taxutzea zen. Eman dezagun Zuberoako adibidearen berri: euskaraz taxuz idatz
zedin eta halako literatura euskalki bat finka zedin nahi zuten, Xahoren hitzetan
bereziki. Intxauspek ere helburu hori bera zuen 1858ko bere aditz taulen bilduma
eraiki zuenean. Zuberotar haien ustean, dohain bereziak ditu Zuberoako eus-
karak. Xahok zioenez, euskalkietan zuberera da erregularrena eta perfektuena.
Intxauspek ere antzera zioen: zuberera da aldaera osoenak dituena, eta flexioa,
berriz, soilena eta erregularrena du. Ez da zertan adierazi Intxauspek 1858ko
adizkitegi luze hartan dakarren egitura guztiz aberatsa eta txundigarria dela, ez
dela zuberotar hiztun arruntek egunorozko jardunean darabiltenaren parekoa.

XIX. mendearen bigarren erdian euskarago zen sistema grafikora iragan
zen: Intxauspek tradizioko grafia sistema frantsesari hurbil idazten zuen, ez
zeritzon egoki tradizioko bidea uzteari, baina mende bukaerako Almanak
Uskara edo Ziberouko Egunaria-n, ia grafia guztia euskaldundurik zetorren,
<ou> / <u> eta <ch> / <tch> salbu. Eskualduna-k ere sistema hori baliatzen
zuen Zuberoako Constantin zaharraren idazkietan; 1921-1976 bitarte argitaratu
zen Gure Herria aldizkarian gauzak aitzinatu ziren: <u> / <ii> bereizi zituzten
xiberotarrek, frantses sistemaren oihartzun bakarra <ch> / <tch> zen.

Hizkuntzaren corpusaz dihardugula Jean-Pierre Duvoisin ezpeletarraren
ekimena aipagarri da grafiaren euskararatze alorrean, bide-erakusle izan baitzen;
errate batera, Jean Hiriart-Urrutik 1858ko haren Laborantza liburua-ko grafia
eta zainketa maite zituen; grafia berria Eskualduna-ra ere eraman zen. Duvoisi-
nen grafia sistema egungo euskararena bera da, <x> eta <tx> baizik ez ditu falta,
Ipar Euskal Herriko ohiko <ch> eta <tch> dakartza hark. Patxi Altunak 1986an
erakutsi bezala, Duvoisin Eskualduna-Ko estilo zuzentzaile izan zen eta baita
Abbadiaren jokaldietako sariketetan ere. 1900erako gaia bideratuxe zegoen,
90eko hamarkadan babes handia jaso zuen grafia berriak Eskualduna kazetan.
1850eko eta 1890eko egoerak ez ziren inola ere berdinak, Ipar Euskal Herriko
corpus plangintzak emaitzak zekartzan: guiconec idaztetik gizonek aldaera idaz-
tera mende erdi horretan iragan ziren. Garai hartarako, mutico / mutiko, oquer /
oker, cerbait / zerbait auzietan iritzi gehienak bateraturik zeuden.

Baionan 1911n eratu zen Cercle d’Etudes Euskariennes erakundeak orto-
grafia bateratu nahian jardun zuen Ipar Euskal Herrian, baina Europako gerra
hastearekin eten zuen ibilia: Julio Urkixo, Georges Lacombe, Gavel, Pierre
Broussain, Jean-Baptiste Constantin «Joanes garaztarra» eta Albert Constantin,
Jean-Baptiste Daranatz, Nicolas d’ Arcangues, Alexis Durisburu, Jean Etxepare
Bidegorri, Martin Landerretxe eta Albert Léon ziren partaide. Idazteko arauak

erabaki eta bateratu zirenean, Ipar Euskal Herrikoen eskarmentua garrantzizkoa
izan zen, Gavel batena, adibidez.

Oro har erran daiteke mende hasierako euskaltzaleen arrangura bi aldeta-
rik zetorrela: euskara gero eta gutiago mintzatzen zen eta mintzatzen zena ere
traketsa zen usu. Adstratu egoeran dauden hizkuntzen artean elkarreragina ger-
tatu ohi da eta honela izan da euskararen eta erdaren artean ere. Aski da orduko
euskal idazle edo euskaltzaleen kexuez ohartzea, Euskal Herrian erdal maile-
guek ahozko euskaran zuten sarrera zenbatekoa zen jabetzeko. Hiriart-Urruti
mindurik ageri zaigu 1896an, ohiko euskal hitzak beharrean, premiarik gabeko
hainbat mailegu entzuten zela euskaldunen ahotik, beti edo ardura frantximant
hitzak dariozkate; adibideak herronkan dakartza:

Nola ekartzen zira? / Nola zira?

Gure granerak enormiak dire /| Gure granerak edo soilaruak, edo
selauruak anitz handiak, gaitzak handiak dire edo Gure bihitegiak, belarte-
giak ezin handiagoak dire

Drole da; nire haurra cependant orai arte beti assidu izan da eskolarat

Jaun hunek introduisatuko gaitu barnerat / sartzea, sarraraztea

Bonjour; bonsoir; Monsieur le curé | agur; bai zuri ere; Jainkoak
dizuela egun on, gau on!

parlatzen, erresponsabilitatea

clotura / hesi edo harrasi; bordura / alor bazter

promes, disposizione | ezkontzeko xedetan direla, elgarri hitzemanak
direla

Meza bat Monsieur eta Madame edo Mademoiselle holakoaren partez /
meza bat holako etxeko-nausiaren edo etxekoandrearen izenean

Zuberoako Larrainen 1884an sortu lekuko batek, gerlan alemaniarrek
atxiloturik zenak, honako maileguak baliatu zituen Hermann Urteli 1916an
ipuin bat kontatzean: afrontii egiten ‘iraintzen’, arrakontratii ‘buruz buru egin’,
atzeta ‘onets’, blesatii ‘zauritu’, genatzen ‘gogaitzen’, konfiis ‘zalantzati’,
ofentsatii ‘samindu, iraindu’, okasionea ‘aukera’, piinitii ‘zigortu’, thiirmentiak
‘oinazeak’. Ez dira, noski, guztiak maila berean gordinak, batzuek tradizioa bai-
tute Zuberoako hizkuntzan eta literaturan, baina horien arteko batzuetan bada
aski gordintasun.

Arazo lexiko hauek konpontzen hasteko, hein handian hizkuntzaren gizarte
estatusaren galeraren alderdiari eragin beharko zitzaion, baina ez zatekeen kal-
tegarri eskolan euskara erakutsi balitz, euskal jendeak hizkuntzaren maila jasora
eskolan euskaraz inguratzen hasi balira. Hori egin ezean —eta egiari zor, Ipar

Euskal Herrian ez zen egin—, bestela ere zerbait aitzina zitekeen auzi hone-
tan, euskal idazleei begira bederen: euskal hiztegiak behar bezala eginez eta
hedaraziz. Alderdi honetatik, Azkuek euskalki guztiak baliaturik 1905-6an ondu
Dictionnaire basque — espagnol — francais da nabarmenena, nahiz, hasieran
bederen, Ipar Euskal Herrian Azkueren hiztegiari ez zitzaion abegi onik egin.
Larresoroko seminariotik ale bat bera ere erosi ez izanaz nahigabea erakutsi
zion lekeitiarrak Broussaini 1905/X1/26an; egia erran, mende erdi luzea behar
izan zuen 1500 aleak saltzeko. Lhandek hasi eta Lafittek landu zuen hiztegia Ipar
Euskal Herriari begira eratu zen (1926); bertan adierazten da hitzak orokorrak
diren, ala Lapurdi, Baxenabarre edo Zuberoakoak diren; Azkueren eta Maurice
Harrieten hiztegietan oinarriturik egin zen hiztegi hau; bertan balio handikoak
dira Lhandek Zuberoako Zalgizen bildu hitzak. Halaber, erdaratikako euskal
hitzak izarfio batez markaturik datoz. Baziren gero herri xeheari begira egin
ziren beste hiztegi komertzialago batzuk: frantsesetik euskarara jotzeko tresna
André Tournier-ek eta Lafittek ondu zuten (1953); hitz berri gabekoa da, bakan
batzuk baizik ez dakartza eta euskara dakiten frantses hiztunentzat pentsaturik
dago.

Arlo fonikoari lotzen bagatzaizkio ohartuko gara izan direla erdal hotsak
euskal fonemen inventarium-era egokitu direnak, euskal egituran aurkitzen
zuten hots idurienera jo dutenak; baina izan dira euskal sisteman lekua egin
duten hots arrotzak ere, gerora euskaraz fonema bihurtu direnak. Fonema
bihurtzeko bidean, hots berriak mailegu anitzetan eta kokagune foniko ahalik
eta ugarienetan agertzea izaten da baldintza.

XIX. mendearen bukaeran eta XX. mendearen hasieran sortu ziren Ipar
Euskal Herriko hiztunek euskal fonema idurienei egokitzen zizkieten frantse-
seko hainbat fonema; gure aldiko hiztun ipartarrengan, guk ezagutu ditugunen-
gan bederen, ez ziren ohikoak XXI. mendearen hasierako lekuko ipartar batzuen
euskaran ageri diren frantses fonema guti batzuk; artean beste euskal fonema
batzuen bidez egokitzen ziren, baina egungo euskal mintzoan frantseseko era
gordinean ageri dira. Irantzu Epeldek Donibane Lohizunen 2007an bildu dituen
adibideetako egokitzapenak berriskoak dira Ipar Euskal Herriko euskaran:
mailegu ugariren eraginez bokaletan i palatala txertatu da, eta kontsonanteetan
[v] ezpain-horzkaria, [3] txistukari sabaiaurrekoa eta [z] ahostuna, hondarreko
hau miize ‘erakustokia’, kuziniera ‘sukaldaria’, gaza ‘gasa’, preziira ‘gatzagia’,
kazerna ‘kuartela’ maileguetan. Lehenago ere Ipar Euskal Herriko hainbat hiz-
tunengan —baina ez zaharrenen artean edo zuberotarretan— entzuten zen [R]
ubularea ere aipagarri da (Epelde 2012: 317-8).

3.5. XX. mendea: biziberritu nahi eta ezin

Ezin ukatu da euskaldunen eta Vinsonen arteko XIX. mendeko eztabaida
frankok hizkuntzaz kanpoko osagaiak dituela: Vinsonek eta Unamunok euskal
foruek askatasun izaerarik ez dutela irizten zioten eta gai minbera da hau Euskal
Herrian. Vinsonek zioenez, zibilizazio eta aitzinamendu oro bat-batean desa-
gertzen da Espainia eta Frantzia elkartzen diren ingurumari geografiko horretan,
Euskal Herrian. Hondarribia eta Hendaia alderatzen dituenean bi errealitate
antagoniko dakuski: heriotza, iragana, monarkia, feudalismoa eta behar gorria
vs. zori ona, demokrazia, Errepublika, etorkizuna, bizia (Villasante 1979: 304).
Euskaldunen adimena loak harturik dagoela zeritzon Vinsonek (1867), apezen
eragin handiak euskaldunen aitzinamendua galarazi duela; Ifiaki Aldekoaren
iritzia iduria da (2008: 217, 223-4, 228).

Vinsonek uste zuenez, euskara ahanzten dutenean euskaldunak beren
auzoen pare izatera iritsiko dira; ez zuen uste euskara XIX. mendeko izaera
demokratikoarekin ongi ezkontzen zenik (1878). Vinsonek eta Unamunok uste
zutenez, hizkuntza eranskaria duen euskal gizartea eredu militarrean aingura
botarik dago, baina hizkuntza malgukaria duten espainiar eta frantses gizarteak
eredu industrialari dagozkio. Ereduen ikuspegi hau H. Spencer-en gizarte-darwi-
nismoari dagokio: antzinako gizartea — gizarte militarra — gizarte industriala
da garapenaren norabidea (Gémez 2007: 174). Euskal Herria Espainiako gizarte
industrialean sarturik baitzen, euskara galtzea hobe zuela irizten zion Vinsonek.

Bonapartek, Campionek eta Manuel Gorostidik Vinsoni aurre egin zioten:
Euskal Herrian kultura eta alfabetatze maila gora zegoela zeritzoten eta euskal-
dunak ez direla arloteak. Vinsonek euskaraz erantzun zien, Irufieko Revista Eus-
kara-n (1879): euskara maite zuela erraten zien, baina aitzinamenduak etenik ez
duela izanen adierazirik. Frantziako prefekturak Ipar Euskal Herriko eskoletan
euskara galaraztea, ordea, begi onez ikusi zuen Vinson errepublikazaleak 1879
urte hartan berean, Frantziako hezkuntza nazionalaren lehen xedea frantses jen-
deak sortzea dela uste baitzuen, nahiz, paradoxikoki, Vinsonek euskara maite
zuela aldarrikatzen zuen.

Garai hartako Ipar Euskal Herrian apezak ziren euskaltasun etnikoaren
lemazainak eta beren idazkiei ideologia arras integrista zerien. Nolanahi ere den,
ez gara adierazten ari Iparraldean errepublikaren aldeko ideiak zituen euskaldun
euskaltzalerik ez zenik (J.-B. Elizanburu olerkaria, errate batera), edo sendagile
euskaltzalerik ez zegoenik, edota Hegoaldean euskaltasunak apezen bermerik
ez zuenik, gauzak ez dira hain xinpleak.

Alta, Hegoaldeko hirietan kulturaren aldeko euskal aldizkari batzuk atera-
rik, eta Iparraldean nekazarien gizarteko harat-honatak leial eta xorrotx jarrai-

tzen zituen Eskualduna astekari xuria argitaraturik, euskararen etorkizuna ez zen
aise trenkatuko. Euskal eliteko handiki batzuek sumatzen zutenez, estatuaren
arrazoia eta indarra iraultzeko, auziaren sakonean borondate esplizitu eta teori-
zatua harilkatu beharra zuten euskaldunek: pentsaera hori batik bat Hegoaldean
zebilen.

Oro har, hizkuntzaren galerari norabide aldaketa eragingarria ezartzeko,
funtzio berriak eskuratu behar zituen euskarak: aurrez aurreko ahozko ohiko
jardunari ez zitzaion aski irizten; euskarak eguneroko zinezko tresna behar zuen
izan irakaskuntzan eta administrazioan, lanbide berrietan edo arlo politikoan...
Esparru horiek guztiak erdarari utziz gero, lanbide berri horietara joko zuten
euskaldunek ezinbestean erdara baliatuko zuten: lanbide berriotan eta egune-
roko bizi arrunteko beste hainbat arlotan euskarak behar zituen funtzio berriak
irabazten ez bazituen, ordura arteko gizartean eta bizimoduan bermaturik
zeuzkan ohiko funtzio arrunt edo xeheagoak ere galduko zituen. Perspektiba
makurra zen euskararena, hil ala bizikoa.

Adierazi dugu XX. mendeko Frantziako bi gerrek euskal gizartean eragina
izan dutela, gudu horietan partaide izan diren ipartarrek Frantzia handiarekilako
identifikazio politiko, nazional eta sinbolikoa inoiz baino gehiago barreneratu
dutela: euskaltasun etniko-kulturalari kolpe latza eragin zioten 14ko eta 39ko
gerlek. Berebat, gauza jakina da Frantzia handiaren praktika politiko-adminis-
tratibo zentralistak euskararen aurka eta frantsesaren alde jo duela: bi estatu
handietan euskararen aurkako politikak areagotu dira. Hegoaldean Primo de
Riveraren garaian eta 1939tik honat zigorrak legeak esplizitaturik eta formula-
turik zeuden: biloa moztu zitzaion euskaraz mintzatzen entzun zitzaion hainbat
eta hainbat emaztekiri. Iparraldean euskaraz jarduteko ezintasuna inplizitua zen,
mozorrotuago zetorren, baina hala Espainiako nola Frantziako legeriak zehaz-
tasun handiz euskararen aurka ziharduten; bakoitzak bere estiloa zeukan, baina
eragina berbera zen: erdararatzea, deseuskalduntzea, espainiartzea, frantsestea.

II. Mundu Gerraren ondotik, 1956ko Parisko I. Euskal Mundu Biltzarrak
argi eta arnasaldi zerbait ekarri zuen euskaltasunarentzat; dinamika euskaltzale
kulturala eta politikoa berriz abiatu ziren, halako Bigarren Euskal Pizkunde bat
gertatu zen, hala Hego nola Ipar Euskal Herrian:

Euskal Kanta Berria izendatu zenak kulturazko bultzada handia eman zion
euskarari: Ez dok amairu taldea nabarmendu behar da eta Ipar Euskal Herrian
Michel Labeguerie uztariztarraren kantuak.

60ko hamarkadan Euskara Batuaren bidea urratu zuen Baionako Euskal
Idazkaritzak eta 1968ko iraileko Arantzazuko Bilkuran estandarizazioa finka-
tzen hasi ziren euskaltzainak. Ofiatin urrian ofizialki aurkeztu behar zen, baina

garai hartako arrazoi politikoak bitarteko, Franco jeneralak Hegoaldean Estado
de excepcion ezarri baitzuen, onespen ekitaldi ofizial eta publikorik gabe abiatu
zen euskara batua.

Euskara etxetik ikasirik zekarten haurrei edo eskolara frantsesa mihian
heltzen zirenei heziketa euskalduna emateko, Lapurdin 1969an lehen ikastolak
ireki ziren eta Ipar Euskal Herriko Ikastolen Federazioa eratu zen, Seaska ize-
nekoa: lehen ikastetxea Arrangoitzen abiatu zen eta ondotik Baionan eta Doni-
bane-Lohizunen. Ondoko urtean, berriz, Senperen, Hendaian eta Baxenabarren
Donibane-Garazin. Amikiizen ere bada ikastola Donapaleun, jarraipena eta
iraupena ziurtatzeko Estatu Frantseseko hezkuntza ministerioaren aurka jokatu
behar izan dituen borroka latzengatik aski ezagun bilakatu dena. Hasieran bi
urtetik bost urte arteko hezkuntza eman zuen, baina 1977-78 urtetik harat urte
gehiago artekoa.

Politikari dagokionaz bezainbatean, Ipar Euskal Herrian abertzaleak Enbata
taldearen inguruan bildu ziren (1960) eta izen bereko aldizkaria argitaratu zuten.
1963an lehen Aberri Eguna antolatu zen Ipar Euskal Herrian, Lapurdiko Itsasun
hain zuzen ere. Lehenxeago Euskal Herriaren beregaintasun politiko-adminis-
tratiboa bilatzen duen Euskadi Ta Askatasuna edo ETA erakunde armatua 1959an
eratu zen Hegoaldean eta 70eko hamarkada aitzintxoan ekin zion Espainiako
estatuaren estamentu zenbaiten aurkako odol-ekintzak eta heriotzak gogor egi-
teari. Erakunde honen iparreko ataltzat jo dezakegun Iparretarrak ere abiatu
zen, baina jardun armatua intentsitate apalez garaturik.

Nolanahi ere den, ekintza euskaltzale edo abertzale hauek guztiek ez dute
erdietsi Ipar Euskal Herrian gertatzen ari den berezko hizkuntzaren —euskara-
ren— galera saihestea. Erdararatze edo frantsestea, deseuskalduntzea, indarrean
etorri dira hondarreko hamarkadetan eta giro eta egoera hitsa utzi dute euska-
rarentzat.

3.6. Euskararen egoera Amikiizen

Egun inor ez da harritzen entzunik Amikiizen euskara biziki ahul dagoela:
ibar edo eskualdean euskaraz mintzatzeko gai ez den hainbat eta hainbat heldu
eta gazte dago, ez gaude Oihenarten garaian; herri xehea euskaldun elebakarra
zen orduan Donapaleun. Zuberoan bezala, Amikiizen ere gainbehera doa eus-
kara; orain artean tradizioko hizkuntzaz ezaxola erakutsi duten bertako hainbat
lagun eta handiki, beren bizi guztian inguruan euskara entzutera usaturik zire-
nak, orain bai, euskara zinez galtzen ari dela ohartzen hasi dira.

Hiri honetako Etxekopar Lizeoaren zuzendari izan zen Junes Casenave-Ha-
rigile zuberotarrak idatzirik dakigu haurren ezagutza errekara bidean zihoala
duela hiruzpalau hamarkada (1983: 8):

Azken urte horietan, iduri du haurrek, hamaika urtez goiti bigarren
mailako ikastetxeetan egoten bait dira, galtzen ari da gure mintzaira ederra.

Jatorriz amikiiztarra den Antton Luku euskal idazleak halako marra iru-
dikatu du berriki (2009: 47-48): erdaldunduz doan eremu ordokia dago batetik,
kooperatiben jardunak Zuberoako Pettarra, Amikiize eta Bearno apala bateratu
dituelarik; mendialdea bere horretan gelditu da, euskaldunago eta txiroago.
Eta egia hau ez da atzo goizean ezagutu edo bilakatu, 1913an Pierre Broussain
mediku eta auzapez hazpandarrak Rudolf Trebitschi ziotsonez galduz zihoan
euskara Donapaleun (Etxebarria 1994: 51). Amorotzeko berriemaile Adolf
Berdecok Trebitsch honi ziotsonez, ordea, Amikuzeko xoko huntako eskuara...
amikuztarrek, maite diizi dena den (65). Eta egia dateke hain segur amikiiztar
anitzek euskara maite dutela, baina eskola frantsesak, administrazio zentra-
listak, modernotasunak, euskal hiztunen ahalke ezkutu zenbaitek ala Frantzia
Handiaren ideiak eta eraginak euskararen aurka eta frantsesaren alde jokatu dute
hondarreko hamarkadotan eskualdean.

Eta arrazoiek eta ondorioek elkar elikatzen dute, euskal hiztunak ttipitzean,
gazte erdaldunek ere ez baitute arrazoi berezirik ikusten euskara ikasi eta balia-
tzeko, ez baita norekin euskaraz ari; Arbotiko lekuko baten hitzek argi adieraz-
ten dute arazoa:

hartako zie erten, heskuara, azkenian zendako ikhasiko iiten, parce que
ezpita... hen iingiiria hola in eta ageri zii, méme Baiunat juan eta re leheno
eta... heskualdiinak bazitziin Baiunan, Handaian, Sein Andresen, uai etzii
biziki hatzemain, lehenaoko zaharrak, giie idiirikoak oono

Amikiizeko euskararen ezagutzaren gaia argitzen hasteko aski dugu duela
berrogei urte baino gehiagoko datuei so egitea. 1972 garaitsuan ezagutzaren
halako inkesta handi bat kudeatu zuen Irizar dialektologialari azkoitiarrak Eus-
kal Herriko bazter guztietan, lekuan lekuko laguntzaileak baliatuz jakin baitzuen
herri bakoitzeko biztanleen artetik zenbat ziren euskaldunak (1981: 209). Guk
Amikiizeko emaitzei so eginen diegu; bildumako datuak udalen arabera bildu
baitziren, emaitzak udalka dakartzagu, ezin eman ditugu herrika.

8 Gauza jakina da, bestalde, Ipar Euskal Herriko mendialdean, goratasun jakin batetik goitiko bi-
ziguneek, nekazaritza eta abeltzaintza gaietan Frantziako erakundeetarik diru-laguntza berezi bat
biltzen dutela. Berebat, ardiari ari denak badaki latz lan egin beharko duela, baina ezin erran daite-
ke esneak eta gaztak ez dutela mozkinik uzten; gogor lan eginez bizi diren artzainek ateratzen dute
bizibidea.

Ageri denez, herri ttipietan praktikan jende gehiena euskalduna zen,
hizkuntzaren transmisioak ez zuen etenik izan kasik, Donapaleu zen gune
bakarra euskaldun ez ziren erdaldunek ehuneko gora zutena, 41°2 hain zuzen
ere, funtsean hamarretik lau lagun:

Herria Biztanleak | Euskaldunak | Ehunekoa
Aiziritze 219 170 % T7°6
Amendiize-Unaso 280 270 % 96’4
Amorotze-Zokotze 249 247 9% 99°1
Arberatze-Zilhekoa 175 170 9% 97°1
Arboti-Zohota 324 300 % 92°6
Arriieta-Sarrikota 444 425 9% 957
Behaskane-Laphizketa 428 350 % 81’7
Behauze 347 346 % 997
Bithirifia 400 376 % 94
Donapaleu 2.293 1.350 % 58’8
Gamue-Zohazti 178 173 9% 97°2
Gabadi 202 152 % 75°2
Iharre 169 160 % 94’6
Labetze-Bizkai 226 176 % T7°8
Larribarre-Sorhapiirhii 214 214 % 100
Liikiize-Altziimarta 271 253 9% 93°3
Martxiieta 292 284 9% 97°2
Oragarre 596 550 9% 92°2
Ostankoa 106 100 % 94°3
Uhartehiri 214 212 9% 99
Orotara 7.627 6.278 % 82°3

Datuok erakusten digutena da 1972an Amikiizeko gizarteak etxean euskara
transmititzen zuela, nahiz gero Donapaleu hirian etxetik euskara ikasi gabeko
anitz jende egon, baina ibarreko herrixketan etxean euskara erakusten zitzaien
haurrei, gero hauek eskolan frantsesa baizik entzuten eta baliatzen ez bazuten
ere, eta logika honen arabera, eskolako errealitateak eta hezkuntzaren inguru-

mariko prestigioak eragina ukan zuketen etxeko hizkuntzaren hautu, erabilera
eta ohituretan.

Badira, bestalde, Amikiize ondoko herri batzuk Zuberoari dagozkionak,
baina Frantziako administrazioak Donapaleuko kantonamenduan sartzen
dituenak eta mintzoaren aldetik Amikiizeko moldea egiten dutenak; Domin-
txaine-Berroeta eta Ithorrotze-Olhaibi dira; Etxarri eta Ariie ez ditugu sailera
ekarriko, mintzo zuberotarrari hurbiltzen zaizkiolako, bereziki Ariie; Lohi-
tziineko euskara ere ez dugu Amikiizekora ekarri nahi, nahiz ez dabilen hain
urrun; aldiz, Oihergikoa garbi dakusagu ez dela Amikiizekoa, Zuberoakoaren
barrenean Ainharbekoa edo Undiireinekoa bezain nabarmen kokatzen ez baldin
bada ere.

Herria Biztanleak | Euskaldunak | Ehunekoa
Domintxaine-Berroeta 707 500 % 707
Ithorrotze-Olhaibi 85 65 % 76’4

Datu hauek erantsirik ohartzen gara 1972an Amikiize eskualdeko 8.419
biztanleetarik 6.843 lagunek zekitela euskaraz, egiten baitu % 81. Ez da inola
ere egun Amikiizen ageri den egoera bera, hondarreko berrogei urteotan eus-
karak zinez beheitiko joera hartu du Amikiizen eta erran liteke galbidean dela.
Egungo biztanle eta euskal hiztunez datu eta ehunekorik ez dugu guk, horregatik
dakargun informazioa cum mica salis hartu behar da, baina amikiiztarren artean
herriz herri eta hiztun bila etxez etxe ibiltzean zer aurkitu dugun adieraziko dugu
bederen.

Adinetakoen eta helduen munduan frantsesak indar handia hartu eta
berebiziko aitzinamendua egin du. Eman dezagun, Donapaleuko karriketan
jaun eta jabe da frantsesa, laborarien euskal mundutik hirira jo duten adinetako
euskaldunak erdarara lerraturik ikusi ditugu hiri honetan. Baina frantsesa herri
txikietara sartu da ere, guztiz laborari giroko bizimoldera, orain artean tradizioz
eta ohituraz erabat euskarazko terminologia eta erranmoldeak bizi zituen alder-
dira, euskaraz bizi zen laborarien mundura. Eguneroko ohituretara frantsesa
indarrez sartu da eta oro har mintzaldaketa eragin du; hein handian erran liteke
transmisioak eten nabarmena ukan duela, belaunaldi batean ala bitan amikiizta-
rrak euskaraz heztetik frantsesez heztera iragan direla. Adibideak herri txikietan
ikusi ditugu, gure begien aitzinean eta euskaltasunaren alderditik so eginik,
gogo-bihotzendako eta belarriarendako mingarri gertatzen da, baina ikuspegi

inpresionista eta baloratiboaren ematea baino gehiago, ikusitakoaren aurkeztea
da gure eginkizuna.

Oragarren ikusi dugu euskara guztiz makesturik duen 40-45 urte inguruko
heldu jendea, komunikatzeko zailtasun handian; hala-hala gertatu zaigu Oraga-
rreko auzo Bartan ere. Laphizketan entzun dugu etxeko seme-alabek egun aita-
amei kritika egiten dietela, baizik eta euskara ez dietela transmititu eta erakutsi.
Berebat, Gamueko adinetako lekukoa kexu entzun dugu, erranez herriko gazteak
ez direla beren artean euskaraz mintzatzen:

eskuara, be"ar tzi gauza den bezala eRan, eskuara galdii duzu amiiia
at, zeen eta gaztek etzii ari eskuaraz heRian e uai, elgaRen artian e gazte
hoiek etzii sekiila entziiten eskuaraz, bet'i frantsesez ai tzii, pilotan ai dielaik
e ikhusten tzit nik gazteak or, hamoost-hamasei urtheko...

Biziki nabarmena da euskaraz komunikatzeko ezintasuna haurren artean
ere, transmisioaren etenak hor du erakusten aurpegirik beltzena. Aitafii-amafii
euskaldunak ikusi ditugu haurrei frantsesez mintzatzen; eman dezagun, Sor-
hapiiriin, Frantziako futbol selekzioaren elastikoa soinean duen mutikoari,
euskaraz xarmanki egiten duen aitafii frantsesez mintzo; Zokotzen haur batzuei
amaiii frantsesez ari zen ere. Dakigunez, Frantziako hezkuntza sistema ofizialak
frantsesez dihardu Ipar Euskal Herrian eta egun bederen berebizikoa da eskola
nazionalaren eragina. Ez dugu ukatzen Ipar Euskal Herriko eskoletan gela zen-
baitetan euskaraz oren zenbait sartzen duen hezkuntza ildoa ere badela, baina ez
dakigu horrek nolako emaitzak dakarzkion euskarari: teknikari zenbaitek ondu
txosten kualitatibo edo kuantitatiborik ez dugu eskuartean.

Haurrei dagokienez egun ildo nagusia frantsestea izanik ere, ez genuke
errealitatearen berri behar bezala emanen aurkako adibideak estal bagenitza;
Garriizeko etxe batean haurrei euskaraz egiten zaiela ikusi dugu, baita Arbera-
tzen ere; Behauzen bi etxetan ikusi dugu; batean haurrek euskal antzerkia egiten
zuten larunbat goizetan eta bestean euskaltzain urgazlea dute alaba. Etxeetan
ezagutu ditugun haur horiek, gainera, Amikiizeko ikastolara joan dira eta gauza
jakina da euskarazko hezkuntza ukan duten haurren ikasketen emaitza oroko-
rrak ez direla eskola nazionalera joan diren haurrenak baino makurragoak izan.
Bestalde, gure adinetako lekuko batzuen artean ikastolaren fenomenoa guztiz
onetsirik dago. Gamueko lekukoak Arberatzeko gazteen mintzatzeko ohitura
erdaldunaren gaia atera orduko, berehalakoan adierazi dio emazte martxiieta-
rrak ikastolan haurrak euskaraz hezten direla:

ba, bena behe’izi gauza at erran: badizi herrian... ikhastolan eta bidira

Sfamilia frango ta haurrak heskuara ikhasten tzie ik"astolan! Hek "eskuaraz
ai tuk, e!

Adinetako gure lekukoei usu entzun diegu aste hondarrean pilota ikusteko
edo meza entzuteko usu Hego Euskal Herriko Euskal Telebista ikusten dutela,
baina ez dakigu astean zehar horri behatzeko ohiturarik duten, Iparraldeko
orena saioa entzun ohi duten, adibidez. Bestalde, hainbat eta hainbat lekukok
adierazi digute euskarazko Irulegi Irratia-ri behatzen direla, euskal irratien
emankizunek beren interesa eta arreta bereganatzen dutela.’ Aitortu behar dugu
egon garen sukaldeetan ez dugula Herria astekaria ikusi, baina guk ikusi ez
ukanetik ez daiteke baiezta amikiiztarrek Herria kazetaz interesik ez dutenik,
irakurtzen edo jarraitzen ez dutenik.

Eta ekharri du solhasak berreuskalduntzearen gaia. 1971tik diharduen
Amikiizeko ikastolak 11 urte arteko 70 haur biltzen ditu egun haur eskolan eta
lehen mailan.'® Halaber, helduen berreuskalduntzean AEK erakunde ezaguna da
aipagai, bertan urte oroz 50 bat lagunek euskalduntzen dihardute."

Berebat, Amikiizeko eskualdean euskalgintzari eta kulturari alderdi glo-
baletik ekin beharra sumaturik, Manex Erdozainzi-Etxart idazle eta poetaren
liburutegiaren inguruan Donapaleuko Frantziskanoetan biltzen ziren kide
batzuek eta beste hainbat eta hainbat amikiiztarrek euskararen alde modu era-
gingarriagoan eraunsteko premiak hartaraturik, Zabalik elkartea ageri zaigu
egun ibarrean arras nabarmenki: euskararen erabilera biziko urrats guzietan
lagundu eta hedatzea dute xedea, bizi publikoan eragina duen edozoin aktore
publiko nahiz pribaturi buruz joanez, bakoitzaren egun orotako lanaren ondo-
rioz euskararen erabilera ahalbidetzeko eta normalisatzeko norbanako eta
taldeen urrats guzietan.

Elkarte honen inguruan hainbat taldek eta nahikarik eraunsten dute eus-
kaltasunaren eta oro har kulturaren aldeko franko xedetan: Aldaka gaztetxeak,
Kitzikazank antzerki taldeak, musikaren inguruko jendeek, mintza-praktika
taldeek, Amikiizeko historia soziologikoa aztertzeko borondatea duten lagunek,
toki-izenen behatokia eratzeko nahiak, alderdi teorikoan sakondu nahirik era-
tzen diren soziolinguistikako formakuntza-zikloek, bizi-bizi dagoen webgune
baten antolaketak dakartzan gizarteratze saio dinamikoek...

Adierazi dugu euskaltasunak oro har ahulaldi handia jasan duela hondarreko
hamarkadetan Amikiizen, hori ezin ukatua da, eta bistan dena, euskalgintzak lan

Kontrol-taldean lagundu gaituen Gabi Agerre larribartarra Irulegi Irrati-ko langile izana da.

10 2016/11/4ko arratsaldeko 3°30-4°30-ak artean, Jean-Claude Mailharin amendiiztarrarekin Donapa-
leuko ikastolan Coline Urcun-Marco irakasle liikiiztarraren haurren gela ezagutzeko zortea ukan
dugu, 9-11 urte artekoak. 21 haurrekin ariketa batzuk egin ditugu ezagutzen duten ikastolako edo
etxeko euskaratik abiaturik Amikiizeko mintzora heltzeko. Ikastolak darabiltzan lan sailen balioa,
inplikazio-maila eta kalitatea zenbaterainokoak diren adierazteak leku handia galdeginen luke.

11 Arberatzeko lekukoaren familiako gazte bat ezagutu dugu, Irisarri alderdira ezkondu eta AEKn
euskara biziki ongi ikasi duena.

handia du eginkizun eskualdean, baina bizirik dirau eta hainbat jenderen gogoa
bero dago euskarari buruz; Euskal Herriko hizkuntzarekiko hotzago ala epelago
dauden jende horiengana heldu nahi dute eskualdeko euskaltzaleek eta horretan
eraunsten dute; ez dute itxaropena galtzen, gazteak bideari lotzen baldin badira
etorkizunean emaitza onak jinen direla.

Honaino idatzi den guztia Amikiizera kanpotik jin den paraxutista baten
ikuspegi lausoa da, baina hara non, liburu hau eta lerro hauek idatziak zirelarik,
Amikiizeko Zabalik taldeko kideek azterketa bat aurkeztu dute 2016/IV/8an:
2015 urteko iraileko haur ttipien eskola sartzeaz dihardute, hizkuntzaren hautuaz
datuak eta datu hauez beren irakurketa kuantitatiboa dakartzate.

Ipar Euskal Herri guztian % 9 (2.243 haur) D ereduan ari da euskaraz, % 30
(7.811 haur) B eredu elebidunean eta % 61 (15.995) A eredu erdaldunean, non
euskaraz ez den erakusten, baina haurren arteko batzuek baduten hautua eus-
kara zerbait entzuteko edo bestela ibilkari gisan. Honela diote Ipar Euskal Herri
barreneko eskola sartzeko datuez, euskararendako hobeak baitira:

Barnekaldeko datueri so egiten badugu, ehuneko haundiagoak ikusten
ditugu euskararen erakaskuntzan. Damurik, iparraldeko ama eskola eta lehen
mailako haurren % 18a dugu Baxenabarre, Xibero eta Hazparne eskualdeetan
eskolaturik (Hazparne hartu dugu beste bi probintziekin, hurbiltasunagatik
eta haur kopuru berdintsuagatik).

Baxenabarre Xiberoa Hazparne
A eredua 913 (% 40) 459 (% 48) 489 (% 39)
B eredua 944 (% 42) 346 (% 36) 513 (% 41)
D eredua 404 (% 18) 151 (% 16) 236 (% 19)
Orotara 2.261 (% 100) 956 (% 100) 1.238 (% 100)

Adierazten dutenari jarraipena ematen diogu duen interesagatik:

Baxenabarren zentratzen bagira orain, eskualdeka ikusten ahal ditugu
emaitzak. Jada sumatzen zen bezala mendialdetik beheiti jitean, euskarazko
ereduak ere apaltzen dira. Baigorrin ja haurren 10etik 9k euskara edo eus-
karaz ikasten du, ondotik Garazin dira emaitza gorenak bi herenekin. Iholdi
Oztibarrek aldiz Tholdi aldean elebidun eredurik ez izaitea azkar patitzen du.

Baxenabarre | Baigorri Garazi OIzl:;)llgli'-re Amikiize Orotara

A eredua 54 (% 12) | 230 (%35)| 179 (% 63)| 450 (% 52) 913 (% 40)
B eredua 262 (% 59) | 284 (% 43) 55(% 19) | 353 (% 40) 944 (% 42)
D eredua 129 (% 29) | 148 (% 22) 52 (% 18) 75 (% 9) 404 (% 18)
Orotara 445 (% 100) | 662 (% 100) | 286 (% 100) | 868 (% 100) | 2.261 (% 100)

Amikiizez dihardutenean guretzat biziki interes duten hitzak ageri dira:

Azkenik, begirada Amikuzen zentratuko dugu, hangoak izanik. Ohar-

tzen gira eskualdeko eremu oso batean herrietako eskolek ez dutela ez elebi-
dun ez imertsio sistemarik eskaintzen. Herri horiek dira: Arberatze, Arboti,
Ariie, Behaskane, Etxarri, Domintxine, Mehaine, Mithirifia eta Ozeraine.
Nunbait han, Amikuze ekialderat hedatzen den arku bat egiten dute herri
horiek, gehienak artoaren eremuan finkatuak, ardiaren eremuko Mehaine eta

Mithirifiaren anomaliak baztertzen baditugu.

Amikiize Eskaintza Eskaintza Inmertsio Orotara
gabeko eskolan | elebiduneko eskaintzako
eskolan eskolan
A eredua 213 (% 25) 237 (% 27) 450 (% 52)
B eredua 343 (% 40) 343 (% 40)
D eredua 75 (% 9) 75 (% 9)
Orotara 213 (% 25) 580 (% 67) 75 (% 9) | 868 (% 100)

Gaiaz amikiiztarrek egiten duten gogoetaren bidez bukatuko dugu hasi
dugun saila:

Aitzineko solasari jarraikitzeko, ohartzen gira eskola elebidunak diren
tokietan, haurren % 59a elebian ezarriak direla erran nahi baita, hautua dute-
larik, burrasoen gehiengoak euskararen hautua egiten dutela.

Agian, haur horiek ez dute euskara mintzatzen ahalko kurantki, baina
hori ere ez denean, ezagutza zero heinean dago.

Urjentzia egoeran gaude datu hauek ikusten ditugunean. Ondoko urtee-
tan B eredua ez bada orokortzen, eta D eredua kopuru handiagoetara heltzen,
jakinki belaunaldi euskaldunenak desagertzen doazela pirripitaka ondoko
hamarkadan, lanak izanen ditugu sinesteko oraino Euskal Herrian gaudela
hemen gaindi.

4. Amikiizeko euskararen corpusa:
lehen eta orain, idatziz eta ahoz







4.1. Amikiizeko euskararen corpus historikoa

Ez da ongi ezagutzen dugun mintzoa Amikiizekoa, guk dakigularik eskual-
deak ez du idazle ezagunik edo testu luze eta aberatsik eman. Jo dezagun: Bona-
parte printzeak ez zuen lexikoki hain aberatsa den San Mateoren ebanjeliorik
Amikiizeko euskarara itzularazi, ez dago liburu idatzi bat amikiiztarren lexikoa
bere aberastasunean erakuts lezakeenik; hori guztia dela eta, gure liburuaren
helburu nagusia Amikiizeko euskararen aurkezpen orokor bat lehen aldiz
ematea da, nolakoa den erakustea edo ezagutaraztea: atal honetan mintzo hau
ezagutzeko balia ditzakegun liburuak eta ahozko emaitzak aurkeztuko ditugu.

4.1.1. On da lehenik metodologiaz eta lan prozeduraz ohar orokor bat eman
dezagun. Idazle zaharren jarduna ardatz geografikoaren arabera interpretatzean
beldurrez dago ikertzailea; orduko idazleek sasoi hartan baliatu zituzten hizkun-
tza-aldaerak eta orduko ezaugarri haiei dagokien geografia-kokagunea lotu nahi-
rik ikertzailea lanean hasten denean, ikuspegi aktualistak kalte egiten ahal dio
filologoari: orduko idazleen mintzoa ardatz kronologikoaren arabera aztertzetik
ardatz dialektalaren arabera ikertzera iragatean, dialektologian eraunsten dugu-
nok irudipena dugu, dialektologiaren azterketa ikuspegi historikoaren arabera
ere egin beharrean, ez ote garen, Oihenarten, Jean Tartasen edo 1782ko Alphonsa
Rodriguez liburu luzea itzuli zuen Lopez jutsiarraren mintzoa egungo euskalki
modernoen erakutsiaren arabera aztertzen ari, idazle haiek orduan zerabiltzaten
hizkuntza-aldaerak, ez ote ditugun aztertu eta sailkatu nahi, aldaera horiexek
egun dituzten hedadura eta muga geografikoen arabera.

Izan ere, lan du arestian aipatu ditugun hiru idazle horien mintzoa zehazki
nongoa den jakiteak eta segurki, desira antzu horri lehen baino lehen ihes
egitea du ikertzaileak irtenbiderik hoberena, baina non eta ez ditugun orduko
idazkietako datuak eta egungo ahozkoak alderatzen eta erlazionatzen, egin ote
daiteke inolako aitzinamendurik hizkuntzaren historian edo dialektologian? Gai
korapilatsu honetaz ikus 5.1. § liburu honetan berean.

4.1.2. Aspaldiko idazleetan bereziki aipatu behar da Oihenart. Idazle hau
ez da sortzez baxenabartarra, Maulekoa baizik, baina Donapaleura jo zuen
bizitzera eta ezkontzera, egokiera hark gizartean goiti jotzeko aukera eskaini
baitzion; hiri honetan Frantziako Luis XIIl.aren aginduz 1639an seneskalia edo

auzitegia eratu zenean, gure idazleari egokitu zitzaion gertakariaren muin-mui-
nean egotea (Pontet 1994: 632):

Arnaud d’Oyhenart, par son mariage avec Jeanne d’Erdoy héritiere de
la maison noble d’Erdoy, peut siéger aux états de Navarre comme député de
la noblesse ou comme juge et conseiller dans les cours mixtes de Mixe ou
de Navarre... Il participe notamment en décembre 1632 a la réformation du
réglement des droits de justice de Navarre...

Ezin pentsa daiteke Oihenartek euskaraz idazten zuenean bizi zen Amikiize
ibarreko mintzoa zen bezala islatzeko desirarik zuenik: idazle sena zuen, goitik
hegan egiten duten txori horietarik genuen, haren borondatea ez zen testu dia-
lektalak idaztea; ezagutza ere halakoa zuen. Haren lumak ezagun du Lapurdiko
literatura irakurtzera usaturik zegoela.”” Oihenartek bildu zituen atsotitzetan
alderdi bateko baino haborotako euskara dagoke; sortu zituen neurtitzetan,
berriz, ez da ahozko eredurik ageri, estilo zaindu, landu, jantzi eta barrokoa
baizik.

Hurranen adibideak argitu dezala zer adierazi nahi dugun zehazki: idazle
zaharrak beren sortzezko edo bizitokiko mintzoarekin identifikatu nahiak
dakarren arazoaren eta arriskuaren lekuko da eu diptongoaren testuetako ager-
pena. EAEL-ren arabera, egun Nafarroa Beherean euri aldaera nagusi da eta
halaxe erraten dute, bestalde, Lapurdiko Arbonan, Hazparnen eta Itsasun, zehazki
errateko. Gaineratekoan, Lapurdiko Ziburun, Saran, Beskoitzen eta Urketan uri
ibiltzen da. Zuberoan ebi da nagusi egun eta Domintxainen eurria dakar EAEL
bildumak. Idazle baxenabartar zaharren edo ingurukoen jarduna egoera honekin
alderatuz gero, badira koherentzia ageri duten batzuk: errate batera, Leizarraga
beskoiztarrak vri dakar eta Lopezek euri (40,43, 445); Ibarrolako Salaberrik euri
(27) dakar San Mathiuren ebanjelioan eta Bonapartek Garaziko euskarara egin
Canticum trium puerorum-en itzulpenean ere euri dator.

Aldiz, Oihenartek wuri dakar (2003: 295) eta Tartasek urité (Onsa, 117).
Oihenarten kasuan aldaera atsotitz batekoa dugunez —698.a hain zuzen ere, guk
uri badugu, izanen duzue ihitz—, Lapurdin bildua edo izan daitekeela pentsa
dezakegu; ihitz, bere aldetik, Aturrialdean ezaguna da egun Lapurdin. Halaz,
euri hitzaren Nafarroa Behereko nahiz Zuberoako erabilera guztiak eu- edo e-
direnez eta u-k eu- edo e- eman izana gauza ezina denez, ezaugarri hau idaztean
Oihenart eta Tartas Lapurdira begira zeudela pentsatu beste biderik ez dugu.

12 Handikiak zor utena ‘zor hautena’ (2003: 477) darabil olerki batean; zor hitzean oinarritu aditz-
lokuzioan Nor Nork aditz saila dakar, ez Nor Nori Nork; honelako egiturarik ez da Baxenabarren
entzuten, baina Lapurdiko itsasaldean geroagoko lekukotasunetan bai; ordea, idazle lapurtar klasi-
koek ez zuten baliatzen, XIX. mendean ageri dira honelakoak jende xehearen gutunetan.

Izan ere, Tartasek berak aitortzen du badela bere liburuan Lapurdiko euskaratik
ere. Nora begira egon ote zitezkeen bi idazleok, gogoan ukanik XVII. mendearen
lehen erdian euskaraz idatzitako literatura ia oro Lapurdin sortu zela? Ordu arte
bederen, liburuak lapurtarrek idatzi zituzten eta haiexek izan zitezkeen baxe-
nabartarren iturri eta ispilu bakarra; artean Zuberoak ez zuen oraino libururik
eman, guk dakigula, bederen.

Bestalde, eta arestian Lapurdiko euskararen eraginaz errana hein batez
uzkailiz, aditz aldaera batzuetan argi dago nor diren ekialdeko eragin gehien
jasan duten idazleak, eta ez dihardugu orain xiberotar phiirrez. Oihenart eta
Tartas Zuberoan sortu ziren, Baxenabarreko Amikiizen edo ibar horren ondoko
mugan bizitzea gertatu bazitzaien ere; alta, guk dakigula bederen orduko
Nafarroa Beherean —edo Baxenabarre gehienean bederen— baliatzen ez ziren
adibide nabarmenak ditugu haien bien idazlanetan, honelako item zuberotar
garbiak haien lanean horrenbeste ez badira ere: urhentu ‘bukatu’ (341) dakar
Oihenartek eta baita ahatze ‘ahantzi’ (388) ere, Tartasek legez: eztii iitzi ahatzera
(Ontsa, 52); bataz orhit bazite, bertzia etzautzii ahatzeko (Ontsa, 74); berebat,
Tartasena da hautse ‘hautsi’ (Ontsa, 130) aldaera. Zuberoako eran dakar idazle
honek bakhitzak ‘paga itzak = ordain itzak’ (Ontsa, 153). Zernahi ere den, Le
Quien de Laneufvillek 1786an argitararazi katiximan ere, bokal arteko herskari
ahoskabea dugu: pacatzen (104) & paccatceco (156), Belapeire zuberotarrak
dakarren era berean; aldiz, 1782ko Baxenabarreko Alphonsa Rodriguez ezagu-
naren itzulpenak pagatu (177) dakar.

Nolanahi ere den, arestiko hizkuntza-ezaugarri hauek funtsean Zuberoako
literaturan agertu izanak eta Baxenabarrekoan oro har ez agertzeak ez luke
adierazi beharko garai hartako Amikiizeko ahozko mintzoan baliatuak izateko
aukera ezinezkotzat jotzen dugula; egun ere entzun daitezke aldaera horieta-
rik batzuk Amikiizeko herri batzuetan. Gure eskualdeko testu zaharrek duten
indeterminazio geografikoak eta aingura testu sendo bat ez ukaiteak ez dute
aukerarik ematen baieztapen edo ezeztapen kategorikorik egiteko.

4.1.3. Tartas Arueco Retora idazlearen mintzoa ahozkotik hurbilago dago
Oihenartena baino, baina idazle honen lanean badira dialektologialariak ara-
zotzat hartuko lituzkeen alderdiak: pentsatzen da sortzez sohiitarra zela baina
idazle hau Ariien egon zen apez. Haren euskarak ezagun du oinarrian Zuberoako
mintzoa dagoela, baina aitortzen duen bezala, baliatzen du Nafarroa Beherekoa
ere eta uste izatekoa denez, Amikiizekoa edo orduko Amikiizekoaren arras idu-
ria izan daitekeen mintzoa. Irakur zezakeen gehiena Lapurdin idatzia baitzen,
Onsa hilceco bidia liburuan (1666, Orthecen) irakurleari berari aitortzen dio
Lapurdiko euskara berarenarekin nahasiko dela. Bigarren liburu Arima peni-
tentaren occvpatione devotaq 1672an argitaratu zuen, Orthecen. Darricarrere-k

Amikiizekotzat jo zuen Tartasen mintzoa (1911: 17), baina haren lumatik ez zen
baieztapen hori egiteko beharko litzatekeen arrazoi bat bera ere jalgi.

4.1.4.Luis-Maria de Suarez d’ Aulan Akizeko apezpikuak Larre segretaria-
ren bidez kristau ikasbide baten onespena izenpetu zuen 1740/111/2an: Catichima
edo fediaren eta guiristino-eguien explicacione laburra. Akizeko apezpiku-
tegiak gure eskualdea gobernatzen zuen, Amikiize eta Oztibarre, Landibarre
barne. Eskualde horretako eliz-agintariek arrangura zuten haurren hezkun-
tzari ez zitzaiola behar hainbat arreta eskaintzen eta honek eragin kaltegarriak
zekartzala: ezjakintasun damnagarria, bizitze gaizto bat, hatsarrerik gabea eta
erlijioaren irakaspenez bestelakoa; katixima bat hedarazi behar zela erabaki
zuten, cointan Erreligioneco lehen principiiac ican citen explicatiac manera
laiio eta arrunt batez haurric mendrenac endelga ahal ditcaqueten begala. Aita-
amen, nagusi-etxekandereen zeregina zen haurrerr eta sehierr eliz-irakaspenen
ematea, hainbatean non, horretan jardun ezean heriotzako bekatua egiten ari
baitziren; berebat, parrokietako erretore eta bikarioak ere beharturik zeuden
gaztetxoen heziketan eraunstera, haurren salvamendiaren daco. Agiriaren bidez
apezpikuak elizgizonak eta haurren hezkuntzan zihardutenak behartzen zituen
catichima haur ‘hau’ choilqui, eta berce guciac utziric, eracax edo eracaxaazi
decaten parropietan eta herrietan.

Onespen agiri hau G. Dugue eta J. Desbaratz liburu saldgaliaren imprime-
riatic Pauen argitaratu zen euskal katixima datagabe batek dakar; apezpikuak
onespen agirian aipatzen duen catichima haur Pauen argitaratu zena bera izan
behar du, baina ez dakigu Paueko katixima datagabea 1740ko onespena idatzi
aitzinetik ala ondotik euskaratu ote zen, euskal katixima apezpikuak onespena
1740an ematean ala ondotik itzuli eta argitaratu ote zen. Vinsonek ere ilun
dakusa dataren afera (1984: 180-1).

Vinsonek dioenez, aipatzen dihardugun euskal catichima honen interesa
Amikiizeko euskaran idatzia izatean datza (1984: 182), eta Amikiizekotzat jotzen
du Jutsiko Lopez apezak egin Alphonsa Rodriguez Jesusen Compagnhaco aitaren
guiristhinho perfeccioniaren praticaren pparte bat 1782ko itzulpena ere.

Jacques Pons Conseil Général des Landes-eko Eskualdeko Artxibate-
giko Zuzendariak gutun batean dioskunez, izan zen frantsesezko katixima bat
ere, Catéchisme ou abrégé de la foy, et des veritez chrétiennes Suarez d’Au-
lan-ek berak onespena 1740/11I/2an emanik, idazkari Cailhebar zela eta Roger
Leclerg-ek Akizen inprimatua; euskarazkoaren onespen data bera da.

Vinsonek berak 1740 inguruko euskal katiximaren beste edizio baten berri
ematen du, 1770 inguruko batena; Akizen egina da baina ez dakar datarik,

horregatik, ez dakigu zein oinarri dagoen 1770 ingurukoa dela pentsatzeko.!
Badakigu, ordea, 1770 ingurukotzat jotzen den edizio honen izen bereko beste
bat argitaratu zela Akizen 1786an, Charles-Auguste le Quien de Laneufville ize-
neko apezpikuak bultzaturik.'* Iduri luke biak edizio bera direla, bata bestearen
berrargitalpena dela, izan ere, orrialdeak batak eta besteak gehien-gehienak ber-
din-berdinak dakartzate: lerro baten gorabehera egon daiteke orrialde zenbaite-
tan. Berebat, huts edo errata berak dakartzate; eman dezagun, “icena” beharrean
biek ioena dakarte (13), “adinetaraino” ez, adineteraino dakarte (40); usus
scribendi-a ere bera dute: 1740 inguruko edizioko daiteque aldaera deiteque da
hala 1770 ingurukoan nola 1786koan (37); halaber, biek stecamendutic idazkera
dakarte (150). Aldiz, 1740 inguruko Paueko katixima datagabetik Akizeko 1770
eta 1786koetara aldea dago hizkuntza-ezaugarri batzuetan eta grafian. Hona 1740
inguruko Paueko katiximatik 1786ko Akizekora gertatu diren aldaketen sail bat:

* Aldaera lexikoetan: aberaxcuac (124) / aberaxgouac (160); arrestanche-
taric (120) / arrestenchetaric (154); aunhitz (32) / anhitz (43); bozcarencia
(120) / bozcalencia (155); chuchenqui (81) / chuchengui (106); debecatiac
(51) / debetatiac (66); geuss dadila (128) / geix dadila (164); ibacoitz (34)
/ iracoitz (45); mendeiquioz (76) | meindeikioz (97).

e Hautu lexikoetan: iduriac consumitu artiraino (101) / iduriac ecesta
artekan (132); copetan (98) / belarrian (128); chinchiricatu (34) / ourratu
(45); gorda injustoqui (74) | deakialaric atchekiren (95); imediatoqui
(50) / hurranenic (64); invisiblequi (120) / ecabeki (155); murmuracionen
(124) / iroien (160); ondicatcen (108) / osticacen (138); sudur-mizpiretan
(97) / sudur pincetan (127); haren graciac guehiago thebecatuz (91) /
haren graciac agortur (sic, 118).

e Aldaera fonikoetan: baia? (40) / badia? (52).

* Morfologian: ¢aharraguéna (3) / caharrena (7); cautezte (38) / causte
(50); eguin dugun ussaie gachtiiaren gagnian (112) / eguin dugun ussaie
gaistuen gagnian (143).

* Dieresiaren erabileran: bere alguén aravera (88) / bere alguen aravera
(114).

e Huts edo iratxoetan: batheura (97) / bathura (126); Huiconec (87) /
guiconec (113).

13 Ezagutzen dugun eta baliatu dugun alea Eusko Legebiltzarraren liburuklik sail telematikoan dator.
14 Baliatu dugun edizio honen alea Bonaparteren ondarekoa da eta UPV-EHUren Gasteizko Letren
Fakultatean dago mikrofilmaturik.

Baionakoa da katixima honen hurranen edizioa, 1815ekoa, Loison eliz agin-
tariak 1815/IX/16an eman aginduaren bidez argitaratua eta Vinsonek dakarrenez,
1770 inguruko edizioaren arabera egina, hark 164 eta honek 174 orrialde baditu
ere. Guk 1815eko edizio hau Pariseko Bibliothéque Nationale de France-n
eskuartean izan genuen 2013an, baina aizinarik ezaz ez genuen aztertu, gainera,
ordu hartan ikertzen geniharduen garaia XVIII. mendearen bukaerako mintza-
moldea zen, ez XIX. gizaldikoa.

Katixima honen bi frantses edizio ezagutu zituen eskuartean Vinsonek:
bata Catéchisme ou abrégé de la foi, et des vérités chrétiennes, 160 orrialdekoa,
Akizen egina eta Suarez d’Aulanek eman aginduaren araberakoa, lehenago
aipatu duguna; eta bestea 152 orrialdekoa, Baionan 1815ean egina, bere garaian
Charles-Auguste le Quien de Laneufville eliz-agintariak bultzatua."

1740 ingurukoa izan daitekeen Suarez d’Aulanen euskal edizioa, Pauen
argitaratu zena eta 1786ko le Quien de Laneufvillerena, biak dotrina bera direla
erran ohi da, 1786koa 1740 ingurukoaren berrargitalpena dela, baina arestian
ikusi dugu ez direla guztiz berdinak. Errate batera, grafian <u> bokala baizik ez
dakar 1740 ingurukoak, ez dakar <ou>, baina 1786koak <u> eta <ou>, biak eman
zituen; bi grafia desberdin dakartzan argitalpen honek eskualde hartako hitzen
bokalen izaerarekin, hau da, /u/ eta /ii/-rekin zer koherentzia duen aurkezten
erauntsi dugu orain duela guti (2009b: 69-73) eta liburu honetan ere aurkeztuko
dugu gure ikuspegia; cf. 7.3.1.3.4.1. §.

Suarez d’Aulan Akizeko apezpikuak iduriz 1740 urtearen inguruan Pauen
inprimarazi Catichima edo fediaren eta guiristino-eguien explicacione laburra
izeneko idazkian eta Charles Auguste Le Quien de Laneufville Akizeko jaun
apezpiku osoki ilustre eta ohoragarriaren manuz 1786an arra-inprimatu zen
hartan, mintzoari dagokionez ez dirudi ez batean ez bestean eragin kanpota-
rrik dagoenik, egun bederen Zuberoan baliatzen diren ezaugarrien islarik ez da
sumatzen. Katixima honek dakarrena ahozko mintzoa da. Testuan datorren min-
tzoari Jutsiko Lopezen 1782ko itzulpenari baino baxenabartarrago deritzogu guk:
ekialdeko Nafarroa Beherean XIX. mendean eta XX.ean baliatu diren hizkun-
tza-ezaugarrien konbinazioarekin koherenteago da Suarez d’ Aulan-ek eginarazi
1740 inguruko lana eta 1786ko berrargitalpena, Lopezen 1782ko itzulpena baino.
Errate batera, OEH-k Amikiizeko euskaratzat dakar Charles-Auguste le Quien
de Laneufville apezpikuak argitararazi katiximakoa; c. /780 dakar data eta tra-
duccion a la variedad bajo-navarra de Mixe adierazten du.

15  Katalogoetan ere ikusi zuen beste edizio bat frantsesez: Saintes hiriko liburutegiko katalogoan
bada frantses edizio bat, 393 orrialde duena, Akizen 1886an egin zena, Charles-Auguste le Quien
de Laneufville agintariak bultzaturik, nahiz hau honela ulertzea neke den.

4.1.5. Frantziako Iraultzaren aitzinean Akizeko apezpikutegiak hala gal-
deginik, Oztibarreko Jutsin sortu Lopez apez Ibarrekoak Alonso Rodriguez
jesuita espainiarraren 1609ko lan arras luze baten zati batzuk euskarara itzuli
zituen eta 1782an Avignonen argitaratu: Alphonsa Rodriguez Jesusen Compag-
nhaco aitaren guiristhinho perfeccioniaren praticaren pparte bat. Itzulpen hau
Amikiizeko mintzotzat hartzeko tradizioa luzea izan da, hala adierazi baitute
Bonaparte printzeak (1869), Vinsonek (1891), Darricarrere-k (1911), Lacom-
bek (1931), Karl Bouda-k (1948), Luis Villasante euskaltzainburuak (1979) eta
Orpustanek (1998).

Euskal itzulpen luze honetaz 2013an egin berri dugun argitalpenean adie-
razi dugu zein eragozpen ikusten dugun itzulpeneko euskara Amikiizekoa izan
daitekeela onesteko. Alde batetik, aintzat hartu behar dira Amikiizekotzat edo
inguruko eskualde batekotzat jo litezkeen 1740 inguruko eta 1786ko bi katixima
iduri horiekin 1782ko itzulpenak dituen desadostasunak, eta bestetik, ezagutzen
dugun Amikiizeko XIX, XX eta XXI. gizaldietako mintzoarekin dituenak. Gure
ustean hipotesi egiantzekoena da pentsatzea, 1782ko itzulpeneko euskara Ozti-
barreko Jutsin sortu Lopez apez Ibarrekoak sortzezko bere mintzoan eman zuela
eta ondotik bigarren esku zuberotar baten eragina izan zela idazkian; eta afera
guztiz honela gertatu ez balitz ere, ez dugu uste orduko zinezko errealitatea eta
gure susmoa elkarrengandik arras urrun direnik.

Nolanahi ere den, 1782ko Alphonsa Rodriguez Jesusen Compagnhaco
Aitaren Guiristinho Perfeccioniaren Praticaren pparte bat liburuko euskara
ez dago Amikiizeko mintzotik urrun eta horregatik, gure azterketa lan honetan
Amikiizeko hizkuntza-aldaeren berri ematean, usu joko dugu 1782ko Pratica
liburuko euskara Amikiize eskualdekoarekin alderatzera, usu aipagai izanen
dugu garai hartako Amikiize eskualdeko idazkien saila aztertzean.

Duela gutiko lan batean agertu dugunez (Camino 2009b), Baxenabarre eta
Zuberoa herrialdeek elkar ukitzen duten eskualdean, errate batera Amikiizeko
ekialdean eta Zuberoako ipar-mendebalean, hizkuntza-aldakortasun handia
dago hiztunen artean, eman dezagun Pagolan, Oihergin, Ariien, Sarrikotapean,
Laphizketan, yuntako euskaldun hauek ondoko auzoen euskara ezagutzea aski
gauza arrunta da eta beti ez da batzuen eta besteen mintzoaren arteko eten gar-
birik ageri erabiltzen dituzten ezaugarri zenbaitetan. Honelako alderdietan hiz-
tun zenbaiten gramatika pasiboan ondoko eskualdekoen tasunak kokatu direla
dirudi. Honelako eskualdeetan polimorfismoa agertu ohi da: ezagutu ditugu
Oztibarreko Jutsin heben aldaera erabiltzen duten hiztunak eta baita herrian
hemen aldaera erabiltzen dela —heben Donaixtikoa dela— diotenak ere; bere-
bat, interdialect izendatu ohi diren ezaugarriak sumatzen dira jauzi guneetan:

Baxenabarren nagusiki jalgi baldin badago eta Zuberoan élkhi, Oztibarreko
Jutsin jelgi bildu dugu.

Gure galdera da ez ote daitekeen pentsa halako zerbait gertatu zela Alphonsa
Rodriguezen frantses testua euskaraz eman zuen lagun oztibartarraren gogoan,
hau da, XVIII. mendeko Baxenabarre eta Zuberoako mugako euskaldun batek ez
ote zituen gramatika pasiboan Xiberoako hizkuntza-ezaugarri batzuk kokaturik,
gerora itzulpenean aski era edo maiztasun desorekatuan islatu zirenak.

Ikus dezagun orain 1782ko Pratica liburuak dakarren euskaraz edo min-
tzoaz ikertzaileek artean zer adierazi duten. Amikiizeko euskaratzat hartu izan
dute autore gehienek, baina horien arteko batek Oztibarrekotzat:

* Bonaparte printzeak 1869ko Le verbe basque en tableaux lan ezagunean
“le traducteur mixain du Rodriguez, lui aussi, a jugé convenable d’em-
prunter au dialecte souletin plusieurs terminatifs du futur simple, plus ou
moins modifiés d’apres le caractere du bas-navarrais oriental” dio; cf.
Opera omnia vasconice 1 (1991: 442).

* Vinsonek ere Amikiizekotzat jotzen du liburu hau Essai d’une biblio-
graphie de la langue basque lan ezagunean: “...qu’il est écrit dans le
dialecte bas-navarrais oriental du pays de Mixe. Il n’y a qu’un autre livre
basque qui ait été écrit dans la méme variété linguistique, c’est la traduc-
tion abrégée de la Pratique d’ Alphonse Rodriguez (voy. a 1782)” (1984
[1891]: 182).

e Darricarrere-k Tartasen 1666ko Onsa hilceco bidia, Pauen 1740 urte
inguruan argitaratu zen Catichima edo fediaren eta guiristino eguien
explicacione laburra eta Alphonsa Rodriguezen 1782ko itzulpena Ami-
kiizeko mintzoan kokatu zituen (1911: 17).

* Lacombek ere, 1782ko Alphonsa Rodriguezen itzultzaile Lopez apezaren
berri zenbait eman ondotik, itzulpenekoa incontestablement Amikiizeko
euskaratzat jo zuen. Lanaren zubererazko eta lapurterazko bertsio argita-
ragabe bana ere badaudela adierazi zuen (1931: 69).!6

* Ondotik Boudak Lopezen laneko adizkiak Amikiizekotzat ikertu zituen
eta adierazpen hori oinarritzeko hizkuntza-aldaera batzuk eskaini.
Ikertzaile honek baliatu zituen formak egoki dira hein batez (1948: 596),
baina gure ustean arazo nagusia ez datza ezaugarri horietan, liburuan
ageri diren eta Boudak aipatu ez zituen beste batzuetan baizik: idazkia
esku amikiiztar batek egin zuelako hipotesia erlatibizatzen duten beste

16  Ez dugu bi itzulpen horien berri batere erdietsi; Piarres Charritton euskaltzainari galdeginik, hark
ere ez du berririk.

ezaugarri batzuetan datza auzia. Ez dugu adierazi nahi Boudak testua
Amikiizekotzat jo izana hutsegitea izan zenik: darabiltzan argudioetarik
batzuk zuzenak dira, baina zinez auzi konplexua da Pratica-ko euskara
nongoa den jakitea.

e Villasante euskaltzainburu ohiak ere hitz iduriak dakartza eta “curiosa
obra”-tzat jo zuen itzulpena; Tartasen mintzoa bezala Amikiizekotzat jo
zuen Pratica-koa (1979: 114).

e Martin Haase-k duela urte multzo bat zioenez, berriz, “Baxenafarroan
badugu testu zahar bat (Lopez 1782), Oztibarrekoa” (1994: 182, 15. oh.).

* Ondotik Orpustanek berriz ere Amikiizekotzat jo du zorioneko itzulpen
hau (1998: 232).

Auzi honetan guk ez ditugu gauzak horren garbi ikusten; Boudak salbu,
egile horiek ez dute beren iritzia argudioz jantzi; azterketa sakontzen hasiz gero,
Amikiizeko egungo euskara 1782ko itzulpeneko mintzoarekin alderatzen hasiz
gero, kontuak ez dira guztiz ateratzen. Bestalde, itzulpeneko euskara ez dator
bat 1740 inguruan Pauen eta 1770 inguruan nahiz 1786an Akizen berrargitaratu
zen Baxenabarre ekialdeko Catichima edo fediaren eta guiristino-eguien expli-
cacione laburra-ko mintzoarekin: bata eta besteak ezaugarri ugaritan ez datoz
bat eta, idazkiak aski garaikideak eta teorian eskualde bertsukoak diren aldetik,
garrantzi handia du honek.

1782ko Pratica itzulpeneko datu foniko, morfosintaktiko eta lexikoen
konbinazio geolinguistikoa ezohikoa da euskaran, egun bederen ez da ezaguna
inolako eskualdetan eta halaz, beharbada historiak ilundu dukeen interpretazio
bat bederen beharko luke. Garai hartako Pratica-ren eskuizkribuaren gaineko
froga materialik ez badugu ere, Zuberoa eta Baxenabarreko testu zaharretako
lekukotasunetan eta egungo Baxenabarre orokorreko, Amikiizeko, Oztibarreko
eta Zuberoako ahozko mintzoetan oinarritzen da gure interpretazio edo hipote-
sia.

Pratica itzulpeneko euskarari so eginez gero, oro har eta ezaugarri gehie-
netan Baxenabarreko sistemari edo erei loturik dagoela jabetuko gara, hori ezin
ukatua da, Baxenabarre ekialdeko euskara da funtsean, baina Zuberoako min-
tzoaren kutsu susmagarrixea dakar. 1782ko Pratica ez zen zubereraz idatzi, ez
dakar euskara zuberotarrik, ez da garai hartako Zuberoako idazle edo itzultzai-
leen ohiko mintzoa, ez dira ohiko ezaugarri zuberotarrak, besterik da Pratica-ko
mintzoa. Honako adibideok erakusten digute Pratica funtsean Baxenabarreko
euskaran ondu zela; pare bakoitzean lehen forma 1782ko Alphonsa Rodriguezen
itzulpenekoa da eta eskuinekoa XVIII. mendeko Zuberoako testu zenbaitetakoa:

¢ aldaera lexikoen adibide zenbait: anitz / hanitz (Olor kat, 1706: 37,
62), atchiki | etcheki (Maister, 262), bederatzi /| bederatcu (Olor kat,
30), eskuinnheco | aldescugnian (Olor kat, 9), ezarri / ecary (Olor kat,
35), galdatu | galthatu (Maister, 11), gau / gai (Maister, 83), giristifio /
chyristi, gogoan ukanik aldaera honetako bokal sudurkariaren izaera ez
zela idatzian islatzen (Olor kat, 69), garizuma / gorocuma (Olor kat, 6),
hurrandu / huillantu (Olor kat, 103), incun / encun (Olor kat, 6), kotsu /
khocu (Maister, xvij) & khocatu (Olor kat, 59), kurutze / khurutche (Olor
kat, 2), mutil / mithilgoua (Maister, 170), pagatu / pphaca (Olor kat, 78),
barkatu | ppharcatu (Olor kat, 96), utzi / eytci (Olor kat, 40) & utci (Olor
kat, 11), zalhu / zalhe (Charlemagne pastorala, 261)

e adizkietan izan-en Nor sailean: cirete ‘zarete’ / (et)ciradeye (Maister,
326)

* Nor Nori sailean: ¢caukona & ¢akona ‘zaiona’ / ¢eyon ‘zaion’ (Olor kat,
51) & beytcayo ‘baitzaio’ (Olor kat, 62)

* Nor Nork sailean: hut ‘haut’ / ayt (Olor kat, 81) eta dute / duye (Olor kat,
66)

* Nor Nori Nork sailean: deracogu / deriogu (Olor kat, 51-2)

Nolanahi ere den, argibidexka hauek emateak, ezaugarri garden batzuetan
Baxenabarreko eta Zuberoako euskara hein handian bereiz doazela eta bi sis-
tema desberdin direla erakusteak ez du erran nahi, 1782ko Pratica itzulpenak
Zuberoako idazleen ezaugarririk baliatzen ez duenik, eta ezin izan liteke horrela,
gainera, Baxenabarreko ekialdea eta Zuberoa elkarren ondoko eskualdeak dire-
nez eta lanbide eta kultura bertsuak ukan dituztenez.

Alphonsa Rodriguezen itzulpenean herri euskara xumea ageri da, itzultzai-
lea(k) ez d(ir)a ederzale, irakurleak aise ulertzeko moduko euskara funtzionala
dakar(te). Pratica-ren 1782ko itzulpenean ageri den mintzoa ez dago Lopezen
sorterri Jutsiko egungo euskaratik hain urrun, baina 1782ko liburuko eta Jutsiko
egungo euskararen artean aldea dago; hain segur, alderdi kronologikoak eragin
duke 1782ko liburukotik Jutsiko egungo mintzora dakusagun alde hori.'” Tkus
dezagun datu gramatikal eta lexikoen sorta bat:

Adizkiei dagokienez, errate batera, 1782ko dieitezu eta egun Jutsin entzun
daitekeen ditakezu bikotearen artean, ke morfemaren hedadura dago; bestalde,
liburuko beirauzu, Jutsin kasu egizu da egun eta liburuko Jaunak detsala ez,

17 2005ean egin genuen inkestan bi lekuko izan genituen: 1920an sortu emazteki bat, ama Donaixti-
koa eta aita Jutsikoa zituena eta 1935ean sortu gizon bat, hau ere ama Donaixtikoa eta aita Jutsikoa
zituena.

Jinkoak nahi dezala erraten da egun Jutsin. Halaber, liburuan konparazioaren
bigarren atal ezin ez zazpi aldiz ageri da eta ezi ez hogeita hamazazpi aldiz, baina
egun Jutsin ezin ez (ta) egiten dela erran digute. Berebat, egun ibiltzen & ibilten,
ekartzen eta jelgitzen bildu ditugu Jutsin, eta Pratica-k ibilten (9 agerraldi),
ekarten (50 ager.) eta jalguiten (9 ager.) dakartza nagusiki, baina baita ekar-
t(z)cen (3 ager.), ibiltce- (1 ager.) eta jalguitce- (4 ager.) aldaera berrituak ere,
beraz, 1782ko itzulpenak lekukotasuna dakarkigu orduko txandaketa hasia zela.

Berebat, liburuan enpaitxatu & epaintxatu aldaerak ditugu, baina egun
Jutsin epantxatu erraten da eta bestalde, liburuan elgar & elga daude, baina
Jutsin egun elgar baizik ez da ibiltzen; berthaite ‘begitartea, aurpegia’ hogeita
bost aldiz dakar liburuak eta beitarte behin baizik ez, baina egun Jutsin beitarte
ibiltzen dute. Halaber, erraztasunaren arlo semantikoa adierazteko aisa, ihi eta
ihiki ditugu liburuan, baina egun Jutsin aifZ]e baizik ez; belar dugu liburuan,
baina egun kopeta erraten dute jutsiarrek; belhauriko dakar liburuak, baina
egungo Jutsin belauniko bildu dugu.

Halaber, honako hitzak liburuan ditugu, baina egungo Jutsin ezezagunak
dira: apaizeatu ‘baretu’, apariatu ‘norabide bat hartu’, arrerosi ‘erredimitu’,
arresta ‘epaia’, gortu ‘adore eman’, ireizi ‘baztertu’, iroi egin ‘errietan eman’,
Jjankatu ‘hortzikatu, karraskatu’, kroketarik idoki ‘giltzadura edo artikulazioe-
tarik aterarazi’, lehiataka ‘tarrapatan’, mafiata ‘mirabea’, nabasitu ‘konfiantza
hartu, ausartu’, peorreria ‘behar gorria, miseria’, plaga ‘zauria’, suergaraitiko
—ez du adiera garbirik 1782ko itzulpenean ere—, usustamendu ‘sustatzea’.

Liburuko aldaerok ere ez dira ibiltzen: ahulgatu ‘aholkatu’, artekan
‘artean’, honitu ‘hornitu’, jardiretsi ‘erdietsi’; ez dira alferrik joan berrehun eta
hogeita hiru urte.

Beste adibide bat ere eman daiteke erakusteko mende eta erdian mintzoa
alda daitekeela: Ibarrolako Salaberrik ilkhi dakar 1856ko hiztegian, baina Jutsin
egun jelgi entzun dugu. Ibarrolatik Jutsira joateko ez da Bunuze iragatea baizik
behar, herriak ez daude urrun bata bestetik.

Orduko eta egungo ezaugarrien arteko aldearen eragiletzat, 1782ko Pra-
tica-ko eta Jutsiko egungo mintzoaren arteko aldearen berri emateko edo argi-
tzeko, denbora iragan izana har dezakegu, baina nolanahi ere den, gure ustean
alderdi diakronikoaz landa bila daitezke beste ikuspegi batzuk ere. Dugun ikus-
pegi edo hipotesi honetaz ikus 8.6. § liburu honen ondorioetan, baina artean jarrai
dezagun 1782ko itzulpen lan honen hizkuntza-ezaugarri habororen aurkezten.

Inoiz gertatzen da liburuan ohiz Baxenabarreko edo Ipar Euskal Herri
zabalagoko hitz bat baliatu dela eta adibide batean ala bitan Zuberoako tradi-
ziokoa ibili dela; errate batera, urrentcian (149) dugu behin eta urhentcian (250)

beste behin, ‘bukatzea’ adieran, Zuberoako tradizioan arras baliatu dena: Oihe-
nart, Belapeire, Oloroeko katixima, Maister, Egiategi, Charlemagne pastorala,
Etxahun, Arxu, Intxauspe, Geze edo Larrasket dira erabiltzaile, baina Ibarrolako
Salaberri oztibartarrak ere badakar urhent & urhentu bere hiztegian (1856: 168).
Hitz horretaz landa, finitu & finitze bost aldiz ageri dira Pratica-n (63, 65, 245,
257,375), akabatu & akabatze hamahiru aldiz (47,58, 62,62,63,65,161,231,247,
248,259, 263, 350) eta akabanza izena bederatzi aldiz (8, 63, 116, 100, 239, 247,
334, 4438, 466). Funtsean Zuberoako tradizioari dagokion akabi ere badakar, sei
aldiz: (63, 63,238,248, 328,351).'8

Hitz batzuetan Pratica-k bi aldaera foniko dakartza, bata Zuberoatik ezker
ibili ohi dena —pare hauetan ezkerrekoa da— eta bestea Zuberoakoa dena edo
egungo egunak artean bertan iraun duena — pareetan eskuin kokatu dugu—:

abisu ‘aholkua’ (4 ager.) / abis (10 ager.)

anaya (6 ager.) & anhaya (1 ager.) / anaye (1 ager.)
erregret ‘arrangura’ (2 ager.) / arragret (3 ager.)
heuzcara (14 ager.) / huzcara (1 ager.)"

pizatu ‘juzgatu’ adieran (5 ager.) / phezatu (2 ager.)
paubre (1 ager.) / praube (13 ager.)

Adierazgarri da nehor / ehor parean gertatzen dena ere. Baxenabarren
nagusi dabilen nehor liburuko alderdi guztietan erabiltzen da; errate batera,
lehen ehun orrialdeetan nehor-en hirurogeita bederatzi adibide ditugu; aldiz,
hondarreko mendeetan Zuberoako kutsua duen ehor aldaerak —Etxepare
batek Garazin zerabilen ehor XVI. mendean— zortzi agerraldi ditu liburuan
eta gehienbat 22-32 orrialdeen artean kokaturik dago: ehor (22, 25, 30) & ehorc
(31, 31, 32, 156); aurkibidean ere badakar: ehor (457). Distribuzio berezixea da
eta ehor ageri den 22 eta 32 orrialdeen artean nehor-en agerraldi bakarra dago:
nehorc (25); ehor eta nehorc, bi aldaerak ditugu 25. orrialdean. Ibarrolako Sala-
berrik nehorat, nihun eta nihoiz dakartza hiztegian. Amikiizen XXI. mendean
nihur nagusi da, baina niur, nihor eta nehor aldaerak ere baliatzen dira.

Ezagun du testua euskarara itzuli zenean edo itzulpen horren ondoko mol-
daketan, egilearen edo egileen gogoan Baxenabarreko eta Zuberoako tradizioak
present egon zirela, bi herrialdeen arteko muga inguruko euskal giroa eta euskal

18  Berrikuntza morfologiko honetaz adieraz dezagun Amikiizeko Bithirifian espa(a)kiik ‘eskapaturik’
bildu dugula, baina sail honetako adibide gehiago ez. Larribarren espakatzea entzun dugu. Oztiba-
rreko Jutsin ere espaki entzun dugu.

19  Etxeparek eta Leizarragak bezala hasperendurik; egun ere Amikiizen hasperendurik dirau heskua-
ra aldaeran eta Sarrikotapean hiiskaa entzun dugu. Bestalde, <z> hori ohitura grafiko hutsa da eta
txistukari igurzkari apikaria irudikatzen du, fonikoki ez da lepokaria.

mintzoak ongi ezagutzen zitu(zt)ela itzulpenaren edo moldaketaren ardura izan
zu(t)en(a/e)k.

Alderdi fonikoari dagokionez, bokal asimilazioa aipa daiteke, “paradusu”,
“utsu”, “utsutu” eta “utsumendu” aldaera asimilatuak dakartza Pratica-k eta
itzulpenean ez dira **“paradizu” edo **“parabizu” ezta **“itsu” ere ageri.
Nolanahi ere den, Pratica-n nagusi dena i-u sekuentzia da: “apezpiku”, “iduri”,
“iguriki”, “ikuzi”, “ilhun”, “inguru”, “ithurri”, “itxura”, “itzuli’, “izurri’.
Egungo Amikiizen i-u > ii-ii bilakabidea eskualdearen ekialdeko herrietan bai-
zik ez da ibiltzen —cf. 7.3.1.3.6. § eta Oztibarren i-u egiten da sekuentzia hau.

Errate batera, Jutsin egun itsu egiten da.

Berebat, Zuberoan bezala atzizki ordinalaren aldaera -gerren asimilatua da
beti 1782ko itzulpen honetan, eta gogoan izan behar da Amikiize guztian zabal
dabilela berrikuntza, -gerren egiten da.?

Kontsonante taldeez dihardugula, Zuberoan bezala <-tarcun> atzizkia
dakar Pratica-k aldi oro, baina egungo euskaran Amikiizeko ekialdean ere -far-
ziin entzun daiteke; ordea, Oztibarreko Jutsin -tasun bildu dugu 2005ean.

Aldaerez denaz bezainbatean, gorpitz laurogeita hemezortzi aldiz ageri da
Pratica-n, korpitz behin eta gorputz bi aldiz; Ibarrolako Salaberrik ere gorphitz
dakar hiztegian eta guk Jutsin gorpitz entzun dugu; aldiz, Amikiize eskualdean
Bithirifian gorphutz, Labetzen gorputz eta Arberatzen korphiitz bildu ditugu.

Halaber, Zuberoako antzera hulaco dakar Pratica-k bi aldiz (305), baina
testuan holaco nagusi da (79, 80, 85, 131, 167, 174, 206, 337, 348, 364, 367, 368,
385, 393). Aipagarri da hulaco bi aldiz baizik ez dela ageri, baina bi adibideak
orrialde berean kokaturik daude, arestian ehor dela eta aipatu dugun 22-32
orrialde bitarte horretatik aski urrun, egiazki.

Alderdi morfologikoaz denaz bezainbatean, egungo euskaran Zuberoan
baizik ez dira ageri gure 1782ko Pratica itzulpeneko hurranen ezaugarriok:

* batciak ‘batzuk’ izenordain zehaztugabea ondotik besthiac duela: Nafa-
rroa Behereko 1740 inguruko katiximan batciac ... berciac (21) dugu eta
1786koan batciac... berciac (28); adierazten ote du agerpen honek garai
hartan ezaugarri hau Baxenabarreko ekialdean erabiltzen zela? Egun ez
da honelakorik Amikiizen

20  Guk Barta, Oragarre, Behauze, Bithirifia, Martxiieta, Labetze, Gabadi, Gamue, Zohota, Sorhapiirii
eta Laphizketa herrietan bildu dugu; aldiz, XIX. mendean -garren dakar Ibarrolako Salaberri 0z-
tibartarrak. Zuberoan aspaldikoa da asimilazio hau: 1706ko Oloroeko katiximak, 1734ko othoitze
eta kantikek eta 1780ko Eskiulako idazkiak -garren dakarte oraino, baina Bonnecase <Mauleoko>
erretorak zortzigerrenian darabil 1666an eta 23.guerrenian 1668an; Zuberoako 1676 inguruko
Pronus-ek ere -gerren dakar, Maisterrek 1757ko itzulpen liburuan bezala.

e pertsona izenordain indartuetako gihaur & zihaur aldaerak —Hego
Euskal Herrian Erronkarin ere ibiltzen zirenak— Zuberoan ibili dira eta
ibiltzen ere dira; 1740 inguruko katiximan guhaur dago eta 1786koan
gouhaurec (38), baina 1786ko honetan guihaurec (111) eta guihaur bai-
than (113) aldaerak ere baditugu; Baxenabarreko ekialdean erabiltzen ote
ziren? Egun ez da honelakorik Amikiizen

e absolutiboko hirugarren graduko hurak erakusle plurala dakar 1782ko
itzulpenak, Erronkarin eta Zaraitzun kurak & urak zena. Oihenartek,
1740 inguruko Paueko katiximak edo Le Quien de Laneufvillek argi-
tararazi 1786ko Akizeko katiximak ez dakarte “hurak” eta Oztibarreko
Jutsin ere ezezaguna dute erakusle hau. Amikiizeko egungo euskaran ez
dugu guk ia inoiz entzun, hek edo heek agertu zaigu beti; Bithirifian huak
entzun dugu

e ezkerrean inesiboa har dezake gafian postposizioak 1782ko Pratica-n,
nahiz ez diren falta genitiboa jokatzen duten adibideak: erakazten
derauskun eguietan gagnan unxa goguaketac eguinic (121) / penxaketa
cite beste religioniaren eguien gagnan (122). Amikiizeko egungo min-
tzoan ez da honelakorik, ezta 1740 eta 1786ko katiximetan ere, bi idaz-
kiotan ezkerrean edute genitiboa hartzen du gafi-ek

Pratica-ko aditz batzuetan ere badira hainbat ezaugarri Zuberoara begira
jartzen gaituztenak: errate batera, *edin-en ahaleko ditake adizkiak hirugarren
pertsona plurala adieraztea, guk dakigula Zuberoako gertakaria da, baina Prati-
ca-n bi aldiz ageri da:

ceren horiec aiza dembora oroz eguin baititake (89)

galdo suerte horiec ditucu Gincoari eguin ahal ditakeen laketenac (343)

Halaber, ahalera hipotetikoko laite adizkia bederatzi aldiz ageri da Prati-
ca-n, baina adibide batean plurala adierazten du (137):

pundu gucietan hain arhinzki igaraiten tucu, nun kassi ikatz gorrietan
gagnan hain fite ibilteraz gueroz, ezpailaite erra (137); frantsesez ere plurala
da jatorrizkoa: ils ne pourroient se briiler

Zuberoan ere plurala da: Intxauspek lite aldaera dakar (1858: 153).

Bestalde, liburuko etsenplu batek beileite aldaera dakar: kausal-azaltzai-
learen bei- aldaera foniko asimilatu hori ez da liburu guztian behin baizik ageri.
Hala bei- nola leite, XVIII. mendeko Zuberoako testuetan ageri dira eta egungo
Zuberoan ere bei- egiten da, baina Baxenabarren bai(t)-, gerora ahozkoan
bit- bilakatu ohi dena. Orduko testuen arabera eta oraingo ahozko mintzoaren

arabera, forma bakoitza sistema bati dagokio, ez besteari. Gauzak bestela
izan balira eta XVIII. mendean bei- aurrizkia edo leite adizkia Baxenabarreko
ekialdean baliatuak izan balira, testuan ez ziren agertuko ehundaka bai(t)- eta
bei bakar bat —zeina, ez dezagun ahantz, berrikuntza baita—, eta ez lirateke
agertuko ere bederatzi laite eta leite bakarra, ehunekoetan pentsaturik ez litza-
teke batere logikoa eta 1740 inguruko eta 1786ko testuetan ere agertuko lirateke
eta ez da hala. Agerpen maiztasun hain desorekatu honek guri bederen zerbait
gertatu zela pentsarazten digu: inprimategirakoan norbaitek zertxobait aldatu
zukeen edo aldatzen hasi zatekeen, edo itzulpenaren bilakaeraren erdian Lopez
euskaratzaileari zuberotar zenbaitenganik manu zenbait etorri ote zitzaion?

Nor Nori aditz sailean izan-en iraganean citcacola, citcaucien, ezpaitz-
citceen erakoak dira nagusi itzulpenean, baina behin bestelako oinarria duen
etceitan ‘ez zitzaidan’ ageri da, Zuberoan legez. Nolanahi ere den, kasu honetan
aitortu behar da Baxenabarreko ekialdean ere inoiz ageri direla honelako aldae-
rak egun; zatan ‘zitzaidan’ da erabiliena Amikiizen eta ez da zitzaitan falta, baina
Amorotze-Zokotzen zeitan bildu zen 1974an eta Behaskanen zaitan 1998an; cf.
Irizar (2002a: 87 eta 160).

Pratica-ko lexikora jotzen badugu, anitz dira Zuberoako tradizioan erabat
erroturik dauden hitz edo aldaerak: alderdi fonikoan /4 gabe dakartza 1782ko
Pratica-k aize, azi, igitu, odei eta osto, Zuberoan bezala, eta herrialde horretan
bezala, aurhide eta hume ditugu; aldiz, Zuberoan ez bezala, h-dunak ditugu
itzulpenean haragi eta hezur.

Aurkez dezagun hitzen eta aldaeren zerrenda luzexko bana, Zuberoako
oihartzun betean jartzen gaituena, itemak hangoak baizik ez direlako, edo gai-
nerateko eskualdeetan aspaldi galdu ondotik, Zuberoan bederen iraun dutelako.
Zerrenda ez da osoa edo sistematikoa, erakusgarria baizik. Hitz eta aldaera sail
honetako ale batzuk Baxenabarre ekialdeko Amikiize eskualdekoak ere izan
daitezke: herririk herri ezker-eskuin jorik hizkuntzaren aldetik gero eta kutsu
zuberotar handiagoa hartuz doa hizkuntzaz Amikiize ibarra, baina gai hori eta
beraren hainbat xehetasun beste artikulu batean landu dugu (2009a: 196-201).

Zerrendan ezker aldean izarfioa daramaten hitz edo aldaerez ulertu behar
da Zuberoaz landa egun Amikiize ibarreko herri zenbaitetan ere erabiltzen direla
eta + ikurra daramatenez, Oztibarreko Jutsin egun ibiltzen direla; aldiz, azpima-
rraturik doazen hitz edo aldaerak Ibarrolako Salaberri oztibartarraren 1856ko
hiztegiak dakartza eta interpreta liteke orduan bederen Oztibarren ibiltzen zirela.
Datuak ez dira osoak, guk entzun dugunaren araberakoak baizik, ez dira inkesta
sistematiko baten emaitzak.

Hona hitzen saila:

aments ‘bederen’, *aparanziarik ez ‘logikarik ez izatea’ da liburuan,
baina egungo Amikiizen apentziaik e erratean ‘inondik ere’ adierazten du,
arrabaskatu ‘suntsitu’, arrerosi ‘erredimitu’, arrier ‘alaia, atsegina’, *askazi
‘ahaidea’, bakoitz ‘bakarra’ adieran, *behatu ‘entzun’ adieran, burthini
‘burugaina’, eia galderetan ‘beharbada’ adieran —Zuberoan Maisterrek
bezala—, *+ekhi ‘eguzkia’ ' endeski ‘narraski’, eraiki ‘haurrak hezi’ adie-
ran,? ezabatu, +ezabeki ‘segretki, oharkabean’? faxeria ‘eragozpena,
traba’, *+gei ‘nahi’, gogatu ‘norbaiten edo norberaren borondatea zerbai-
tetara erakartzea’, goihera adjektiboa ‘sakontasunik gabea’, gorthu ‘adore
ematea’, hersatu ‘norbaitengana zuzendu edo enkomendatzea’, jhi ‘aise,
errazki’, jankatu ‘karraskatu, hortzikatu’, kaneta ‘hodia’ adieran, kausitu
‘atsegin eman’ adieran, +kunde & kunte ‘espeziea, mota’, leifthuru 1) ‘argi
printza’ eta 2) ‘zantzua, aztarna’, mafiata ‘mirabea’ ** nabasitu ‘konfiantza
hartzea, ausartzea’, orhitu — ‘ohartu’ adieran (7, 360), Zuberoako euskaran
bezala, baina itzulpeneko adibide gehienetan ‘oroitu’ adierazten du, Baxena-
barre eta Zuberoan legez—, pairatu ‘konformatu’ adieran, pekatu ‘ausartu’
adieran, +peretxatu ‘balioa eman, estimatu’, poroatu ‘ohartu’ adieran, propi-
taje ‘ezaugarria’, senthatuki ‘erosotasunean bizitzea’, thaik gabe ‘etengabe’,
*thini ‘gailurra’, thona erdal ‘tache / mancha’ adieran, uhaitz ‘ibaia’ > ziflet
‘masailekoa, ukabilkada’.

Hona, berriz, aldaerak:

ahalgaizun adjektiboa, ahulgu ‘aholkua’, ainguru ‘aingerua’, amoratsu
‘maitagarria’, arhinmendu ‘aringarria’, ataku ‘erasoa’, *auher ‘alferra’,
*barazkarite ‘bazkaltzea’ *° beire ‘beira’, berhala (huts grafikoa ez baldin
bada), bihoztoi ‘ausarta’, bilhatu ‘bilakatu’, bortxu egin ‘borondatea bor-
txatu, indarra baliatu’, debetatu ‘debekatu’ >’ deseiii ‘asmoa, xedea’, desir &
desiresko, eretze ‘norbaitekiko edo zerbaitekiko erlazioa adierazteko’, eskele
‘eskalea’, eskenu ‘eskaintza’, fabori ‘mesedea’, feit ‘gertakaria’, *fermo ‘fer-

21
22

23
24
25
26

27

Jutsin iruzki eta iguzki-rekin batean ibiltzen da.

1786ko katiximak haurren eraikiciaz dakar (159), baina 1740 ingurukoak haurren educacioniaz
(123).

Oztibarreko Jutsin dioskutenez, lehenago erabiliagoa zen ezabeki.

Amikiizeko Aiziritzen Bourciez-ek XIX. mendearen bukaeran bildu testu ezagun baten itzulpenean
mariata ‘mirabea, sehia’ dugu. Guri egungo Zohotan ezezaguntzat eman digute; egia erran, Bour-
ciez-en itzulpenetan Baxenabarren ez da beste inon ageri.

Oztibarreko Jutsin ez da egun ibiltzen, erreka eta uraundi eman dizkigute; uhaitz “Xiberon” dela
diote.

Izan ere, baskaiten baitago Arberoako Mehainen eta Amikiizen (Ora, Amo, Behau, Arrii, Sor /
Olh).

Egun Jutsin ez da “debetatu” ezagutzen, debekia ‘debekua’ eman digute.

mu’ 2 *gafieran®® ‘gainera’, gutiz bestetan ‘ia guztietan, aldi gehienetan’,
> 30

herabezti ‘nagia’, herakitu ‘irakitea’,”” jakintsu (vs. Ipar Euskal Herriko
jakintsun aldaera, Hego Euskal Herriko erabileran),*' latxera ‘lakioa’,
*ynahar ‘sasia’, nahibada ‘nahiz eta’, ogen 1) ‘kaltea’ eta 2) ‘errua’ > orano
‘oraino, oraindik’, orde(i)iiu ‘hondarreko borondatea, testamentua’, plaga
‘zauria’, erdal ‘plaie / llaga’, sarkura ‘sarrera, sarbidea’, tendrezia ‘samur-
tasuna’, tradizale ‘traidorea’, uken,® xerku ‘bilaketa’, *xilintxau ‘zintzilik’,

*zelu ‘zerua’ 3* zurthaje ‘zureria’

4.1.6. Piarres Charrittonek dakarrenez (1992: 159), Hazparneko misioneste-
tan luzaz ibili zen XIX. mendean apez amikiiztar bat, aita A. Guiresse, 1799.ean
Behaskanen sortua. Sauveur Lardapideren paperetako bertsoetan egon daitezke
Guiresse harenak ere, delako Guiresse apez poeta arrastoa ageri baita A. Hiriart
Uztaritzeko irakasle baionesaren 1840ko Introduction a la langue frangaise et a
la langue basque liburuan. Jean Elizalde «Zerbitzari» azkaindar idazleak dioe-
nez (1985: 17), Guiresse hark ez zuen oroitzapen onik utzi Azkainen. Handik
1852an joan behar izan zuen, eta 1855¢eko irailaren 16an hil zen. Guk segurik ez
dugu Guiresse haren bertsorik edo idazkirik ezagutzen.

4.1.7. Pierre Jauregiberri Donapaleun apez egon zen (1859-1872) eta Bona-
parteri olerkiak egin zizkion, baina sortzez izpurarra zen (1808) eta Donapaleura
joan baino lehen, Maulen, Donaixtin eta Larzabalen egon zen (Charritton 1992:
159). Nikolas Alzola Gerediagak Jauregiberri apez honen berri dakar Gure
Herria aldizkarian (1968ko agorrila, 89-92): “Jauregiberry eta Bidegaray aba-
deek Bonaparte Luis-Luziano-ri omenaldia”.

4.1.8. Bonaparte printze euskalariaren eraginez, Cazenave izeneko Bithiri-
flako apezak Donapaleuko euskarara itzuli zuen aita Asteteren kristau ikasbidea
XIX. mendearen bigarren erdian (Pagola, Iribar & Iribar 1999a: 223-46). Ez
dakigu jaun hau sortzez amikiiztarra ote zen, baina adierazgarri da apez honek
berak Asteteren katixima hori Bonapartek hala manaturik Arberoako Dona-
martiriko euskarara eta Donibane Garazikora ere moldatu zuela. Bizkaian Jose

28  Zuberoan ibiltzen da eta 1782ko Pratica-k ere badakar. Amikiizen Arberatzen entzun dugu.

29  Egun Amikiizeko Amendiizen eta Zuberoa mugako Olhaibin entzun dugu ganian aldaera ‘gainera’
adieran; cf. herri horietako 12 eta 16 etnotestuak liburu honen bukaeran.

30  Ibarrolako Salaberrik erakitu dakar, h gabe.

31  Ibarrolako Salaberrik yakinsun ‘savant’ eta yakinsu ‘instruit’ parea dakar.

32 Ibarrolako Salaberrik ogen ‘tort’ dakar, eta frantses hiztegiak bi adierok dakartza tort hitzean.

33 Zuberoan iikhen bildu dugu eta Arberoa eta Amikiizeko zenbait herritan ukan, baina Amikiizen
nagusi da ukhan eta Arberoan ere bada; Oztibarreko Jutsin, berriz, ukan bildu dugu.

34 Egungo Amikiizen ez dugu entzun; EAEL-k Amendiizen zeria dakar eta Zohotan zerii bildu dugu,
baina Zuberoako Domintxainen eta Etxarrin zelii entzun dugu. XIX. mendeko Donapaleuko katixi-
man zelii eta zerii ditugu, zelii-k maiztasun handiagoa duelarik: hain egiazki eta errealki nola zelian
beito (Pagola et alii 1999a: 245) / ohit giten zerian egoiten denaz (233).

35  Laphizketan zurthaiak entzun dugu.

Antonio Uriartek egin zuen lana gogorarazten digu Cazenaveren jardunak. Kris-
tau ikasbideak hiru mintzo desberdinetara itzuli dituen apezaren fidagarritasun
dialektala ez da beharko lukeen bezain sendoa, baina besterik ezean hau baliatu
beharko dugu Amikiizeko euskara historikoaren alderatze lanean.

Badirudi, bestalde, Bonaparte bera izan zela Canticum trium puerorum edo
Benedicte testu llaburra Amikiizeko euskarara moldaturik eman zuena. Guretzat
bien artean interesgarriena Cazenavek itzuli katixima da.

4.1.9. Bonaparteren garaikoa da B. Celhabe Bardozeko notarioak bertako
euskarara egin katiximaren euskal itzulpena ere, 1868ko lehen erdian oraino
egin gabe zegoena (Pagola, Iribar & Iribar 1999a: 277).

4.1.10. Bestalde, Mongongo Dassanzaren albaitaritzako 1692ko testua-
ren itzulpen bat gordetzen da Pariseko Biblioteka Nazionalean, 1891ko data
duena: Amikiizeko Uhartehiriko Beltzagia etxean Jauregiberri izeneko batek
egina dirudi, baina Beltzagiako egungo belaunaldikoek ez dute deitura horren
berririk eta ezin, beraz, itzultzaile haren sorterriaz argitasunik lortu. Idazkiko
euskaraz honela dio Peillen argitaratzaileak: “oinarrizko lapurteraren gainetik,
Amikiizeko kutsua eta ziibereraz bezala “ii” ta “u”-ren bereizketa. Fonetikaz
kanpo hiztegian “manexago” da Amikiizekoa” (2015: 67-8) edo “soit de la part
du copiste soit de la part de I’auteur il y a mélange de formes dialectales” (1972:
129). Dena den, badakigu 1894ko Bourciezen aldakian eta egungo mintzoan
Amikiizeko Uhartehirin ez direla u eta ii bereizten, u fonema baizik ez dela .’

4.2. Etnotestuak eta hizkuntza-inkestak

Herri mintzoak edo herri literatura ezagutu nahirik inkestak eta bildumak
egin ziren Frantzian eta Europako beste lurralde batzuetan XIX. mendean. Ami-
kiizeko euskara espezifikoaren zer-nolakoaz jabetzeko asmoz ere egin ziren eta
inkesta eta bilduma haien emaitzak ditugu orain aipagai.

4.2.1. Ardura literarioak zerabilen Cerquand 1874-1885 bitartean hainbat
elezahar bildu zuelarik, ez zuen gogoan hizkuntza-azterketa bat egitea. Gure
eskualdeko honako herriotan ixtorioak bildu zituen: Ainharbe, Arhantsusi,
Bunuze, Ilharre, Oragarre eta Sarrikotan.

4.2.2. Julien Sacaze Frantziako Hezkuntza Ministerioko kideak Pirinioe-
tako bi elezahar euskararazi zituen 1887an: Barbazan-ekoa eta Tantugou-rena.
Egiazki, gure eskualdeko herri guztietako euskal itzulpenak eskuratu zituen;

36 2015ean ere egungo grafiara aldatu da idazkia, u eta ii bereizirik, baina 1972an legez ez da berririk
eman jatorrizkoan diren bokalen grafiaz, ezta jatorrizkotik grafia berrira heltzeko egin den egoki-
tzapenaz ere.

Donapaleuko kantonamenduari hogeita zazpi itzulpen dagozkio, Ariie (109),
Domintxaine-Berroeta (115), Etxarri (116), Ithorrotze-Olhaibi (120), Lohitzii-
ne-Oihergi (123) eta Pagola (128) barne. Datu horiek baliaturik hainbat hizkuntza
ohar egin zituen Tolosako unibertsitateko Jacques Allieres euskalari kaskoinak
1960-61 bitartean.

4.2.3. Haur prodigoaren parabola euskaratu zuten Ipar Euskal Herriko zoko
guztietako errientek Bourciez frantsesarentzat (1894): Recueil des Idiomes de la
Région de la Gasconne ekimena gidatu zuen eskoletako errienten bitartekaritza
baliaturik. Irakasleek itzulpenaren 4.444 bertsio erdietsi zituzten Gaskoinian;
nahi ala ez egin beharreko lana baitzuten, ez da herririk itzulpenik gabe gelditu
denik. Guk euskal itzulpenez dugu interesa, baina guztiak ez daude baliatzeko
eran, mintzoaren aldetik guztiak ez dira bildu ziren herriko mintzoarekiko ber
heinean leialak. Gure eskualdeari dagokionez honako herriak aipagai dira: Atu-
rrialdean Bardoze. Arberoan Donoztiri, Donamartiri, Armendaritze eta Mehaine.
Amikiizen Oragarre, Arriieta-Sarrikota, Behauze (bi itzulpen), Gabadi, Garruze,
Ilharre, Liikiize-Altziimarta, Martxiieta, Donapaleu (bi itzulpen), Ostankoa,
Behaskane-Laphizketa, Larribarre, Bithirifia, Uhartehiri, Gamue-Zohazti, Aizi-
ritze, Amendiize, Arberatze-Zilhekoa (bi itzulpen) eta Arboti-Zohota. Oztiba-
rren Arhantsusi. Zuberoan Domintxaine-Berroeta, Etxarri, Ariie, Sarrikotapea,
Undiireine, Lohitziine, Pagola eta Ainharbe.

Euskal datu hauen zatikako azterketa bat egin eta argitaratu zuen Jacques
Allieres euskalari kaskoinak 1977an eta 1986an. Bourciezen euskal testu guztiak
2004an argitaratu dira; cf. Aurrekoetxea eta Videgainen Haur prodigoaren para-
bola Ipar Euskal Herriko 150 bertsiotan. Bi egileok eta Aitor Iglesiasek testuon
azterketa lexikoa eta gramatikala egin dute 2004 eta 2005 urteetan kartografia
baliaturik.

4.2 4. Gure eskualdeko lehen ahots edo soinu grabazioak Trebitsch austria-
rrak egin zituen 1913an Azkue eta Urkixoren laguntzarekin Vienako Fonogram-
marchiv-erako, hiri hartako Zientzien Akademiak igorririk. Gure eskualdeari
dagokionez, honako hiztunen etnotestu llaburrak bildu zituen: Amorotzeko
Adolf Berdecoren bi, Behauzeko Katherine Faut-en bat eta Amorotzen bizi zen
baina sortzez bardoztarra zen Jeanne-Marie Mendibilen bi. Jose Mari Etxeba-
rriak entzungai horien transkribapen fonetikoak egin ditu eta 1994an argitaratu.

4.2.5. Ipar Euskal Herriko euskarari buruz Hermann Urtel-ek 1916-17an
alemaniarren eskuetan atxiloturik zeuden euskaldunei bildu bandak aipa dai-
tezke, Berlingo Fonoteka Zaharrean gordetzen zirenak, baina egun ez dakigu
noiz entzuten ahalko diren.

4.2.6. Euskaltzaindiaren bitartez eta Azkue bultzatzaile nagusi zelarik,
Erizkizundi Irukoitza izeneko hizkuntza inkesta bildu zen Euskal Herri guztian
1922-1925 bitartean. Galdeketak gure eskualdean Beskoitze, Urketa, Bardoze,
Hazparne, Heleta, Larzabale eta Arberatzen egin ziren, baina Amikiizeko herri
honetako erantzunen liburuxka galdurik dago egun. Azkuek eginarazi inkesta
haren erantzunak kartografiaturik argitaratu zituen Ana Maria Etxaidek 1984an.

4.2.7. Lehenago eta gerora ere egin dira euskal etnotestu edo hizkuntza-
datu habororen bildumak gure eskualdearen ingurumarian. Charencey kondeak
zuberera dialektoaren fonetikaz datuak bildu zituen (1891). XX. mendearen
hasieran Lacombek®’ Alduden hainbat ixtorio bildu zituen (1911-12), Jose Migel
Barandiaranek 1971-72 urteetan argitaratu zituenak. Aldudeko bereko Lacom-
beren hizkuntza-ohar batzuk argitaratu ziren 1952an Gavelen bitartez. Hugo
Schuchardt-ek Lapurdiko Sarako euskaraz (1922) eta Jean Saroihandik herri
honetan berean 1924an; Jean Larrasketek Zuberoako azentu eta kontsonante
arteko eraginaz (1927) eta Barkoxeko mintzoaz (1932, 1939). Pierre Duni Pétrék
hiru etnotestu bildu zituen Baxenabarren: Lekunberrin (1937), Tholdin (1950)
eta Donibane-Garazin (1957) eta 1959an argitaratu zituen, baina ez dago Ami-
kiizekorik. Jean Haritxelhar zenak ere Baigorrin bildu zituen ixtorio batzuk eta
1963an argitaratu.

4.2.8. Euskalerriko Atlas Etnolinguistikoa [EFAEL] eratzeko inkestak egin
zirenean Amikiizen inkestalekutzat Amendiize hautatu zen eta ondoko eskual-
detik Domintxaine eta Etxarri. Grabazioak lauretan hogeiko hamarkadan egin
ziren: Amorotzen (1986), Amendiizen (1981), Domintxainen (1981), Arriietan
(1986), Etxarrin (1980) eta Pagolan (1986). Hala inkesten emaitzak nola graba-
zioen transkribapenak bi zatitan 1984 eta 1990ean argitaratu zituzten.

Euskaltzaindiaren Euskal Herri Hizkeren Atlasa [EHHA] 1985-1996 bitar-
tean bildu zen: inkestak Euskal Herri guztiko 145 herritan egin ziren eta 5700
oren inguru grabatu. Funtsean galdera lexikoak egin ziren, baina ageri dira
galdera foniko eta morfosintaktikoak ere. Ohi bezala testu libreak ere grabatu
ziren, bizimodu, ohitura eta oro har interes etnografikoa duten gaien inguruan.
Gure eskualdeko datuak Arriietan, Garriizen eta Arbotin bildu ziren, eta inguru-
marian, interesgarri dira guretzat Armendaritze, Izturitze, Jutsi, Larzabale eta
Landibarreko erantzunak ere. Eskuin, Zuberoako Domintxaine eta Pagolakoak
dira guretzat jakingarri.

37  Gavelek diosku (1952) Lacombek Aldudeko euskara gaitzat harturik doktoretza tesia idatzi nahi
zuela eta horretarako 1911tik harat herrian egonaldiak egin zituela, baina gerlak saioon etena ekarri
zuen; gerla hartan eskuin besoa galdu zuen; 1936-37 urteetan Aldudera itzuli zen datu berrien xer-
ka.

4.3. Ahozko corpusa

Aspalditik dihardugu euskal mintzoen azterketan eta hainbat alderditan
gaindi kurri ibili gara euskal jendeen mintzoa biltzen; 1982an bertako mintzoa
ezagutzeko asmoz aste beteko egonaldia egin genuen Heletako Garra auzoan;
ondotik, 1985ean Lapurdiko Beskoitzen eta Uztaritzen izan ginen grabazio egi-
ten; Baxenabarren, berriz, Orzaizen eta Amikiizeko Oragarren; beste grabazio
bat egin genuen 1986an Heletan.

Amikiizeko mintzoa aztertu nahirik 2005 urteko neguan datu biltzen hasi
ginen eta hainbat herritan grabazio egiten hasi; Amikiizeko mintzoa aztertzeko
ezker-eskuin eta beheiti ere jo genuen datu bila, hauek gero Amikiizeko ezauga-
rriekin alderatu ahal izateko. Honela, eskualdea ezagutzen, zeharkatzen eta datu
biltzen erauntsi dugu hainbat urtez.

Zein grabazio egin ditugun eta lekukoak nor izan diren adieraziko dugu
jarraian. Grabazioaren egunaz edo garaiaz landa, urte bat ageri da, lekukoaren
sorturtea, hain zuzen ere eta baita lekukoaren aita-amen sorterria ere.

Emazteki anitzen kasuan bi deitura ageri dira: kasurik gehienetan lehenik
ageri dena ezkondu ondokoa da, eta sortzezkoa claudator artean eman dugu,
baina guztiek ez digute berdin eman, bakan batzuek lehenik sortzezkoa eman
digute eta honelaxe ageri da gure zerrendan, eman dezagun, Heletan, Bartan,
Oragarren, Berroetan, Olhaibin edo Pagolan; kasu hauetan claudator artean
dena ezkondu ondokoa da.

Alta, emazteki batzuek ezkondu ondoko deitura baizik ez digute eman.
Bestalde, litekeena da guk ezagutzean emaztekia alargun izatea ere eta kasuis-
tika areago kiribiltzen ahal da.

Hona, bada, gure lekuko guztien zerrenda:

4.3.1. Amikiizen

Dakargun hurrenkerak geografiari erantzuten dio hein batez, ezker eskuin
joanik ekialderat, Xiberoarat eta iparretik hegorat jorik. Hizkuntzaren izaerari
ere heltzen dio hein batez, aski tentazio ukan baitugu ii fonema ahoskatzen ez
duten herriak hegoaldean uzteko. Alta, badira Amikiizen mugak finka ditzake-
ten hizkuntza-ezaugarri haboro, baina honetaz mintzatzeko jokaleku egokiena
liburuko mamia bera dateke, ataltxo hau baino egokiagoa bai, bederen.

Hona, beraz, kurritu ditugun bazterren eta laguntzaile ukan ditugun jen-
deen berri:

Barta (Oragarreko auzoa), elkarrizketa: Berthe Sarcou [Urruti], ama Bartako,
aita Oragarreko, 1934 (2014/X/31)

Oragarre, elkarrizketa: Elixabet Xarriton [Borda], ama Lekorne herriko
Gerezieta auzoan sortua, aita Oragarreko, 1932 (1985/1V)

Oragarre, elkarrizketa: Graxia Borda, ama Oragarreko, aita Beskoitzeko, 1924
(1985/1V)

Oragarre, elkarrizketa: Gaxuxa Xarriton [Peyroutet], aita-amak Oragarreko,
1932 (2006/1V/22)

Amorotze, elkarrizketa: Henri Fordin, aita-amak Amorotzeko, 1928 (2007/111/3)

Amorotze, elkarrizketa: Maitexa Fordin, ama Amorotzeko, aita Oragarreko,
1934 (2007/111/3)

Zokotze, elkarrizketa: Jean Ollier, ama Zuberoako Bildozen sortua, aita Zoko-
tzeko, 1932 (2014/X/31)

Behauze, elkarrizketa: Jeanne Altxurrun, ama Armendaritzeko, aita Heletako,
1921 (2006/IV/19)

Behauze, elkarrizketa: Noel Xohobigarat, ama Behauzeko, aita Liikiizeko, 1955
(2006/1V/20)

Behauze, elkarrizketa: Jan-Battitt Peyroutet, ama Lekhuineko, aita Behauzeko,
1924 (2006/1V/22)

Bithiriia, elkarrizketa: Odette Luku,*® ama Larribarreko, aita Bithirifiako, 1925
(2008/1X/30) eta (2009/VIII/24)

Ostankoa, elkarrizketa: Maia Idiart [Astabie], aita-amak Ostankoako, 1925
(2015/VIII/21)

Uhartehiri, elkarrizketa: Mafnex Eiheramunho, ama Uhartehiriko, aita Arrozetik
Sorhapiiriira joana, 1925 (2009/X1/16)

Sarrikota, elkarrizketa: Pierre Caillaba, aita-amak Sarrikotako, 1935 (2006/I1V/6)

Arriieta, elkarrizketa: Margarita Garai [Etxart], ama Gamueko, aita Arriietako,
1925 (2006/111/28)

Martxiieta, elkarrizketa:* Janamari Sallenave, ama Martxiietako, aita Arbera-
tzeko, 1922 (2005/X1/13)

Labetze, elkarrizketa: Ariio Mazain, ama Oragarreko, aita Bastidako, 1922
(2006/111/28)

38  Zenbait aldiz elkarrizketan lagundu dute Maddi (1929) eta Kattin (1933) ahizpek ere.

39  Amikiizeko euskararen gure azterketa lanean laguntzaile eskuzabal eta bikaina izan den Jean-Clau-
de Mailharin amendiiztarraren aita-ama martxiietarrak, Franxua eta Dorothei Mailharin, elkarriz-
ketatu zituen 2005/V/2an Argitxu Canterok Irulegi irratia-n; Jean-Claudek grabazioa utzi digu
laneko.

Altziimarta, elkarrizketa: Germena Dufau [Lakaberatz], ama Altziimartako, aita
Behauzeko, 1942 (2015/X/1 eta 2015/X/27)

Liikiize, elkarrizketa: Simone Khurutxet, ama Liikiizeko, aita Oragarreko, 1930
(2015/V111/21)

Ilharre, elkarrizketa: Jean Dascon, ama Ilharreko, aita Behaskaneko, 1936 (2006/
1V/26)

Gabadi, elkarrizketa: Pantxika Bordagarai, ama Zokotzeko, aita Gabadiko,
1938 (2006/1V/27)

Amendiize, elkarrizketa: Xefian Xala, ama Zohotako, aita Amendiizeko, 1929
(2015/V111/22)

Gamue, elkarrizketa: Jan-Battitt Sallenave, ama Gamueko, aita Arberatzeko,
1920 (2005/X1/13)

Zohazti, elkarrizketa: Terexa Salato [Egurbide], ama Labetzeko, aita Domin-
txaineko, 1937 (2015/VIIl/21)

Donapaleu, elkarrizketa: Maddalen Lagarde [Lapebie], ama Oragarreko, aita
Labetzeko, 1928 (2015/VII1/22)

Donapaleu, elkarrizketa: Battitta Hourcade, ama Aintzileko, aita Behaxkaneko,
1931 (2015/VII1/22)

Arboti, elkarrizketa: Jean-Marie Larroque, aita-amak Zohaztiko, 1938 (2006/
1V/19)

Arboti, elkarrizketa: Pilla Narbaitz, ama Zohaztiko, aita Arbotiko, 1937 (2006/
IV/22)

Zohota, elkarrizketa: Philippe Marquesuzaa, ama Zohotako, aita Mehaineko,
1924 (2006/V/16)

Arberatze, elkarrizketa: Marie-Jeanne Elizondo, ama Arberatzeko, aita Zoho-
tako, 1922 (2006/V/16)

Laphizketa, elkarrizketa: Dominique Xilindron, ama Donapaleuko, aita Zoho-
tako, 1931 (2015/X/27)

Laphizketa, elkarrizketa: Jan-Battitt Karrik, ama Larribarreko, aita Laphizke-
tako, 1927 (2009/X/28)

Laphizketa, elkarrizketa: Jean-Pierra Rekalde, ama Laphizketako, aita Labe-
tzeko, 1948 (2006/1V/26)

Larribarre, elkarrizketa: Pierre-Paul Lamothe, ama Ariieko, aita Burgaronneko
bearnesa, 1924 & Joanes Goihetxe*

40  Bi lagunek Irulegi Irrati-rako egin elkarrizketa bat baliatu ahal ukan dugu Gabi Agerre larribarta-
rrak utzirik; eskerrak zor dizkiogu.

Sorhapiirii, elkarrizketa: Philippe Castillon, ama Larribarreko, aita Sorha-
piiriiko, 1930 (2015/VII1/20)

4.3.2. Arberoa eskualdean eta Landibarren

Armendaritze, elkarrizketa: Maia Urruti, aita-amak Armendaritzeko, 1939 &
Noelie Lartigau [Arrhegi], ama Tholdiko, aita Armendaritzeko, 1932 (2006/
11/21)

Armendaritze, inkesta: Noelie Lartigau [Arrhegi], 1932 (2009/1X/7)

Heleta, elkarrizketa: Terexa Mendiburu [Arbelbide], ama Heletako, aita Lekor-
neko, 1900 (1986ko primadera)

Landibarre, elkarrizketa: René Zabalo, ama Heletako, aita Landibarreko, 1952
(2006/1V/27)

Mehaine, elkarrizketa: Mixel Mendibil, ama Bithirifiako, aita Tholdiko, 1938
(2005/X1/13)

Mehaine, inkesta: Mixel Mendibil, 1938 (2009/VI1II/19)

Mehaine, elkarrizketa: Ariio Etxebarne, ama Oragarreko, aita Mehaineko, 1939
(2009/X/10)

4.3.3. Oztibarren
Donaixti, elkarrizketa: Piarres Erdozainzi, ama Donaixtiko, aita Ibarrolako,
1957 (2015/1V/28)

Hozta, elkarrizketa: Dominique Berrhuet, ama Donaixtiko, aita Hoztako, 1932
(2015/1V/28)

Ibarrola, elkarrizketa: Arfio Harizpuru, ama Donaixtiko, aita Ibarrolako, 1932
(2015/1V/25)

Ibarrola, elkarrizketa: Hélene Labarthe, ama Ibarrolako, aita Donaixtiko, 1928
(2015/1V/25)

Ibarrola, elkarrizketa: Panpi Harizpuru, ama Ibarreko, aita Pagolako, 1954 &
Petri Harizpuru, ama Ibarreko, aita Pagolako, 1957 (2015/1V/25)

Jutsi, elkarrizketa: Kattalifi Ollarburu, ama Donaixtiko, aita Jutsiko, 1920 (2005/
X1/9)

Jutsi, elkarrizketa: Pierra Lako, ama Donaixtiko, aita Jutsiko, 1935 (2005/X1/9)

Zibitze, elkarrizketa: Lucien Ruspil, ama Zibitzeko, aita Hoztako, 1936 (2015/
IV/28)

4.3.4. Zuberoan Amikiize ondoko eskualdean

Ageri denez eskualde honetan ere norabide bera dakargu, ezkerretik eskui-
nera ekialderat eta iparretik hegorat, kurritu ditugun ipar-mendebaleko Zube-
roako herri guztien berri emanik; hona zein diren:

Domintxaine, elkarrizketa: Jean Etxebest, ama Domintxaineko, aita Behaska-
neko, 1938 (2006/111/21)

Berroeta, elkarrizketa: Marie Diribarne [Karrik], ama Behaskanen sortua, baina
haur denboran Berroetara joana, aita Berroetako, 1931 (2009/X/28)

Etxarri, elkarrizketa: Xixili Etxeberri, ama Ariieko, aita Etxarriko, 1929 (2006/
1V/20)

Ithorrotze, elkarrizketa: Jean-Louis Jauriberri, ama Aiziritzeko, aita Armenda-
ritzeko, 1946 (2009/1X/17)

Olhaibi, elkarrizketa:*' Gaxuxa Couillet [Lacarrieu], aita-amak Olhaibiko, 1924
(2009/VII1/26)

Ariie, elkarrizketa: Hortense Idiart, aita-amak Ariieko, 1932 (2009/1X/17)

Sarrikotapea, elkarrizketa: Georges Rekalt, ama Oihergiko, aita Sarrikotapeko,
1923 (2009/VII1/24)

Sarrikotapea, elkarrizketa: Henri Labarthe, ama Lohitziineko, aita Sarrikota-
peko, 1928 (2009/X/6)

Undiireine, elkarrizketa: Marie Faurie [Aphardoi], ama Larrabileko, aita
Undiireineko, 1925 (2009/X/6)

Lohitziine, elkarrizketa: Joseph Poxelu, ama Gabadiko, aita Lohitziineko, 1932
& Phénicie Poxelu, ama Arhantsusiko, aita Lohitziineko, 1935 (2006/V/17)

Oihergi, elkarrizketa: Joseph Arbouet, ama Oihergiko, 1923 (2007/111/3)

Oihergi, inkesta eta elkarrizketa: Pierre Iratzabal, ama Oihergiko, aita Urdifiar-
beko, 1935 (2009/11/14)

Ainharbe, elkarrizketa: Maieta Mirande-Garat [Caparrus], aita-amak Ainhar-
beko, 1938 (2008/X/1)

Pagola, elkarrizketa eta inkesta: Afiamari Camadro [Erazarret], aita-amak
Pagolako, 1948 (2009/1X/24)

Pagola, inkesta: Jean Erazarret, ama Donaixtiko, aita Pagolako, 1939 (2009/
11/14)

Urdiiarbe, elkarrizketa eta inkesta: Kattina Guiresse [Tartaxii], aita-amak Urdi-
fiarbeko, 1929 (2009/X/10)

41 Egin genuen beste elkarrizketa luze bat Olhaibin, Maddi Berterretx emaztekiarekin (2008/X/8),
baina zorigaitzez ez zen ongi grabatu eta ez dugu baliatzeko aukerarik izan.

Adieraz dezagun, bestalde, Mattin Irigoien kontrol taldeko gure laguntzai-

leak Domintxaineko Juhafie Cousteau XX. mendeko bertsolariak ondu pertsu
batzuk helarazi dizkigula, berari Arberatzeko Jan-Battitt Etxeparek ahoz kanta-
turik; hona hemen Mattin Irigoienen transkribapena:

Domintxaineko oilarra

Bi bertset baditut orai eginik
suieta ukenik Domintxainetik
oilarrak dituztela arras fiapurturik
aizoko oiluetan biziaturik.

Biba oilar zaharra
o1 zer oilokaria
biba oilar handi lepo luzia.

Etxengo oiluetan ez dute gusturik
nahiago beituzte kanpokuetarik

atzamaiten dutela oi ez da dudarik
menturaz ez beti nahi dutenetarik.

Oiluez ere ez dira beti kuntentatzen
oilandak ere dituzte gaizki atakatzen
haien inuzentziaz dira baliatzen
lehufi baten pare gero aplikatzen.

Orai nahi dianak kanbiatu oilarra
Domintxainen bada mota partikularra
arrazaz handi eta ilun koloria

oiluen jokatzeko paregabia.

4.3.5. Laguntzaileak, kontrol taldea

Laguntzaileak izan ditugu gure lanean eta kontrol talde gisa ere baliatu

ditugu inoiz behartu garelarik; hona nor izan diren:

Gabi Agerre (Larribarre)
Itxaro Borda (Oragarre)

Jojo Bordagarai (Gabadi, Jutsi)
Arnaud Dendaletxe (Ariie)

Mixel Etxeber (Pagola)

Mixel Etxeberri (Hazparne, Behaskane)

Mattin Irigoien (Arberatze)

Antton Luku (Bithirifia)

Jean-Claude Mailharin (Martxiicta, Amendiize)
Xan Othabiirii (Laphizketa)

Mixel Thikoipe (Amendiize, Domintxaine)

Frantses hitzen xuxen idazteko laguntza handia eman digu Uztaritzen bizi
den Maitena Duhalde ikertzaile ziburutarrak.

Liburuko hiru mapak, berriz, Xamarrek egin ditu.

5. Amikiizeko euskararen
bilakabide historikoa







5.1. Aldaketa historikoen agerpen idatzia

Hizkuntzalaritza historikoak argi erakutsi du zernahi hizkuntzak beti gorde
ohi duela bere iragana ezagutu ahal izateko hainbat herexa edo aztarna eta
argibide, iraganeko hainbat atal haren hizkuntza-aldaeretan iltzaturik gelditzen
dela, interpretazio egokiaren zain. Hizkuntza horren iraganeko zenbait ezauga-
rri eta forma sakonago eta osotasun handiagoan ezagutzeko, aro garaikideko
hizkuntza-formak eta datuak ongi aztertu eta interpretatu behar dira; diakro-
nistarentzat helburuaren alderdi handi bat hizkuntza horren iraganeko formak
berreraiki ahal izatean datza.

Ahaidetasun harremana duten hizkuntzen artean adiera bera duten forma
edo aldaerak alderatzen dira eta hizkuntza bereko dialektoen artean ere, sorburu
bera duten baina fonikoki desberdin bilakatu diren aldaera kideko edo cogna-
tum-ak alderatzen dira. Hizkuntza-informazio garaikide ezaguna baliatuz eta
triangulazio edo ekuazio linguistiko egokiak gauzatuz gero, ingurune foniko
edo morfologiko jakinetako ezaugarrien egokitzapen eta alderaketak behar
bezala eginez gero, hizkuntzalariak argitasun eta ezagutza berriak lor ditzake
hizkuntzen iraganaz, azken buruan, testu idatzirik ez zen garaiko historiaurreko
formak eraiki ditzake, baina eginkizun hau ez da gauza erraza eta eredu egokiak
baliatu behar dira, azterketa enpiriko konplexuak eginez, gainera. Dialektolo-
giaz denaz bezainbatean ere, aldakortasun dialektal berankorraren ebidentzia
konparatiboan oinarriturik lehenagoko aldi historikoak berreraikitzen ahal dira
(Pilch 1988: 423).

Hizkuntza baten iraganeko berri jakiteko badira aukera gehiago, ordea,
nahiz eta ez dakarkioten azterketari horrenbesteko sakontasun kronologikorik:
hizkuntzalaria idazki zaharretan informazio lagungarria aurkitzen saiatzen da,
mintzo baten forma garaikideak iraganean nolakoak ziren jakin nahirik, ustez
eta antzinako idazleek orduko hainbat aldaera testu zaharretan idatziz utzi zuten,
eta testuen arteko alderaketak hizkuntza-aldaketa historikoen katea edo sekuen-
tzia koherente bat islatuko duen, baina afera ez da izaten dirudien bezain erraza
eta ikertzaileak handicap batzuk izan ohi ditu:

a) beharbada ez dago eskualde jakin bateko idazki zaharrik eta hau izan
liteke Amikiize ibarraren kasua

b) eskualde bateko idazki bakanen arteko tarte edo distantzia kronologikoa
arras handia da hizkuntzako forma edo aldaerei buruz ondorio xehe eta
finak aurkitu ahal izateko: datuak ditugun aldien arteko hutsune kro-
nologikoak sobera luze dira hizkuntza-gertakari berriak edo aldaketak
zehazki noiz gertatu ziren jakin ahal izateko; ongi ezaguna da datu his-
torikoek beren maiztasun kronologikoan eta beren hedadura espazialean
arras irregularrak izateko joera dutela (van Reenen, Rem & Wattel 2009:
48) eta hauxe da Nafarroa Behereko euskararen kasua, izan ere, ez da beti
aise izaten baxenabartarren idazkiak haien ezaugarrien bilakabidearen
historian kokatzea

¢) iluntasun handia dago testu jakin zenbaiten jatorriaz: halako edo hone-
lako idazkia eskualde jakin batekotzat jotzeko ez da aski aztarna edo
informaziorik aurkitzen, bertako ezaugarrien artean ez da testuaren
jatorriaz adibide endemiko eta unibokorik edo froga positiborik atze-
maten; eta testuko berrikuntza berezi batean edo batzuetan oinarriturik
harentzat jatorri geografiko jakin bat postulatzeko aukera balego ere,
beharbada hizkuntzalaria ez da datu egokienak xuxen diskriminatzeko

gai

d) testuak dakarren eskualde jakin bateko mintzoaren gainean, hizkuntza-
ezaugarrien bestelako geruza bat ere bada, literatura tradizioko ohiturek
eragina dirudiena, baina testuko zenbait ezaugarritan ez dugu aise berei-
zten ahal zein den zinez eskualdeko tasuna eta zein zor zaion ohiturazko
tradizio idatziari edo mintzo jantziari

e) inoizko ezaugarri zahar ala berri bat haren garaiko testuetan islaturik
agertzea ala ez agertzea zoriaren menpe dagoen zerbait da; cf. Ulibarri
(2013: 522)

Hizkuntzalariarendako egoerarik bikainena litzatekeenean, idazkiek aski
leialki erakutsiko lukete eskualde bateko eta garai jakin bateko mintzoa nolakoa
zen eta ondorioz, eskualde horretako testu erlatiboki leialen sekuentzia kronolo-
giko jarrai eta goitik beherakoa antola litekeen kasuetan, ezaugarri berri batzuen
idatzizko lehen agerpenak aldaketaren garaia sala lezake, eta ez lirudike hain
zaila berrikuntza edo aldaketa noiztsu gertatu zen irudikatzea, ezaugarri berri
zenbaiten agerpen garaiari so eginez nola edo halako periodizazio bat garatzea
edota postulatzea.

Ordea, errealitatean gauzak ez ohi dira nahi genukeen bezalakoak izaten
eta testuetako ezaugarrien jatorria ez da nahi bezain unibokoa izaten, datuek ez
dute egoera garden edo absoluturik erakusten, hizkuntzalariaren azterketa geo-

linguistikoa ez da behar edo nahi bezain zorrotza eta honezaz landara, idazketa
ohitura supradialektalak ager daitezke ustez eskualde batekotzat jotzen dugun
idazkian.

Testuko ezaugarriek ez badute argitzen idazkia geografikoki nongoa den
eta ez badugu hizkuntzaz landako erreferentziarik testua nork, norentzat, non
eta noiz idatzi zuen jakiteko, noiz eta non idatzi ziren badakigun beste “aingura
testu” batzuekiko alderaketa lan xehe eta konplexuak erakutsi beharko digu
ebidentzia zenbait, testua garaian ala geografian hein batez bederen kokatzeko;
cf. van Reenen, Rem & Wattel (2009).

Eta aingura eginkizuna bete lezakete egungo datu dialektal ongi lekuko-
tuek ere, halako lekutan berrikuntza endemiko bat baldin badago eta testu zahar
batean berrikuntza hori bera ageri baldin bada, baina beste inolako testu zaharre-
tan ez: honelako kasuetan aukera dago testuaren jatorria berrikuntza endemiko
garaikidearen eskualde bera izateko, baina ongi dakigu anitz aldiz berrikuntzak
historikoki lekuz aldatu direla eta ondorioz kontu handiz juzgatu behar dugula.

Errealitate honek Koldo Ulibarrik bikain aurkeztu duen egia paraleloen
eremura garamatza:

a) egungo ezaugarrien banaketa geografikoak lehenagokoa berreraikitzeko
zantzuak eta gakoak eman diezazkiguke, baina

b) egungo banaketak eta aspaldi batekoak ez dute zertan berdinak izan

Ulibarrik ongi dio dialektologialari historikoak bi ziurtasun hauen artean
murgiltzen eta eraunsten ikasi behar duela (2013: 519).

5.2. Testu zaharrak Amikiizen

Amikiizeko "eskuararen iragana aztertzen hasiz gero, bertakotzat jo ditza-
kegun testuen azterketara arestian aipatu ditugun bost handicap-ak biltzen zaiz-
kigu. Galdegin bageneza ea ba ote den zinez Amikiizekotzat jo dezakegun testu
zaharrik, hau da, berme handiz eta era kontrastatuan esku amikiiztar ezagun
batek idatzia dela dakigun testurik, ezin genezake baiezta honelakorik badenik.
Ez dago esku amikiiztar batek idatzi testu jator bat, aingura lana egin lezakeena,
gainerateko idazkiekiko alderatze ziurra berma liezagukeena. Eta areago dena,
zinez 1740 inguruko edo 1786ko kristau ikasbideak esku amikiiztar batek bere
sortzezko mintzoan ondu balitu ere, guk ez dakigu honen berri, ez dakigu nor
izan zen 1740 inguruko katiximaren itzultzailea ezta 1786koaren egokitzailea
ere, baina ez dugu ukatzen bata, bestea ala biak Amikiizeko seme izateko aukera

ere. Aukera hori ukatzeko Amikiizeko euskararen garapen diakronikoaz dugun
baino ezagutza hobea ukan beharko genuke: alde batetik testu diakroniko fida-
garriagoak, eta bestetik hizkuntza-ezaugarrien sekuentzializazio diakronikoa
sakonago ezagutu beharko genuke, baina gure ezagutzaren egoera ez da behar
bezalakoa.

Uler daitekeenez, aspalditik honat Amikiize ibarraren saihetsetan badira

Zuberoan eta Baxenabarren idatzi diren euskal testu zahar zenbait.*

Amikiizeko eskualdean testu berankorrekin lan egin beste biderik ez denez,

zail da berrikuntzak noiz gertatu diren —eta bereziki Amikiize alderdian noiz

42

Zuberoa: XVI. mendea: Leizarragaren hiztegia: Cuberoaco Herrian vsangatan eztiraden hitz
bakoitz batzu hango angora itzuliac eman behar izan zituen beskoiztarrak hango apez edo irakur-
leak gogoan (1571). XVII. mendea: Jakes Belakoaren atsotitzak. Oihenart: Neurtitz hautako hitz
bekanen adigarria (1657) / Onsa hilceco bidia liburuan badira hiru testu labur (lehen argitalpe-
nean 7, 183 eta 184. or.); A. de Conget eta B. de Jauregiberri jaunek 1657an izenpetua (1975: 8);
Darhetzek Tartasi eskainitako bertsoak (1975: 157), eta Bonnecase Mauleko erretorearen 1666ko
izkributxoa (1975: 158); zail da Juan de Baguarie Camblonque eta Susmioko erretoraren euskara
kokatzea (1975: 158). Arima penitentaren occupatione devotaq inprimatzeko egokia dela dioen
oharra (21), 1668koa, Bonnecasek eta Fr. Nicephore izeneko kaputxino batek izenpetua. Pronus
singulis diebus... (c. 1676). Athanase Belapeireren Catechima laburra (1696). XVIII. mendea:
Catechima Oloroeco Diocezaren Cerbutchuco Jacques de Maytierena (1706). Othoitce eta cantica
espiritualac Cubero herrico (1734). Martin Maisterren Jesu-Kristen Imitacionia... (1757). Igan-
tectaco Pronoua, eta hilen pronoua (c. 1757); Pello Agirrek hartu-eman hertsia dakusa lan honen
eta Maisterren Imitacionia-ren artean. Ressegueren Sacramentu-Saintiaren aurhidegouaco maniac
eta chediac... (1758). Alexis Mercyren Andere Dona Maria Scapularicouaren Confrariaco bu-
lla, decreta, statutac eta maniac... (1780). Pastoralak: ahoz irudikatzeko idatzi antzerkiak dira,
ondu ziren testuen ondoko kopiak ere hor barrena ibili dira, eskurik esku, etxez etxe, familiarik
familia; kopia hauetan egitura edo aldaera zahar batzuk norbaitek ondoko forma berriago batzuen
ordez aldatu edo eguneratu ahal izan ditu; cf. adibidetzat honako aldaketak, Benat Oihartzabalek
aipatzen dituenak: nourequi — enequi, edo baita ore = hire ere (1991: 116). Antiokiako San Ju-
lian, 1770koa (Loidi 2004). Charlemagne, XVIII-XIX-koa (Oihartzabal 1991). Edipa, 1793koa
(Bilbao, 1996). Klobis, XVIII-XIX-koa (Loidi 2009). XIX. mendea: Sainta Catherina pastorala,
1839koa (Loidi 1996). Kaniko eta Belxitina komedia, 1848koa, Jakes Oihenartek idatzia (Ares-
ti 1971). Jesus-Kristen ebanjelio saintia Sen Mathiuren arauéra, E. Intxausperena, 1856. Dia-
logues basques souletins, Intxausperena, 1857. Jaundone Jouhane apostoliaren apokalipsa, In-
txausperena, 1858.

Ziur gara Manu Padillaren oraintsuko ikerketek Zuberoako testu zahar gehiagoz etorkizun hurbi-
lean argitasun handia ekarriko dutela.

Baxenabarre: Befat Etxepareren 1545eko Linguae Vasconum Primitiae (Patxi Altuna, 1980).
1651ko Pregariac Bayonaco diocezakotz (Euskaltzaindia, 1991); aldaki hau Nafarroa Behereko-
tzat jo da, baina oinarria Lapurdiko idazki batean du eta zati batzuetan bederen areago ematen du
Lapurdiko mintzoa Baxenabarrekoa baino. Garazi ibarreko Bazkazane herriko 1762ko predikuak
(Orpustan 2005). Bonapartek XIX. mendean eragin itzulpenak ere (Pagola et alii 1999a eta b):
Cazenavaren Donamartiriko katixima [Donam kat], Cazenavaren Donibane-Garazikoa [Donib kat]
eta Cazenaveren beraren Jondoni Juane Apostoliain Apokalipsa [Caz JJ], in Pagola et alii (1999a);
Iribarnegarairen [Ibarnegarai ere izan liteke deitura] San Mateoren ebanjelioa Baigorriko erara
itzulia [Irib SM], in Pagola et alii (1999b).

gertatu diren— jakitea, ez baitago bertako XV, XVI edo XVII. mendeko testurik
alderatze zehatzak egiteko.

XVII. mendeko Tartas eta Oihenart idazle zuberotarrak dira sortzez; ezagun
du hori Amikiize ondoko Ariien apez egon zen Tartasen euskara idatziak. Oihe-
nart Amikiizera ezkondu zen idazle zuberotarra dugu. Bi idazleon testuetarik
ezin ondorio sendorik atera dezakegu Amikiizeko orduko euskararen zer-no-
lakoaz jabetzeko, besteak beste, beren idazkietan biek ausarki baliatu zituzte-
lako Lapurdiko liburuetako euskaratik hartu edo mailegaturikako aldaerak.

Baxenabarreko berri izateko, XVI. mendeko Befiat Etxepare idazle garaz-
tarra dugu bestalde eta bertatik atera genitzake ondorio batzuk XVI. mendeko
Baxenabarreko euskara orokorra irudikatzeko, baina betiere garbi izanik, Gara-
zin 1545ean gauzak era jakin batekoak izateak ez duela bermatzen Amikiize
eskualdean ere XVI. mendean aferak halakoxeak zirela.

Jardunbide zientifiko honetan guztian bada gainera beste handicap handi
bat: Lapurdi alderdiko literaturan XVI eta XVII. mendeetan ezaugarri berritzaile
zenbait ageri dira, baina Baxenabarren ia ez dago garai hartako idazkirik. X VIII.
mendean Baxenabarreko idazki batzuetan ageri diren berrikuntzok, Lapurdin
XVI-XVIL. gizaldietan badirenak, baina Baxenabarreko beste idazki batzuetan
XVlIll.ean ageri ez direnak, Baxenabarreko eskualdeetan zehazki noiz agertu
ziren jakitea zinez zail da.

Arestiko laugarren atalean aurkeztu ditugu XVIII-XIX. mendeetako Ami-
kiize eskualdeko euskal idazkiak; adieraz dezagun grosso modo zein estatus
dialektal duten; hurrenkera kronologikoan dakartzagu:

Amikiize egilea nongo literatura- | fidagarritasun |sekuentzializazio

eskualdeko mintzoa eragina dialektala kronologikoaren

euskal idazkia ikuspegia

c. 1740 ezezaguna | ezezaguna zaila jakiten | zaila jakiten batere ez

1782 ia ezezaguna | beharbada ez bereziki | zalantzazkoa apala
Oztibarrekoa

1786 ezezaguna | ezezaguna zaila jakiten | zaila jakiten apala

XIX. mendeko | ia ezezaguna | erlatiboki ez bereziki | zalantzazkoa besteena baino

Donapaleuko Donapaleukoa goragoa

katixima

Jauregiberri |ia ezezaguna | ezezaguna bai zalantzazkoa besteena baino

(1891) goragoa

Taulan eskuinera seigarren laukian dioguna honela uler daiteke: XVIII.
mendeko lehen idazkiak ez du eskualdeko lehenagoko testurik alderatu ahal
izateko eta ezin, beraz, hizkuntza-ezaugarrien sekuentzializazio kronologi-
koaren ikuspegirik eduki; XVIII. mendeko hurranen bi testuek badute 1740 urte
ingurukoa aitzinean eta XIX. mendeko Cazenaveren katixima ondotik eta halaz,
alderatze horretatik ondorio zenbait atera litezkeela uste dugu; XIX. mendeko
katiximak XVIII. mendeko kristau ikasbideak eta XX. mendeko inkesta edo bil-
dumen emaitzak ditu alderagai, guhaurek XX eta XXI. mendeetan bildu datuak
ahantzi gabe.

Eskualdeko hainbat hizkuntza-berezitasun eta hauen agerpen historikoa
aurkezteko, alderdi fonikoko adibide guti batzuk eta morfosintaxiko kasu sorta
zabalago bat baliatu ditugu. Adibideak ez dira hustuketa guztiz sistematikoaren
emaitza: adierazgarri iruditu zaigun emaitza sorta bat dakargu orriotara, baina ez
dakargu hustuketa edo kopuru osorik, eta ez dakargu ezaugarrien erabilera-mai-
ztasunaren ehuneko edo datu erlatiborik ere; inoiz oharrik eginen dugu honetaz,
baina ez dugu bilakuntza sistematikorik egin, bai ordea idazkien irakurraldi aski
arretatsua. Nolanahi ere den, testuan adibideak salbuespena direnean edo idaz-
kian ageri den kasu bakarra direnean, honelakoetan esplizituki adieraziko dugu
salbuespenak direla edo adibide bakarra dela.

Eskualdeko ezaugarri berri eta bereizgarri batzuk zaharrak dira, lehen
testuak agertu aitzineko berrikuntzak dira eta zail da noiz gertatu ziren jakitea.
Beste hainbat kasutan ezaugarri berriak berankorragoak dira eta litekeena da
berrikuntza XVIII. mendekoa izatea eta bilakabidea testu berankorragoetan sen-
doago gauzaturik edo erroturik agertzea; berrikuntza hauetarik batzuetan pro-
gresioa nabarmena da gainera, eta idazki zaharragoetan sumatzen ez den indarra
ageri da berrienetan, eman dezagun XIX. gizaldiko katiximan. Aldiz, beste kasu
batzuetan ez dago koherentzia handirik ezaugarrien historiaz ustez dakigunaren
eta testuek dakartzaten datuen maiztasun-agerpenaren artean.

Arrazoia xuxen zein den ez dakigularik, batzuetan eskualdeko berrikuntzak
falta dira testuetan: berrikuntza arras berria izatea, testuotan hedadura geogra-
fiko edo literario handiko formak nagusitzea, testuok eskualdeko mintzoa leialki
ez islatzea... izan daitezke arrazoiak, baina zail da datu haboro gabe argudio
bataren ala bestearen alde agertzea.

5.3. Ezaugarri sail bat hiru garai eta bost idazkitan

Datuak nolerebait erakusten hasi behar baitugu, literaturako testuetan
hizkuntza-errealitate historikoa nola islatu den irakurlearen begien aitzinean
ezarri beharrez, grosso modo tipologia laukoitz hau aurkezten ahal dugu:

5.3.1. Idazkietan ageri ez diren berrikuntzak

Lehen multzora idazkietan ageri ez diren berrikuntza batzuk ekarri ditugu.
Eskualdeko berrikuntza guztiak ez dira idazkietan ageri: berrikuntza bat arras
berria delako —eman dezagun XIX. mendeaz honatakoa—, edo bestela berri-
kuntza XVIII edo XIX. gizaldian gertaturik ere orduko idazkietan islatu ez
zelako, ez dago egun amikiiztarrek ahoz ibiltzen duten tasun berri baten lekuko-
tasun idatzirik XIX. mendea bitarteko idazkietan, edo beharbada ez da ageri XX.
mendeko inkesten emaitzak bildu arte. Kasu honen barrenean sartu beharko
genuke XX-XXI. gizaldietan Amikiizen usu eta aldi oro entzuten den berrikuntza
adibide bat XIX. mendeko idazkietan ez agertzea, baina XVIII. mendeko tes-
tuetan berrikuntza honen adibide bat bakarra eta behin baizik agertu ez izana;
irudi lauso honek XIX. mendeko testuaren leialtasun dialektala zenbaterainokoa
den pentsatzera eramanen gintuzke, batez ere aldagaiaren edo erabileraren aldi
posible guztietan tasun berri horren lehenagoko beste alomorfo edo kide bat
bertan ager baledi. Testuetan ageri ez diren hiru berrikuntza eta behin baizik
ageri ez den beste bat aurkezten ditugu:

5.3.1.1. Zenbait kasutan ez dago koherentzia handirik ustez dakigunaren
eta testuek dakartenaren artean. Amikiizen eta Zuberoako ipar-mendebalean
-tuko & -tiiko — -tiko palatalizazioa gertatu da partizipioaren eta etorkizuneko
morfemaren loturan, Bithirifiako batheatiko, Ilharreko hartiko edo Oihergiko
gidatiko egungo adibideak lekuko; ordea, eskualdeko idazki zaharretan ez dugu
adibide bakar bat baizik bildu, XVIII. mende bukaerako katiximan:

c. 1740: barcatuco (65), cehatuco (67), sartuco (87), soccorrituco (60)

1782: aitcinatuco (10), bessarcatuco (32), carreatuco (22), desiratuco (30), ecagu-
tuco (12), errecebituco (205), galdatuco (13), gogatuco (31) hartuco (206), honituco
(205), inxeatuco (12), seindituco (20)

1786: adoratuco (13), barcatuco (85), beiratuco (13, 88), cehatuco (86), gouticia-
tuco (14), juratuco (13), maitatuco (82), ohoratuco (13) / maitatico (13)

XIX-ko Donapaleuko katixima: barkhatuko (225), geldituko (242), juntatuko (242)

5.3.1.2. Muga adlatiboaren eskualdeko atzizki espezifikoa falta da Ami-
kiize alderdiko testuetan: aldaketa arras berria delako —baina Joseba A. Lakarra
hizkuntzalariak arkaismotzat dakar (2008: 484) —, testuetan hedadura geografiko
edo literario handiko formak nagusitu direlako, testuok eskualdeko mintzoa
leialki islatzen ez dutelako, Amikiizen onduak ez direlako... ez dakigu xuxen
zerengatik. Egungo -radio aldaera ez zaigu XVIII-XIX. gizaldietako idazkietan
ageri; bestalde, 1782ko itzulpenak ekialdean —Zuberoa eta Erronkariko idazleak
barne — ohikoa den noraderano aldaera osatua dakar:

c. 1740: biharamuneraino (81), eguneraino (35) [vs. egundaigno (121)], hil ordura-
inocuan (44); adinetaraino (30), urthetaraino (30); gutaraino (41)

1782: burthiniranokuan (158), Celurano (76), emaiterano (172), finerano (63), hil
arteranokuan (64), pundurano (27) / noraderano (160, 420)

1786: acabangaraino (99), biharamuneraino (106); adineteraino (sic, 40), ourthe-
taraino (40); gutaraino (53); cf. egundaigno (155)

XI1X-ko Donapaleuko katixima: tenoreano (225), bulharretaano (227)

Jauregiberri (1891): fundamenerano (76); ahi arteraino (78)

5.3.1.3. Egungo euskaran berria da izen arrunt pluralen instrumentaleko
-etaz atzizki aldaera, zeinetan hetaz edo horietaz erakusleen itxurak eragin ana-
logikoa ukan dukeen: ixtorioetaz (Behau), phestetaz kanpo (Mar), bakantzetaz
kanpo (Bith). Testu zaharrek ez dakarte berrikuntza honen berri:

c. 1740: desiratia aspaldian ar¢ainez eta populiez (manamendia), eguin dezteen
graciez (104), erhiez hunquitu gabe (109), gerta ahal dauzquiun gaitz guciez (114); cf.
hetaz (87), hitz hotaz (26)

1782: gauca ispiritualez edo Gincoazkuez (9), gaucez (10), harri baliossez (11);
hetcaz dakar (37), ez da **“hetaz” ageri

1786: arcainez (iv), lanez (88), motivez (iii); cf. hetaz (84)

XIX-ko Donapaleuko katixima: othoitzez, barurez, limosnez, induljentziez (242),
egin bekhatiez (243), egin bekhatu guziez (245); cf. horietaz (238), hetaz (234,236)

5.3.1.4. Baigorrin izan ezik ohikoak dira egun Baxenabarren izan-eko gin-
den ‘ginen’ & zinden ‘zinen’ edo ginten adizki berritzaileak, analogia zenbaitek
eragin dituzkeenak eta Amikiize eskualdean ere ibiltzen direnak, baina eskual-
deko idazki zaharretan ez dira ageri:

c. 1740:
1782: guinen (172), cinen (281), etcinetena (177)
1786: guinen (161), cinen (47)

XIX-ko Donapaleuko katixima:

5.3.2. Idazkietan ageri diren berrikuntzak

Beste kasu batzuetan ezaugarri berri jakin baten erabileraren progresio
mailakatu eta logikoa dakarte idazkiek: tasun berria testu zaharrenetarik honat
menderik mende idazkietan maiztasun handiagoz ageri da eta egun ibiltzen ez

den hizkuntza-ezaugarri zaharra, berriz, testurik zaharrenetan ageri da usuen,
mende batetik bestera erabilera-maiztasuna galduz doalarik.

5.3.2.1. XVII. mendeko testu gehienek erakusten digute etorkizuneko
aditz-morfemaren bokal arteko n galtzen ari zela, baina XIX.ekoek ezagun dute
galera ordurako nagusiturik zela:

c. 1740: eguinen (45), emanen (125), eramanen (88), ginen ‘jinen’ (4), icanen (5),
iderenen (37), iraunen (7), juanen (45) / jain (10, 81)

1782: edanen (31), egonen (82), eguinen (28), emanen (11, 15), eremanen (145),
erranen (32), galdeinen (61) & galdeguinen (114), icanen (10, 17), idirenen (16, 32),
incunen (104), iraunen (65), janen (199, 202), jinen (38), joanen (20, 37, 343), so inen
(74), ukenen (18,31)

1786: ginen (9, 49), janen (15), jouanen (10), oukenen (60) / icaeen ‘izanen’ (60),
Jjain (105)

XIX-ko Donapaleuko katixima: jakinen (228, 231) / emain (242), izain (240, 246),
Jjuain (241)

5.3.2.2. Egungo ahozko mintzoan ere gertatzen den bezala, mugagabeko
eta mugatu pluraleko aldaeren arteko bereizketa galduxe dago; badira muga-
gabeko formak jator dakartzaten adibideak idazkietan, baina baita mugagabea
beharrean plurala daramaten anitz adibide ere, berez mugagabean beharko bai-
lukete:

c. 1740: cenbait libururen leitcen (110), sutan egon (98) / aunhitz gracietaric (86),
coin mecetara (78), conbait besten bezperan (80), Certan consistitcen da Virgina osso-
qui seindiarendaco uquen beharr dugun errespectia? Laur gaucetan (59), senharr
emaztec beharr dutela (123); cf. adibide honetan aldaera mugagabea singularraren
ordain: hartara obligatiac guira becaturen penan (117)

1782: ¢oin bertuthe (135), coin becatutara (126), etcheco borthalburietan (221) /
1786: / coin mecetara (101)

X1X-ko Donapaleuko katixima:

5.3.2.3. Egun -retako & -rendako atzizkia ibiltzen da eskualdean gehienik
destinatiboan, baina idazkiak dira lekuko iraganean izan direla beste bi era ere,
bata -(r)en genitibo hutsa eta bestea -re(n)tzat atzizkia:

c. 1740: bai, harendaco ican beharr guira devotago seindu gucien baino (58) /
curutciaren gaiiiian gurecat hilic (3); gurecat guicon eguina (25) / batbederarendaco
amena (manam.); Norendaco hil ican da? (3); hilcen da guretaco (103)

1782: perfeccioniaren uken behar den amoriuaz eta garraz (17); Cer da ere, ciocu
Seint Augustinec, otoitzga beno hobiagoric? Mundu huntan prootzchozagoric? Ispi-
rithiaren ezthiagoric? (95); bakoitz baten eguinen ciela ororen eguin diena (180) / /
bicitce haur guicon ororendako bidage bat ducu (407); cunbat amorioreki bere buria
guretaco curucificatcera utci dien (202); batcec bestendaco estecaciela erran medi-
senciaric edo gaiskiric (436)

1786: particularki bere ascacien, gutaz arrangura dutenen, eta Purgatorietaco
arimendaco (141); harendaco ican behar guira devotago seindu gucien beino (76) /
gourecat hilic (8); oraino har decakegu intencione ¢conbait graciaren, ¢oinbait berthu-
teren jardirexteco, becatiengat satisfatceco eta berce holaco cert baitendaco (sic, 103)
| barcamendu galdeguin ¢acon bere Aitari bere Borreduendaco (43); ukenaraazten
darauzkiu seindimendu aphalac guharendaco (66); neorc beretaco dien Amorio des-
ordenatu bat (113)

XI1X-ko Donapaleuko katixima: / / othoitz egizu gu bekhatorosendako (224);
bekhatoros guziendako abis huna (223); egin dezazien othoitz enetako (225); zeen
heendako beita zelietako erresuma (240)

Jauregiberri (1891): erremediuak balia daitezke sabelminentzat (71) / erremedio
eman baitiit sabeltasunendako (72)

5.3.2.4. Ablatiboan -(7)ik eta -ti aldaera zaharrak ageri dira -tik-ekin batean;
ohi denez, erakusleetan, bait(h)a partikulan, -gan atzizkian eta pluralean ageri
da -(r)ik; -ti aldaera, berriz, XVIII. mende bukaerakoetan dugu, baina 1740
inguruko idazkian eta XIX. mendekoan ez:

c. 1740: hotaric (3), bere baitaric (112), bateren ganic (17), Demonivaren ganic
(56), principaletaric bat (manam.), caharretaric (80); salbuespen edo hustzat jotzen
dugu othoitzetatic (77) / artetic (7), becatutic (27), hantic (34), imprimeriatic (azala)

1782: huntaric (121), hortaric (187), hartaric (192); ekiaganic (72) / Celuti (233),
gorati (326), peredicuti landan (230), templuti (274) / bihotzcetic (331), erditic (191),
gogotic (200), hantic (203), haxetic (229), ondotic (229), ordutic (12); cf. hartatic (341)
ere

1786: hilen arteric (12), certaric (34), hartaric (95), hirritietaric (29), lanetaric
(88) / aicineti (109), fedeti (146) / eguerditic (44), Elicatic (54), gu becatoreatic (13),
hantic (manam.), imprimeriatic (azala)

XIX-ko Donapaleuko katixima: gainetik (225), gaitzetik (224), ogitik eta anotik
(245), sobaldatik (227)

Jauregiberri (1891): aldetik (78), erortetik (74), hantik harat (73), kopetatik (75,
144)

5.3.2.5. Izenordain zehaztugabeetan aldaera zaharrak eta berriak nahaska
ditugu testuetan, hala Etxepareren garaiko e-hor eskema zaharra nola n-e(h)or-en
berriagoa; egun Amikiizen nihur entzuten da gehienik, nihor eta nehor baino
gehiago; Zuberoan 7hiir era nagusi da, salbu ipar-mendebalean:

c. 1740: / neor (10,34,41,49,71,80, 124) & nehor (9), neorc (68, 82,90, 107), nehoiz
(76)

1782: ehor (22,25,30,457), ehorc (31,32, 156) / nehor (21, 38,39), nehorc (12,13, 15,
18,25,34,35,36,40,41,47...), neholare (41,84, 161, 165), nehun (55)

1786: ehoc (148) & ehorc (16,104,156) [ neor (45,54,149,160), neorc (87) & nehorc
(156)

XIX-ko Donapaleuko katixima: / nehor (226, 234), nehori (234)

5.3.2.6. bera izenordain anaforikoaren genitibo pluraleko aldaera zaharra
bere da, egun Amikiizen beren ibiltzen bada ere; gure eskualdeko testuek aldaera
zaharra nahiz berria dakartzate:

c. 1740: ideren cegaten halaberr noutic (sic) edifica bere buriac (manam.); ceren
ezpaitute ez harmaric bere burien defendiatceco (manam.); bai, ceren giten eztirenac
ezpaitira ordinariozqui instruitiac bere eguinbidez (14); bere conversionia bere goi-
hancera autiquitcen (sic) dutenac (45); aphezpiqu bere missionia errecebitu dutenen
(77) | beren perseverancia dela caussa (21)

1782: malur bere bicia oro desiretan igaraiten dutenen (27); azkenian ikussico
dicie hartu tuzten desirac bere contre jeikiten (28). Izenordain indartua denean ageri
da beren: heen barouren eta heen beren nahisco praubeciaren (391); guiconen beren
aitcinian (436). Zerbaiten ber izaera adierazteko baliatzen denean ere beren ageri da
pluralean: gauca beren eguithia (234); hitz beren gagnan (359)

1786: nontic edifica bere buriac (manam.); bere conversionia bere goihancera utci
dutenac (61); bere gorphutzetan icaiteco errecompensatiac (57) /| Nola deitcen dira
beren orguliaz erori diren ainguriac? (29)

XIX-ko Donapaleuko katixima: / beren pasionetan arras mortifikatzen dienak
(241); emain beitute beren bekhatiez satifazione osua (242); bena beren burien konde-
nazioneko (246)

Ahozko egungo euskaran gelditzen dira adibide zaharrak; hona Oragarreko
adibide hau: hola mendiz mendi, baakizu, bazitzien bere bideak, xendrabidiak,
ordian joaiten tzitzun eta... Aldiz Sorhapiiriin aldera berria entzun dugu: beren
gangotsaekilan.

5.3.2.7. Goiztiar hasi zen ekialdean balio puntukaria zuten aditz trinkoen
galera; Tartasen adibideok adierazgarri dira: jiten dena ‘datorrena’ ezta hanbat

liize izanen (Ontsa,79); gendé hec consideraturic batciac gora, bertciac behera
ioaiten cirela ‘zihoazela’, oihu egin dut (Onsa, 5). Gure eskualdeko lehen idaz-
kiak ere lekuko dira:

c. 1740:

1782: Beda Author errespetagarriac hori iduri den exemplu bat ekarten dici
‘dakar’ bere Anglaterraco Elicaren Istorian (253-4); eguin cicin meciaren eitera cer-
bitzchari hura joaiten celaric ‘zihoalarik’, igaran ¢adin Elica baten aldian (247); hec
utciric labur icaithiagatic, jiten nis ‘nator’ Cassianec bertuthe horren perfeccionera
heltceco erakasten derauskigun ¢azpi graduetaric lehen hirouren explicatcera (355);
eta dotrina hori Seint Augustineganic jiten dugu, coinhec erraiten baitu otoitzea medi-
tacionia gabe hotz edo epel dela (114)

1786: semia jiten baita aitaganic (26); ez, ceren haren Contricionia ezpailicateque
dolu natural bat becic, edo fedeti jiten esten bat (146)

XIX-ko Donapaleuko katixima: eta aldarian egoiten dena nor da? (233); dena den,
baliteke hondarreko adibide honek ohikotasuna adieraztea

5.3.2.8. Partizipio bururatuan -rr-i, -I-i edo -ki bukaera duten aditzetan
-rten = -rtzen, -lten — -ltzen edo -kiten — -kitzen aldaketa gertatu da historikoki
aditz-izenean; aldaera zaharrek ekialdean luzaz iraun badute ere, berrikuntzak
indarra hartu du hondarreko mendeetan; idazkiak dira lekuko:

c. 1740: ecarten (66); geiquitia (83); idereiten (100), etcitian (14) & etcitiaren (84),
Jassaitia (123) / ecartcen (94) & ecarcen (120), ecartcen (55) & ecarcen (86), erabil-
cen (72), erortcen (65) & erortcia (20) & erorcetic (116), ibilcia (88), igortcen (14)
& igortceco (36), ichurcen (98), itculcen (17); atchiquitcia (15), edequitcein tia (95),
eduquitceco (52), eguriquitcen (48), erachiquitcen (70), jalguitcen (21), geiquitcian
(14); erratcen (45); hilcen (103); idereitceco (106), jaissaitceco ‘jasaiteko’ (120); mere-
chitcen (85) & merechitceco (3); itxaron genitzakeenak dira alchatceco (12), barurtcia
(79), barreatcen (22), behatcia (123), bethatcen (18) & bethatceco (39) & bethetceco
(12), deitatcen (53), emendatcen (92), fincatcen (48), galdcen (49), harcia (3), hautatce
(123), hungquitceco (52), lagundcen (22), mingatcia (62), oritcia (83), urrundcia (123)

1782: ecarten (18), ekarten (139), erakarten (377), erorten (432), ibilten (35), ichur-
ten (359), igorten (270), irakurten (319), jarten (223); araciten (213, 233), atchiquiten
(278), baraskariten ari (444); joiten (24); idireiten (356) / aracitceco (20,21, 24, 436)

1786: ecarten (158), erortera (12), jarten (103); atchekiteco (14), geikitia (109) /
ecarcera (158), erorcetic (150); aurthiquitcen (94); maitaracicen (145); cf. idereiten
(52) & idireiten (16) / idereitcen (130)

XIX-ko Donapaleuko katixima: ekhartzen (232), erortzen (237), ezartzen (241)

100



5. AMIKUZEKO EUSKARAREN BILAKABIDE HISTORIKOA

5.3.2.9. Adizki laguntzaileetan sorburuko oinarritik eskualdean egun ibil-
tzen den aldaerara bokal asimilazioak, hots galtzeak eta bat-egite edo fusioak
gertatu dira; cf., errate batera, Patxi Salaberri Zaratiegik Befat Etxepareren
Garaziko aldaera osoen eta egungo Luzaideko higatuagoen artean egin duen
erkaketa (2012). Amikiize inguruko eskualdeko idazkietara jotzen baldin badugu
eta *eradun oinarriaren bilakabideak aztertzen baditugu, egungo ahozko min-
tzoko hainbat aldaketaz jabetuko gara: ra osoki galdu da kasu anitzetan eta u ere
bai; lehen pertsona datiboan data- egitura nagusi dabil egun, ra eta u, bi atalak
falta ditu eta hirugarren pertsonaren datibo singularrak ere oro har dako- egitura
darabil, ra eta u atalak gabe; pluraleko lehen eta bigarren pertsona datiboetan
gorde da u hori, baina ra ez da ageri; bilakabide hauen guztien berri dakarte
idazkiek, aldaera osoagoak eta higatuagoak batera ageri zaizkigu horietan:

c. 1740: eni: baitaut (13) / dautacula (51); hari: ezpadaco (67) & dacon (72),
dazco (85), cacon (33), cazconac (57) / daucogu (58) & baitacogu (71), dazcogu (83) /
dacogula (43), dazcogcun (127) / dacote (19), dazcote (22), cacoten (29), cazcoten (102);
guri: baiteraucu (53) & daraucun (12) & daucu (38) & daucuna (85) & baitagu (91),
darauzquiu (51) & dauzquigun (41) & deuzquigun (31) & dauzquiu (65) & dauzquiun
(87) / daucugu (127), dauzquigucun (125) / dagute (92), dauzquiuten (119) & baitauz-
quiute (65) & dezquiuten (22); zuri: daucugu (127), dauzquicugu (125)

1782: eni: deraut & deradala & deraala, derauzkit & derazkit | deradazu &
deraazu | deraate, derastaten; hiri: dereat, hari: derakot | derako & deako, derazkon
/| derakogun | derakozu | derakozielarik | derakotela, derazkoten; guri: derauku &
deraugula & deragu & daukularik, derauzkigu & derauzku & dirauskigu & dauzkula
/| deraguzu, derauzkiguzu | deraugute & deragute & daukutela, derauzkiguten; zuri:
derauzkizut | derauzkizun & derautzu; haiei: deresten ‘dizkien’, deresten ‘dizkieten’
(cf. Camino (2013b: 133-4)

1786: eni: baitaut (18) / dautacula (66); hari: dazco (111), ¢acon ‘zion’ (32) &
bait¢cacon (73), baitcazcon (81) / daucogu (71) & dacogu (125) / ¢acoten (45); guri:
baiteraucu (69) & daucuna (15) & daucunic (153) & baitagu (79), darauzkiu (66) &
dauskun (137) & dauzkiu (84) & deuzquigun ‘dizkigun’ (41) / dagute (95); zuri: daugut
(108) / dauzkicugu (161); haiei: baderee (154) & dee (99) & deela (24) & deelaco (85)

XIX-ko Donapaleuko katixima: eni: datazula (225), dazkiatzula (225); guri: daukun
(234)

5.3.2.10. Pluralgile zaharra eta berria ageri dira eskualdeko idazkietako
*ezan-en Nor Nork adizkietan, hala it nola zki; Nor Nork sailean gertatu den it
— zki pluralgile aldaketa horren alde, osagarri datiboa duten *ezan-en aldaera
zki-dunek eragin ote dute? Nor Nori Nork osagarri pluraleko errazquiucu (c.
1740: 17) erakoek eragin ote dute it — zki pluralgile aldaketa Nor Nork saileko
adizkietan? Testuek erakusten digute XVIII-XIX. gizaldietan aldaera berriak

gauzaturik daudela, baina Baxenabarren aldaketa ez dela adizki subjuntiboetan
ageri; cf. Nafarroa Garaiko zkitela ‘ditzatela’:

. 1740: beiraitcacu (9), erraingatcu (63) / errazquitcu ‘erran itzazu’ (63); cf. absol-
viaraaz ditcagun (82)

1782: galda itcacu (131), beguira itcagu (149, 347), ecaba itcacu (168), igor itcagu
(205), atchikitcacu (279); eguin itcacie (83), tapa itcacie (445); ecartzcu cure ariman
bertuthe ororen liliac (111)

1786: pagaicac (15), betha itcacu (162), erraingatcu (81) / errazkitcu (81)

XIX-ko Donapaleuko katixima: beira zatzu (234) / errantzkitzu (236), itzultzikitzu
(sic, 225); cf. eman ditzaula (232); haz ditzaten (238)

Jauregiberri (1891): erremedia itcacu (70), trenpa itzazie (71)

5.3.2.11. Agintezko adizki tripertsonaletan d- analogikoa ageri da Lapur-
diko, Baxenabarreko eta Nafarroa Garaiko adizkietan eta Amikiize eskualdeko
oraingo lekukotasun batzuetan ere bai. XVII. mende hasieran bilakabidea ger-
taturik zegoen Lapurdin eta Nafarroa Garaian, baina ez dugu Baxenabarreko
orduko berri, dakiguna da XVI. mendeko Nafarroa Behereko idazki bakanetan
berrikuntza hau ez dela ageri:

c. 1740: barca ditcagucu ‘iezazkiguzu’ (8), seindiaaz decagucu ‘iezaguzu’ (126),
Jjardirex decagucie ‘iezaguzue’ (128) / arestiko aldaera berri horien analogiaz gertatu
dirateke agintezko adizkietan beneditca ditcacu! ‘itzazu’ launa! erako adibideak (125)

1782: ¢abal ecadagu (24), eman ecaco¢u (151), uken ecagugu (383), erran eceecu
(276)

1786: barca ditcagucu (12), jardirex decagucie (164); cf. beniditca ditcacu (161)
analogikoa eta aldaera berri horrekin batean baita ohiko betha itcacu (162) ere

XIX-ko Donapaleuko katixima: barkha dazkiautzu (224) & barkha dauzkiautzu
(232) / eman ezauzu (224, 232); cf. ekharrakozu (233) soilagoa ere

Jauregiberri (1891): eman ecagucu (70), sar ezakozie —Peillenek ezazozie (75) &
erazozie (135) dakartza idatzirik, baina gure ustez ezakozie ere izan daiteke —

5.3.2.12. Ahaleko egitura iragangaitzak eratzeko *edin-en adizki -ke
gabeak ageri zaizkigu XVIII. mendea bitarte Baxenabarre-Zuberoetan, baina
idazkietan mende honen bukaeran aditzoi -ke morfema erantsi zitzaien; Etxe-
pare batek, errate batera, ecin deusere scriba dayteyela (6); gaixtoequi ecin ayte
gayzqui beci prouecha (46); iamas ¢urequila enaynde enoya ‘ez ninteke neka’
(198); ecin scriba cayteyen ‘ezin idatz zitekeen’ (252) idatzi zituen. Oihenartek
edo Belapeirek ere ke gabe idatzi zuten, baina XVIII. mendearen erdian Maister
zuberotarrak baditu adibideak ke erabilirik; eman dezagun mende honetako

adibide bat, 1782ko itzulpenekoa: hogeita zortzi daite dakartza eta bederatzi dai-
teke. Halaz guztiz ere, egun Amikiizen baliatzen diren *edin-en saileko leteke,
zeteken, deteke erako adizki berririk ez da eskualdeko testu zaharretan ageri:

c. 1740: ezpailaite ichur hura buriaren gagnera (95) / estal daitequeenic (18) &
eztaiteque ican (101); eceztu liroque (20)

1782: beste anitz gaugca chahutarcunaren laudoriotan ekar ahal laite (355); erakaz
eta ikaz daiteenaz mingatceco (113); Daviten erran hoc senxu hortara har dieiestecu
‘daitezke’ zuketan (27) / nola erran edo abanga daiteke umilitathia bertuthe ororen
eta etche ispiritualaren cimendia dela (263)

1786: ezpailaite ichour houra buriaren gagnera (124) / ican deiteque (37), eguin
ahal daiteque (25), salva gaiztekea? (14)

X1X-ko Donapaleuko katixima: erran eta phentsa ez daitekena (229)
Jauregiberri (1891): daiteke (70,74,76) & deiteke (74), daitezke (71)

5.3.3. Ezaugarrien sekuentzializazio lausoa

Idazkietako adibide batzuetan sekuentzializazioa lauso dago eta ezaugarri
zaharrak testu zaharrenetan eta berrienetan eta tasun berriak idazki zaharrene-
tan eta berrienetan duten agerpenaren maiztasuna ez dagokio logika argi bati;
testuetako agerpenek ez dute bermatzen ezaugarri baten historiaz dakigula uste
dugun hori. Honelakoetan ikertzaileak pentsa dezake beharbada eragile geogra-
fiko bat nahasi dela eta horrek argitu lezakeela testu berankorretan ere aldaera
zaharra —Zuberoan nagusitasunez iraun duena— sistematikoki edo maiztasun
handiz bederen erabili izana. Afera ez da aise trenkatzekoa.

5.3.3.1. Etxe izenen eta toponimo diruditen batzuen idazkera azterturik,
Txomin Peillenek ondorioztatu du XIV. menderako Zuberoan hiru silabako hitz
batzuetan i — u > u — u edo i — ii — ii — ii aldaketa beharbada gertaturik zela
edo gertatzen ari zela (1992: 256). Egungo Amikiizen ere bada bilakabide hau,
baina ez da eskualde guztikoa, Zuberoari hurran diren herrietakoa baizik; ez da
Zuberoan bezainbateko indarrez gertatzen, gainera.

Hona egungo etsenplu batzuk: iidiiri ‘iduri’ (Laph), iiliintzetan ‘iluntzeetan’
(Arbo), iingiirii ‘inguru’ (Laph). Eskualdeko idazki zaharretan bilakabidearen
izpi ahulak daude, baina bereziki 1786ko itzulpenean; idazki honetan ere ez da
aldaketaren araua erabat gauzatu, baina ez dakigu bilakabidea hitzez hitz aitzi-
namendu lexikoaren bidez garatu zatekeela erran ote daitekeen ere; erabakia
testuen bizkar utziz gero auzia ilun dago:

c. 1740: aphezpiqu (77), cerbitchatu (90) & cerbitchuco (20), liburu (42) / ain-
guru (84), buluzi (84) & buluciac (24), parabussurat (44); gogoan har bedi badela
buluzi aldaera berria asimilazio mota hau ibiltzen ez den Euskal Herriko beste zenbait
eskualdetan ere

1782: apezpiku, higungarri, iduri, iguriki, ikuzi, ilhun, inguru, ithurri, itxura,
itzuli, izurri, liburu, zerbitxu | ainguru, buluzi, paradusu, utsu (izenen lematizazio
fonologiko hau 2013ko gure edizioan argudiatu da)

1786: aphezpicu (99), baititucu (11), cerbitchu (141) & cerbitchatu (153), higun-
garri (93), iduria (92) & iduripen (iii), ilhundu (45), ithurburia (iii), itchurac (131),
liburu (94) / buluciac (80), cerbutchatceco (27), hugungarri (149), lutukian (16),
paraucura (10), uduri (101), ungurunian (29), utxuki ‘itsuki’ (53)

XIX-ko Donapaleuko katixima: aphezpikiain (237), baigituzte (228), gindukena
(236), iduria (233), ithurriak (238), itzul- (225), liburu (224), zerbitzu (225) / ainguru
(233), pharauzia (241)

Jauregiberri (1891): idiiri (79), zintziirrian (71)

5.3.3.2. Adlatiboan ere aldakortasuna ageri da testuetan eta -/a nahiz -ra
ditugu, baina 1740 inguruko testuan -la falta da; -la 1782ko testuan -a-z bukatu
hitzetan ibiltzen da; XIX. gizaldiko katiximan hitz bukaerako bokal guztiei nahiz
pluralari lotzen zaie -la; bestalde, atzizkiek - morfema har dezakete:

c. 1740: aguerturen da Jesu-Christoren aitcinera (5), juanen da parabucura (5);
itculico da errauxetara (5); azpicuen alderat dituzten eguinbidiac (70), ispirituz
alchatu cerurat (105), Ifernurat egotziac (21)

1782: berezko -a dutenetan dakar -la: gure arimala lerratcen eta sartcen (40),
heuzcarala it¢uliric (3), laster eguin cicien bere Jaunaren tombala (355); bestela, -a-z
bukatu hitzetan -fara dago beti, ez dago -ara-rik; gogara da salbuspena, baina -o
du oinarrian / kapa bat aitcinera aurtikiten baitute (447), joan behar balu alhargun
praube baten etchera ostatatcera (204), bertuthia hedatcen dela arimala, bai eta gor-
pitzcera (222), ounci bat gal dadin, hour-perat joanez (42), carga handiac itxassorat
aurtiki tucu (43)

1786: creatu baitu bere imaginala eta idurira (31), Arima geutsi ican cen leku
hartala (46), obligatia da oraigno mesperetala... assestitcera (102) / jouanen da
paraucura (10) & paraugurat duatcenac (10), ifernurat joaiteco (10); it¢ulico da
errauxetara (9), endelguco adinetara heldu guirenian (102)

XI1X-ko Donapaleuko katixima: ifernulat (241) & ifernietalat (224, 226), pha-
rauzialat (241), purgatorialat (241), zelietalat (224, 230); ikus adibide honetan bi
atzizkiak: Zombat gisetala gristifiuak egiten du seiiale hori? Bietara, jauna (227);
ikus hurrengo hau ere: Zoumbat gisetara da doloria? Bietara, jauna (243) / obliatia
dena hain zerbitzu sandura (227), gristiiiua heltzen delaik adimendura (228); hurranen
bi etsenpluek ttap kontsonantea falta dute: erortzea (232), huiietaa (244)

Jauregiberri (1891): bistara (69), bi hilabethetara (72), kanpora (76) / kanporat
(73), emaiterat (69)

5.3.3.3. Morfologian ere testuek salatzen digute zenbait berrikuntza noizez
geroz ageri den. Pertsona izenordainen, galdetzaileen edo erakusleen instrumen-
taleko atzizkian -zaz ageri da XVIII. mendean, egungo mintzoan -faz dena, baina
aldaketak lehenago hasia behar du izan, idazkietan aldaera zaharra -taz-ekin
batean ageri denez:

c. 1740: gutaz (22); certaz (98), cointaz (15,24, 52,93, 117); hotaz (26, 55,72), hetaz
(87)

1782: nitcaz (57), gutcaz (19,40); certcaz (141); huntcaz (204), hortcaz (251), har-
tcaz (354), hotgaz (230), horietgcaz (357) & horiez (397), hetcaz (143)

1786: gutcaz (29); coingas (21) & ¢oingaz (155), nortgaz (99); hountzaz (71), bide
harz (27) / ¢ointaz (87); hountaz (91, 144), hotaz (37,75, 93), hetaz (84)

X1X-ko Donapaleuko katixima: orotaz (240); zertaz (230); hartaz (240), horietaz
(238), hetaz (234,236)

Jauregiberri (1891): huntaz (71,73), hortaz (72) & hartaz (73)

5.3.3.4. Testuek erakusten digute *edin adizkietan z pluralgilea ez dela beti
kokagune berean egokitu, daizte = daizteke — daitezke erako lerradura gertatu
ahal izan da; bestalde, zaharrak izan litezkeen aldaeretan are z pluralgilerik gabe
ere ageri da 1782ko itzulpenean:

c. 1740: daiztequea? (16) & daiztequeen (45), gaizteque (106) & gaiztequeenaren
(22); laizteque (manam.) / eztaitezqueela (123)

)

1782: guitakeela ‘gaitezkeela’ (51), citake ‘zaitezke’ (206), ditakeen ‘daitezkeen
(343); zintakea? ‘ote zintezke?’ (369), litakeen ‘litezkeen’ (53) & ezpailaite ‘ez baili-
tezke’ (137) / ezpaikaiste ‘ez bait gaitezke’ (32), jarraiki ¢caizten begala ‘zaitezkeen’
(66), daiste ‘daitezke’ (33) & estaitzteke ‘ez daitezke’ (392); baikindaiste ‘bait gin-
tezke’ (282)

1786: gaiztekea? (14) & gaiztequeenaren (30), daiztekeen (60) & daiztequea? (23)
& ezpaitaizteke (121); laizteque (iv)

X1X-ko Donapaleuko katixima:
Jauregiberri (1981): daitezke (71)

5.3.4. Arkaismoen erabileraren bakantzea

Denboraren logikaren araberakoa da, ordea, oraingo aldian arkaismotzat
jotzen dugun ezaugarri bat XVIII. edo XIX. mendeetako testuetan usu agertzea,
garbi dakigularik tasun hori ez dela ibiltzen XX. mendearen bukaeran edo XXI-
aren hasieran ezagutu dugun Amikiizeko ahozko mintzoan, edota arkaismoen

kasuan ohi den bezala, ibiltzen dela, bai, baina guztiz erabilera bakanean,
noizbehinka baizik ez, jende adinetakoen ahoan inoiz, episodikoki baizik ez,
gutien uste dugunean, ez sistematikoki ez eta usu ere. Testuek erakusten digute
arkaismoen agerpena bakanduz doala eta aldaera berria nagusituz joan dela.
Arkaismoen erabilera, gainera, ez da kasu guztietan lastertasun berean ahultzen
edo bakantzen, batzuek luzaz irauten dute, baina beste batzuk, ordea, galtzen
hasiz gero belaunaldi batean edo bitan ezkutatzen eta ahanzten dira: galbidean
edo indargalduz doazen hizkuntza-ezaugarrien ibilbidea ez da beti berbera iza-
ten eta Amikiize eskualdeko idazkiak berak dira gertaera honen lekuko.

5.3.4.1. Egun ke aditz-morfema eta -en atzizkia biltzean keen nahiz ken
laburtua aurki ditzakegu Amikiize eskualdean, bi emaitzak. Literatura zaharrean
keen da egitura bakarra, non eta ez den keien epentesiduna ageri, Lapurdiko
idazkietan ohi den bezala, baina gure eskualdeko testuetan ez da kasik adibide-
rik:

c. 1740: daitequeen (32) & eztaitequeenian (94), diratequeenac (37), ditcaqueen
(manam), ezcaqueenic (19), gaiztequeenaren (22), lecaqueenac (63)

1782: nindaitekeen (286), guintukeen (288), duhakeen (297), ciratekeenetaric (310)
1786: daitekeen (43), diratekeener (57), hicatekeenian (107) / daitekeien (9)
XIX-ko Donapaleuko katixima: daitekena (229), gindukena (236)

Jauregiberri (1981): dezakenian (74) / lizatekeiala (78)

5.3.4.2. Soziatiboaren euskara zaharreko -ki aldaera testu guztietan ageri
da, baina 1782ko itzulpenean izan ezik, maiztasun apalagoa du -kin-ek baino:

c. 1740: vigiliequi (79), testuko -ki-ren adibide bakarra / gurequin (manam.), ¢ure-
quin (8), batequin (37); pluralean hegalequin (21)

1782: arracoin handireki (84), cureki (24), elgarreki (33), Gincoareki (110), gracia-
reki (18), itceki, lancareki, espointzxareki eta canaberareki (192), oussustamendureki
(30) / berekin (66), harekin (158), Gincoarekin (29), mehatzchurekin (444); liburuak lau
aldiz dakar -kilan berria: berarekilan (204), dereunekilan (445), handienekilan (324),
heenekilan (210), baina ez darabil -kila-rik

1786: berriareki (37), ecagucereki (111) / courekin (13), estecurekin (138), heekin
(99), penekin (16), seindiarekin (143)

XIX-ko Donapaleuko katixima: konfiantzaiki (233), adibide bakarra katiximan /
zourekin (224), beraikin (230), elgarrekin (230), noekin (233), ikhustiaikin (233), fede
bizi batekin (234), botheriaikin (229), chediaikin (244), Jinko Jaunaikin (227)

Jauregiberri (1891): arnuarekin (71), belharrekin (75), elgarrekin (71), lizarrarekin
(77) —baina leizar dakar ere (78)— / bateki (79), honeki (71)

5.3.4.3. Inesibo zaharra ez da ageri 1740 inguruko testuan, baina XVIII.
mende bukaerako batean bai; bestalde, gasien beharrean gasian dakar 1782ko
itzulpenak:

c. 1740: curutciaren gaifiian gurecat hilic (3); lurraren gaifiian (9); hitz hoin
gaiitian (20, 28); eguin duquegun hunguiaren eta gaitzaren gaignian (38)

1782: hitz horien gagnan (17); dugun ikuz horren gagnan Seindiec cer seindimendu
duten (38); hotan gagnan goguaketatu ni¢an aldi oroz (35); heriuaren gagnan medita-
cione eguiten dugunian (86); beste orotan gagnan dien abanthailhez (87); gaiiian-en
adibide bakarra dakar: eguia horren gagnian fedesco acto baten choilki eguinez (77);
etxen-en adibideak anitz dira: adiskide batec bere adiskide maithiaren etchen sartcia
desiratcen dien beno aboro (25); Zachearen etchen sarthu cinenian erran cindiena
(211); ama hirian baitcen, gin onduan bere semia etci etchen idireiten (223)

1786: preferencia becatore lagunaren ohoriaren gaignen (148) / curutciaren
gaifiian (8); Ceren gaiiian icanen da jujatia? (10); cf. beste hau ere: maite citut ene
bihotz guciaz, gauga gucien gainatic (13)

XIX-ko Donapaleuko katixima: bere estatuko obliazionein gaiiian (243)

Jauregiberri (1891): goure gainian (70)

5.3.4.4. Amikiizeko egungo euskaran gordetzen ez diren arkaismoak ageri
dira idazki zaharretan. Aditz autonomoak iduri du izan zirela *edutsi, *i eta
*eradun, emate adiera bederen bazutenak, Lazarraga, Refranes y Sentencias,
Juan Zumarragakoaren gutuna, Leizarraga edo Irufieko XVII. mende hasierako
olerkiak lekuko. Izan ere, 1782ko Pratica-n adiera hori bera dute *eradun-ek
eta *i-k bi adibidetan eta baita gure eskualdeko testu gehiagotan ere; ikus gaiaz
Céline Mounole (2011: 349).

c. 1740: esquerr daugut neure bihotz guciaz ceren nahi uquen nucun visitatu (125)
1782: cerc deraucun ppena (350); Gincoari tiici eskerrac (281)

1786: esker daugut neure bihotz guciaz ceren nahi uken nucun visitatu (161)

Jauregiberri (1891): / promes eman derauziet (78)

5.3.4.5. *ezan, edun eta izan aditzen ba- aurrizkirik edo -ke atzizkirik
gabeko [- sortako era zaharrek Etxepare, Leizarraga edo Otxoa Arinen jar-
duna dakarte gogora; gure eskualdeko idazkietan badira honddarrak; bestalde,
1782koak ai- aurrizkia duen era botibo bat dakar:

c. 1740: ez, eguin lecaque sacrilegio higuingarri bat, cofessa litcan ere berce
becatu guciac (116)

1782: segur ican behar diici, beraz, Gincoac igorten derauzkigula gure hobetan
eta gure prootzchuric handienarendaco, eta elican ordian hetan beste prootchuric,
mundu huntan Gincoaren haur guiza gaztigathiac icaithia becic (311-2); Gincoac
permetitu balu Demoniuac haren tentatceco uken dien botere bera ene contre uken
lien (428); horra botiboa: sobera guihaur beithan poroanga diici otoitzcaren dugun
beharras, eta ailira poroanga suerte horiec becanago (97)

1786: nahi luketenac ez lican Gincoric heen becatien puniceco (85)

5.3.4.6. Euskara zaharrean ohi bezala eta oraino Zuberoan diharduen legez,
iragana adieraz dezake [ morfemak hipotetikoa beharrean; gure eskualdeko
idazkietan 1782koan ageri da aztarna hau:

1782: onduan bere etcherat itculcen celaric, laboraria idiren cicin urkaturic tra-
thia ein cuten lekian, Gincoac permetituric desesparacionesco seindimendiec ekar
lecaten bere buriaren urkatcera trathu gaizto hura ein cien leku berian (245); bathu
cutela laborari bat, ¢coinec anitz otoitu baitzcithien eman litcakoten bere paketac,
behar ¢uten lekura gogotic eremanen cerestela (145); bena nola Gincoac beti berez
arrangura baitu, eguin cicin meciaren eitera cerbitzchari hura joaiten celaric, igaran
cadin Elica baten aldian, ¢cointan Meca erraiten ari baitcen; Elevacioneco chilinta
incunic, Jaun Handiaren adoratcera Elican sar ladin, Meca haren akabanca incun
lecan, bai eta ere beste bi Meca ondoz ondo erran cirenac (246-7); eta bethiere inten-
cioniarekin, Sacrificio Adoragarri hartaric heer ¢or icaithen ahal cen parthia oro
heendaco ican ladin, beztendaco eiten cien oferimendiaz et¢adin heena hert edo guti
ahal (235-6).

5.34.7. Aspaldiko euskaran agerpen zabala zuen Ipar Euskal Herriko
ekialdean -(r)en atzizkiak etorkizuna adierazteko; -fu eta -i partizipio atzizkia
duten aditzei ere lotzen zitzaien, eskualdeko idazkiak lekuko:

c. 1740: aguerturen (5), beguiraturein tugula (96), desiraturen (9), finituren (21),
guertaturen (60), lagunduren (manam.), offensaturen (61), phizturen (5), possedituren
(31); icussiren (94), sinhexiren (96) / barcatuco (65), cehatuco (67), sartuco (87); itcu-
lico (4); betheco (60), erreco (45); jalguico (46)

1782: agerturen, aitzinaturen, azkarturen, baraturen, barkaturen; araziren, ekarri-
ren, erakatsiren, erosiren, ezarriren, ibiliren, ikusiren, irabaziren, itzuliren, utziren;
atxikiren / agertuko, aitzinatuko, azkartuko, baratuko, barkatuko, araziko, ekarriko,
erakatsiko, ezarriko, ibiliko, ikusiko, itzuliko, utziko,; beteko; atxikiko, jalgiko

1786: aguerturen (9), guertaturen (78), lagunduren (iv), phizturen (9); ebaxiren
(14), icoussiren (123) / barcatuco (85), beiratuco (88), cehatuco (86), maitatuco (82)

XIX-ko Donapaleuko katixima: barkhatuko (225), geldituko (242), juntatuko (242);
ardietsiko (241)

Jauregiberri (1891): edan eraziko (71) hartiiko (75), khendiiko (73), iitziko (74) /
ezarriren (78)

5.3.4.8. Euskara zaharrean izan eta edun aditzen era trinkoak — *edin edo
*ezan izateko beharrik gabe— edo beste aditz trinko batzuk menpeko perpau-
sean ager zitezkeen xedezko edo agintezko balioan, baina baita perpaus konple-
tiboan edo borondate-aditz baten perpaus osagarrian ere, Amikiize eskualdeko
idazkiak lekuko:

c. 1740: ait’amac ohora itcagu lurrian ¢auden luzazqui (9), adiera xedezkoa du
garbi; Nola ican daiteque ican den Ama, eta Virgina baratu den? (28); beharr da Gin-
ciia... othoitztu nahi ditien haren frutiac applicatu bai guhauri, bai berce, sacrificiiia
oferitia ican den persona gucierr (106); galdeiten daucogu placerr guitien beguiratu
becatutic, Demonivaren ganic, Ifernutic... (56); galdeiten daco nahi dazcon barcatu
eriari unctatcen ¢azcon membro bacotchaz eguin ditien becatiac (120); conjuratcen
citugu Jesus ¢ure semiaz, nahi dauzquiucun othoi barcatu |...gure becatiac) (128)

1782: Gincoac lexala... sinhestetan guinen! (275); desira ere dieitecu ezkinen
behin ere mundura gin (342); bena erran ecadagu othoi, dembora berian, nunti jiten
ahal den etciren lohikeriaco penxaketez behin ere ppenathia i¢can (395). Hona orain
xedea adierazten duten adibide iragankorrak; edun-en era zaharrak nabarmendurik
dakartzagu, baina *edin eta *ezan, letra biribil nabarmenduan: horra sendua cira,
eztecacula aboro becathuric eguin, damu edo malur handiago bat eztucun (314) era
trinkoan; hobe lukecu, dudaric gabe, gure proximuarendaco amorioz eta opinione
hunez bihotz¢cac bethiac guinthien eta guihauren estakuriac beguien aitcinian atchiki
guincan (419). Hona orain nahi baliatzen duten aditz lokuzioak: otoitzcen dugula-
ric nahi dien gure pacencia ezkacen ordain hartu edo errecebitu Jesu-Christoren
pacencia (152); ¢ointan Apecac Aita Eternala otoitzcen baitu bere Seme bakoitz¢aren
merechimendiez nahi dien errecebitu offritcen deracon Sacrificiua (233); nigarrez
otoitzcen cielaric nahi cien lagundu oro contre cithienaz gueroz (390); otoitzcen
citugu, Jauna, nahi tucun gure botzcac juntathiac ican diten manatu Celuco Aingu-
rieneki (151); otoitu ciela Joannez Egiptaco Abade Seindia nahi cien sendotu sukar
gaiztho batetaric (332). Are *eradun ere bada tripertsonaletan: handiski otoitu cicin
nahi ceracon eman har hetaric bat erlekietan beguiratceco (325); haren otoitzcera
nahi ceracon Gincoaganic ossagarria jardiretxi (327).

1786: Nola ican deiteque ican den ama eta virgina baratu den? (37); nahi luketenac
ez lican Gincoric heen becatien puniceco (85); galdeiten daco nahi dazcon barcatu
eriari ounctatcen ¢cazcon membrouez eguin ditien becatiac (155); galdeiten daucogu
placer guitien beguiratu becatutic, Demoniouaren ganic... (72); anhitz otoicen citugu
Jesus coure semiaz, nahi dauzkiucun othoi barcatu [ ...goure becatiac] (164)

5.3.49. Iraganeko Nor Nori adizkietan bi erak batera ditugu, it morfema
falta duten zaharragoak eta baduten berriagoak; hona idazkiek dakartena:

. 1740: gin baicacon jin baitzitzaion’ (28) / baitcicacon ‘baitzitzaion’ (23), citceen
‘zitzaien’ (35)

1782: etceitan ‘ez zitzaidan’ (428), zit- gabeko adibide bakarra liburuan / citcakon
(155), citcaucien (69), ezpaitzcitceen (232)

1786: gin baicacon ‘jin baitzitzaion’ (37) / citcacon (133) & cit¢acola (251), citceen
(153)

5.3.4.10. Ugari dira egun ibiltzen ez diren aditz trinkoak, iraganeko idaz-
kietan ageri direnak; hona sorta bat erakusgarri:

c. 1740: dabil¢a (22) / eztuanian (69), hartcera guacen errepaussa (128), cuazte
(38), duacenac (5) & duatca (21) & duatcenac (46) & baduatcea? (46) & ¢ointara
baituatca (6) / caude (agint., 128), cautezte (38), daude (6) / dirauino (126) / ahal
badagui (68), eguicu (1), eguidacu (83) / diogu (92) & diogunian (108) / igucu (8) /
emagugcu (126) / erragucu (103)

1782: lexala ‘letsala, nahi lezala’ (40) / cio¢ut ‘diot’ (18), cio¢cu ‘dio’ (60), ciocie
‘diote’ (160) / beiraugu edo gogua emagu (43)

1786: dabilga (29) / eztuanian (90), duatca (29) & duatcenac (10) & duatcenen
(126) & baitouatca (10) & badouatcea? (61) & douaicenac (61), agintezko cuazte
(agint., 50) / ¢auste (50), dauzcon ‘dagozkion’ (81) / datgca (104) / ahal badagui (88) /
igucu (12)

XIX-ko Donapaleuko katixima: gouazen (231) / beito ‘baitago’ (224, 241) & dola
(226) & badoya? ‘badago?’ (245), beitzaude (223), beitaude (245) / beigauzkete (224)
/ dazkielaik (228) / ekharrakozu (233)

Jauregiberri (1891): dario (71) / ezin dauke (71) / dohakola (76) | emozie (71, 73)
& emaozie (71,73)

5.3.4.11. Ahalekoak ez diren *edin-en pluraletan egun ere falta den z mor-
femarik ez da testuetan:

c. 1740: prest egon guiten (43), sarr citen ene bihotzian (124), salva diten (33)

1782: herssa guiten (105), etciten ... ezteka ‘ez zaitezen’ (338) & etcitela horri fida
(406), etzitesten tentacionetan eror (377) & etciteztela enea (28), hel diten (92)

1786: prest egon guitian (58), salva diten (44) & informa diten (4) & amorecatic
fidelac hobeki aplica ditien oracionari (106); catichima bat, cointan erreligioneco
lehen principuac ican citen explicariac (sic) ‘izan zitezen’ (3)

XIX-ko Donapaleuko katixima: ohit giten (233) & izan gitela (234), bizi ziten luzaz
(234)

5.3.4.12. Idazkiek erakusten dute *edin eta *ezan sailetako adizki ez aserti-
boetan osagarri datiboa dagoenean ez dela i datibo morfemarik ageri:

c. 1740: hungui eguin ahal decaqueogu ‘diezaiokegu’ (62), eman decagun
‘diezagun’ (55), eztecacunaren ‘ez diezagukeenaren’ (48), eguin ahal ¢cecaquegun
‘ziezagukeen’ (13), eguin lecaguten ‘liezaguten’ (61), eman deceen ‘diezaien’ (80);
izan-en Nor Nori saileko asertiboan ere i morfema gabekoa da adizkia: guitcazcola
‘gatzaizkiola’

1782: decakoon ‘diezaiokeen’ (448), lecakoonic ‘liezaiokeenik’ (57), eztecakegucie
‘diezagukete’ zuketan (164), decacogun ‘diezaiogun’ (25), cecacon ‘ziezaion’ (324),
lecagun ‘liezagun’ (104), lecacun ‘liezazun’ (131), balecagu ‘baliezagu’ (13)

1786: decakeogu ‘diezaiokegu’ (80), lecaguten ‘liezaguten’ (79)

XIX-ko Donapaleuko katixima: dezakoun ‘diezaiogun’ (233), ezauzu ‘iezaguzu’
(224)

Jauregiberri (1891): dohakola (76), emozie (71, 73) & emaozie (71, 73), ezakozie
(75) —argitalpenean ezazozie— / diozozie (72)

5.3.4.13. Baldintzaren protasian *edin eta *ezan oinarriko adizkiak balia-
tzen ziren euskara zaharrean eta honelaxe da gure eskualdeko idazkietan ere:

c. 1740: gaizqui mingo diren compagnatic, ahal baguite, erretiratuz (76); ezpagui-
neca adora (102)

1782: ene Aita, ahal badadi, eneganic urrunt ecacu calica hori (300); dei banin-
dega (57); merechi ahal banega! (242); penxa baguindega (71); ahal baleca (368); ahal
balecate (311); eman banitca (287); eguin balitz¢ca (117); eguin baguingca (56); soguin
baguindegako (428)

1786: gaizki mingo diren compagnatic, ahal baguite, erretiratuz (98); confessa
balitgca ere (149); ezpaiguinega (sic) adora (132)

5.3.4.14. Zahartzat jotzen dira erlatiboko perpaus buruezkerrak eta baita
burua hondarrean dutenak ere; eskualdeko idazkietan bi ereduak ageri dira:

. 1740: hori da aphezpiqu bere missionia errecebitu dutenen autoritatiaren azpian
populien instruitcia (77); ogui galdeiten dugun hura (55) / gure proximiiaren salva-
mendiari soiten duten gaucac (52); eracuxten ditien lekhia (53); ibili guiren lekia,
antatu ditugun personac (112)

1782: emazte hamabi urthe hartan odol galciareki cen bat, medikiec ecin sendotu
cutena (201); Seindu umilitathia chehetarcun bateki tratatu dutenec anitz grado ber-
tuthe hortan ecarten dicie (277); ohoin etche bat arrobatu nahi lukeen batec (364);
cunbatenaz gauga, ceren ere gagnan gure jujamendia eguiten baitugu, handiago edo
thipiago baita (418); gauca estimatcen dien hareganaco gure desiren icaria (10);
guicon penitencia handiric eguinez bici ciren batcuri (272) /| presencia hura diagocu
gure beithan ican behar duten bi seindimendutan (74); apecec Mega Seindian sacrifi-
cio ikaragarria oferitu beno lehen eguiten duten ezkien ikuzthia (195)

1786: ogui galdeiten dugun houra (71); tradicione errecebitu behar direnac (55) /
hartcera gouacen errepaussa (164)

XIX-ko Donapaleuko katixima: Jinkuari bekhatiengatik eman behar zakon satifa-
zioniain barkhamendia (242)

5.3.4.15. Denborazko perpausetan -la(r)ik atzizkia ibiltzen da egun nagu-
siki Amikiize alderdian, ohiz ez da -nian entzuten; egoera berbera aurkitu dugu
Nafarroa Garaiko Aezkoan guk, -nean aldaeraren ale bakan baizik ez da entzu-
ten Garazi gaineko ibar horretan, baina ausarki ageri da XVIII-XIX. mendeetako
idazkietan. Amikiize eskualdean ere berdin da, anitz ibiltzen da -nian X VIII-XIX.
mendeetako idazkietan:

c. 1740: endelgamendutara gin guirenian (10), heldu guirenian (79); igortcen
dituztenian (14); gure Jauna jujatcera ginen denian (37)

1782: mingatu guirenian (214); pindar bat lastora erorten denian (359)
1786: gin guirenian (15); jalguitcen direnian (29)

XIX-ko Donapaleuko katixima: aphezak eskia gibelatu dienian, ahua hetsi behaizi
eta Ostia Seindia ihetsi hezatu denian (246) / zerbeit obra hunen egiten hasten gielaik
edo gerthatzen girenian beharretan, tentazionetan edo lanjerrian (227)

Jauregiberri (1891): siikarra dienian (70), seindi diizienian (70), ezagiit diizienian
(71), zangua heda dezakenian (74)

5.3.4.16. Egun gertatzen den bezala, eskualdeko idazkietan ere estrapo-
sizioan ageri dira aditz iragankorren osagarri zuzen batzuk, aditzetik guztiz
eskuinera kokaturik:

c. 1740: executatcia haren manien (21); han guri preparatceco leku baten (36)

1782: hartacotz, gauca handi bat dugu anitz estimatcia Gincoaren bidian aitcina-
raci guitcaketen gaucen (11); net prootzchoz dela gure abangu ispiritualaren desiraren
ukeithia, edo hobeki erraiteco, haren gosse eta egarriaren (22); eracazteco... erakaxi
behar cithien gaucen (257)

1786: han gouri preparatceco leku baten (48); gouri igortceco Ispiritu Seindiaren
(48)

Jauregiberri (1891): / eginahalaren egitera (71); eritarziin horren sendotzeko (72)

5.3.4.17. Polaritate negatiborik gabeko egoeran, “norbait” edo “nornahi”
izenordainak ez, nehor edo ehor ageri dira Amikiize eskualdeko idazkietan
—Zuberoan ehor ibili ohi da—; aldiz, Baigorriko XIX. mendeko Iribarnegarai-
ren San Mathioin ebanjelioan no(h)ait ageri da: ordian Yesusek erran zeen bere
dizipulier: nohait yarraiki nahi balin bazaut, ukho ein dezala bere buriai (53);
eta noait mintzatzen bada Gizonain Semiain contra, barkhatia izain zako (43);
egiazki, egungo Amikiizen ere noit ibiltzen da ingurune gramatikal honetan,
baina Oragarreko lekuzko adibide batean eskema zaharraren jarraipena daku-
sagu, nihat ageri da, ‘inora’ adieran; cf. 7.3.2.8.3.1. §: hona hemen gure eskual-
deko lekukoak zerik diren:

c. 1740: ceren neorc engaiatcecotz, jaquin beharr baitu certara engaiatcen den
(68); Aunhitz aldiz egunian neorc communia degcaquea? (107); exercicuéndaco neorc
dien desgusta vorontario bat (90); ceremonia bat ¢ointan neorc bere buria oferitcen
baitaco Gincuari (122); neor malhuross denian ezcongan (124) / cenbait accione gai-
chto eguinen diela, hala nola cehatuco diela norbait cin eguin diena, obligatia dea
bere cinaren complitcera? (67)

1782: hitz horietan daguena mundu guciarendaco ducu eta berheciki, perfec-
cionera heldu nahi direnen, eci nola gauca handiec bereki baitute bere gomendia,
nehor aboro ernetarcun hetan ukeitera ekarria ducu, bena gauca thipietan nehor
gutis aboruetan lachatcen dugu, uztez gauca guti bat den hetan falta eguithia (38);
haxarrian ihi cucun gaitzgcaren handitcetic beiratcia, bena ceren nehorc gaitzca orano
thipi cenian lachoki utci dien, becatu thipietaric corrigitu faltaz eta gauca thipiez
cassuric ezthielacotz ein, hantic gin ducu lachakeria ahalgaicun batez, tentacioniari
bere buria garaitcera utci baitu; Gincoac lexala, halaco exemplien poroangac eliten
hain ussu! (40)

1786: beldur hori jiten denian bicitce honi ehorc dian stecamendutic (156); occa-
sione hortan ehoc eman behar baitu confessioniaren osso eguitiari preferencia beca-
tore lagunaren ohoriaren gaignen (148) / cenbait accione gaishto eguinen diela, hala
nola cehatuco diela norbait, cin eguin diena obligatia dea bere cinaren complitcera?
(86)

5.3.4.18. Euskaraz ukapenaren hurrenkera zaharra “aditz nagusia + ez +
adizki laguntzailea” da, hainbat adibide lekuko; Etxepare: esquer hon bat vghen
eztut cuyeganic vician (64); baita erlatibozkoan ere: nahi eztenac enganatu (42).
Katixima zaharretako debeku formula batzuek ukapenaren hurrenkera zahar hau
bera dakarte. Hona gure eskualdeko idazkien lekukotasun zenbait:

c. 1740: orcilarez jain eztugu ez ibacoitzez haragui (10); juramenturic einen eztugu
(66); cf. neor obraz hil etcagu (71)

1786: ostiralez janen estuc (15)

XIX-ko Donapaleuko katixima: nehor obraz hilen eztuzu (234)

5.3.4.19. Eguzkialdeko idazleen lanetan *edin edo *ezan oinarriko aditza
dakarren xedezko perpaus bat baliatu da, amorekatik partikula lagun duena,
honen kokagunea perpausaren aitzinean nola ondotik doalarik. Errate batera,
Zuberoan Belapeire da erabileraren lekuko (1696): amorecatic paradussian
Gincoa gana artecari eta patron houra ukhen decan (1, 63). Lapurdin ere ibili da
amoreagatik aldaera, Materra lekuko: ¢u hil cara, ni hil eznendin amoreagatic:
eta penatu cara, penetarik ene atheratceagatic (1623: 278-9); cf. mendebaleko
euskal idazkietako amorearren aldaera ere. Hona Amikiize eskualdeko idazkiek
dakarten lekukotasuna:

¢. 1740: dudaric bathere ican ez ¢adin amorecatic (35); ecagut decaten amoregatic
(sic, 38); goguan guehiago uquen etcagun amorecatic ¢ure maitatcia eta ¢uri placer
eguitia becic (126)

1782: Bonaventurac erraiten dici, Gincoac hiltceco orenaren ecin jakin hortan
nahi uken guithiela utci, amorecatic munduco gaucez sobera kassu ezkindecan eguin
(61); anitzcetan guttitciaraci diraacie Heuzcarala ican ladin itculia, amorecatic
Heuzcara becic eztakiten guiristhinhuac ere, probetzcha ahal liten Liburu preciatu
hortcaz (4)

1786: haren hilciaren eta piztiaren gaignian dudaric bathere ican ez¢adin amore-
catic (47); errachkiago jardirex ditcagun amorecatic... gaugcac (73); amorecatic fide-
lac hobeki aplica ditien oracionari (106); uken etcagun amorecatic coure maitatcia...
becic (162)

XIX-ko Donapaleuko katiximak gramatikalizazioaren beste aldaki bat dakar:
maithatzeko Jinkoua gauza guzien garietik, eta protsimo laguna hain amoekatik (240)

5.3.4.20. Perpaus kontzesiboak eratzeko nahibada partikula ibili izan da
ekialdean, Zuberoa edo Erronkari ibarrak barne; gure eskualdeko idazkietan ere
ageri da, baina egungo egunean ez da honelakorik entzuten Amikiizen, edo guri
bederen ez zaigu elkarrizketetan agertu:

c. 1740: nahibada bata bertcianic berechiac diren (18); nahibada ez guindien
merechi (127); nahi-bada eztugun gaizquiric eguiten (71)

1782: otoitu cicin bere Fraide lagun bat iratcartcecan, nahibada etcen ordian
orano unxa sendothia anitz flacatu cien sukar batetaric (17); nahibada beztagnez eris
edo flaccoz comenthiari etgcuten cerbitzchuric batere eguiten (13). Nolanahi ere den,
behin nahiz darabil: oraidanic, erran diici, nahiz nehorc behar dien finkatu hobekienic
beharren dien gaugari, orotarat ere eguin cirozkicu meditatcen thien bertuthen actac
ere (136)

1786: ceren hirour persona hoc, nahibada bata bercianic berechiac diren, ezpai-
tute natura divino bat bera becic (25); nahibada ez guindien merechi gaztiguric becic
(163)

5.4. XVI. mende bukaerako gutun bat

Liikiizeko Charles jaunaren alabak idatzia izan daiteke X VI. mende bukae-
rako gerla-gutun bat, Espainiako Simancasko artxibategian agertu zena; cf. J.
M. Floristan Imizcoz, “Conflictos fronterizos, espionaje y vascuence a finales
del siglo XVI: 20 documentos inéditos”, FLV 63 (1993), 204 or.; ikus J.-B.
Orpustanen argitalpena ere: Lapurdum 14 (2010), 138-9 or.

Gutunean XVI. mende bukaerako mintzoa islatzen duten ezaugarriak ageri
dira, menturaz Amikiizekoak. Tasun morfologiko zaharretan haur ‘hau’ erakus-
lea, nicac ‘ni(t)zaz’ instrumentala, niri datiboa eta neure izenordain hanpatua
ditugu. Nor Nori Nork adizkietan egungoak baino osoagoko deraut ‘dit’, derau-
cut ‘derauzut’, derautacun ‘derautazun’ eta Nor Nork sailean duiela ‘duela’,
hiatoan i duena; trinkoa da dioite ‘erraten dute’; etorkizuneko aditz nagusi
abisaturen dakar eta baita suplicazen nizaucu ‘suplikatzen nitzauzu’ = ‘eskatzen
dizut’ era zaharra ere. Denborazko perpausa da gindenian ‘jin denean’; aldaera
lexikoetan, berriz, honakoak ageri dira: anaie, bazu ‘batzu’, berce ‘ber(t)ze’,
countre ‘kuntre’, duhuruian ‘diruan’, egori ‘egorri = igorri’, encun ‘entzun’,
hainberze, haniz ‘anitz’, heben; baita urcagei ‘urkatzeko dena’ ere.

6. Aldakortasun geolinguistikoa
Baxenabarreko ipar-ekialdean







6.1. Baxenabarreko eskuara

Pertsonen arteko eta gizataldeen arteko hartu-emanen nahiz harremanik
ezaren arabera moldatzen dira historikoki mintzoak: orografia, hidrografia,
lana non ematen duten edo non aurki daitekeen, salerosgo hartu-emanak non
gertatzen diren, aisialdia bizitzeko jendeak nora jotzen duen... euskal mintzoak
bilakarazi dituen oldar historikoaren sorburua gizarteko eta naturako eragile
horien guztien araberakoa da. Baxenabarre gehieneko ibarretan ageri diren
hizkuntza-ezaugarri berdin edo berdintsuen kopurua handia da: Pirinioen altzoan
dauden herri bakan batzuk alde batera utzirik, aski eremu zelaia da Nafarroa
Beherea eta ez dirudi bertako jendeen arteko hartu-emanak behaztopa orogra-
fiko handirik izan duenik. Aldiz, Zaraitzu-Erronkarietarik gertatzen den bezala,
Oztibarretik edo Garazitik Zuberoara joateko bortu gorak gainditu behar ditu
gizakiak: udan mendiko bazkalekuetara joanen da bai goiti, Zuberoako mugeta-
rat, baina merkatura Dofianera jo beharko du astelehenero. Aldea dago mendiaz
bi alderdietako mintzoen artean, Garazi eta Oztibarreko euskaratik Xiberoakora.

Lapurdin gaindi Euskal Herriko erdigunetikako hizkuntza-eragina eta
espezifikoki Lapurdikoa mendebaletik biltzen dute Bidarrai batek edo Arbe-
roako mendebaleko herriek. Eskuin, Zuberoako Pettarrera joateko orografia
arazorik ez duten amikiiztarrek ere, Nafarroa Behereko ezaugarrien multzo
orokorretik saihesten diren hizkuntza-aldaera batzuk darabiltzate. Goiti galdurik
bezala Lapurdiko barrutian kokaturik dagoen Bardozeko hizkuntza-ezaugarriez,
erran daiteke Amikiizeko mintzoarekin estekaturik daudela; Aturri ibaiari zor
ote zaio historikoki lotura hori, nahiz amikiiztarrek eta bardoztarrek ur handia
goitixeago duten?

Nafarroa Behereak halako batasuna du mintzoen aldetik, baina trinkotasun
hori bereziki erdigunean ageri da, Arberoa, Garazi, Oztibarre alderdi horretan;
aldiz, hego-mendebalera Baigorrira jotzen badugu, edo ipar-ekialderat Ami-
kiizerat higitzen baldin bagara, baxenabar eskuara-tik bi ibarrotara isoglosa
batzuk biltzen direla ohartuko gara. Baxenabarren mintzo dibergenteena dute
gaineratekoekiko hala Baigorri ibarrak nola Amikiizek.

Henri-Guiter-en ikuspegian (1973: 103), Lapurdiko euskaratik Nafarroa
Beherekora ez dago dialekto biren arteko muga justifika lezakeen hizkuntza-
jauzirik. Bonaparteren ekialdeko vs. mendebaleko behe-nafarreren banaketaren

gaia, bestalde, frankotan eztabaidatu da eta Irizar zenak ikusi bezala, aldea ez da
handia: batean zuketa edo xuketa alokutiboa erabiltzea eta bestean ez erabiltzea
aipatu da dialekto-mugaren arrazoitzat. Egiazki, garrantzi franko eman zaio
zuketa-xuketa gai honi dialektologian, daukan sistematikotasun eta agerpen
maiztasun handiagatik.

Ordea, zuketarik edo xuketarik ezarekin batera, koherentzia geolinguis-
tikoan doazen hizkuntza-ezaugarri gehiago ditugu Nafarroa Beherean, errate
batera Baigorri ekialdeko behe-nafarrerarekin ez biltzeko; metodologia hertsiki
zain bageneza arrazoi horiei ere garrantzia eman beharko litzaieke eta artean ez
zaie eman. Beharbada esklusiboak ez direlako ez zaie eman, baina zuketa aloku-
tiboa ere ez da esklusiboa, ez orain ezta Bonaparteren garaian ere: indarrean
dago Zuberoan eta Hegoaldeko Zaraitzu eta Erronkari ibarretan ere ibiltzen
zen. Halaz guztiz ere, dauden lekuan kokaturik daudelako ziur aski, Lapurdiko
zuraidar batzuen begietan baxenabartarren jokabide sistematikotzat jotzen da
xuketa; cf. Epelde (2003: 343).

Hondarreko urteetako dialektologiako ikerketek nafar-lapurtera euskalki
bakartzat aurkeztu dute, baina aztertu behar da ea historikoki ere gauzak honela
izan ote diren: XVI. mendeko Baxenabarreko euskaran baziren ezaugarri berri
batzuk garai hartako Lapurdin falta zirenak, baina tasun hauek guztiak Zube-
roarekin partekatu izan ditu Nafarroa Behereak; hona zein diren:

e adizlagunetan hantik ‘handik’ eta heentik ‘hebendik’ aldaerak
¢ soziatiboko atzizkian -kila(n)

e izenordain indartuak: nihaur, hihaur; pluralean guhaur, zuhaur /| Zube-
roan gihaur, zihaur

e ehor & nehor polaritate negatiborik gabeko perpausetan; Baigorrin
nohait®

* naiz > niz, haiz > hiz, gira, zira eta nau > nu, hau > hu erako monop-
tongazioak

» zuketan mintzatzea, xuketa Baxenabarreri atxikiago egon bada ere

e aditz tripertsonala morfema datiborik gabe agertzeko aukera, XIX. men-
dean gertakaria Lapurdirat inguraturik

* ukhan aditza perifrasi perfektiboan, Zuberoan iikhen
43 Hona Oihenart: alfer egonez gaizki egiten nehork ikas diro (2003: 254). Beste bi hauek Baigo-
rrikoak dira, XIX. mendekoak, Iribarnegarairen ebanjeliokoak: ordian Yesusek erran zeen bere

dizipulier: nohait yarraiki nahi balin bazaut, ukho ein dezala bere buriai (Pagola, Iribar & Iribar
1999b: 53); eta noait mintzatzen bada Gizonain Semiain contra, barkhatia izain zako (43).

* perpauseko -a galdera morfema
* elgar aldaera ahostundua, Zuberoan alkar & algar dena

“Behe-nafarrera” dialektoaren ideia ere aski barreneraturik egon da
hizkuntzalarien artean. Ez dute Bonapartek eta haren jarraitzaile Irizarrek
bakarrik baliatu, Azkuek eta Mitxelenak ere bazerabilten. Eta zein dira dialekto
horren ideia bermatzen duten arrazoi edo argudioak, zein bere-berezko hizkun-
tza-ezaugarri berriak? Nafarroa Behereak baditu bere-berezkoak diren beste
berrikuntza batzuk, Zuberoan edo Lapurdin ageri ez direnak:

¢ noit ‘norbait edo zeit ‘zerbait’ erako erabilera laburtuak

* duen > diin bezalako bokal asimilazioak adizkietan (Hazparnealdean ere
badena)

* izan-en Nor Nori adizkietan ai > au egitea; Etxeparek cayt & caucu, bi
erak darabiltza

* jzan-en Nor Nori adizkietan datiboko hirugarren pertsonan zako ‘zaio’
aldaera izatea, nahiz Etxeparek zaika zekarren

¢ aditz laguntzaileen konbinazio berezi baxenabartarra da niz ‘naiz’, nin-
tzan ‘nintzen’, zako ‘zaio’ eta dako ‘dio’ adizkiek egiten dutena

* deramat, deramazu... erako adizki trinko berriak

* bait partikula kausala bit monoptongatzea

e elgar izenordain ahostundua

* intzun ‘entzun’ aldaera, Lapurdin* edo Zuberoan entzunen ez duguna

Ezaugarri hauek guztiak batera ageri zaizkigunean, tasunen konbinazio
hau Lapurdi edo Xiberoakoa ez denez, orain arteko tradizioan Baxenabarreko
eskuara-tzat jo da mintzo hori eta Ipar Euskal Herriko gizartean ere ibiltzen da
adigai hau: zenbait jendek, hainbat idazlek, euskal astekari ezagunenek erabili
ohi dute eta erroak egin ditu; Baxenabarre herrialde bat denez, bere batasuna,
mugak eta historia berezia dituena, euskaldun ipartar anitzek ibiltzen dute Baxe-
nabarreko eskuara-ren ideia.

Eta badira beste berrikuntza batzuk XVII. mendeko Lapurdin, orduko
Baxenabarren falta direnak, baina ondotik Nafarroa Behereko XVIII. men-
deko idazkietan agertzen hasi zirenak; aitor dugu kasu honetan arazo nagusia
Baxenabarreko XVII. mendeko testurik eza dela; cf. Suarez d’Aulan-en 1740

44 Lapurdiko mugako Hazparnen XIX. mendeko katiximan: intcutia (Pagola, Iribar & Iribar 1999b:
222).

urte inguruko katixima. Dena den, denbora iraganik Lapurdin baino geroago
Baxenabarren agertu berrikuntzok ez dira espezifikoak, euskara orokorrarenak
baizik, ekialdeko bidea motelago hartu dutenak eta Ipar Euskal Herrian lehenik
Lapurdiko idazkietan ikusi ditugunak; erdiguneko Euskal Herrian berriztatu
ziren itxura dute, gerora emeki-emeki ekialderat jo dutenak.

Baigorriko euskarak Lapurdi aldera jotzen duela gauza ezaguna da; hona
ezaugarri sorta bat lapurtarrek eta baigorriarrek ibiltzen dutena, Nafarroa Behe-
reko erdigunean eta Amikiizen falta baita:

* Nafarroa Behere guztian osoki bederen gauzatu ez den erorten > eror-
tzen erako bilakaeran Baigorriko euskara berritzaile da, Nafarroa Garaiko
auzoko ibarrak bezainbat; baigorriarrek ez dute erorten, ibilten erako
aldaera zaharrik gorde

* Baigorrin etxean aldaera berria dugu, ez **etxen zaharra

* -la(t) adlatibo zaharra dugu Baxenabarre gehienean, Baigorrin -ra(t)
berria baizik ez

* Baigorriko euskarak bere-berezko berrikuntzak ditu adizkietan, gainera-
teko Baxenabarren ezezagunak baitira

Bestalde, Nafarroa Behere guztian ibiltzen diren lau berrikuntza falta
ditugu Baigorrin:

* bit ‘bait’ morfema kausal monoptongatua

* moduzko -xe atzizki indargarria -xet & -xetan egitea
e ginen > ginden, zinen > zinden bilakabidea
 zuketa eta xuketa tratamenduak

Ezaugarri horietan guztietan gordetzaileago izan da Baigorri ibarra, dina-
mika bakartuagoan iraun du, Lapurdi eta Hegoaldeko Nafarroa Garaiko ibarrekin
batera: Nafarroa Behere orokorrarekin alderatuz gero, jokabide gordetzaileagoa
izan du. Nafarroa Beherearen hegoaldean, Nafarroa Garaia zulatzen duen ziria
dirudi Baigorriko kantonamenduak, sarbide baten eitea du: Baigorriko Banka,
Aldude eta Urepele mendien artean ditugu, Luzaidek, Erroibarrek, Esteribarrek
eta Baztanek inguraturik. Baigorriko hizkuntza-ezaugarri batzuek Ipar Euskal
Herriko mendebaleragoko euskararen oihartzuna dakarte eta Nafarroa Behere
gehienean ageri diren zenbait ezaugarritarik urruntzen dira. Besterik da frogatu
ahal izatea, Nafarroa Behereko berrikuntzetarik desberdinak diren Baigorriko
ezaugarri gordetzaile batzuk, Baigorriren izaera menditsuaren eta bakartze

orografikoaren ondorio diren, ala ondoko Baztan, Esteribar eta Erroibarrekiko
hartu-emanari ote dagozkion, ala bi arrazoiak batera biltzen ote diren.

Baigorri alderdiko euskaraz eta bereziki Aldudekoaz diharduela, honela
dio Lacomberi ikasirik Jean Etxepare Bidegorrik 1912an: mintzo dugu Aldudan
Baxenabartar garbia, bainan ez holetan arras Irisarrin eta Donianen bezala.
Ba omen ditu gure hizkuntzak hetarik berexkuntza ttipi batzu (in Charritton
1984: 259).

Garazitik edo Iholdiko kantonamendutik zetorkeen hizkuntza-eragina
zehazki zerk neutralizatu du Baigorrin? Zerk baino, zerk gehiago? Enpirikoki
froga ote daiteke, Baztango, Esteribarko, Erroibarko eta Baigorriko diren
ezaugarri batzuk — Nafarroa Behere orokorretik saihesten direnak, baina beste
eskualde batzuekin partekatzen dituztenez esklusiboak ez direnak—, mugaz bi
aldeetako ibar hauen arteko hartu-eman historikoari dagozkiola? Ez da aise.
Ohar gaitezen, bestalde, baigorriarrek —urepeldarrak eta aldudarrak barne—
asteleheneroko merkatura Donibanera jo dutela, Garazira, han izan dutela bilgia
eta Elizondora urtean behin joan direla feriara; baina hori egungo errealitatea da.

Euskal mintzoak diren bezala izatea eragin duten arrazoi historikoak ez
ditugu nahi bezainbat ezagutzen, baina badakigu egun Baigorrik kudeatzen
duen Aldudeko oihana aspaldian Erroibarrena eta geroago erroibartar eta baz-
tandarrena izan zela, Zangozako merindadekoa. Abeltzaintzaren aldetik lotura
hertsia izan da Luzaide, Erroibar, Esteribar, Baztan eta Baigorri ibarren artean:
Sorogaingo fazeria adibide argia da. Bestalde, Irufieak behar zuen haragia bil-
duko bazen, baigorriarren abeltzaintza zinez garrantzizkoa zen (Esarte 1983: 40).
Baztandik Baigorrira bizitzera joanak eta Baigorritik Baztana ezkonduak ere
izan dira historian zehar. Eta Baiona Baigorriko ardoaz eta haragiaz behartu da
historikoki, baigorriarren eta lapurtarren arteko hartu-emana eraginik, ondoko-
tasun geografikoak bezala.

Baigorrin ez baita xuketan edo zuketan mintzatzen, Bonapartek mende-
baleko behe-nafarreran sartu zuen. Halaz guztiz ere, arestiko ezaugarri horiez
landa, Baigorriko euskara Nafarroa Behereko mintzo orokorretik bereizteko
arrazoi gehiago ere badira:

* Baigorriko eta Arberoa-lholdiko alderdia dira Baxenabarren bustidura
gutien dutenak eta Lapurdi ekialdeko erara gehien hurbiltzen direnak

* Baigorrialdean badirudi r#z taldea gehiago ibili dela sz baino

* Baigorrin nundik & handik erakoak ditugu: **nuntik & **hantik erako-
rik ez, ezta **hanko edo **he(m)enko erakorik ere

* bakanduz joan da Baigorrin soziatiboko -kilan atzizki berriaren erabilera

* bilaketa atzizkia ez da -ka Baigorrin, Baxenabarre hegoalderagoko -keta
baizik, Baztanen gisa

Nafarroa Beherean bederen, zuketaren eta xuketaren eremua hizkuntza-
ezaugarri gehiagorekin ere geolinguistikoki koherentea dela ageri da: zuke-
ta-xuketa falta den Baigorrin Baxenabarreko ezaugarri berritzaile batzuk falta
dira eta zuketa-xuketa egiten den tokietan, Baigorrin falta diren berrikuntzen
eremu bat sortzen da.

6.2. Bardozeko heskuara

Liburu honetan guztian ikusiko denez, bada halako konexio bat Amikiize
eta Aturrialdeko euskararen artean, edo hori erran daiteke zenbait ezaugarriz
bederen: alderdi lexikoaz egin dugun azterketan nabarmen ageri da Amikiizeko
hitz eta aldaera zenbaitek jarraipena dutela Bardozen edo Aturrialdean. Guk gaia
ez dugu sakon aztertu, besteak beste Aturrialdeko euskararen lagin sendorik ez
dugulako, baina argi dago Amikiizeko ezaugarri franko Bardozen berragertzen
zaigula eta hori aspalditik heldu den erlazio bati dagokio, nahiz egun erlazio
horren islarik ez den ageri; eman dezagun, Arbotiko lekuko batek dioskunez:
eztik relazioneik Bardotzek eta Amikuzekin, ez. Egun bederen lan aferetarako
bardoztarrek Baionara jotzen dute eta ez Amikiizerat.

Baina ez Amikiizekoarekin bakarrik, Hazparneko euskararekin ere lotura
hertsia du Bardozeko mintzoak, Hazparnealdeko berrikuntzak bildu ditu honda-
rreko aldian Bardozeko euskarak: mintzoaren aldetik Bardoze eta Hazparne ez
dabiltza urrun, izan ere Bardoze Lapurdin da eta lapurtarren hainbat ezaugarri
partekatzen ditu Bardozeko mintzoak; cf. 7.1.3. §.4°

Beste ezaugarri aipagarri bat bardoztarren izaera nahasi edo xarnegua da,
kaskoinarekin duten harreman sakona, izan ere, Bardoze aldi berean herri eus-
kaldun eta kaskoina baita, biak, nahiz egun euskara galbidean den Bardozen.

Hona Bardozeko euskaraz Amikiizen galdegin dugunean herri batzuetan
bildu dugun iritzia:

Bardotzeko "eskuara biarnosoo zen geiho, hemengoa heskuara (Oraga-
rreko Barta auzoa)

Bardotze eztakit ze heskuara den, erdia frantsesa, erdia "eskuara (Sar)

45  EHHA bildumako Bardozeko lekuko batek honela dio: diozie zonbeitek badiela eite Hazparneri
ene mintzaiak, galdein datazie hazpandarra nintzenetz, ezetz, bardoztarra nintzela. Aita-amak ha-
zpandarrak zituen bardoztar batek Kristina Encinarri ziotson Hazparneko eta Bardozeko euskara
iduriak direla (2008: 387).

bena Bardotze bauk biziki kaskoiii, e, eRan nahi bita biarnes eta hoi-
taik, ze (Ilh)

[Bardozeko eskuara konprenitzen?] Hein bat, hein bat [Xiberokoaren
iduria?] Ez, ez, ez, ez, beste gisa at ono, plutdt biarne[Z]ari hiirrentzen den
zeeit, erdi heskuara erdi biarnes (Arbo)

Beren burua baxtartzat hartu ohi dute bardoztarrek nortasun bikoitz hone-
taz jardutean, EHHA atlaseko lekuko bardoztarrak dioenez:

Basaburia ez hemen, hori Eskual Herrian, gu re Eskual Herrian gitzu,
bana bastartak

Eta EHHA-ko lekuko bardoztar batek dioena ere adierazgarri da:

hen guk nahastikatzen duu kaskoinarekin poxi bat, bai poxi bat, nahi-
tez, itzuli guziak denak kaskoinak bitira, nahitez, merkhatura johan ginen
Bastidat, johan ginen Bixunat, bena Peyrehoradeat hasi ginen eta han kas-
koinak dira

Hona zer dioen atlas bereko beste lekuko bardoztar batek ere:

behala, behala, elgar mintzatzen eta ta Donaphaleuko, Oharrekoa,
herria eta hek gutaz triifatzen, Bardotzen gauza drolia, erdia gaskoina, oai
gaztiek eztute mintzatzen eskuaraz, batutzu hitzak Eskual Herri guzietakoak,
“giltza” erten duu guk, auzo herrian “gakhoa” guziek, eta Oharre ta Bes-
koitze, eta auzo herriak triifatzen: “gakho” erten da, ezta “giltza” erraiten

Kristina Encinarrek Mugerren eta Beskoitzen entzun du bardoztarren min-
tzoa nahasixea dela (2008: 390).

Bardoztarren hitz berezia omen da xapo at ‘pixka bat’ ere, bardoztarrei
erraten baitiete hori ez dela euskara; hiztun bardoztarrek berek aipatzen dute
berezitasun hau (EHHA):

» <

“xapo at”, “pitta at” erteko orde, “xapoiio at”, ‘un petit peu’, emak
ogi xapo at, Bardotzen bakharrik, naski bakharrik

Aspaldiko lekukotasunetara jotzen baldin badugu, Bardozeko notario Cel-
habek XIX. mendearen erdialdean Bonaparterentzat itzuli katiximan ageri denez
(Pagola & alii 1999a: 275-316), badira hainbat tasun Bardozen, Amikiizeko
euskarari edo Euskal Herriko ekialdekoari anitz hurbiltzen zaizkionak; hona
ezaugarri horien sorta bat erakusgarri:

ii palatala (cf. Encinar 2008)

i - @i — ii - ii asimilazioa: biihiirtia (277), liibiirii (278), iilhiin (315),
litziilia (277)

muga adlatiboko -radio aldaera: akaantchadio (305), boulharreta’adio
(285), orduradio (281); cf. escouiiecoradino (285) ere

inesibo zaharrak: gaifien (308)

*edin-en ahaleko e - e aldaerak: deitekezu (279), ezteitekena (288)

-t lehen pertsonaren datiboan: erraazut (286), ema’atzut & emazkiatzut
(316)

hainbat hitz: aboro ‘gehiago’ (294), haidiirii (284), idokia ‘aterarik’
(312)

hainbat aldaera: -gerren atzizkia (280), gorphitzeco (292), -tarziin atziz-
kia (280)

6.3. Arberoako eskuara

Arberoako euskararen balizko batasun edo zatiketaz ez dugu iritzirik:
Heletan, Armendaritzen eta Mehainen erauntsi dugu datu biltzen, baina ez dugu
eskualde horretako euskara sakon ezagutzen, ez dugu arberoarren mintzoaz
funtsezko iritzirik.

Ezagun du, bestalde, Lapurdiko Hazparne hiriak hizkuntza aldetik Arbe-
roan eragin duela.

Bestela izan ezin zitekeenez, Nafarroa Behereko ezaugarri orokor ugari
baliatzen dira herrialdearen erdigunean kokaturik dagoen Arberoa eskualdean.
Euskal Herriko ekialdeko formekiko bestelakoak diren aldaerak darabiltzate
arberoarrek. Ipar Euskal Herriko Lapurdin nahiz Nafarroa Beherean berriztatu
diren, baina ekialdekoak ez bezalakoak diren ezaugarriak ageri zaizkigu Arbe-
roan.

Nolanahi ere den, Zuberoara eta haren ezkerretara ekialdeko Baxenabarrera
hedatzen diren ezaugarriak ere badira Arberoan. Euskal ekialde linguistikoaren
gune-gunean Zuberoa ikusi ohi dugu, bertan ageri da ekialdean geografia-eremu
hedatuena duten ezaugarrien konbinazio sendoena, baina tasun horietarik batzuk
ondoko ibarretan ere ibiltzen dira: funtsean Baxenabarren eta Lapurdiko iparral-
dean.

Ekialdeko ezaugarri gehienak Zuberoan batera agertzeak adierazten ote
du berrikuntza horiek guztiak Zuberoan sortu zirela edo bertatik hedatu zirela?
Beharbada bai, baina juzgu sendoagoak eduki ahal izateko hizkuntza-berrikun-
tzak banaka aztertu beharko genituzke, ardatz historiko-geografikoaren arabera.
Hauetariko ezaugarri batzuk Nafarroa Behereko hainbat alderditan ere ageri

zaizkigu, Zuberoaz landa ezker Amikiize eta Arberoarat ere hedatzen dira eta
usu baita Lapurdiko Aturrialdeko mintzora ere.

6.4. Oztibarreko eskuara

6.4.1. Oztibarre eskualdea

Hamabi herrik osatzen dute Oztibarre: Arhantsusi (Arh), Arroze (Arro),
Azme (Azm), Bunuze (Bun), Donaixti (Donaix), Hozta (Hoz), Ibarre (Ibarre),
Ibarrola (Ibarro), Izura (Izu), Jutsi (Jut), Larzabale (Larz) eta Zibitzek (Zib).

Landibarre herria (Lan) ez da Oztibarreko partaide, baina usu aipatuko
dugu herri hau hizkuntza-datuak aurkeztean, nahiz ez den guztiz Oztibarrekoa
bezalako euskara. Oztibarretik ezker, historikoki edo ofizialki bereiz egon da
Landibarre, baina Oztibarreren barrenean dakar Nafarroa Behereko herrien
izenen mapak (Salaberri Zaratiegi 2004) eta Euskaltzaindiak. Herriko Etxea
du eta bere lau auzoak: Behaune, Jandonemarti, Jantoozti eta Azkonbegi. Iba-
rrolan kontatu digutenez ez omen dira khuutzatzen landibartarrekin, izan ere,
Ipharlatzeko lepoa gainditu behar baita horretarako. Zibitzen dioskutenez mendi
hori hor du artian, ta hartako da behex, Landiarre hartako uzu behex, beste
alderdian da.

Zabala da gero Landibarre herria dituen lau auzoekilan, ohar bedi Baxena-
barreren bihotzean dela, kasik eskualde guztiak ukitzen ditu: Oztibarre, Arbe-
roa, Garazi eta Amikiize ondoan ditu; hegoaldean Azkonbegin gaindi Garaziko
Suhuskunera goaz, eskuin Ipharlatzeko lepoan gaindi Oztibarreko Izurara, goiti
Behaune auzotik Amikiizera eta ezker Arberoa du, Iholdiko alderdia.

Egungo mundu modernoan Frantziakoa bezalako erakunde zentralista-
rendako ez da ohikoa Oztibarre eskualdetzat hartzea: ibar honi ez dio izaera
handirik aitortzen. Ibarraren izena, datxekion eduki historikoa, hamabi herriak
eta geografia horretako jendeak dira egun Oztibarre euskaldunontzat, baina
Frantzian ez da errealitate administratiboa.

Gizarte eta ekonomiaren alderditik Oztibarre ez da ongi bereizten Dona-
paleu eta Donibaneren errealitate sendoetarik, bi hirien artean dago, ixtaklok.
Urrun da Hazparne, oztibartarrek ez dute hango merkatura jotzeko ohiturarik
ukan: Ibarrolan dioskutenez merkaturako hurruntxei duzu Hazparne. Donibane
eta Donapaleura, baina inoiz Maulekora ere jo dute, errate batera gerla den-
boran. Amikiizen ez bezala, ez dugu Oztibarren Hazparneko euskararen ederra
aipatzen entzun, baina hori bai, mendebaleko mintzoa goresten da: ba mintzaira
ederra da, Baigorrin ta, enetako ederra ute, ba, Baigorrin ba, Lapurdin e ba
(Zib).

Oztibarre ez da Baxenabarreko eskualde handienetarik, Arberoa eskual-
dearen edo Baigorri-Ortzaize alderdiaren pareko edo da kilometro karratuetan,
eta nabarmen Garazi edo Amikiize baino ttipiagoa, baina aintzat hartu behar da
Hozta — Arhantsusi — Landibarre herriek eratzen duten triangeluan, Gamarten,
Duzunaritzen edo Lekunberrin gaindi ondo-ondoan duela Garazi eta baita haren
gizarteko buru Donibane hiria ere, orain astelehenerokoa den merkatuarekilan.
Aspaldiko berrietan Garazira bizitzera joan oztibartarrak ditugu, zergen idazki
zaharretan ageri denez: Ainhize-Monjoloseko Apezetxeko Arnalt Larzabaletik
joan laboraria zen 1350ean (Arbelbide 1987: 29).

Nafarroa Behereko hego-ekialdean kokaturik, eskuineko mendi sortak
Zuberoatik bereizten du Oztibarre eta erdi hetsirik eta zokoraturik gelditzen da
ibarra, baina ez horregatik gizarteko komunikazio saretik landa. Larzabaletik
eskuin, Zibitze, Bunuze eta Donaixtin gaindi, Oxkaxe igan eta Oztibarrek ez
ditu urrun Zuberoako Muskildi eta Urdifiarbe: xiberotarren gizarte berezi eta
batu horretara aise iragan daitezke gure eskualdeko abeltzainak. Urdifiarben
argi ageri da Baxenabarreko euskararen hurbiltasuna eta eragina. Udan bortue-
tan elkar ikusten dute alderdi bateko eta besteko artzain euskaldunek; Jutsin
2005ean zioskuten bezala, juntan baigira. Jutsiko bidean barrena ere fite gaude
Pagola erdi-zuberotarrean.

Amikiizeko sarbidean da Uhartehiri, distantzia euklidearrean eta hizkun-
tzaz Oztibarrera hurbil den herria. Donapaleu dago Amikiize ibarreko erdigu-
nean, merkatu eta ekonomia aldetik garrantzi handiko hiria. Itxaron zitekeenez,
historiak diosku oztibartarrek Amikiizera jotzen zutela eta orain ere halaxe da:
era guztietako zerbitzuetarako, biziki erakarpen eragiten du Donapaleuk.

6.4.2. Oztibarreko mintzoa

Oztibarre izena euskal deituran iltzaturik gelditu da; eman dezagun, garai
batez Baxenabarrerekin horrenbeste hartu-eman ukan zuen Nafarroa Garaian.*

Garaziko eta Arberoa gehieneko euskararekin batean Baxenabarreko
eskuararen muin-muinean kokaturik dago Oztibarreko mintzoa, eskualde haue-
tan heltzen da baxenabartarren eskuara homogeneotasunaren goihen gradora.

Oztibartarrak ez dira Hazparne eskualdeburuaren orbitapean gertatu; hiri
horren indarra Aturrialdean, Lapurdiko erdialdean, Amikiizeko mendebalean
eta Arberoan senti da, eragina ukan du eskualde horietako mintzoan, baina Ozti-
barreko hizkuntza-datuek erakusten dute Hazparneren eragina ez dela ibarrera

46  Hiruretan hogeita hamarreko hamarkadako Osasuna futbol taldeko Juan Jests Ostivar aurrelari
azkoiendarra dugu gogoan.

heldu. Izatekoz, Landibarre bustitzen dute Hazparnetikako eragin horren tantek,
lexikoaren alderdi batzuetan.

Oztibarreko eskuara ongi ezagutzen duen Videgainek aski batasun hau-
teman zuen ibarrean (1989: 30, 38) eta lekuko oztibartarrek ere batasuna senti
dute ibarreko mintzoan, baina Arhantsusin Amikiizeren hurbiltasuna ageri da
eta Hozta ere berezitzat aipatu digute: xuketan mintzatzeko ohitura ukan dutela
eta Oztibarren oro har egiten den baino haboro entzuten zaiela xuketan, jende
hoztarrek nonbait Garazira joateko joera ukan dutenez: senar-emazteen artean
to eta no egin ohi da Oztibarren.

Guhaurek ere aski batasun dakusagu Oztibarreko mintzoan, baina ez da
gizatalde guztiz batua, ez doaz herri guzti-guztiak mintzoan batera, eragin baten
baino gehiagoren menpe dago ibarra, grabitazio indar linguistiko bat baino
haboro heltzen da ibarreko herrietara, herri batzuetarik besteetara aldea dago
hizkuntzan, baina ez du honek erran nahi ibarrean hizkuntza-batasunik batere
ez dagoenik.

Oztibartarren hizkuntza-komunikazioaren gaian ohar bat egin behar da
Zuberoaz: auzo eskualdea da oztibartarrentzat, baina orografiak bereizirik
mendiez bestaldean da. Ezagun du Oxkaxez bestaldeko mintzo zuberotarra eta
Oztibarrekoa anitz ezaugarritan desberdinak direla, baina halaz ere elkarren
ondoko ibarrak dira: oztibartarrek Xiberoara garaztarrek ez duten sarbide oro-
grafikoa izateak eragin duke Oztibarreko herrietan zuberotarren ezaugarritzat
jotzen ditugun era batzuk lehen eta orain erabiliak izatea eta aldiz, garaztarren
mintzoan ez agertzea. Ondoan Zuberoa izateak halako batasun bat eragin du
ekialdeko Baxenabarren; ongien Zuberoan gorde diren ezaugarri zahar zenbait
Amikiize eta Oztibarren ageri dira, baina Garazin ez, edo hein berean ez bede-
ren. Amikiize eta Oztibarre bete-betean sartzen dira ekialdeko Baxenabarreko
euskaran, franko ezaugarritan zuberotarren mintzo-ohiturei hurbil, baina hon-
darreko mendeetan eragin handia etorri da mendebaletik, erdiguneko Euskal
Herritik: ekialdean gorde diren ezaugarri zaharren geografia-eremua bakantzea
eragin dute ezkerretik jin tasun berriek: errate batera, XVIII. mendeko Oztiba-
rren aditz-izenean -ten — -tzen lerratzea gertatzen ari zen.

Alderdi guztietarik euskarak inguraturik den Oztibarre eskualdeak ez
genezake itxaron berezko hizkuntza-ezaugarri ugari izatea: harritzeko litzateke
ondoko ibarretan ageri ez diren tasunak Oztibarren ausarki ager balitez, hau
da, tasun endemikoak, esklusiboak, oztibartarrenak baizik ez direnak ibarrean
ugari baleude. Honelako eskualde arras erdigunekoek komunzki saihetsetako
herrietan ondoko ibarretako ezaugarriak ukaiten dituzte, haien eragina jasan ohi
dute, areago eskualdeak geografian hedadura zabala hartzen baldin badu; alta,
Oztibarre ez da ibar handia. Nafarroa Behereko euskararen interkomunikazioen

erdigunean edo erdigune honetatik hurbil egoteak eragin duke oztibartarren
euskaran berezko ezaugarririk batere ez izatea; ez dute berezko berrikuntzarik
sortu, ez dira ondoko euskaldunez bestela mintzatu: nabarmena da muga adla-
tiboko -radino aldaera, Oztibarren aurkitu dugun tasun berezi bakarra, Ami-
kiizeko -radio gogorarazten diguna.

Alderdi lexikoan ere berezitasun guti batzuek bereizten dute Oztibarre
ondoko eskualdeetarik. Hitzetan askaot ‘haize zirimola, zurrunbiloa’ aipa liteke
(Bun, Jut, Larz), Pagolan kaxkabot erraten dena; Garazi-Landibarren tirurite &
tiuite darabilte. Aldaera fonikoetan ere badira ale berezi bakan batzuk Oztibarren:
ainhera ‘enara’ —baina Landibarren i7ihara & ifiara dakar EHHA-K— , lanbrots
‘xirimiria, langarra’ (Jut, Larz) — Urdifiarben bezala—, perret ‘aketza, umea
egiten duen zerri arra’ —Landibarren herautx & eautx gorde da eta Ezterenzubi,
Gamarte, Irisarri, Hazparne, Izturitze eta Aturrialdean ere herauts & erhauts
dago—, toto ‘hazitegia, mintegia’ (Lan, Jut, Larz, Donaix) —Baxenabarren ez
dago beste inon; Zuberoan Pagolan dago eta Larrainen proposamen onetsia da
EHHA atlasean; Zuberoan nagusi da sofo—, xitxer ‘kazkabarra, txingorra’ (Lan,
Larz) —Domintxainen eta Pagolan bezala— ..., baina ez dugu datuetan Oztiba-
rren baizik baliatzen ez den hitz edo aldaera ugari sumatu, alderantziz baizik.

Oro har oztibartarrek ibiltzen dituzten hitz edo aldaerak ezagunak dira
inguruko eskualde zenbaitetan. Oztibartarrek inguruko mintzoekin batean eta
horiek aintzat harturik ondu dute beren eskuara, eta beharbada horregatik da
zaila, alderdi lexikoa aintzat hartu gabe hiztun bat oztibartarra ala garaztarra
den bereiztea, horregatik zail da Oztibarreko berezko ezaugarri markatzaileak
aurkitzea. Hiztun oztibartar baten kasuan baino, mintzotik aiseago jabetuko gara
zein eskualdetakoa den Baigorrialdeko edo Amikiizeko lagun bat.

Konparazione, Amikiizeko hiztun batek Oztibarren entzuten ez diren hone-
lako ezaugarriak erabiltzen ahal ditu:

* ii fonema palatalizatua
e [-u > ii-ii bokal sekuentziaren asimilazioa aitzinerat
e -oin > -uin & -usi bokal hersketa

* etxengo ‘etxeko’ lokatibo zaharra, Xiberoan etxenko dena

bariotek ‘bakar batek’ erako -ot atzizki txikigarria —baina ohart Oztiba-
rren badela -xot atzizkia: handixot, ttipixot...—

e datiboaren morfema bikoizturik duten aditz laguntzaileak: zindataziin
‘zenidan’ (Arriieta-Sarrikota)

* moduzko perpausetan partizipio bururatua beharrean aditz-izena balia-
tzea: uai libertitzez ai zizte lanian ‘orain dibertituz ari zarete lanean’
(Zoho); aldiz, beste alderdietan egitura horretan partizipioa baitezpa-
dakoa da; cf. Arberoako Mehaineko hau pusatuz atheako uk

Baxenabarren ezaugarri sail batek ez du Oztibarre ondoko mintzoetarik
bereizten, ez da ibarrean berrikuntzen sail sendo bat garatu, ondoko auzo
baxenabartarretarik ez dira nabarmen bereizten, horregatik, Garazi eta Arbe-
roakoa bezala, oztibartarren eskuara arras hurbil da Nafarroa Behereko mintzo
nuklearrari, ez du bereizgarri esklusiborik. Mintzoaren aldetik oztibartarrek ez
dute beren burua erakusterat eman, bereizgarri handirik gabeko mintzoa dara-
bilte, historikoki inguruarekiko komunikazio maila handia ehun dute.

Baxenabarreko erdigunean kokaturik, trantsizioan gertatu da inoiz, ipar eta
hegoko aldaeren arteko desberdintasuna gauzatzen den eremuan: anbiguotasu-
nez jokatu du ginakon / gindakon, zinakon / zindakon etenarekiko; Baxenabarre
iparreko era -nd-dunak eta hegoko era -n-dunak biak batera baliatzen dituzte
oztibartarrek. Berebat, lehen pertsona datiboko morfeman ere bitasuna aurkez-
ten digute: hegoalderago nagusitzen den da eta iparreragoko ta, bi alomorfoak
ageri zaizkigu Oztibarren. Baxenabarren ipar eta hego arteko trantsizioa dirudi
egin duela Oztibarrek, ipar eta hegoko jendeekin eskuz esku halako komuni-
kazio maila ona gorde du, hizkuntza-bitartekaritza lana eginez; konparazione:

 zuberotarrek gaztainaren morkotsa mardots deitzen dute eta amikiizta-
rrek, berriz, garbots & garbuts; guk Sorhapiiriin gargots entzun dugu;
oztibartarrek batzuekin eta besteekin egokitzeko konpromisoko gardots
berrikuntza sortu dute (Lan, Jut, Larz)

* oilanda orokorra dugu Landibarren eta ollanda Jutsi eta Larzabalen,
baina Amikiizen bezala, pullarda mailegua dago Jutsin eta pularda Lar-
zabalen

* Baxenabarren ohikoa den ortzegun dugu Oztibarren (Lan, Jut, Larz, Iba-
o), baina baita ostegun (Lan) eta osteun (Larz) ere; berebat, ortzirale
(Lan) & ortziale (Jut) ditugu, baina baita ostiale (Larz) ere

* Ipar Euskal Herriko ipar zabalean legez pazko ageri da Landibarre-Lar-
zabaleetan, baina pagolarren eta xiberotarren gisa, jutsiarrek bazko diote;
berebat, bestaberri ibiltzen dute jutsiar, pagolar eta zuberotarrek, baina
iparrerago bezala, Larzabale eta Landibarren p(h)estaberri ibiltzen da
eta phesta darabil Jutsiko lekuko batek (Videgain 1989: 1164)

Garaziko eskuarari ageri da lotuen Oztibarrekoa, lekukoek berek eta
hizkuntzalariak dakusate hori eta balirudike soilik hiztegiaren alderdiko fiabar-

durak direla Oztibarre vs. Garaziko ekialdea bereiztea ahalbidetzen dutenak,
baina guretzat berrikuntzen salbuespenak garrantzizkoak dira, errate batera
aditzetako -ki atzizkirik eza: Amikiize, Zuberoa, Erronkari edo Zaraitzu bezala,
berrikuntza honetarik landa kokatzen da Oztibarre, hain zuzen ere Aezkoa edo
Garazi ez bezala. Gramatikaren aldetik Garazik baduen berrikuntza hau falta du,
ez da Oztibarren -ki aditz atzizkirik, baina Nafarroa Garaian eta Lapurdin bai:
Epeldek are bardoztar batengandik izaiki bildu du (2003: 129); eta Baigorrin eta
Garazin ere ageri da.*” Azken buruan, Baigorrialdea eta Garazi lotuago egon dira
ezaugarri hau baduen Nafarroa Garaiari. Tasun berri honen hedadurari Oztibarre
immuneago egon da: Baxenabarreko saihetsean delako, menturaz? Ezaugarri
hori ez duten ondoko Amikiize eta Zuberoari atxikirik egon delako eta horiekiko
hizkuntza hartu-emanak eragin duelako oztibartarrak -ki berri horretaz ez jabe-
tzea? Ez da aise arrazoi sendoak ematea, izan ere oztibartarrek Donibane-Ga-
razira ere jo ohi dute, astelehenean egin ohi den merkatu garrantzitsura, baina
baita Donapaleura ere, eta hainbatek Donapaleura gehiago Donibanera baino.

Berrikuntza batzuek hedadura bat eta beste batzuek beste bat ukaitea zerk
eragin duen jakitea sekula ez da aise: izan-en Nor adizkietan nd edo nt izatea
—ginden & ginten ‘ginen’, zinden & zinten ‘zinen’ — berrikuntza analogikoa da
eta Baigorrin salbu, Baxenabarre gehienean bezala Oztibarre eta Amikiizen ageri
da, baina Xiberoan ez; adizki itxuraz berri hauekiko Oztibarre ez da immune
izan, Baxenabarreko ekialde guztiak berrikuntza hau darabil. Anitz ezaugarri
berriren abiaguneaz eta garaiaz ez dakigu gauza handirik.

Beste ezaugarri batzuek erakusten digutenez, Oztibarren ekialdeko
ezaugarri zahar batzuk gorde dira, baina Lapurdi eta Baxenabarre gehienean
berriztaturik daude: eraman —eamaiten dut (I1zu), eramain (Jut); baina baita
ereman (Jut) & eeman (Arh, Larz, Ibarro) & eemaitia (Jut) ere—, heben (Arh,
Izu, Jut, Ibarro) —baita hemen (Izu, Jut) ere; XVI. mendean heben zerabilen
Etxeparek Garazin eta orain ere heben dakar EHHA-k Gamarten—, hogei (Larz,
Ibarro) —nahiz ogoi & hooi ere ibiltzen diren (Larz)—; Amikiize, Oztibarre eta
Landibarren salbu, Baxenabarren hogoi berrikuntza ibiltzen da.

47  Egoeraren, gertakariaren edo ekintzaren hanpadura adierazten duen aditz nagusiko -ki atzizkia ez
da Oztibarren baliatzen, ezta diosala gisa edo balio puntukarian ere, ibar honek ez du berrikun-
tza bildu: cf. Ezterenzubiko soldadoak hor ibilki (EHHA) edo Luzaiden ere entzuten diren ibilki,
izanki, jakinki, jinki... Baigorri eskualdean ere badira adibideak, Barandiaranek Urepelen bildu
hau lekuko: iratzartu zenean, erloirik ez izaki etxean eta, ustez argia urbil zen, abiatu zen joan
beharra zen etxera buruz (1982-3: 22). Urdazubi eta Zugarramurdin balio puntukaria du eta baita
hanpatzailea ere, Lapurdiko Saran bezala. Baztanen ez da puntukaria, baina diosalean baliatzen da
eta baita era hanpatzailean ere (Montoya 2004: 176-7). Ibarrolan eta Donaixtin dioskutenez ibilki,
izanki, jakinki erakorik ez dute ibiltzen eta Videgainen 1989ko corpus luzean ere ez dugu ezaugarri
honen alerik ere aurkitu.

Oztibarreren kokaguneak behartu beharko gintuzke haren alderdi lexikoa
ardatz bat baino gehiagoren arabera aztertzera: Baigorri-Ortzaize eskualdea
ez du hurbil, baina Baxenabarre erdialdeko Irisarri, Heleta edo Armendaritze
herriak, goitixeagoko Amikiize eskualdea eta Garazi nahiz Xiberoa hurran ditu
Oztibarrek, horregatik hitzak eta hauen aldaera fonikoak ikertzean eskualde
horietako guztietako emaitza ere aintzat hartu beharko litzateke, ezina baita bes-
tela Oztibarreko alderdi lexikoa sendo aztertzea. Ondoko ibarretarik Oztibarre
lexikoki bereiztea ez da aise, ez du berezko tasunik, inguratzen duten ibarrekiko
lotura geolinguistiko hertsia ageri du, komunikazio maila sakona erakusten du
ondoko eskualdeekin, auzoei hertsiki estekaturik dago. Hitz eta aldaeretan forma
hedatuak darabiltza, saihetsetako Amikiize, Zuberoa edo Erronkarik frankotan
ez bezala.

Aldera dezagun Amikiizeko mintzoarekin etsenplu batzuen erakusteko:

Oztibarre Amikiize
basurde®’ basaurde

eguerdi egordi, egurdi & egiirdi
gorringo korringo

hurran ‘hurbil’ hurren & hiirren
ikhazkin ikhatzile
leizafin & lezafin leizamin & lezamin
mertxika mixtika
oihan oihen

otsolahar otsonahar
perrexila pexil(a)

urtxintx burxintxa & burtxuntxa

Lexikoaren arloan diharduenak itxuraz eremu aleatorioan dabilen sentiera
du, izan ere, zail da batzuetan sistematikoak diren ondorioak ateratzea; etsenplu
batek argi erakutsiko du zer adierazi nahi dugun. Teorian oren lehenago dago

48  Hori dakar EHHA atlasak Jutsin, baina guk basaurde lekia bildu dugu herri honetan; aldiz, Ibarro-
lan basurde entzun diegu hiztunei eta Zuberoako Pagolan ere bai.

133



AMIKUZE ESKUALDEKO "ESKUARA

denboran edo logikan oron asimilatua baino; Lapurdi eta Zuberoan nagusi da
oren; aldiz, Zaraitzun dago oron, Nafarroa Garaiko Pirinioen ondoan. Baxena-
barren ere hedadura du oron-ek, baina aldaera honek Baxenabarren duen koka-
gunea zehazterakoan ez da erabateko emaitzarik ateratzen.” Oro har uler liteke
oren-en kokagunea Baxenabarreko mendebala dela eta oron-ena Baxenabarreko
ekialdea, baina sobera salbuespenek uzten digute hankamotz ikuspegi orokor
hau; oroit, gainera, Zuberoan nagusi dela oren aldaera zaharragoa.

6.5. Zuberera euskalkia

dantzaria da xiiberotarra; ordian, zangoak arin eta biiria berdin (Laph)

Badago Zuberoako euskara salatzen duen hizkuntza-tasunen multzo bat,
zubereraren ezaugarri esklusiboek nahiz semiesklusiboek osatzen dute eta
herrialde guztian edo gehienean gaindi entzuten dira. Batzuk estereotipaturik
egon ohi dira: azentuera eta doinu kantari berezi hori nahiz seigarren bokal ii
tasun markatzaileak dira ondoko ibarretako hiztunentzat. Egiazki, Zuberoako
ezaugarri batzuk semi-esklusiboak dira: Zuberoa guztian eta Amikiizeko hain-
bat alderditan ageri dira, bereziki Zuberoako mugaren ondoan kokaturik dauden
Amikiizeko herrietan baliatzen dira, ez dira Donapaleuko kantonamenduko
eskualdearen hegoaldean edo mendebalean ageri. Amikiizeko mintzoa aurkez-
tean, Zuberoakoak ere badiren bereizgarri gehiago agertuko zaizkigu.

6.5.1. Zubereraren berrikuntzak

6.5.1.1. Itxuraz gaskoitik mailegaturik, euskal hitzetan i fonema dago
Zuberoan, Amikiizen eta Bardozen; berriki herri honetako ii aztertu du Encina-
rrek (2008). Fonema agertzeko baldintzak ez dira eskualde guztietan berdinak;
errate batera, Zuberoan ik sekuentzia egiten da, baina Amikiizen uk dago, ez
da palatalizatzen. Peillenek dakarrenez (1992: 252), badirudi XIV. menderako
Zuberoan bazela u-ren palatalizazio hau. Fonemaren sorrera dela eta, Miren

49  Atlasak oro har mendebalean dakar oren: Aldude, Arnegi, Baigorri, Bastida, Bidarrai, Irisarri, Iz-
turitze eta Uharten, baina ekialdean ere ageri da: Garriize, Jutsi eta Ezterenzubin. Amikiize eta
ondoko eskualdeetan guk bildu datuetan aski sartzen da ekialdera oren: Mehaine, Oragarre, Amo-
rotze, Bithirifia, Arriieta, Labetze, Arboti eta Xiberoako ipar-mendebaleko Olhaibin agertu zaigu.
Beste aldaerak ere hedadura handia du: atlasak oon Izturitzen, Armendaritzen, Landibarren, Ga-
marten eta Behorlegin dakar eta laburrago den on, berriz, Arriietan, Arbotin eta Jutsin. Guk bildu
datuetan, Arberoako Armendaritze eta Amikiizeko Bithirifia, Arriieta eta Zohota herriak oon-en
erabiltzaile dira, eta Xiberoara ere sartzen da: Sarrikotapea, Ainharbe, Pagola eta Urdifiarbera. Al-
diz, atlasak oen dakar Altzai eta Eskiulan. Guk bildu datuetan, aldaera laburrena den on, Amikiize-
ko Amorotze, Bithirifa, Labetze eta Gamuen ibiltzen da eta ipar-mendebaleko Zuberoan, berriz,
Olhaibi, Sarrikotapea eta Pagolan.

Lourdes Ofiederrak diptongazioaren azalpena eman du: u > uw > iw > ii (2009).
Ander Egurtzegik maileguzko bilakaera onesten du, baina diptongorik gabeko
sorrera aldezten duela diosku (a. k.).

6.5.1.2. Kontsonante sudurkaria ondoan duen o bokala hainbat hitzetan
u bilakatu da euskal mintzoetan, baina Zuberoan du gertakari honek indarrik
gehien; bilakabide hau ezezaguna da Erronkarin. Peillenek XVIII. mendean
kokatzen du o > u bilakabidea nagusitzea (1992: 253).

-

6.5.1.3. Hitz bukaeran -i#f sudurkaria eman dute maileguetako -(i)on(e)
bukaera zaharrak eta -on bukaera berriagoak: arrathu, arrazi, sasi; baita kamiu
‘kamioia’, lehii ‘lehoia’, xabi ‘xaboia’ itxuraz berriagoak ere. Euskal hitzetan
ere bada bukaera hori: kharrii ‘karroina’, hazkii ‘azkona’, hondarreko bokal
sudurkarian azentua dutela.

6.5.1.4. Amikiizen bezala i-u > ii-ii asimilazioa egiten da Zuberoan;
Erronkarin, berriz, u-u. Peillenek dioenez, XIV. mendeko oikonimo idatzietan,
Ithurriague (Bildozeko etxea), [ltturrialdea (Arstue) & Iturraltea (Monto-
ri-Berorize) edo ltchurie aldaera gordetzaileak ageri dira (1992: 256). Hau izan
liteke delako terminus post quem, baina gogoan izan behar da oikonimoak eta
dokumentu idatziak gordetzaile izan daitezkeela; izan ere, litekeena da ordurako
asimilazioa gertaturik egotea ere, zeren Zuhare herrian Uthurria eta Uthurria-
gue oikonimoak ageri baitira; ez baldin bazituen XIV. mendeko dokumentuaren
XVII. mendeko kopiatzaileak aldatu, uler liteke XIV. menderako asimilazioa
gertatzen ari zela.

6.5.1.5. Hainbat ingurunetan au > ai palatalizazioa dago Zuberoan eta
Erronkarin: gaiza, gai, hait ‘haut’..., baina gaur, haur, hautse ‘hautsi’, aurthen
adibideek erakusten digute Zuberoan ez dela au oro aldatu. Adibide batzuetan
*eu > ei ere gertatu da: ein ‘ehun’ dago Erronkarin / Zuberoan éhiin; eitzi &
eitzu ‘utzi’ Erronkariko Bidankozen, baina Izaban eta Uztarrozen iitzu / Zube-
roan eitzi & iitzi dago eta Zaraitzun, berriz, itxura zaharragoko eutzi.

6.5.1.6. Zuberoan eta Erronkarin sortu dira /t, nt, lk, nk kontsonante talde
beharbada berriak: altha(r)e, althatii, althe, heltii / abentii, bo(r)onte, igante,
lanthatzeko, oillanta | hunki, mahanka, zankho / ahalke... Ohi bezala, Jacques
Allieresek irautea zeritzon ahoskabe ahoskatzeari eta bearnesengandik eta
manexengandik bereizi nahiarekin identifikatu zuen joera hau; ikus gaiaz
Jean-Baptiste Coyos (1999: 75). Kontsonanteen cluster hau iraganeko egoeraren
gordetzaile dela uste izan da, baina Mitxelenak bestelako ikuspegia dakar FHV-n
(355); cf. Joseba A. Lakarra ere (2011: 205-6).

6.5.1.7. Aditzen hasieran ahoskera sabaiaurreko ahostuna dago Zuberoan
*7 n:
j-n:

[3 Jakiten, [ 3 ]ateko, [3 Jerraikitzen, [ 3 ]in, [ 3 Joiten, [3 Josten, [ 3 Juiten
(Ainh)

Hotsaren garapen diakronikoaz ikus Hualderen iritzia (2015).

6.5.1.8. Txistukari ahostunak garatu dira bokal artean Ipar Euskal Herriko
ekialdean; ugariago dira igurzkariak afrikatuak baino. Hona Zuberoako berri:

bede[z]i ‘sendagilea’, u[Z]u ‘usu’, ai[Z]a ‘aise’, fri[ 3 Jitu ‘frijitu’; afri-
katuak dira e/d?]amina ‘azterketa’ eta e[dZ]énplii ‘adibidea’

Coyosek afrikatu sabaiaurreko ahostunak aipatu ditu (1999: 63):

jad[3]d ‘irainja, laranja’, ldd[3]éa ‘lanjera, arriskua’, éd[3]oyi
‘enjogi, joera duena’

6.5.1.9. Zuberoan hitz hasierako bokalaren aitzinean ageri den hitz bukae-
rako txistukari igurzkaria ahostundu daiteke:

eskii[z] ai / eskii[z] eta (Olh)

ardi[z] edo / e[7] ootaik e / giik e[z] ikhu[Z]iko (Sarkp)
etxe[z] etxe / Ahiizkia biiii[z] eta (Ainh)

hanitxe[z] e (Pag)

iiskaa[z] ai / besteiie[z] edo (Urd)

Ordea, 7.3.1.4.3.3. §-n ikusiko dugu berrikuntza hau ez duela Zuberoak
bere-berea, amikiiztarrek ere egiten dute ahostuntze berezi hau.

6.5.1.10. Zuberoako euskaran bokal arteko -7- fonema XIX. mendean galdu
zen, sistematikoki galdu ere; estrukturalki, ondotik gertatu dateke dardarkaria
soildu izana eta honela, Etxarrin bildu ditugun eran ‘erran’, haurik ‘haurrik’,
heria ‘herria’ erako emaitzak sortu dira.

6.5.1.11. Hitz arruntetan Zuberoa-Erronkarietan azentu nagusia hitzaren
azken-aurreko silaban doa flexiorik gabeko formetan. Mugatu pluralean bi
mintzoetan kolumnala da, azken silaban kokatzen da: mithilék, mithiléz, mithi-
lér dugu Zuberoan eta gizonék, morroién Erronkarin. Mugatu singularrean ez
doaz bi mintzoak batera; Erronkarin mugatu singularra kolumnala da: mitila edo
sémeak, sémeari, sémearen, sémeareki; Zuberoan azentua silaba bat aitzinatzen
da mugagabetik joko mugatura: mithil, baina mugatu singularrean mithila; étxe,
baina etxia; lékhii, baina lekhia... Bestalde, berezko -a duten hitzetan, mugaga-
beko hitza eta mugatu singularrekoa berdin bereizten dira bi ibarrotan: deter-
minatu gabea arrdlla edo néska da eta mugatu singularra arrolld edo neskd,
bukaeran du azentua.

6.5.1.12. Zuberoan hurak & huak & huk eta Zaraitzu-Erronkarietan kurak
erakusle analogiko berriak ditugu:

bena onduak, orro aitziirrez, eta nik huk in tit etxekuekin (Pag)

6.5.1.13. Hirugarren mailako hurak-en antzera sortu dateke Zuberoako
hoiak erakuslea ere (Oihartzabal 1991: 347). Ohiz absolutiboa da hoiak:

hoyak dutuciela jaunak polarda eta olascoua by plat hoyen artin ereryk
beytira (Charlemagne pastorala, in Oihartzabal 1991: 354)

Belapeireren lanean eta 1706ko Oloroeko katiximan horik absolutiboa
da eta horiek ergatiboa, eta honen arabera hoiak Zuberoako XVIII. mendeko
berrikuntza dela uler liteke, baina honela ez baldin bada, pentsatu beharko dugu
Leizarragak orduko laguntzaile zuberotarren eraginez zerabilela horiac.®

6.5.1.14. Hiketako iraganeko adizkiek -n falta dute Zuberoan eta Erronka-
rin; Sohiitan, errate batera, niindia eta niindifia baliatzen dira maskulino eta
femeninoan. Erronkariko Uztarrozen bi generoetarako nundia eta gundia bildu
zituen lehen pertsona singular eta pluralean XX. mendearen bukaeran Artolak,
-n-rik gabe. Halaz ere, Zuberoako herri batzuetan inoiz bada -n hori; errate
batera, Muskildin niindian & niindia edo giintian & giintia baliatzen dira masku-
linoan; aldiz, Garindainen -n-dunak dakartza Irizarrek iraganeko hiketako adizki
guztiak (2002b): niindian, giintian, nioan, ginoan... (guztiak maskulinoak). Guk
bietarik entzun dizkiogu hiztun urdifiarbetar bati, adizki -n-dunak eta gabeak.

6.5.1.15. Datiboko lehen pertsona singularraren morfema adizkian errepi-
katzeko aukera dago Zuberoan: eta alhabdk erran tzitadan “ziik xantza diikezii”
(Pag), non -ta- eta -da- lehen pertsonari dagozkion morfemak baitira; hurranen
adibidean, -fa- eta -t dira: iidiii zitaziit ‘iduritzen zait’ (Ainh), Nor Nori sailean;
Nor Nori Nork sailekoa da formentiiz min egin ditaziet ‘didate’ (Elixagarai 1986:
119). Erronkarikoak dira zaitad ‘zait’ eta zitzaitadan ‘zitzaidan’, baina lehen
pertsonaren datibo pluralean ere gertatzen da: zitzaikugula ‘zitzaigula’. Nor
Nori Nork-en: zaitadan ‘zidan’ dugu lehen pertsona singularrean, baina plura-
lean daikugei ‘digute’, Bonaparteren garaian daikuguei zena.

Jarraian berrikuntza ez hain sistematikoen zerrenda bat dakargu:

50  Aditza pluraleko lehen pertsonakoa izanik, anaye areba hoyak / nahi gutucu ghiristitu dakar Char-
lemagne-ren bertsio batek (245); hoyak eta gutucu erreferentziakide direla ulertu behar da. XVIII.
mendekoak dira honako beste adibideok; Ressegue (1758): ikhoussiric statuts edo manu hoiac
(39); beste hauek 1780ko edizioari dagozkio: oraico hoyac deusic baliotaco i¢an ditian (8); instrui
decan bere populia offritcen edo emayten derogun graciez, hoyac esplica ditcaten (17); hoyac
youanen dira hen visitatcera (42). Ez dirudi Baxenabarreko idazkietan aldaera hau ageri denik.

137



AMIKUZE ESKUALDEKO "ESKUARA

6.5.1.16. Zuberoan -e & -i > -ii berranalisia gertatu da; fenomenoa hitz
batzuetara mugatzen da, ez du gramatikan guztizko hedadurarik erdietsi, ez zen
bestela -e edo -i-z bukatutako hitzik geldituko ekialdean. Amikiizen eta Arbe-
roan ere badira gertakariaren ondorioak; Erronkariko berri ere emanen dugu.
Belapeireren garaian kolpe hitzaren berranalisia gertaturik zegoen: kolpii dakar
1696an (II, 50), baina Oloroeko 1706ko katiximan barruky (30) eta esku-khaldi
bat (83) ditugu oraino, berranalizatu gaberik; aldiz, 1839ko Sainta Catherina
pastoralak illinti caldu (584) dakar, besteen ‘ukaldi’. Belapeirek barriiki (I, 32)
eta eskii-khaldi (1, 65) dakartza.

Egun Zuberoan atherbii baliatzen da, berranalizaturik eta iifihiirri nahiz
iinthiirrii ibiltzen dira. Bada drolii adibidea ere, baina Larrasketek drole dakar
(1939); Allande Sokarros idazleak arrabotii baliatzen du (Davant 2009: 187).
Bada hazkiirri & hazkiirrii ere Zuberoako literaturan; Larrasketek hazkiirri
dakar eta hitz guti erabilia dela dio. Berebat, guk Ainharben dole iten “doli
egiten” bildu dugu, hiperzuzenketa jasanik, Zuberoan dolii egin erraten dena;
Larrasketek doliitii dakar. Amikiizen dolu in entzun dugu Uhartehirin. Eta Olhai-
bin khoste ‘gorostia’ bildu dugu ere. Halaz ere, Zuberoan (h)axe(r)i baliatzen
da, aldaketa jasan gabe, baina Amikiizeko Ilharren bildu dugun azerii & axerii
aldaerak — Arbotin axeriika ‘azeri bila’ dago— garden erakusten du adibide
horretan berranalisia gertatu dela.

Zuberoan, iizkii eta ziibii aldaerak dakartzate hala Larrasketek nola EAEL-K,
eta adibide hauetan, berranalisiaren ideiara jotzeko beharrik gabe, iduri luke
lizkii eta ziibii hitzetan ezkerretik eskuinera asimilazioa gertatu dela. Hitzaren
erdian i du barriikii hitzak ere: Amikiizeko Ilharren, Zuberoa ipar-mendebaleko
Olhaibin eta Urdifarben bildu dugu. Amikiizeko Oragarren bezala, Arberoako
Mehainen ere barruku berrikuntza baliatzen da, baina, aldiz, azeri dute hitza
Mehainen, ez dute **azeru aldaerarik sortu; aldiz, argizaitia hitz jokatutik,
argizaitu berria, argizaitu bethia edo argizaitu xuria gertatu da Mehainen;’!
honek iradokiko luke Mehaineko barruku hitzean ere berranalisia dagoela eta
ez asimilazioa. Ez dakigu Erronkariko Mendigatxaren axuru, eguzku, guzu,
margu ‘masusta’, uzku aldaerak berranalisi mota honen emaitza diren: adibide
gehienetan asimilazioaren eragile izan litekeen u bat dago aitzinean.

6.5.1.17. Hitz guti batzuetan Zuberoan r — [l bustidura adierazgarria ger-
tatu da: bello, ello, holli, hiillan & hiillen ‘hurran’; ondoko ibarretan ere bada:
Erronkarin alliko ‘harilkoa’ edo bella & bellatu ‘beraztu’ adibideak ditugu;
Zaraitzuko Espartzan ere bello zegoen (Artola 2005: 230).

51  Armendaritzen ‘ilargi betea’ edo ‘ilargi aldaketa’ adieran bildu dugu argizaite, baina Mehainen
ilargiaren adieran eman digute.

6.5.1.18. Zenbait mailegu erromanikotan bustidura dago Zuberoan: atxeidii
‘altzairua’, khiiiitxe ‘gurutzea’, zerbiitxii ‘zerbitzua’, zethatxii ‘bahe ez fina’;
hauetarik batzuk, Amikiizen, Erronkarin —akabantxa, atxeiru, krutxe, zerbu-
txatu, zetatxo— edo Zaraitzun ere badaude.

6.5.1.19. Zuberoan ageri dira, baina ez Erronkarin, morfologiako goizan,
arratsan, gafian aldaerak; ohar jakingarriak eman ditu berriki Julen Manterolak
honelako adizlagunen antzinatasunik ezaz, ez dira testu zaharretan ageri (2015:
257-9). Eta egitura berri hauei lokatiboaren atzizkia lotu zaie: goizanko bedeatzii
oenetan zabaltzen tiitzii (Sarkp). Errate batera, gasian entzun dugu Amikiizen
nahiz Xiberoan: (Ora, Lab, Arbo / Oih, Pag). Bada gero adizlagun gisa baliatzen
den gaiian ere, ‘bestela’ adiera duena, eskualdean agertu zaigu: (Ame, Zoha /
Ber, Ariie, Pag).

6.5.1.20. Adizlagunetan -xe indargarriari -k erantsi zaio Zuberoan: hebe-
txek ‘hementxe’ (Sohiita-Hoki).

6.5.1.21. Aditz nagusi mailegatuen partizipioko aldaeretan era berriak
baliatzen dira Zuberoan:** akabi zioa (Elixagarai 1986: 81), esprabi ‘frogatu’
(161), esteki nizie (118), nia erremarki ‘ohartu ninduan’ (185), desaloki ‘dis-
lokatu’ (185).

Gertakaria ez da Amikiizen ezezaguna, baina Zuberoan baino anitzez ere
aditz gutiagotan ageri da; cf. 7.3.3.22.2.§

6.5.1.22. Singularraren analogiaz *ezan-en pluraleko adizkietan e- dago
hala xedezko nola agintezko aldaeretan; errate batera, urdifiarbetar batengan-
dik [3]an etzak gaztaiiak entzun dugu. XVIII. mendean itz- erakoak ditugu
Zuberoan, baina Intxauspek XIX.ean itz- & etz- txandaketan dakartza. Lapurdin
ere hau bera gertatu zen, baina idazkiak lehenagokoak dira herrialde horretan:
Materrak ditcagun (48) & ditcan (265) dakartza XVII. mende hasieran, baina
hamarkada baten ondotik Etxeberri Ziburukoak defcala (314) & etcac (48).

6.5.1.23. Aditzen joko trinko batzuk galdu ondoko egoera berria dago
ekialdean: horra zira ‘zatoz’, jiten niz ‘nator’, joaiten zelarik ‘zihoalarik’ erako
adizki puntukari baina perifrastikoak baliatzen dira Zuberoan. Aldiz, egoera
zaharra gorde izanaren erakusle ditugu jaugin aditzaren Zuberoako erak: dagiin
igantian (Elixagarai 1986: 114). Erronkarin degun beddtseraréino dakar Izabako
kantu batek (Mitxelena et alii 1953: 512). Azkuek Zaraitzun aurten aurrak andi,
dagun urtean lanak egin esaera bildu zuen; cf. Euskalerriaren Yakintza 111, 1660.
esaldia.

52 Analogia gaskoizko aditzei egotz dakieke, indikatiboko oraineko lehen pertsona singularreko canti
‘kantatzen dut’, coneishi ‘ezagutzen dut’, sorteishi ‘irteten naiz’ erakoei; cf. Padilla (2013: 328).

6.5.1.24. Euskal Herriko bazter ugaritan, ez ekialdean soilik, -de morfemak
plural iragangaitz pleonastikoak eratzeko balio izan du; Zuberoa, Erronkari eta
Zaraitzu ibarretan, X VIII-XIX. mendeetako testuetan ezaugarri hau ageri da eta
iraun du gerora ere Zuberoan: haurrak oro kiirius beitirade (Elixagarai 1986:
129).

6.5.1.25. Testu idatzietan -(a)la espletiboa ageri da haur + adizkia + (a)la
aurkezpen formulan; bearnesa baizik ezin izan daiteke iturria, kaskoinarekin
hartu-emana duten Ipar Euskal Herriko Lapurdi eta Baxenabarre eskualdeetako
testu ezagunetan bederen ageri ez denez.>

6.5.2. Zubereraren hautuak

6.5.2.1. Osatzen duten aitzineko izenak inesiboa duela jokatu ohi dira
garien eta barnen postposizioak Zuberoan. Oloroeko katiximakoa da tahailla
eskietan gaignen etchekiten dugula (1706: 103); 1734ko otoitzekoa, berriz, khu-
rutche batetan gaignen hil ican beita (20). Eskiulako idazkian dugu beste bat:
cortzi-egunetan barnen, aitcineco cargudunec, emanen dutie berrier, hartien eta
igorrien kontiac (1758: 29). Charlemagne pastoralak dakar denbora aphuretan
barnen jeanen jz galdurig adibidea (279). Ematen du gerora genitiborat jo duela.
Honela dio Intxauspek: lurraren gafien aurkhitzen dena deitzen da gatz harria
(1857: 112); berroguei egunen barnen (5). Baina Intxausperena da ezari zian
bere esku eskufia nitan gaiien (Apok, 8), inesiboa duena eta halakoak dirudite
itchdson gdiien eta hoiiren gdiien adibideek ere (SM, XIV, 26 & 29). Pikoxet
barkoxtarrak olan barnen dakar 1928an (Coyos 2013: 56). Madeleine Jauregi-
berrik etxe barnen (158) eta mandoren gaifiian (161) dakartza XX. mendean.
Guhaurek Ariien errekoltetan gafien ‘uztak direla eta, uzten kontura’ adibidea
entzun dugu, inesiboa duena, baina baita edute-genitiboa duen ez emazten ez
gizunen garien etsenplua ere, hots, ‘ez gizonak edo emazteak direla eta’.

6.5.2.2. Ekialdeko mintzoetan, partitiboko atzizkia dutelarik joka daitezke
polaritate negatiborik gabeko sintagmak: Jinkuak egiin hunik hanitx deiziila
dakar Etxahunek (Haritschelhar 1970: 280). Zaraitzuko Espartzan bildu genituen
hauek 1982an: oroan [orduan] beltx eder nu(e)n bai, onen gisa, onen gisa beltxik
nuen biloa / aurten negua egin du, egin dixu anitz, anitz onik.

6.5.2.3. Datiboa duten adizkietan pluralgilea z edo 7z da Zuberoan: ordian
treinetako bi emplegatii hiillantii ziztada ‘zitzaizkidan’ (Elixagarai 1986: 187);
galthoak eginen ditzot ‘dizkiot’ (59).

53 Manuel Padilla ikertzaileak eman du ezaugarri honen berri Gasteizko Letren Fakultatean (2016/
11/18).

6.5.2.4. Aditzaren bidez modua adieraztean, Zuberoan instrumentala ez
zaio partizipioari atxikitzen, aditz-izenari baizik: amaekilan eta amaen ahizpa
batekilan [ 3 Juiten iithiirrila, bide buzi bat beitzen, tripaen xdhdtzea eta erraitez
stiia etxeki lezen artin (Urd). Iraganeko Lapurdiko eta Nafarroa Garaiko idazki
zaharretan ere honela ziren kontuak: honrratu, eta ceruizatu baytucu egun Meza
enguteas, eta oficioac enguteas (Beriain 1621: 113r). Lapurdin Materrak ceure
odol preciatuaren saihetsetic issurteaz dakar (1623: 208).

6.5.2.5. Konparazio perpausetan bezainbeste & bezanbat baliatzen dira
Zuberoan eta Amikiizen; Baxenabarren bezanbat ibiltzen da, Aezkoan bezala;
Zaraitzun bezainbat & bezamat bildu dira eta Erronkarin bikainbat & bekinbat.

6.5.3. Zubereraren ezaugarri zaharrak

Euskal Herriko gainerateko eskualdeetan oro har galdurik edo galbidean
dauden franko hizkuntza-ezaugarrik iraun dute ekialdean, Zuberoan eta ondoko
ibarretan. Agertuko zaizkigu, bai, ezaugarriok hainbat euskal eskualdetako testu
zaharretan, eta egun ere Euskal Herriko bazter zenbaitetan entzun ditzakegu. Ez
bedi uler gure hitzetarik Zuberoa ondoko eskualdeetan, eman dezagun, Baxe-
nabarre ekialdean edo Amikiizen, tasun hauek entzun ez ditzakegunik, baina
guztiak batean eta halako indar edo iraunkortasunaz, Zuberoan baizik ez.

6.5.3.1. Bokal sudurkariak Zuberoan ditugu egun; cf. 7.3.1.3.3. §, non Ami-
kiizeko berri ere baitakargu. Larrasketek hiztegian Zuberoako emaitzak eskain-
tzen ditu; hona sorta bat (1939): ardii, dhdte, Thardetsi, Tharrausi, Thitz... José
Ignacio Hualdek argitu zuen bokal sudurkarien bitarteko /4 kontsonantea ere
sudurkari dela Zuberoan (1993). Peillenek dioenez Pettarran ozenki ahoskatzen
dira bokalok (1992: 254) eta Coyosek, berriz, Arbailako bokal sudurkarien eta ez
sudurkarien pare minimo bakan batzuk dakartza (1999: 64).

FHYV lan ezagunean Zuberoako bokal sudurkariak ezegonkortzat jo zituen
Mitxelenak, galbidean doan ezaugarri arkaikotzat (1977: 48). Ezegonkorta-
sun hori zehazki zertan den ulertu nahirik, batek pentsa lezake aldakortasuna
beharbada hiztunetik hiztunera dagoela bokal sudurkarien erabileran, edo
aldakortasuna Zuberoaren barreneko geografiaren araberakoa dela. Adibidetzat
urdifiarbetar bati 2009an entzuna hartuz gero, Mitxelenak bokal “arkaiko” hauen
ezegonkortasunaz dioena hobeki uler liteke (48), bai bederen Barkoxe, Ospi-
talepea eta Eskiulan bi belaunaldi eta erdi lehenago Larrasketek 1939an bildu
datuekin alderatuz gero, hiru herri horietan eta Urdifiarbeko lekuko batengandik
guk entzundakoaren artean ez baitago guztizko berdintasunik.

Errate batera, Larrasketen 1939ko lanean bildu hitzetan hurranenak bokal
sudurkariak dira:

Ghdrdi, ahdte, ahdtz, dhizpa, ardii, béhin, gihdi, hdmdr, hdan, hdndi,
hébén, thardets, thdarrdus, thdu, thitz, thii é, l[éhén, mdhdii, mdhdts, méhé,
mihise, ndhds, ndhi, ithiie, xdha, xéhé...

Aldiz, 1939ko lan horretan bederen beste hitz hauen bokaletan ez dakar
Larrasketek sudurkaritasun ikurrik:

behd, béhar, behatz, behéz, béhi, bihi, bihotz, bohor ‘behorra’, ého,
khdmbdra ‘gela’, léher, ohdrtze, ohe, xdhar & zdhar...

Urdifiarbeko hiztun bati entzun dizkiogun hitz bokal sudurkaridunak,
Larrasketek Barkoxe, Ospitalepea eta Eskiulako hitzetan 1939ko hiztegian
dakartzanak berak dira:

dahizpa, béhin, hdan, handi, hében, Thiztatzen ‘ihinztatzen, ureztatzen’,
khanbean, lehénik, hamar, maiihietan ‘bainuetan’, mihisik ‘mihiseak, main-
direak’, ndhi, sa[Z]ii ‘sasoina’, x@hdtzea, zihdun ‘zuhaure, zeure’...

Urdifiarbeko hiztun adinetako horri entzun dizkiogun hitz bokal sudur-
karidunak dira hurranen hauek ere, baina Larrasketek bokal sudurkaririk gabe
dakartza eleok 1939ko hiztegian; parentesi artean dator hiztegiko haren emaitza:

ahal (ahal), beharrik (béhar), ehditea ‘hiltzera’ (ehdite), ohdpin ‘oha-
pean’ (ohdpe), oihdlen (6yhal), segazahia (zéhi), zahar (zahar)

Ozen ondotik ere bokal sudurkaria entzuten dugu Urdifiarbeko lekukoaren-
gandik: alhdbdk (alhaba), errhatzaekilan.

6.5.3.2. Hitz batzuetan -rz- & -rs- kontsonante taldeek afrikatu gabe diraute
Zuberoa-Erronkarietan.

6.5.3.3. Polaritate negatiboa duten izenordain zehaztugabe zaharretan
Zuberoan Thiir, Thiintik, Thiirat erakoak ditugu; aldiz, Erronkari ibarrean Azkuek
eiir eta eunr ‘inor’ bildu zituen Uztarrozen; Bidankozen, berriz, 7ior aldaera
ageri da.

6.5.3.4. Euskal Herriko ekialdean izen sintagmak mugatzailerik gabe joka-
tzea gauza arrunta da. Arbailan dgia badit eta 6gi badit ederki bereizten dira, har
ezazii ogia zehaztua eta har ezazii ogi zehazgabea bezala (Coyos 1999: 117, 119).
Galdetzean generikoa da dgi badéa? (204). Interes berezia du Manterolak gai
honetaz egin ikerlanak (2012) eta aipagarri da Ekaitz Santaziliarena ere (2010).

6.5.3.5. Instrumentalean -(¢)zaz gorde da mugagabe eta pluraletan Zube-
roako Basabiiriian, Arbailan eta Pettarreko bazter batzuetan.

6.5.3.6. Erronkari, Zaraitzu edo Aezkoan bezala, destinatiborako edute
genitibo hutsa baliatzeko aukera dago Zuberoan: mithilak etzila deu[?] egiten,
etzia nahi a[ZJuantzaik pakhatii haen ‘harentzat’ (Urd).

6.5.3.7. Inesibo zaharreko adibideak gorde dira ekialdean: gio ku[Z]ia
beitiit hor garien (Olh); etxen iikhen tii haurrak (Ainh). Erronkariko Uztarrozen
arratsen bildu zuten Mitxelenak eta bestek (1953: 530). Inesibo zahar hori duen
egiturari genitibo lokatiboa lotzen zaio: etxenko egiirra bildu dugu Ainharben;
cf. behin nurbaitek etxenkoen berri galthatiirik (Elixagarai 1986: 190). Litera-
tura zaharrean egitura berriagoan, mugatzailea duela, barruangoak dugu Euskal
Herriko mendebalean; cf. Bengoa bezalakoez Manterolaren ikuspegia (2015:
220-1).

6.5.3.8. Mendebalean bezala ekialdean ere iraun du ablatiboko -rik atziz-
kiak. Leku izen berezietarako -(r)ik eta arruntetarako -ti(k) bereiztea, Zuberoan,
Erronkarin eta Zaraitzun egin da. Erronkariko Uztarrozen xuan dun étserik
dakar Izagirrek (1959: 297).

6.5.3.9. Ablatiboko atzizkiaren -ti era zaharra gorde da Zuberoan, baina
Nafarroa Garaiko hainbat ibarretan ere honelaxe da egun; iraganean Bizkai
aldean ere arrunta zen -#i aldaera zaharra.

6.5.3.10. Zenbait hiztun xiberotarrek egiletza adierazteko kasu instrumen-
tala baliatu ohi dute. Hona Sarrikotapean bildu dugun adibide bat: ez solamente
alemanez atzamanik izan behar. Beharbada maiztasun bakanagoa izanik, badi-
rudi mendebalera ere iraun duela; Baxenabarren, Arberoako Armendaritzen
honakoak bildu ditugu: denetaz bazter utzia; aitaz baztertia; haurride batez
baztertia; cf. Befiat Karrikaren liburuko adibidea (1990: 45): denetaz debalde
utzia.

6.5.3.11. alde & alte hitzak osagarria eskuin darama Zuberoan.

6.5.3.12. Aditz batzuetan e- aurrizki zaharrari eutsi zaio Zuberoan: ebili,
egorri, egiiriki & egiiriiki, ekusi. Erronkarin ere honela dakartza Mendigatxak:
ekusi, ebilten. Zaraitzukoak dira ebli ‘ibili’, egorri eta ekusi ere, baina Aezkoara
helduz gero, ibili, igorri, ikusi erakoak ditugu.

6.5.3.13. Ekialdean partizipioan -rr-i, -I-i egitura duten aditz izenetan -ten
zaharra egiten da —ebilten, erortera, ezartez, igorten, ixurtera, jarten...—,
baina ezagunak dira Bizkai aldeko etorten edo ekarten aldaera zaharrak ere.

6.5.3.14. Aditz nagusi asertiboak partizipioko atzizkirik gabe balia daitezke
Zuberoan, Amikiizen, Erronkarin edo Zaraitzun: giik [3]Jan gintiouk ogiaikin
delakoz, ogia ezpadie maite, bena ordin de[3]a zomaitek etzieia maite, ordin

ni kuntent niindia erdia iizten balima zien, komitatin sar eta han [3 Jaten nian
(Urd); hona Amikiizeko Arriietako adibidea: eskiiz bil eta eskiiz karga.

6.5.3.15. Zuberoan eta ondoko eskualde batzuetan etorkizuna adierazteko
-(r)en atzizkia ez da -n-z bukatzen diren aditz nagusietara mugatzen: Peillenek
Basabiiriian honakoak bildu zituen (1985): ibiliko, phiztiiko / erreren, ikhusiren,
nahasiren, orhitiiren, sendotiiren. Zaraitzuko Jaurrietan xdren ‘joko’, erdsien
‘erosiko’ eta berdtren ‘berotuko’ bildu genituen 1995.ean.

6.5.3.16. Iraganeko Nor Nori sailean izan aditzean ez da -za- erroa ageri
Zuberoan: zeitan ‘zitzaidan’, zeion ‘zitzaion’, zeikiin ‘zitzaigun’, zeiziin ‘zitzai-

B

zun .

6.5.3.17. Etorkizuna adierazteko -te morfema arras baliatua da aditzetan
Zuberoan: bihar, beharbada, aphalago hizate (Elixagarai 1986: 174).

6.5.3.18. Zuberoako euskara mintzatuan galdurik egon zitekeen XIX.
menderako ailitz, aileza, ainintz erako botiboa, Xahok, Intxauspek, Gezek edo
Bonapartek zubererakotzat aurkezten bazuten ere; alta, Albert Constantinek
(1873-1957) badarabil: aitzinte helt, beste hainbeste honki egitera (Davant 2009:
81); ailekigii balia (85); Philippe Etxegorriren arabera, Biarnoko Jeruntzen bada
adibide ihartu zenbait: ailedi jin! (2003: 270); cf. honetaz Befiat Oihartzabal
(1997: 56).

6.5.3.19. Iraganeko balioa izan dezake [- aditz-aurrizkiak: EHHA bilduman
*ezan-en iraganeko “hark haiek”, zitzan da Baxenabarre guztian, Pagolan eta
Domintxainen, baina litzan ageri da Zuberoan.

6.5.3.20. Erronkarin eta Zaraitzun bezala, Zuberoan pluraleko hirugarren
pertsonaren Nork morfema -e da, Euskal Herriko mendebal-erdiguneetan heda-
dura zabala duena; Baxenabarren -te aldaera dago.

6.5.3.21. Jakin aditzaren pluralgilea tza da Zuberoan dakitza bezalakoetan,
baina dazki eratzen da Baxenabarren; Intxauspek dakitzat, ddakitzan & ddkitzak,
dakitza, dakitzdgii, ddkitzii, dakitzie, dakitzé sorta dakar (1858: 449); aldiz, Baxe-
nabarreko Zohotan eztazkie ixtoria horiek, etxaxkik adibidea bildu dugu.

6.5.3.22. Jakin aditzaren baldintzaren protasiko aldaera zaharra gorde da
baleki erakoetan Zuberoa gehienean;>* Baxenabarren balaki aldaera berria dugu;
cof. EHHA (92780).

6.5.3.23. Nafarroa Behere, Nafarroa Garai eta Lapurdi gehienean ez
bezala, lexikoan aldaera gordetzaile zenbait ageri da Zuberoan eta ekialdeko

54 Halaz guztiz ere, Intxauspek bandki, bahdki, baldki, balakié dakartza Zuberoan, a-dunak (1858:
450).

eskualde zenbaitetan: eirzi ‘utzi’, haur & kaur ‘hau’, heben® ‘hemen’, hirur,
laur, bakhatii & pakhatii ‘ordaindu’...

6.6. Zuberoako ipar-mendebala

6.6.1. Proiekzioa, gizarte-sareak eta hizkuntza-merkatua

Mintzatze-ekintza oro berez entzuleari edo entzuleei bideraturik dagoen
nortasun edo identitate-ekintza bat delako tesia defendatu zuen Robert B. Le
Page-k (1980: 13): autoerrepresentazio bat egiten dugu mintzatzen garenean;
ohartuki ala oharkabean, halako gizataldetako partaide garela erakusten du gure
mintzoak. Le Page-k “proiektatzea” izendatzen duen jardueran engaiatu ohi da
hiztuna, “enfokea” ere dei litekeenean.

Aldi berean, komunikazio eta elkar-ulermen arrazoiengatik, mintzalaguna
aintzat hartzera beharturik gaude: bi hiztunen arteko mintzatze-ekintza, une
bateko pidgin bat balitz bezalakoa bilakatzen da, hiztunen arteko elkarrera-
gintzaren ondorioa da, ez da zentzu chomskiarrean hiztunak mintzatzeko duen
gaitasuna baliatzearen emaitza hutsa. Hizkuntzak komunikatzeko eta mezuak
helarazteko balio du eta horregatik, aitzinean duen mintzalagunari egokitzen
asmatu behar du hiztunak.

Soziolinguistikako azterketek erakutsi dute, hizkuntzaren erabilerari dago-
kionez norberaren edo hiztunaren estatusaren autokontzientzia garrantzi han-
dikoa dela (Kroch 1986 [1976]: 345). Hiztunak bere kokagunea du gizartean eta
bere nortasunaz ere badu iritzi bat; gizartean gaindi higitzeko duen itxaropenak,
batetik, eta kide den taldeko jendeekiko sentitzen duen elkartasunak, bestetik,
pertsona baten kapital sozial, kultural eta linguistikoa definitzen dute; hiru
kapital mota horiek elkartrukeko merkatu-egoera aldakor eta ugarietan baliatu
beharko ditu hiztunak, jokoan dauden “ondasun” edo “sarien” arabera (Villena
1990: 168).

Hiztunak sortzen dituen erranak eta adigaiak gizarteko agertokian proiek-
tatzen ditu; “enfoke” maila handiko edo apaleko hizkuntza-sistema erabiliko
du, barreneraturik dagoen mintzo-erkidegoa nolakoa den, beti horren arabera.
Errate batera, herri bakartu batetik deusetarako atera gabe, beti bertako zaharre-
kin hartu-emanetan bizi izan den hiztun batek, mintzo guztiz enfokatua izanen
du; normalki, ez luke herri horretako mintzoa baizik eginen.

Aldiz, Baxenabarreko eta Zuberoako mugaren inguruko herrixketan bizi
den euskaldunak, bere mintzoa proiektatzean ez du enfoke bakarra aski izanen,

55 Beiiat Etxeparek eta Nafarroa Behereko ekialdeko idazkiek bezala.

eguneroko bizian usu gertatzen delako muga linguistikoaz alderdi bateko eta
besteko hiztunekin; aldakortasun-maila gora egon daiteke mugako herrietan.
Eman ditzagun adibideak:

Zuberoako Oihergiko hiztun batek zioskunez, berek hitz baxtartak [dituzte]
iiskaan, manex eta xiibeatar nahaska diaii. Bestalde, aita-amak biak oihergia-
rrak dituen lekuko bat aurkitzea ez da aise Oihergi herrian, aita edo ama ondoko
herrietakoa dute gehienek: Ainharbeko, Urdifiarbeko, Lohitziineko...; berebat,
ezkontidea Amikiize aldekoa izan dezakete honelako zuberotar anitzek. Halako
egoeran Oihergiko berezko mintzoari dagozkion ezaugarriak zein diren xuxen
jakitea ez da aise hizkuntzalariarentzat.

Beste hiztun oihergiar batek ere halaxe aipatu zigun bere mintzoaz: ezta
xiibeatarra tout a fait eta ezta hankua [ Amikiizekoa edo Baxenabarrekoa], biak
nahastekatzen tiit nik; geo, berriz, egonik niz mithil Gersen eta han Biarno zen...
biarne[Z]a Gerseko lengoal3]a, hua elhekatii iit, ikhasi ta geo, berriz...

Ez da guztizko ziurtasun dialektala edo linguistikoa honelako hiztun batek
duena, xibeotar phiirra ondoko herrian baitakusa: heen ja Afiharbe Xiibea da
de[3]a, habooxago gii beno, Xubea atxiitzen diite han e Afiarben; Afiharbek
Xubeala thiatzen dii. Aldiz, hiztun oihergiar honi Pagola aipatu orduko, bere
burua zubereraren barrenean hautematen du eta Pagola herriko mintzoa kanpoan
dakusa: Phagola e haata amiiii at, heen Xubea ta han manexa... Ez da ahantzi
behar usu hiztunek mintzoaren eta administrazio-barrutien arteko identifika-
zioak egin ohi dituztela. Alta, hiztunak maite izaten dituen kategorizazioen gai-
netik, hizkuntza-ezaugarrien konbinazio dinamiko eta konplexuen berri ematea
da hizkuntzalariaren eginkizuna.

Egitura etniko eta sozialen arabera, hainbat eremutan hizkuntza-sistema
“diffuse”-ak aurki ditzakegu (Le Page 1980: 16); halaber, historia, aukera
ekonomikoak edo gertakari politikoak berak izan daitezke hizkuntza-sistema
“diffuse” horien eragile ere. Delako gizarte “diffuse” horietan aldakorta-
sun-maila eta heterogeneotasuna gorak dira. Hiri handietako mintzoa datorkio
nornahiri gogora honelako erkidego “diffuse”-ak aipatzean, eta bereziki trantsi-
zioguneetako mintzoak: etnia, kultura eta hizkuntza anitz batera biltzen dituzten
eremuak, hainbat tributako jendeen migrazioa bildu duten Afrikako hiri berriak,
Brasilgo urbanizazio garapen basatiak, mundu eslaviarreko zenbait eremu urba-
noren hazkunde gaitza...

Zenbait eskualdetan hizkuntza-aldakortasuna estrukturala da, bi sistemaren
artean bizitzera usaturik daude bertako jendeak, bertako hiztunak; honelakoe-
tan litekeena da hiztunen aldetik dimorfismoa agertzea, enfoke bikoitza, eta
ondorioz, inoizka ziurtasun linguistiko apaleko egoerak bizi izatea: Pagolako

lekukoa ikertzailearekin mintzatzen hasi da eta “abendua” aipatu behar due-
nean, abendia, abent... ahoskatzen du, ez daki zehazki egoera berezi horretan
zein aldaera eman behar duen. Mintzoaren aldetik ezker-eskuin bi tradizio bizi
izan ditu pagolarrak, hori da beti ezagutu duen errealitatea, esperientziaz gai-
nera. Donapaleuko kafetegi batean zerbitzatzen zuenean, nola jokatu behar duen
erakutsi zioten gure lekuko pagolarrari:

ordian nik erraiten niziin... “godaleta”, “ze nahi diizii, godalepat
ano?”, a, be etzizien konprenitzen, “baso at ano” behar niziin erran

Izan ere, pagolarrak zango bat hemen eta bestea han duela bizi du bere
mintzoa:

bo, bixtan dena, gii Xubealat [3]un eta bethi atzamaiten tzeikiizien
difeentzia, bethi, gii bethi, Xubealat [3Jun eta manexak giintiitziin, manexeat
[3]un eta xubeatarrak, iikhen diziiii bethi... mintza[3]e lifeent pat, amifii at
bietan nahasteka, nahasteka, zeen eta Xubeatik jin diizii [3]ente, jin diizii
Oztibarretik e bai, han e eztizie tout a fait ber mintza[3Jia, voila, nahasteka
amifii bat, bai

Jakin nahi dugu pagolarrek Zuberoara jotzean beren mintzoa hangorat
lerrarazten ote duten eta ezetz erantzuten zaigu, herrian bezala mintzo zirela
han ere:

ber gaiza, bai, ba, bai; ez, ez, bate, ez, ez, bate, ez, ez, ez, hartako
zeikiizien erraiten “manexinak” edo hola; gio joaiten niintziin berdin eta
Donapliilat, xerbiitxii, xerbiitxii itea, kafe batziitaa, Donapliieko bestetako
edo merkhatii...ietako, ordian berriz han erraiten tzeitazien, bo, ni Xubeatik
heldii nintzala, ta bon, eniindiiziin Xubeatik dyiten,”® bena...

Zuberoako eta Baxenabarreko muga-mugako herria den Pagolan mintzo
nahasia ageri da: hiztunak Xiberoako aldera nahiz manex aldera lerra lezake
bere mintzoa, bere egunerokotasunak horretara bultzatu duelako, eta ez dugu
pentsatu behar, bestalde, muga herrietan mintzo bata eta bestea ezaugarri guz-
ti-guztietan matematikoki ongi bereizirik eta finkaturik ageri direnik; aldizka
interdialect deitu ohi diren aldaerak ere ager daitezke, joera edo ohitura lektal
bataren eta bestearen arteko nahasketak eraginik: Amikiizeko girzak — ‘gaituk’
toka— eta Zuberoako giitiik dirateke Sarrikotapeko lekuko batek baliatzen duen
gilitzak-en erantzule. Sarrikotapean entzun dugu atxeki aldaera ere, haren eragile
Amikiize aldeko atxiki eta Zuberoako etxeki formek baitirudite.

56  Entzuten den hotsa ez da Zuberoako hitz hasierako txistukari sabaiaurreko ahostun garbia, ezta
Baxenabarreko eta Amikiizeko hitz hasierako [y-] sabaikaria ere, bien arteko hotsa eman du hor
lekukoak.

Izan ere, Pagola herria, errekaz alde batera ala bestera gauden, erdiz Zube-
roako Arbaila eta erdiz Baxenabarreko Oztibarre da, eta gainera, administrazioz
Pagola Donapaleuko kantonamenduari atxiki zioten. Historikoki Pagolako etxe
anitz garai batean Oztibarreko Iutsi herrikoak ziren eta honezaz gainera, egungo
Pagolara baxenabartar anitz ezkondu da. Gainera, Donapaleuko merkatua biziki
baliatu dute pagolar adinetakoek, aste oroz. Pagola ez da Ondarroa, Zaldi-
bia, Goldaratz edo Larraine bezalakoa, guztiz bestelakoa da bertan ageri den
hizkuntza-errealitatea eta hizkuntza-sentimendua. Gaude pagolarrek Xiberoa
ez ote duten Muskildiz harat edo Oxkaxe gainaz bestalderat sentitzen, mintzo
xibeotar phiirraen arabera.

Mintzo-erkidegoa alderdi soziolinguistikotik aztertu duten lanen arabera,
garrantzi handia hartu dute “gizarteko sare” (L. Milroy 1980) eta “hizkuntza-
merkatu” (Sankoff & Laberge 1978) adigaiek; banaka aurkeztuko ditugu.

Lehen adigaiari dagokion ikerbidean, usu nabarmen edo begi-bistako-
tzat erakusten zaizkigun mailakatze sozioekonomikorako irizpideak zalantzan
jartzen dira hizkuntzalaritzan baliatzerakoan. Ikuspegi honetan aldakortasun
soziolinguistikoa ez da gizarteko mailaren arabera edo estratuka interpretatzen,
jardun komunikatiboko taldeen arabera baizik. Hipotesi gisa aldarrikatzen da,
lekuan lekuko mintzoaren arauekiko lotura edo atxikimendua, bertako erkide-
goko sareetan norbanakoak duen integrazio-mailarekin hertsi loturik dagoela;
honela, norbanakoak gizarte bateko sareen egituran duen kokaguneak baluke
zerikusi zuzena hiztun horren hizkuntza-jokabidearekin (Milroy & Margrain
1980: 44). Hartara, delako local satisfaction horren maila handia duen kide bat,
familia, lana eta adiskideak gune berean dituen bat, bere ingurumeneko taldean
ongi integraturik legoke teorian, eta leku horretako berezko mintzoaren erabile-
ra-maila ere gora luke; hiztun honen mintzoa guztiz enfokatua litzateke.

Gizakiaren hizkuntza-jokabidea aztertu denean usu ikusi da, pertsona ani-
tzek gatazka bizi dutela sortzezko beren gizataldearekiko duten pertenentziaren
eta beste gizatalde baten erreferentziaren artean: beren gizataldearenak ez diren
mintzamoldeekiko mimesi estilistikoa ager daiteke hiztun horien mintzoan,
gizarteko eragileen indarra eta isla suma daiteke beren mintzamoldean. Aldiz,
beren taldeko kide izatea gehien baloratzen duten hiztunak, gutasun ideal baten
autokontzientzia dutenak, horiexek izaten dira beste gizatalde batzuen min-
tzoarekiko dagoen desberdintasunaren berri xeheki emateko zaletasun gehien
dutenak (Zamora 1986: 319).

Hiztunaren proiekzioaren, gizarte-sareen eta hizkuntza-merkatuaren
ikerbide edo lan-ildoetan eginahal finkoa dago hizkuntza-aldakortasunaren
azterketaren alderdi soziolinguistikoak oinarri teoriko egokiagoen bidez atze-
mateko. Gizarte-sareak aztertzean, hauen trinkotasuna eta ugaritasuna neurtzen

da: zenbat pertsonak osatzen dituzten sareok, sarekideak elkartzen dituzten
loturen indarra zenbaterainokoa den, zenbat motatako sareak dauden, sareok
zein egitura duten...

Hizkuntza-merkatuaren ideiaren pean hatsarre marxista bat dago, historia
eta gizartea era kritiko eta dinamikotik ikusi nahia: truke-merkatu zurrun, for-
mal eta asimetriko horietara dagoen hizkuntzazko sarbidea aztertzen da adigai
honen bidez. Merkatu adigai hau Pierre-Félix Bourdieu eta Luc Boltanski-ren
“Le fétichisme de la langue” (1975) lanetik hartua da.

Merkatuak norbanakoen ekintza sozioekonomikoen ondorio diren jarrerak
islatzen ditu; aipatu jarduerez gainera, hiztunak mintzo legitimatuan mintzatzeko
duen gaitasunak garrantzia du: mintzo estandarra ematea, elitearena den hizkera
ezagutzea eta baliatzeko gai izatea, heziketa egokiari dagokion mintzamolde
hori menperatzea... David Sankoff-ek eta Suzanne Laberge-k diotenez (1978:
240), hizkuntza-jarduna eta beraren aldaketak, hiztunek produkziobideekin
dituzten erlazioek eraginik daude. Sexu femeninoaren barrenean, Trudgill-ek
ikusi du etxetik kanpo lan egiten ez duten etxekoandreak ez direla etxetik kanpo
lan egiten duten emaztekiak bezala mintzatzen (Linn 1983: 240).

Gizarte-sarearen eta hizkuntza-merkatuaren korronteotan, egiturazkoak
diren alderdi makrosozialak —estatusa— eta mikrosozialak —lekuko presti-
gioa, elkartasuna— aztertzen dira. Gizarte-sareen ikerketan, talde informalei
garrantzi handia ematen zaie: erkidegoarekiko leialtasuna, elkartasuna, kohe-
sio-arauak, lekuan lekuko sare trabatuak...

Bi ikerbide hauek guztiz atxikitzen zaizkio Le Page-ren “Erreferentzia
Taldearen Teoria”-ren ildoari. Honelako ikerketetan usu ikusi da, kide diren
gizataldeko partaidetzari eta gogoko dituzten kanpoko beste erreferentziei per-
tsonek ematen dieten balioaren arabera —mintzatzean egin daitekeen mimesi
estilistikoa barne—, hiztunen baitan gatazkak eta sentimendu kontrajarriak ager
daitezkeela.

Hiztunak aitzinean duen mintzalagunari egokitzen asmatu behar duela
adierazi dugu arestian; sortzezko mintzoa baliatuz, bere herritarrekiko hurbil-
tasuna edo atxikimendua adierazteko beharra senti lezakeela ere erran dugu;
ezaguna da ogibidez saltzaile diren jendeak, eskualdeetan bidaiatu beharrean
gertatu diren horiek, hizkuntza-misiolari edo hizkuntza-ezaugarrien kontraban-
dista galantak direla. Aspaldi ezagutu genuen gizon bat, Maule eta Donapaleu
bitarteko Sarrikotapean sortu eta bizi zena, lan egiteko adinean eskualdean
saltzaile ibili zena eta ostatu bat ere bazeramana, ordubeteko grabazio baterako
mintzakide ukan genuen eta atera ziren aldaerak, xiberotarrak eta manexak dira,
nahaska: berak aitortu zuen bezala, saltzaile jardueragatik bazekien manexian

mintzatzen ere, nahiz herritarrekin zuberera egiten zuela zioskun, baina gu ez
izaki xiberotar!

6.6.2. Donapauleik Maulialat

Zuberoan nagusi diren baina hiztun amikiiztarren ahotik ere entzuten diren
aldaerak daude gure eskualdean, baina alderantziz ere gertatzen da, hau da,
Nafarroa Beherean edo Amikiizen nagusi diren ezaugarri batzuk, Zuberoako
ipar-mendebaleko herrietan ageri zaizkigu, Zuberoa gehienean ibiltzen ez dire-
nak; errate batera, bit ‘bait’ partikula azaltzailea, Baxenabarren eta Amikiizen
aski hedadura duena, Zuberoako Domintxainen, Olhaibin, Lohitziinen edo
Oihergin bildu dugu, baina behin Ainharbera helduz gero, beit baliatzen dela
ikusi dugu, Ariien eta Sarrikotapean bezala.

Berebat, dialekto mugaren inguruko bitasun eta txandaketak entzun dai-
tezke eskualde honetako hiztunen artean: Pagolako hiztunengandik gaia eta
gaua bildu ditugu, eta baita -tasiin, -tarsun eta -tarziin aldaerak ere. Oihergin
ere bietara entzun daiteke: baakite, diite, niite, ziiten adizkiak baliatzen dira,
baina baita die, nie, zien ere; Ainharben ere -e¢ & -te bikoizketa dago pluraleko
hirugarren pertsona Nork-en. Nor Nori Nork-en erran nakon ‘nion’, ginakon
‘genion’ eta zakokan ‘zioan’ bildu ditugu Oihergin, baina Artolak nion & non,
ginion & ginon dakartza (Irizar 2002b: 175). Nor-Nori sailean zakok ‘zaiok’ eta
hiltzakon ‘hil zitzaion’ bildu ditugu Oihergin, Baxenabarreko ohituren arabera,
baina Zuberoako gisan zoo ‘zaio’ ere bildu dugu eta Artolak zion ‘zitzaion’
dakar (Irizar 2002b: 170).

Interesgarri da biziki Baxenabarreko ekialdetik Zuberoako ipar-mendeba-
lera doan hizkuntza-continuum-ean Amikiizeko euskara emeki-emeki aldatuz
nola doan ikustea. Berebat, Donapaleu hiriak ekonomian eta demografian ukan
duen eragina erakuts lezake Baxenabarren edo Amikiizen nagusi diren hizkun-
tza-ezaugarri batzuk eskuin Zuberoako ipar-mendebalera zein xorrotx sartzen
diren ikusteak. Lur-Berri kooperatibak, Donapaleuko zerbitzuek —saltegi, erie-
txe...— erakarmena eragiten dute eskuinerat ondoko herrietan eta eragin honek
aise gainditzen du Zuberoa herrialdearen muga. Baxenabarretik Zuberoarat
goaz Amikiizen gaindi, hango mintzora inguratuz eta hurbilduz, baina halako
batean Zuberoako euskaran osoki sartu gara; ibilaldi edo continuum eta eten
horien berri eskualdean bildu ditugun datuek erakusten dute.

Arestian zubereraren ezaugarri esklusiboen berri eman dugu eta eskual-
deko lekuko euskaldunen jokabide lektal usu bikoitzaren berri ere agertuko
zaigu geroxeago, baina dialekto batetik bestera dagoen trantsizioa geografian
non eta nola gertatzen den aurkeztu nahi dugu orain. Arberoako Armendaritze-

tik eta Mehainetik Zuberoako ipar-mendebaleraino inguraturik, ikusiko dugu
herririk herri euskara emeki-emeki aldatuz doala. Geografian aitzinatzearekin
batean, ordura arte ibili den herrietan entzun ez dituen ezaugarriak agertu zaiz-
kio hizkuntzalariari, baina ez du herri batetik bestera halako aldaketa edo eten
bortitzik hauteman: ekialdeko edo Zuberoako ezaugarritzat jotzen diren formak
gero eta gehiago dira eskuinera jotzen den ber, baina tasun berrien agerpenaren
erritmoan gertatzen den maiztasuna aski homogeneoa da.

Badakigu Zuberoa barreneko herri guztietako mintzoa ez dela zuberera
dialektoaren barrenean sartzen, herrialde honen ipar-mendebalean Amikiizeko
mintzora sarbidea dagoela; eskualde honetan dialektoen arteko zinezko ira-
ganbide natural eta komunikatiboa dugu eta bestalde, badakigu Pettarreko Artie,
Berroeta, Domintxaine, Etxarri, Ithorrotze, Jeztaze, Lohitziine, Oihergi, Olhaibi
eta Ozaraine, nahiz Arbailako Pagola herriak, administrazioz Donapaleuko
kantonamenduari dagozkiola. Egungo dinamika sozioekonomikoan Donapaleu
garrantzi handiko hiria da eskualdean eta lehenago ere horrela zen, merkatuaga-
tik bereziki; ipar-mendebaleko xiberotarrak usu behartzen dira bertara joatera.
Maule ere hamar-hamabost kilometro ingurura dute eta hainbat zerbitzuren bila
bertara jotzen dute behartzen direnean: hautua, hiri bakoitzean dagoen eskain-
tzaren eta norberak dituen zaletasunen, adiskideen edo ahaideen araberakoa izan
daiteke, giza-jardunean ohi denez.

Dialektoez dihardugunean, erabaki lektalak hartzean, aztertzen den geogra-
fiaren edo eremuaren saihets batetik bestera jauzi lektal handirik ez dagoelako,
erran ohi da banaketarik ez dela finkatuko; hori baino hobe da, ordea, hizkuntza-
ezaugarri multzoak bereiziz azpidialektoen arabera lan egitea, ezaugarri-taldeak
batzuk besteekin alderatzea eta bereiztea, ezaugarrien konbinazio jakin horiek
geografia-eremu zehatz batekoak —eta ez bestekoak — direla dakigun heinean
bederen. Azpieuskalkiak sailkatzean eskualde batzuetako mintzoaren unikota-
suna aintzat hartu behar da, beren izaera berexia onetsi beste biderik ez dago,
bestela, egun eragin-eremu idurien menpe gertaturik ere, aski desberdinak diren
mintzoak batera agertuko zaizkigu, baina nolanahi ere den, gauzei honela so
egiteko dugun era honek ez dakar atomismora jotzeko inolako arriskurik, guztiz
bestelako gauza da atomismoa.

Dialektologian dihardugunez, lan egiteko darabilgun metodoaren funtzio-
namendu mekanikoa esplizitatu behar dugu: errate batera, herri bateko mintzoa
zuberera ez dela adierazi ahal izateko, Ipar Euskal Herriko erdialdetik datozen
ezaugarrien olde berriak dialektala beharko luke izan, nafar-lapurteraren
ezaugarri esklusiboak, ez erdialdeko euskara orokorrari dagozkion ezaugarri
supradialektalak, horiek ez dute herri bateko mintzoa zubereratik kanpo uzten
eta nafar-lapurterara sarrarazten. Berebat, Ainharbe, Oihergi, Lohitziine edo

Pagola zuberera orokorretik kanpo dakusan xiberotarrak, lau herriotan ezaugarri
ez zuberotar anitz ikusi beharko ditu; halaber, herriotan falta diren ezaugarri
zuberotarrek bateratzaileak beharko dute izan, Zuberoa guztikoak; hartara,
basabiiriitarrak ez dezala lau herriotan beste dialekto bat ikus, Zuberoa hegoko
edo mendialdeko Zuberoako ezaugarrien falta sumatzen duelako.

Errate batera, Zuberoan badago aditz nagusiari etorkizuneko bi atzizki
lotzeko aukera, baina ez da herrialde guztiko ezaugarria, Xiberoako ekialde-
koa baizik; ez da, beraz, zuberera guztiaren berrikuntza: janenko, eramanenko
dakartza Elixagarai ligiarrak (82) eta Santa Grazin ere baliatu da: jinenko dakar
Maddi Hardoi lekukoak Peilleni kontatu ixtorio batean (1985: 21); euskaltzain
honek dakarrenez, Eskiulan eta Santa Grazin baizik erabiltzen ez zen -renko
aldaera ia galzorian da (1992: 250) eta emaneko erakoak, Santa Grazin, Mon-
tori-Berorizen, Eskiulan eta ondoko auzoetan daude (262); cf. Etxegorri (2003:
271). Guri Larrainen “emanenko” erakoak Santa Grazikotzat eman dizkigute.
Ezaugarria ez da Zuberoa guztikoa.

Halaber, Oihergi edo Pagola ez dadila zubereratzat har, herriotan Petta-
rreko ezaugarriak baliatzen direlako. Erabakiak hartzean, herri bateko mintzoa
zubereratzat hartzeko, zuberera osotasunean batzen duten ezaugarriak baliatu
behar dira, Zuberoa guztiko ezaugarri bateratzaileak behar dute izan, Pettarreko
aldakiko tasunak izatea ez da aski herri horretako mintzoa zubereran sartu ahal
izateko.

Ez da ahantzi behar zenbait hitzek lotura lana ere egiten dutela; eman deza-
gun, e(i)ithe ‘nekatu’ aditz zuberotarrak bereizketa baldin badakar ere, Zube-
roan akhitii ez da ele ezezaguna: itxaron zitekeenez, Domintxainen eta Etxarrin
baliatzen da, Baxenabarre guztian bezala, baina baita Zuberoa barrenean ere;
guk Ainharben entzun dugu eta Bildozen ere bildu da (EAEL 552); iraganean
Belapeirek, Egiategik edo Intxauspek zerabilten eta XX. mendean Larrasketek
eta Guillaume Epherrek dakarte; berebat, Erronkari-Zaraitzuetan ere akaitu
dago.

Mintzoa aztertzeko franko herritan gaindi ibili ondotik, zubereraren guz-
tiz barrenean dakuskigu, eman dezagun, Undiireine, Ainharbe, Ospitalepea,
Sohiita-Hoki, Urdifiarbe edo Larraine, etsenplu baten emateko; aldiz, ditugun
datuen arabera, Pagolan Xiberoara nahiz Baxenabarrera begira mintzatzen dira
hiztunak; errate batera, Domintxainerekin alderaturik anitzez ere zuberotarrago
ageri da Pagola, edo Pagolako hiztun batzuk bederen: ondotik ikusiko dugun
bezala, iraganeko hiztunak bereziki.

Sarrikotapeko mintzoa, oro har Xiberoako ohiturekin bat dator, baina
herrian euskara guti mintzatzen denez, sarrikotarrek baliatzen duten euskara

usu beste herrietako euskaldunei begira egitea ez litzateke harritzekoa; herriz
kanpoko aldaerak entzuteko egokiera handia dutenez, baita, ondorioz, kutsa-
tzeko aukera ere, edota ziurtasun linguistiko apala izatekoa, zinez herrikoa zer
den eta zer ez den ziurtasunez ez jakitekoa. Ariie-tik eskuin dugu Sarrikotapea,
zenbaiten ustez ipar-mendebalean zuberera phiirra-ren lehen herria dena; erran
behar da, halaz ere, amikiiztar jende xehe zenbait Etxarri eta Ariiera orduko kutsu
zuberotarra hautematen hasten dela, hori sentitzen dutela adierazi digute guri
bederen. Egia erran, Ariien bi alderdietako ezaugarriak entzuten dira lekukoen
ahoan. Izan ere, hiztun batzuek doinuarekin eta azentuerarekin identifikatzen
dute Amikiizeko mintzotik Xiberoako iiskaa-ra dagoen jauzia; Zuberoako azen-
tueraren sentiera eta izaera hori zinezkoa izanik ere, tasun suprasegmentalez
landa ezaugarri gehiago ere badira continuum horretan Amikiizetik Zuberoara
dagoen desberdintasun lektala salatzen dutenak.

Idiolektoaren errealitatea garrantzi handikoa da dialektologian: mugako
edo “juntako” hiztunek argi dute eskualde honetan mintzatzeko bi molde dau-
dela, xiiberatarra eta manexa, norberarena eta ondokoena, eta hainbat jendek
bietara egiten dakite, hiztun biidiolektalak edo bidialektalak dira; noren aitzi-
nean dauden, era batera edo bestera lerra daiteke beren mintzoa.

6.6.3. Mendialdeko muga: Lohitziine, Oihergi eta Ainharbe

Eman dezagun orain zubereraren geografiako muga dialektalen adibideeta-
rik bat: Amikiizen mailaz maila gauzatu den aldakortasun jarraikor hori egonik
ere, Nafarroa Beheretik ekialderat etorririk, eskualdeko herri jakin batzuetan
muga dialektalera inguratzen ari garela iradokitzen digun jauzi galanta gerta-
tzen da, muga dialektalaren “errealitate berezi hori” hautematen da. Zuberoako
lehen herria den Lohitziinen oraindik ere aldakortasun mailakatuaren zantzuak
hautematen ditugu, baina ondoko herri Oihergira heldu orduko, berehala ohar-
tzen gara berez Zuberoako ezaugarri tipiko edo diagnostikatzailetzat jotzen
diren tasun horiek, esklusiboak direnak, nabarmen ugaltzen direla herri hone-
tan, Lohitziinetik Oihergira dagoen aldea handiagoa dela ordura arteko auzo
herrien artean gertatzen zena baino. Lohitziine manexago dakusagu Oihergi
baino. Nabardurak egin behar badira ere, behin Oihergira orduko zubereraren
barrenean gaudela erran liteke. Zuberoa guztian baliatzen diren eta euskalki
hau batzen duten ezaugarriak ageri dira Oihergin. Zubereraren muga bi herri
horien artean dagoela hautematen dugu; darabiltzagun datuen arabera hala da,
eta bereziki, Amikiizen gaindi egin dugun hizkuntza-bidaia Lohitziineraino
egin ondoan da honela; eskuin, Oihergira sartu eta beste giro linguistiko batean
dagoela ohartzen da hizkuntzalaria: ez da doinua aldatu den bakarra, hizkuntza-
aldaerak ere bai.

Hizkuntza-ezaugarrien hedadurari so eginez gero, Baxenabarre zabaleko
tasun ugari, egiaz Amikiizekoak ere badirenak, Lohitziinen ageri zaizkigu, baina
aldiz, Xiberoan baizik baliatzen ez diren ezaugarri ugari, Oihergin ageri dire-
nak, ez dira Lohitziinen baliatzen; beste giro xiberotarrago horretara jauzia egin
dugu Oihergira orduko, nahiz herri honetan baden oraino Amikiizeko oihartzun
zerbait.

Jauzia gertatu da aldakortasunaren maiztasunean, herri batetik bestera
ezaugarri desberdinen kopurua areagotu da; Zuberoa aski ibar batua da min-
tzoaren aldetik, Zuberoako beste bi herri auzoren artean Lohitziinetik Oihergira
dagoen alde lektalaren parekorik aurkitzeko bazter ugari kurritu beharko du
hizkuntzalariak: muga dialektalaren itxura du jauzi lektal honek, baina ez dugu
adierazi nahi Lohitziineko mintzoak Zuberoakoarekin batere zerikusirik ez due-
nik, inola ere ez. Bestalde, Oihergitik eskuin lehen herria den Ainharben senti-
tzen du hizkuntzalariak zubereraren barrenera osoki murgildu dela; aurkeztuko
ditugun emaitzek erakutsiko digute hori.

Hurranen hizkuntza-ezaugarrietan hainbat sail bereizi ditugu, hizkun-
tza-etenaren berri hobeki islatzeko; hala Lohitziineko nola Oihergiko tasunak
dakartzagu, baina etena absolutua ez denez eta dialektoen arteko jauziak era-
batekoak ez diren aldetik, ezaugarri sail bakoitzaren hedadura geografikoaz
flabardurak egitea baitezpadakoa da; alderdi fonikoa / izenaren morfologia /
aditzarena / sintaxia / alderdi lexikoa / aldaera lexikoak hurrenkeraren arabera
bereiziko ditugu ezaugarriak; hona bi herrietako ezaugarri multzoak geogra-
fia-hedaduraren arabera sailkaturik:

6.6.3.1. Lohitziineko ezaugarriak

Badira Lohitziinen ezaugarri batzuk Amikiizen eta Zuberoan baliatzen
direnak: alderdi fonikoari dagokionez aizoekin adibideko diptongo aitzinatua;
izenaren morfologian etxengoa lokatiboa eta ber aldaera: ber kartierrekoak &
ber ideiak; alderdi lexikoan aidiiii eta lanean eauntsia hitzak eta aldaera lexi-
koetan, berriz, heben eta hirugerren. Zuberoan bezalako ezaugarria da txeste at
‘dastamen bat’ adibidea.

Zuberoan baliatzen ez diren ezaugarriak dira honakoak Lobhitziinen:
alderdi fonikoan heldii dago, herskari ahostuna duena, baina lanthiiik ‘landurik’
ere bildu dugu, Zuberoan bezala ahoskabe; j-ren hotsa sabaikaria da, Baxe-
nabarren bezala: juna, juaiten, joko; au diptongoak aldatu gabe dirau: gauza,
gauaz; soiltzea dago “bait” aurrizkian: bitzen ‘baitzen’; izenaren morfologian,
polaritate negatiboa duten izenordain zehaztugabeak berritzaileago dira Zube-
roakoak baino: niok & niur e; soziatiboan ez zaigu -ki agertu. Aditzaren mor-

fologian Nor aditz saileko iraganean ginden ‘ginen’ entzun dugu, Baxenabarren
bezala; hirugarren pertsona pluralaren Nork morfema ez da ekialdekoa: ziiten &
duten; aditz-izenean -fen beharrean -tzen ageri da ekhartzen adibidean; alderdi
lexikoan iakoitzaikilan ‘larunbatean’ bildu dugu Zuberoako hitza beharrean.
Aldaera lexikoetan, berriz, hona Baxenabarrera so jartzen gaituen sorta bat,
Zuberoako aldaerez bestelakoa: ahantzia izit e —baina baita aatzia izit ere—,
beatzi ontan, berdin-berdina, ederra, elgarrekin,’ euria —baina baita ebia
ere—, hemen, joana —nahiz juan eta jun ere bildu ditugun—, oiflez & ofiez,
herskari ahoskaberik gabeko paatii ‘ordaindu’, -fasiin atzizkia: garbitasiin &
ontasiina & ondasiina.

Eta ohikoa da diskurtso metalinguistikoa ere: hizkuntzaren moldeari
dagokionez, alderdi batean nahiz bestean, kokatu ezinik daude lohitziintarrak:
xuberatarrek [dioskute] manexak giela, manexek xuberatarrak giela.

6.6.3.2. Oihergiko ezaugarriak

Continuum-aren ideiari jarraikiz, Oihergiko ezaugarrien aurkezpena ez
dugu Baxenabarren ez bezalako ezaugarri xiberotarrak ekarririk hasiko; etena
sortzen duten ekialdeko tasunak geroko utzirik, lehenik Baxenabarrerekin eta
Amikiizerekin lotura egiten dutenak aurkeztuko ditugu. Zuberoakoak ez beza-
lako ezaugarriak dira honako Baxenabarreko orokor hauek, Oihergiko mintzoan
ere bildu ditugunak: alderdi fonikoan bokal arteko “r” fonema ageri da oro
adibidean eta hots sabaikaria dute joka, jakiteko, juiteko eta jateko adibideek;
berebat, ahostuna da “n” ondoko herskaria igandia adibidean. Izenaren morfo-
logian nihu ‘nehon, inon’ & nihii edota nihur ‘inor’ ditugu polaritate negatiboko
izenordain zehaztugabeetan; ablatiboan herri izen bereziarekin Mauletik bildu
dugu; aldiz, Pagolan Mauleik horra niik entzunik gaude eta Ainharben ere Mau-

leik eta Hazparneik adibideak bildu ditugu.

Aditzaren morfologian, Baxenabarren bezala -te dago Nork morfeman
hirugarren pertsona pluralean: baakite, diite, niite, ziiten; ordea, ez da aldaera
bakarra, izan ere, Artolak Oihergin die, nie, zien bildu zituen (Irizar 2002b: 171,
174); Nor Nori Nork-en erran nakon ‘nion’, ginakon ‘genion’ eta zakokan ‘zioan’
bildu ditugu, baina Artolak nion & non, ginion & ginon dakartza (Irizar 2002b:
175); Nor-Nori sailean zakok ‘zaiok’ eta hiltzakon ‘hil zitzaion’ bildu ditugu,
Baxenabarren bezala, baina Zuberoako gisan zoo ‘zaio’ ere bildu dugu eta
Artolak zion ‘zitzaion’ dakar (Irizar 2002b: 170). Alderdi lexikoan Baxenabarre

57  Egia erran, Arxu da Zuberoan elgar aldaera darabilen idazle bakarra; Belapeirek, Maisterrek edo
Gezek alkhar & algar darabiltzate. Baxenabarre ondoan elgar & alkhar, bi aldaerak bildu ditugu
Zuberoa mugako Pagola eta Oihergin.

gehienekoak —Zuberoakoak ez bezalakoak— dira honako adibideak: atsalde,
eakoitza ‘larunbata’, primadea; Baxenabarreko aldaera lexiko orokorrak dira
honakoak ere: bedeatzi & beatzi, ederrago, elgar, ga[Z]na.

Oihergi Amikiizerekin batean doa gidatiko ‘gidatuko’ erako palatalizazioan,
baina ez Baxenabarre orokorrarekin —-tuko— edo Zuberoarekin —-tiiko—;
Amikiize alderdiko berrikuntza da -tiko aldaera hau.

Amikiizeko eta Zuberoako ezaugarriak dira hurrengo hauek, lotura lana
egiten dutenak; alderdi fonikoan ziibii ‘zubi’ aldaera berranalizatua dugu;
alderdi lexikoan haidiiii ‘zain’ edo iauntsi ‘erauntsi, jardun’ aipa daitezke; bi
eskualdeetako aldaera lexikoak dira kuntre ‘aurka’, mezpean ‘bezperan’, praue
‘txiroa’ edo laugerrena.

Zuberoako egungoak bezalako ezaugarriak dira orain dakartzagun
Oihergikook, baina ezaugarri zaharrak izanik ez dira ezezagunak Amikiizen.
Alderdi fonikoan bokal sudurkari zaharrak daude: azkii ‘azkon’, nihii ‘nehon,
inon’. Alderdi morfologikoan ablatiboan horti ageri da eta soziatiboan giieki
edo ahiintzeki adibideak. Aditzaren morfologian aditz-izenaren aldaera zaharra
bildu dugu iilten, ezarten eta eorten ‘igortzen’ adibideetan.

Hurranen adibideek erakusten digute Oihergik hizkuntzaren sistema Zube-
roa orokorrarekin batera berriztatu duela: aldaera ahoskabea dugu “ozen + hers-
kari” loturan: abentin, altekuak, etxaltia, ezkontii, galthdtii, igante, jatekoain-
tako, jente, presunteian, zankhun ‘zangoan’. Eta -n gabeko adibidea da kamiua
‘kamiona’. Bestalde, sabaiaurreko ozena dago j-ren ordain: [3]an, [3]arraikia,
[3]ente, [3]in, [3]Jun. Txistukari ozenak ageri dira maileguetan: bede[z]ik
‘sendagileak’. Bokal artean ttap fonema galdu da: axei ‘azeri’ autza ‘arotza’,
bio ‘bero’, etxekandeiak, haiki ‘harekin’, hamahiu, hii ‘hiri’, laboai; eta beste
kasu batzuetan tinkatu da: hurra ‘ura’, orro ‘oro’; aitzineraturik ageri da au
diptongoa: aihaia ‘afaria’, aizuk ‘auzoak’, belhain ‘belaun’ & belhaiiian, gaian
& gaiaz; o > u gertatu da sudurkarien inguruan, baina ez hufiez ‘oinez’ erako
adibidean bakarrik, baita galdetzaileen paradigman ere: nuiz ‘noiz’, nur ‘nor’.
Zuberoan bezala, goizan ‘goizean’ berrikuntza entzun dugu, Belapeirek idatzi
bezalaxe; bada Oihergin garian ere, baina kontsonante sabaikariak lotura bokala
irentsi duela pentsatzea baino, hobe izanen da beharbada azalpen morfologikoa
bilatzea; cf. Manterola (2015: 257-9).% Azentuari dagozkio partidakiia edo semia
adibideak eta Pettarran bezala laburdurak jasan dituzte honako formok: bestik
‘besteak’, igantin ‘igandean’, lanin ‘lanean’. Morfologian erakusle plural berria
garatu da hirugarren mailan: etxe huk ‘etxe haiek’. Berebat, aditzaren morfo-

58  Belapeirek garien dakar, inesibo zaharra, egun Altziiriikiin-eta entzun daitekeena.

logian lehen pertsonaren datibo morfema bikoizturik dakar detaate ‘didate’
aldaera berriak; bestalde, berria da horra niik ‘nator’ egitura ere.

Zuberoan ohikoak diren Oihergiko ezaugarri gehiago ere aipa daitezke;
aditzaren morfologiako hurranen aldaerak ere ez dira Baxenabarren bezalakoak:
etzeitan ‘ez zitzaidan’, zoo ‘zaio’, erran deta ‘dit’, eta baita detaie ‘didate’ ere,
non hirugarren pertsona pluraleko Nork morfema ekialdeko -e baita; berebat,
baldintzaren apodosian aski lia ‘lirateke’ adizkia bildu dugu. Modua adierazteko
aditz-izenari lotzen zaio instrumentalaren atzizkia eta ez partizipioari: oro ius tiik
alkhar lagiintzez, libertitzez ni ein niinten han. Konparazio perpausetan, berriz,
bezainbeste baliatzen da: lekhii bezainbeste jente bazia. Dena den, hondarreko
bi ezaugarriok Amikiizeko ekialdean entzun ditzakegu egun.

Alderdi lexikoan, maileguen eta bertako hitzen artean, zubereraren ezau-
garri diagnostikatzaile ugari dugu Oihergin: azkaziak, bedatsia, egiiiiki, ehaiten
‘eraiten, hiltzen’, elhekatii & elhesta ai, eli bat, gei ‘nahi’, godaleta, latsiin,
neskenegiin, seteme, tifihiia, xinkhor. Aldaerak dira honakoak: agia ‘haragia’,
ahatze, aifiarba, aitafiiak, alkhar & elkar, belhaiko ‘belauniko’, bihamen, boho-
rra, ebi ‘euria’, eitarziin, ei[3]Jerra & ei[3]erki, elger ‘ergela’, etxaltia, ezai
‘ezarri’, ezkhiintii, ezne, gazna, goxiima ‘garizuma’, haitxa ‘haritza’, hanitx,
hautse, holli “horia’, hiillan, ialli ‘irauli’, inkhatz, kaidea, kirixti, khutxia ‘guru-
tzea’, nurbeit, pakhatii ‘ordaindu’, iikhen, iifihiirri, tirtiiki & ithuki ‘jaurtiki’,
xeste ‘dastatu’, zelii.

Aldiz, destatzeko ‘dastatzeko’ aldaerak, Zuberoako #x- falta du,
Baxenabarren ohikoa den d- du, baina zuberotarren gisa e bokala dakar.

6.6.3.3. Ainharbeko ezaugarriak

Arestian adierazi dugunez, Ainharben sentitzen du hizkuntzalariak zube-
reraren barrenean osoki murgildurik dagoela, entzuten duen mintzoa xibeotar
phiirra dela; Peillenek, ordea, manexturik dakusa herri honetako mintzoa
(Coyos 1999: 45). Oihergin bietara egiten diren ezaugarri zenbait, Ainharben ez
dira Zuberoako eran baizik baliatzen. Errate batera, Oihergin /j/ fonema gau-
zatzeko hots sabaikaria eta sabaiaurreko ozena entzun ditugu, baina Ainharben
sabaiaurreko ozena baizik ez: [3]akiten, [3]ateko, [3]entiak, [3]erraikitzen,
[3]in, [3]oiten, [3]osten, [3]uiten, [3]untatii. Gaineratekoan, bokal sudurkariak
gardenago entzuten dira Ainharben: xdink ‘garbiak’, sasii ‘sasoia’. Oro har,
txistukari ozenak entzuten dira: bede[z]ia; ttap fonema galdurik dago: beo
‘bero’, biiiak ‘buruak’; dardarkariaren aldaketa sumatzen da: herietan ‘herrie-
tan’, hurrak ‘urak’, izigari, orro ‘oro’ eta bestalde, ezai ‘ezarri’ aldaera dago;
bestalde, “ozena + herskaria” loturan ahoskabea ibiltzen dute: althae ‘aldarea’,

Ahiizki altin, aphezentako, heltii, igante, xaalentako; o > u gertatu da galde-
tzaileetan: nuiz ‘noiz’; hainbat ingurunetan au diptongoak ai-ra jo du: aizoak,
gaierdi, gaizekilan... Baigorrin izan ezik Baxenabarre gehienean bait > beit >
bit soiltzea gertatu da, Zuberoako Domintxaine, Olhaibi, Lohitziine edo Oihergi
barne, baina Ainharbe Zuberoako ohitura nagusiari jarraiki zaio: beinin, beitie.

Izenaren morfologian polaritate negatiboko izenordain zehaztugabe
zaharren saila baliatzen da: ihii ‘inor’; pluralean hirugarren mailako erakusle
berria dago: gizon huk; goizan aldaera baliatzen da; izen berezien ablatiboa
-(r)ik zaharra da: Mauleik hunat, Hazparneik, etxerik; adlatiboan bokal hersketa
dago: bestila ‘bestera’, borthilat, frantsesilat; muga adlatiboan artino egiten
da: gaierditaa artino. Oro har, Zuberoan ohikoak diren egiturak baliatzen dira
Ainharben: jarduna adierazten duen -kan atzizkia, pelotakan ai etsenpluan. Adi-
tzaren morfologian moduzko perpausak aditz-izenari lotzen zaizkio: pakhatzez;
iitziiltzez behiekin. Adizkiek ere osoki zubereraren barrenean kokatzen gaituzte:
horra ziiziin ‘zetorren’, zitaziit ‘zait’ —datiboaren morfema bikoiztua duena—,
zititziin ‘zituen’. Berebat, bokal asimilazioa dago Nor Nork sailean: niintin
‘nituen’, ziinin ‘zenuen’. Halaz guztiz ere, hirugarren pertsona pluraleko Nork
morfemaren bi erak agertu zaizkigu Ainharben, -e eta -te: emaiten die, die emai-
ten, nik uste batiitien, phastoala egin beitie | badakitela, biltzen diite, batiizte,
maite tiizte, igaiten tiiztenak, iten tzuten.

Lexikoan ere Zuberoa guztian orokorrak eta baliatuak diren itemak aurki-
tuko ditugu Ainharben, bai euskaratikakoak eta bai maileguak: bedaka ‘belarka,
belar biltzea edo moztea’, bedatsin, elestan, bide ttipi eli bat & eli batetan,
hiirrentzilat ‘bukaerara’, khantin ‘ondoan’, net ‘guztiz’, fiabo, seteme. Aldaera
lexikoetan honako beste hauek: anaie, belhainko & belhainkoz, bezainbeste,
biamen, etxekitzen, gazna, haitxe ‘haritza’, hanitx, hiillanik ee, hiifiez, khutxiez,
mithil, ogei ‘hogei’, pakhatzen —baina baita pagatii ere—, iiskaa. Bestalde,
Ainharbeko gure lekukoak behor baliatu du eta ez **bohor.

6.6.4. Zolako muga: Ariie, Sarrikotapea eta Undiireine

Amikiiztarrei Donapaleutik Maulera doan zola horretan euskara xibero-
tarraren muga non den galdegiten zaienean, batzuek Etxarri aipatzen dute eta
beste frankok Ariie; Etxarri eta Ariie herri koxkorrak dira eta bata bestearen
ondo-ondoan daude. Errate batera, Zohotan guri Arilie aipatu digute, aldiz,
Zuberoarago joanez gero, hiztunek Sarrikotapea aipatzen dute mintzoen arteko
mugatzat.

Olhaibin guri Sarrikotapea eman digute xuberotar phiirraren lehen herri-
tzat eta Arlien ere horrela erran digute; hona anai-arreba ariietar batzuek errana:

Domintxifie artio uzii, la Soule Domintxifie artio,; arrebak Etxarri eta Ariie
euskaran berdinak direla dio eta anaiak dio euskara Domintxainen aldatzen
hasten dela. Domintxainez arrebak honela dio: etzii bate ber eskuara horrat e,
eta horrat e etzii ber gauza, heben Mauleko aldeat, xubeatar, Xubeako aldeat,
horrat Xarrikota hasten tzii, Xarrikotan hasten tzii hor Xubea; lekukoak fun-
tsean mintzo zuberotarraz dihardu, baina baita Mauleko kantonamenduko admi-
nistrazio-barrutiaz ere, izan ere, Sarrikotapea Mauleri eta Ariie Donapaleuri
atxikirik daude.

Domintxaine, Berroeta, Ithorrotze, Olhaibi, Etxarri, Ariie, Sarrikotapea,
Undiireine ibilbidea egin dugu guk, herri guztiak banaka kurriturik eta ditugun
datuak ditugularik, Ariie / Sarrikotapea / Undiireine hirukotean uste dugu aipa
daitekeela dagoela muga: Undiireinen bat zinez zubereraren barrenean sentitzen
da; Ariien, berriz, zubererazko ezaugarrien kopuru hazia ageri da, baina Baxe-
nabarre edo Amikiizeko anitz tasun baliatzen dute, ez da oraino zubereraz egiten
Ariien, baina Xiberoako ezaugarri ugari ate joka ditugu bertan. Ariietik Maulera
bidean dagoen Sarrikotapea litzateke zubereraren lehen herria beharbada, baina
herri honetan ere badira Amikiize urrun ez dela salatzen diguten ezaugarri bakan
batzuk, horregatik diogu Undiireinen sentitzen dela ikertzailea zubereraren guz-
tiz barrenean.

6.6.4.1. Ariieko ezaugarriak

Aita-amak Ariiekoak zituzten eta beti herrian bizi izan diren bi anai-arre-
barekin egindako elkarrizketa baliatu dugu herri honetan, gehienik arreba (1932)
mintzatu bazen ere; anaiak (1940) ia ez zuen parte hartu. Ikertzailearen aitzinean
anai-arrebak biak elkarrekin egoteak mintzoa leialxko atera dadin laguntzen
du. Bestalde, solastatzeko garaian hirugarren ariietar bat ere bazegoen gurekin:
aiseago eman ditzake lekukoak aldaera arrotzak edo berezixeak, aitzinean iker-
tzaile ezezaguna baizik ez badu, baina sukalde hartan hiru ariietar euskaldun
zeuden ikertzailearekin.

Arlien aldaeren bikoiztasunak ageri dira, pertsona berak orain ano eta
geroxeago ardu edo ardii baliatzen ditu eta ezaugarri frankorekin gertatzen da
hori: Mauleren eta Donapaleuren arteko eremuan gaudela ezagun du lekukoen
euskarak. Halaz ere, aldaeren bikoiztasuna ez da Pagolan bezainbatekoa. Hona
Ariieko adibideak:

Bikoiztasunak: fonologian galdetzailean nola eta nula arteko hotsa entzun
dugu eta huna & hona ‘ona’, bi aldaerak baliatu dituzte. Diptongoetan pertsona
berak gau / gai darabiltza, nahiz gauza hitzean lekukoek ez duten aldaera pala-
talizatua eman. Kontsonanteetan ttap-aren galeran oro & oo, sobera & sobea

adibideak entzun ditugu, baina galera aski hedaturik dago: ei ‘eri’, etxekhan-
deia,iina ‘irina’, iosten ‘erosten’ zia ‘zira’, eta badira Zuberoako eran dardarkari
diren adibideak ere: hurra ‘ura’, rre ‘ere’, zirrea ‘zara?’. Adizlagunetan herskari
ahostuna eta ahoskabea entzun ditugu: hengo / heenkuk, biak. Hitz hasierako j-n
ere hitz zenbaitetan, baina guztietan ez, bi hotsak entzun ditugu: jan / [3]an, jen-
deak & iende, jente / [3]ente, juiten & joaiten / [3]un & [3]uiten. Aditz nagusien
etorkizuneko forman ere bietara entzun dugu i eta ii: ohartiko / arrastratiiko,
lehenak Amikiize gogorarazten digu. Lexikoan ere bikoiztasuna dago: baso /
goolet, geiooxago / habooxago. Aldaerek ere bidegurutzean gaudela erakusten
digute: algar, ano / ardo & ardu & ardii, ukhan / iikhen; aldiz, ez dakigu zalu,
zale ala bi bokal horien arteko hotsa entzuten dugun, baina zalantza honek ere
bidegurutzea adierazten du.

Hona orain Zuberoan bezalako ezaugarriak Ariieko elkarrizketan entzun
genituenak: fonologian Pettarreko bokal hersketak ageri zaizkigu: ardik, baa-
tzin, behik, gaztiaguk, heenkuk, ondun... baina badira ardiak edo ondoan adibide
osoagoak ere. Diptongoetan beit ageri da: beitzen, ezpeitakit; bokal sudurkariak
ere badira batzuk: @hdlaz, ahateki. Hitz hasierako j- foneman hurranen hitzek
sabaiaurreko ozena dute: [3]arraiki, [3]eiki, [3]in, [3]o & [3]oiten, [3]osten;
baita arre[3Junta mailegua ere. Izenaren morfologian soziatiboan -kin da balia-
tuena, baina algarreki eta mazineki ‘makinekin’ erak ere bildu ditugu; adlati-
boan, berriz, bestila —bokal aldaketarekin— eta iizkila adibideak agertu dira
mintzatzean. Aditzaren morfologian ziinin ‘zenuen’ Zuberoara begira dago eta
baita moduzko perpausetan aditz-izena baliatzea ere: edo oono xilintxa atekin
hola [3]oitez / eta khanbiatzez, beaizi biziki eman geo, biziki meza. Lexikoan eo
‘hil” edo setemer hitzak agertu dira eta baita honako aldaerok ere: bardin, elkhi,
gazna, gordatzea, phakatii, sendotzen ‘sendatzen’.

Hona orain Amikiizen bezalako ezaugarriak Ariieko elkarrizketan entzun
genituenak; fonologian herskari ahostunak ditugu ozenen ondotik: atsalde,
bazkaldii, ezkiindii, heldii, iande ‘igandea’; baita destinatiboaren atzizkian ere:
etxekhandeiandako, nausiaendako; aldiz, Pai[Z]en gainti adibidean postpo-
sizioak herskari ahoskabea du; kontsonante taldean hak ‘hark’ ageri da gure
emaitzetan. Izenaren morfologian izenordain zehaztugabeetan n- darabilte:
niuek, niun e; berebat -xe atzizkia -k gabekoa da: hortxe, nahiz badakigun
Zuberoan ere badela -xe. Aditzaren morfologian atzizki berria ageri da aditz
izenetan: ekhartzen, ezartzen, ibiltzen. Baxenabarren bezala Nor sailean zinden
‘zinen’ darabilte eta Nor Nori Nork sailean bada -ko- datiborako: galde zakozii
horri; emaiten bazandakoten, halaber, hirugarren pertsona pluralean -fe da Nork
morfema: beituzte & ezpeitiite. Lexikoan atsalde hitza aipa daiteke eta aldaera
batzuek ere mendebalera begira jartzen gaituzte: bedeatzi, bihamun, ederra,

emezortzi, eskuara, galdein, haitza ‘haritza’, hamoost, hanitz, phesta, txekha
& xekhatzen. Ikertzaile ezezagun euskaraz arduratua etxera sartu zaielako edo,
beharbada euskara txukunagoa eman nahiz, ortzeiina aldaera ere agertu da
elkarrizketan.

6.6.4.2. Sarrikotapeko ezaugarriak

Zubereraren lehen herritzat jo ohi da herri hau; bertan izan ditugun bi
lekukoetarik baten ustez, Zuberoa Sarrikotapean hasten da, Domintxaine-eta ez
dira Xiberoa:

ez, huk, manexago mintzo tiitzii de[3 Ja Aiiben hasiik, Domintxifie sustut
manexago iizii, Etxarri e amifiii at manex diizii, bena gue aldeat amifii bat
nahas; Aiibe ber gaiza, aprespres gii bezala [mintzo dira].

Lixoze herri bearnesetik bi kilometrora kokaturik baitago, euskara guti egi-
ten da Sarrikotapean. Baliatu ditugun bi lekukoek, bakoitzak bere fiabardurak
ditu. Bata gizon laboraria da (1928): haur denboran euskaraz egiten zuen, gaz-
tean euskara erdi utzirik zeukan, baina gerora helduaroan berriz euskarari heldu
zion; aita etxekoa zuen eta ama lohitziintarra; emaztea, berriz, domintxaintar
euskalduna du. Garbi utzi du garai bateko merkatu nagusia Donapaleukoa zela
beren eskualdean, Maulekoa ttikiagoa zela; bohorra eta karrosa harturik, Dona-
paleura joko zuten garai batez ostiraletan.

Bigarren gizona (1923), gure aspaldiko ezaguna, saltzaile izana zen: ama
oihergiarra zuen eta aita etxekoa; emaztea nafar orbaizetarra, orain euskaraz
moldatzen dena. Ostatua zeraman gizon honek herrian, baina Guyenne-rekin
saltzaile turnada egiten luzaz ibili zen herriz herri; hori dela eta, ezagun du
manex aldera nahasten zuela mintzoa.”® Guk Sarrikotapeko mintzoa garbiago
ematen duen laborariaren erak aztertuko ditugu lehenik.

Bikoiztasunak aurkeztuko ditugu lehenik. Fonologian herskarietan ageri
dira: heldii / heltii, etxalde / etxaltia, herritarrendako / khanbeentako, [3Jun nahi
denaintako, oontako, beentako..., baina gure datuetan ozen ondoko herskari
ahoskabea nagusi da: aphaltia, gaintik —heben gaintik—, hanko, hunkallik,
igantia, presontegia, siikhalte, iilhiintii... Adibide berexi eta ezohiko bat badu,
guk uste hiztunaren lapsusari gehiago dagokiona, euskara guti egiten baita Sarri-
kotapean: galdii / galtii; iduria da ibili / ibilii adibidea ere, guk uste lapsusa den,
nahiz honek ez duen adierazten adibideok fonikoki edo morfologikoki eraginak
ez direnik. Diptongoetan Zuberoako ohiko beit darabil — beinien, beigiintin,

59  Lekuko honen aldaerek ordezkatu zuten Sarrikotapea Pedro Irizarren aditz tauletan (2002b).

beita, beitaki, beitia, beitute, beitzen, beitzien, beizizien— , baina elkarrizketan,
Baxenabarren bezala ezpitzen erran du behin.®

Izenaren morfologian, ablatiboaren atzizkia leku izen bereziari lotzean, -tik
nahiz -rik, bi aldaerak entzun ditugu: Aljeriatik, Aiibetik, Mauletik /| Baiunaik,
Etxarriik, Orthezeik, Xarrikotaik.

Aditzaren morfologian, hirugarren pertsona pluraleko Nork morfema
nagusiki -fe darabil, baina ez da -e-ren adibiderik falta: egiten baute; baziite-
lakoz, etzakitenik e; dakitenik; ezaia iitela; ezpa ziizten oro [3]aten | ze iten dien
eztakit; iitzi zien ‘zuten’; deitzen tziiena ‘zutena’; ahal diien lekhuat; afermatzen
tiienak. Aldiz, ondoko Undiireinen ez zaigu -e baizik agertu: deie, deikie, dei-
tadie, die, giitie, tiitie... Mintzatzen ari zela, hitz batean zalantzaz bezala jokatu
du, lehenik Baxenabarreko hitza eman baitu: ez eiakoitz, ez neskenegiin ooz, ez,
beste kasu batean bi hitzak baliatzen direla erran digu: arratsaldia / arrastia,
baina lehena erabiliagoa dela aitorturik. Aldaeren bikoizketa sumatzen da Sarri-
kotapean: atxeki / etxeki, bedeatzi / bedeatzii, iikhan / iikhen.

Baxenabarre aldeko ezaugarriak dira honakoak, Sarrikotapean agertu zaiz-
kigunak: aditz nagusiaren etorkizuneko aldaeretan Amikiizen bezala egiten du:
aipatiko, kunprenditiko, sartiko. 1zenaren morfologian izenordain zehaztuga-
beetan n- darabil: nihu, nihui; -xe atzizkia Zuberoan ohikoa den -k gabe darabil:
holaxe, horxe, baina ondoko Undiireinen -xek bildu dugu guk. Lexikoan men-
debalera begira dago iidalen ‘iraulden’; aldiz, xikitatzen ez da hitz ezezaguna
Xiberoan. Sarrikotapeko aldaera batzuek ere Baxenabarreko kutsua dute: artio,
hdgik ‘haragiak’, hamoost & amoost, lapinak, phesta, txekhatii ‘bilatu, xerkatu’.

Zuberoako ezaugarriak dira Sarrikotapean entzun ditugun hauek: fono-
logian prosodia aipagai da —osagarria—, izan ere, Sarrikotapeko euskarak
Zuberoako azentu eta doinurat jotzen du; bestalde, gaiko bala ‘gaueko dantza’,
gaizak, haitiiik “hauturik’ erako diptongoak daude; hitz arteko txistukari bokalar-
tekoak ozentzea ere gerta daiteke: ardi[z] edo, gaia[z] e geo; sabaiaurreko
ozena dago hitz hasierako j-foneman: [3]akin, [3]eiki, [3]ente, [3]in, [3]inkua,
[3]oiten, [3]un; Pettarreko bokal laburdurak baliatzen dira: hein bathin, urthin,
zaharraguk; ttap fonemaren galera azkarra da: iamaiteko ‘eramateko’, iostea
‘erostea’, iostunak ‘erostunak’; dardarkarian orro & oro bikoizketa ageri da eta
baita orron ‘orena’ ere; galdetzaileetan nula eta izenordainetan nurbaitek bildu
ditugu; bokal sudurkariak ere entzuten dira: ardiiik, arrazi, desiihiie, Thizlaiak,
[3]anbii ‘urdaiazpikoa’, xahdal...

60  Zuberoako Olhaibin biginen ‘baikinen’ ageri da; bit- aldaera arrunta da Olhaibin.

Izenaren morfologian huk dago hirugarren mailako erakusle pluralean;
ablatiboan izen bereziekin Baiunaik, Etxarriik edo Xarrikotaik erakoak balia-
tzen dira, nahiz Mauletik goiti adibidea ere bildu dugun; mugatu singularrean
bukaeran doa azentua: eskoldn,; genitibo lokatiboan hitz batzuetan n ageri da:
etxenkuk, goizanko, ordiinko; adlatiboan bestilat —bokal aldaketarekin— edo
mendilat erakoak entzuten dira; kasu instrumentalak egiletasuna adieraz dezake:
ez solamente alemanez atzamanik izan behar. Perpaus konparatiboetan ogia
e etziiziin nahi bezainbeste bildu dugu. Aditzaren morfologian dagiin urt...
‘datorren urtean’ eta giintin ‘genituen’ Zuberoari begira daude, nahi aditzaren
jokaera iragangaitza bezala: [3]un nahi denaintako; [3]un nahi etzena; berebat,
moduzko perpausetan aditz-izena ageri da: bena uai xaharrak ai tiitzii giititzez
bethi / eta ardik e bai, eta bethi handitzez... bethi haboo.

Zuberoako hitz bereziak dira arrasti, askaiten, erre[3]enta, hatsarrin,
legarrak, neskenegiinez eta seteme. Hona aldaera zuberotarrak: algar, ardii, bar-
din, bohor, egorten, elkhi, entziin —ez Baxenabarreko intzun— espaantxetan,
gazna, goizan, gordatzen, hanitx, pakhatii, iiskaa, xinkhor. Atzizkietan -kan,
-tarziin, -us eta -xkot aldaera zuberotarrak entzun ditugu: pelotakan, eitarziinak,
bi ogixkot, phenii[%]ena.

Manexera lerratzen da Sarrikotapean ukan dugun bigarren lekukoa (1923);
harekin egin dugun grabazioan agertu aldaerek guztizko bikoiztasuna ageri
dute; binaka dakartzagu joerak eta adibideak, aldea argi ager dadin; lehenik
alderdi fonikoko sei berrikuntza zuberotarren erabilera dakargu; azkenik bokal
sudurkarien agerpena:

1) u bokalaren palatalizazioan, aldizka bikoiztasuna dago: borthiirat /
borthutik, ezkhiintii / ezkuntuik, gii / guekin; dena den, ohiko # nabarmen ageri
da: eniindian, giiti, giitiik, heltii, iingiiria...; bestalde, -tiiko > -tiko bilakabidea
dakar: hartiko.

2) o > u bilakabidea: ezkhiintii, huiiez, muztu, nula, nurbaitek, zumait;
baina zonbeit eta zofiek darabiltza ere, Zuberoan ezezagunak ez direnak.

3) aizoan & aizoetan, belhain | gau, gauzak.

4) [3]akin, [3]in, [3]uan & [3]uaten ‘joaten’ / jakhiten, jarriik, jaten, jeis-
tia, jende, jiten, joiten, jun & joan, baita iarraikitzen eta iende ‘jende’ ahoskera
leunagoak ere.

5) autza ‘arotza’, gazteia ‘gazteria’, handikeia, heexa ‘herexa, arrastoa’,
hua ‘hura’, iosi ‘erosi’, laboai, otan ‘orotan’, iidiii; Zuberoan ohi bezala, ezdi
‘ezarri’ hitzak ez du dardarkaririk eta ondoko adibideetan ttap fonema tinkatu

a: berra ‘bera’, berroa ‘beroa’, eorri ‘erori’, harria ‘harea’, hirirrat ‘hirirat’,
da: b ‘bera’, b ‘b ’ ¢ " h ‘h h ¢t ‘hirirat’

horri ‘hori’, hurra ‘ura’ & hurra ‘hura’, orro ‘oro’, Xiiberroan; aldiz, honako
etsenpluetan bada r: akhidurak, etxekandere, landare.

6) “ozena + herskaria” elkarketa: aphaltii, etxalte, ezkhiintii, hanko,
heltii, hemeko & hebenko, hor gainti, igantia, kantonamenthii; destinatiboan
Diibo[z]entako | ezk(h)iindii, heldii, igandia, landare, zangoak; destinatiboan
artoaindako.

7) Bokal sudurkariaren adibidea dakar dhate hitzean."'

Izenaren morfologiako ezaugarrietan ere bikoiztasunak ageri dira hiztu-
naren jokabidean: soziatiboan manexeki / alkharrekin, astoaikin, beroaikin,
guekin, nihuekin, ostatiaikin, xiibeotarrekin, ablatiboan traturreti ‘traktoretik’
| Biarnotik, borthutik, nuntik,; adlatiboan alderdilat, bortiiila biiiiz, klinikala,
retretala, sabailat | borthiirat & borturrat ‘borturat’.

Zenbait erabileratan Baxenabarre aldera jo du, edo Zuberoan baizik
baliatzen ez diren ezaugarrien ordain, hedadura handiagokoak baliatu ditu: ins-
trumentalean izenordain pertsonalarekin nitaz dakar —eta ez **nirzaz—; bere-
bat, polaritate negatiboko izenordain zehaztugabea nihuekin dakar; bestalde,
osagarri zuzenean hirugarren mailako erakusle pluralean saltzen heek dakar.
Zuberoakoa da arrebda diat adibidean mugatzailea eta berezko -a biltzen diren
guneko azentua, ondoko bigarren a hori zubereraz ezohikoa bada ere; kartaka
partida at adibidean -ka atzizkiaren erabilera hori ere Zuberoakoa da, baina
Amikiizen inoiz agertzea ez da ezina. Izenordain pertsonal hanpatzaileetan
giithook ‘guhauk’ dakar.

Aditzaren morfologiaz denaz bezainbatean, hona bikoiztasun adibide
batzuk: aditz nagusiaren aurrizkian e- / i- ibili ditu: ebilten & eilten, egor-
tzeko, elkhitzen, eiiiiki / iilten, i(g)orri. Baita Zuberoako ohiko Nor Nori Nork
sistemako ezteitak ‘ez dereitak’ era ere —euskara batuko ‘ez didak’—, baina
horrekin batean baita mendebaleragoko adizkiak ere, Zuberoa orokorrean ageri
ez direnak: dauzut ‘dizut’, zakon ‘zion’.

Berriemaile honek eman aditzaren morfologiako aldaeretan, Zuberoako
joerak, Amikiizekoak nahiz hedadura handiagokoak ageri dira: hirugarren per-
tsona pluraleko Nork morfema -fe darabil: beitiite, ezpeitiite; Amikiize aldera
jotzen du gitzak ‘gaituk’ adizki aldaerak, baina badarabil interdialect itxura
duen giitzak ‘gaituk’ aldaera ere. Hedadura handia du ohit niik ‘oroitzen naiz’
erak, ez da soilik xiberotarrena; ondoko aldaerok ere ohikoak dira Zuberoan:
eskapi ‘ihes egin’, ezkapaiko nitzala, ziitiet ‘zaituztet’, giintian ‘gintuan’.

61  Lehen a hori sudurkari entzuten dugu nabarmen; bigarrena ere sudurkaria izan liteke beharbada.

Sintaxian ez dugu hainbesteko bikoiztasunik aurkitu: erlatibozko perpaus
korrelatiboetan Zuberoan eta Amikiizen bederen ohikoa den non e bitzen etxea
adibidea dakar eta itxaron zitekeenez, konparatiboetan bezanbeste partikula
bildu dugu: nahi nian bezanbeste. Berebat, moduzko perpausetan, instrumen-
taleko atzizkia aditz-izenari lotzen zaio: bazian beharra re, denak eskiiz itez.

Lexikoan Zuberoako hitz ugari baliatu du: ardail ‘belarraren bigarren uzta’,
arrasti, manex, neskenegiin. Zuberoako aldaera anitz dakartza ere: ala[3Jinkua
‘alajainkoa’, alegrantxa, alkhar, aurhide, batii ‘gelditu, baratu’, beit ‘bait’, ber,
biirdiifia ‘burdina’, ebi ‘euria’ —Nafarroa Behereko uri edo euri-z bestela—,
ehaxten ‘jaisten’, elkhi, erri in ‘irri egin’, etxeitzen ‘atxikitzen’, eiiiiki ‘iguriki’,
ezne, galduak ‘eskaerak’, gazna, giel ‘gibela, atzealdea’ —Nafarroa Behereko
gi(h)il-ez bestela—, gordatzen, hanix ‘anitz’, heben & heen, hoei ‘hogei’ —
Nafarroa Behereko hogoi-z bestela—, hiistii ‘txistu joaldia’, iatsi & ietsi ‘jaitsi’,
igan ‘iragan’, igaile ‘iragalea’, khanbea, khoditii ‘izorratu’, kholpii, khiiiitxatii
& khiiiitxetakoa, losko, pakhatii, pintoaikin —ardo neurria da pinto & pintu—,
iidiii, ukhen & ukheiten, iingiirii, iirrietan ‘urrian’, iiskaa.

Hona mendebalerago begira dauden hitzak, zuberera orokorrean bestela
direnak: gita ‘ahatea’, iakoitz; hurranen aldaerok ere beren era berezia dute
zuberera orokorrean: anixko, ano ‘ardoa’, atxiitzen ‘atxikitzen’, bedeatzi, berdin,
bihamon, bit ‘bait’ —binien ‘bainuen’, binitzan ‘bainintzen’, ezpita ‘ezpaita’ —,
eeman ‘eraman’ —Belapeirek eraman eta Zuberoan iraganean eroan—, eder,
galdein, hautsi, hemezortzi, paatia ‘pagatua’ & pagazten ‘ordain-arazten’,
phesta, iikhan, xeka ‘xerka, bila’.

Hurranen hitzak Zuberoakoak dira, baina herrialde honena baino hedadura
zabalagoa dute: amifii at, apairii, arrapartitii, arraseme ‘biloba’, borta ‘atea’,
borthii ‘goi mendia, udako pentzea’, begia(tii) ‘zaindu’, bultta at ‘ixtant bat’,
despendio, eihera, emeki-emeki, eontsi, gi[ZJala ‘dirudienez’, idor, jun-jina
‘joan-etorria’, kaale ‘aberea’, kiikiila ‘goiko alderdia, burua’, mentiiaz ‘behar-
bada’, paketik ‘askorik’, untsalaik e ‘ondo bidean’, zarmanta ‘xarmanta, atse-
gina’.

Aldaeroi ere berdin gertatzen zaie, zuberotarrak dira baina ageri dira Baxe-
nabarren ere: aitaiii, bestaiiez ‘bestela’, gazteria ‘gaztaina’, mezpera, hilaite
‘hilabetea’, phutiko, zerbitxatzeko. Amikiize alderdikoa dirudi phintziak ‘pen-
tzeak’ aldaerak. Atzizkietan -tra dugu: saskitraka ‘saskiak betean’.

6.6.5. Pagolako bikoiztasunak

Zuberoan nahiz Baxenabarren kokatu ohi da Pagola, baina mintzoaren
aldetik oztibartarrez bestela mintzo dira eta hein handian pagolarren euskara

Zuberoakoari so dago, nahiz ez den guztizko zuberotarra; Zuberoa eta Baxena-
barre artean zangalatrau dagoen herria da eta bertara franko jende baxenabartar
ezkondu dela entzun dugu. Pagola herria Oztibarren sartu ohi da, edo ibarreko
abeltzainen sindikatuko kide da bederen. Zuberoako Muskildi ondoan du eta
Lohitziinerekin ere harremana dute, nahiz Lohitziine herriko mintzoa ez den
zuberera. Baxenabarreko Oztibarreko Jutsi ere ondoan du eta Amikiizeko Uhar-
tehiri hamar kilometrora.

Historikoki Pagolako herriari Jutsiko atal bat gaineratu zitzaion XIX.
mendean, elizaz Pagolara jotzen zuten jutsiarrena, udalez Jutsikoak baziren ere.
Egun ere, [zpaxuriko errekaz alderdi bateko hiztun orain pagolar eta lehenago
jutsiarrek mintzo manexagoa egiten dutela entzunen dugu jende pagolarrengan-
dik berengandik.

Pagolako etxeen kokagunea Izpaxuri errekaz alderdi batean ala bestean
dago: Zibitzen dioskutenez, Pagola Oihan eta Pagola Uhaitz bereizten dira.
Senarra pagolarra duen lekuko gabadiar batek kontatu digunez urak iten tzi
limita, han bauzii eReka pasatzen dena, eRekaz haindian xiiberataRa uzii, ta
eRekaz huindian manexetik baizi biziki. Senar pagolarrak dioskunez familiak
haunditzian auzo berrira jo zuten batzuek, Pagolakotik Jutsikorat ioan tziren,
Baxenafarroko eskualderat, hek oro manexeko alderdiat pasatzen tzien eta auzo
berriko etxeek izen luzeak dituzte, -borda edo -oihana erantsirik: Etxeberri-
borda, Salaberrioihania...

Guk bertako senar-emazte laborari batzuekin bildu ditugu datuak. Ama
Oztibarreko Donaixtikoa eta aita pagolarra zituen senarrari (1939) inkesta egin
diogu; berebat, aita-amak pagolarrak zituen emaztearekin (1948) elkarrizketa
luzea egin dugu; inkestatik solasaldi laxoa egin artean, zazpi hilabete joan dira.
Bi hizkuntza-egoerak bereziak dira, bietan ikertzaile kanpotar bat egon baita
lekuko pagolarraren aitzinean, baina inkestakoak baino, solas laxoko mintzoak
aukera handiagoa du Pagolako egunorozko era izateko. Aldiz, itxaron daiteke
inkestan errazago dela lekukoak halako hizkuntza-egokitasuna bilatu nahia, edo
erreferentziatzat duen mintzorat lerratzeko joera ukaitea. Inkestako eta solas
laxoko emaitzak elkarrekin ez nahasteko, inkestan bildu erantzunak nabarmen-
durik edo azpimarraturik utzi ditugu.

Pagolako gertakari nabaria da bertako mintzoan ageri den bikoiztasuna,
Baxenabarre nahiz Xiberoako erak batera agertzea; guk lehenik bikoiztasun
adibideak emanen ditugu, Nafarroa Beherea / Zuberoa hurrenkeran; inoiz iku-
siko da ezkerreko forma ez dela Baxenabarre guztikoa, Amikiizekoa baizik:
atsaldeko & atsalditan /| astiskaia, ebiakoitza & iiakoitzaikin / neskeneiina,
garbitii / xahdatzea, gehio / habooxiek; hona aldaera lexiko batzuk: abendia /
abent..., ahatzi / ahatzeik & dtze, ainitz / hanitx & hanitx, aldexian / altexeko,

berdin / bardin, baskaia / bazkai, behor / bohor, belhauniko / belhaifiak, elgar
& elgar / alkhar, euri & ebri / ebi & ebi, eskuaraz / iiskaaz & iixkarraz, gal-
dein / galtatzea, ga[ZJna —behin gasna— / gazna, gaixiima / gooxiima, gau &
gauaz / gai & gai, emezortzi | hamazortzi, igandia / igantia & iante, lapinen /
lapi, muthil & muthilek / mithil, sa[ZJuifia / sas[V] & sa[Z]utik, iirri & iirrian /
iirrieta, xerkhatii / txekha, xiitik / xiitik.

Gramatikari dagokionez ere, bi joerak dakuskigu. Fonologian: hartiko iizii
/ maneatiiko — EHHA-kK ekhiiatiiko dakar—; gainditii, heldii & heldii / ezkhiintii,
gaintitii, hankua ‘hangoa’, heltii, lagiintii, -ntako atzizkia, zabaltii; ezpitzien /
beitzen, beitzeit; xoriak / etxekandeia, iosi ‘erosi’, xoiak, zaiak ‘zareak’; berra
‘bera’, orrai ‘orai’, orro ‘oro’ ; jan / [3]an, jarraikitzen & jarraitzen / [3]arrai-
kitzen, jaten / [3]aten, jende / [3]ente & [3]ente, jinik —baina senarrak inkestan
aldaera manexa dela dio— / [3]in, joan, joaiten / [3]Jun & [3]Jun.Izenaren morfo-
logian: Donaixtitik, Oztibarretik, Urdifiarbetik | Mauleik horra niz; goatasiina /
eitarziina & eitarsiin, xehetarsunak. Aditzaren morfologian: jin zako / [3]in zoo,
[3]in ziok ‘zaiok’, zoziin ‘ziozun’.

Zuberoari begira jartzen gaituzten Pagolako emaitzak dira beste hauek:
fonologiakoak dira nifz]enez, iosi ‘erosi’, ithiiiiak, xahii. Izenaren morfologian:
huk & huk; mezd, nexkd, alhabd, alderdilat, arditeilat, bankulat, kafilat, mer-
khatilat; goizan —baita bihar goizin & bihar goizian ere—, beant artino &
Pai[Z]e artino. Aditzaren morfologian: deitaziit ‘dit’, zeitaziit & zitaziit ‘zait’
zuketan; konparazio perpausetan: ez uai bezanbeste; kaidea bezanbeste [3]ente.

Hona alderdi lexikoa: akhodiiiak, eetzian ‘eretzean’, ehaiten, godalet,
heltiibada, khiinte —emazte khiintiai—, latsiin, phiiii, seteme, iifihiia, iihaitza.
Aldaerak dira honakoak: aihai & aihaitea, azku ‘azkona’, egiikatii, elhesta-
tzen & elhesta ai, elkhi, **eder —azpiatal honetan bi izarfioek adierazten dute
inkestan erran zaigula forma hori ez dela herrikoa—/ ei[3]er, ezne, gaiza, haitx
‘haritza’, hatsarretik —senarrak atsarre ukatu zuen inkestan—, hautse, hiillan,
inkhatz, [3]eiki, [3]inko, kaidea, khirixti, khiiiitxe, leizar, mintza[ 3 Je, nula ‘nola’,
phakatzia & phakatzeko, sakola & (t)xakolan, iik(h)en, txilintxau, xinkor, zelia,
zithaii ‘zuhaitza’.

Baxenabarrekoak bezalako emaitza lexikoak Pagolan: botatii / **urtuki,
[finitii & fini —**jirrhentii Urdifiarben eta Muskildin dela dio lekukoak inkestari
erantzutean—, kopeta, primadera & primadea / **bedatse. Ez da Baxenabarren
orokorra, baina bai Amikiizen baliatzen dena paketa ‘anitz’ hitza, Pagolan en-
tzun duguna.

Hona aldaerak: anua ‘ardoa’, atxikia, bedeatzi, bihamiin, galdo, hagia,
hamoost, hertziak & herzi, idiii, intziiten, ifihiirria, jestatii — Xiibean txeste dela
dio—, josten, khantii ‘abestia’, noit ‘norbait’, nihu e & nihii e, ollategietaik.

Hona Pagolan baliatzen ez diren Zuberoako hitzak: **eli bat, **thai gabe.
Hona aldaerak: **aifitharba, **neskatxuna.

Aditzaren morfologian emanak: baliite, diite, (t)ziitena; joan nahi dut,

[3]un nahi diat, [3]un gei diat.

Belaunaldi bat gibelera jotzen baldin badugu, hizkuntza-aldaeretan joera
zuberotarragoa ageri da; Lohitziinetik Pagolara bizitzera joan zen emazteki
batek Artolari 1999.ean ziotsonez, Pagolako lehenagoko euskara zuberotarragoa
sumatzen zuen, oraingo aldian baxenabartarrerat lerratzera jo du (Irizar 2002b:
47).

EHHA-ko Pagolako lekukoak Videgaini eman aldaerak ere zuberotarragoak
dira guk bildu ditugun batzuk baino: au > ai bilakabidea guztiz ageri da: gaizak,
gaia & gaian. Bokalarteko ttap galdurik dago: agei, axei, axui, biibil, eauntsi,
ernai, espaiak ‘ezpareak’, hain ‘haren’, ihizlai, laboai, sobea, uin ‘urina’,
xixaiak; baita ezai ‘ezarri’ ere. Aditz nagusiaren etorkizunean ekhiiatiiko ageri da
—baina EAEL-k haunditiko bildu zuen Pagolan (274. etnotestua) —. [zenordain
zehaztugabeak: ihuk e & ihur e & ihulaz & ihiin e —baita nihun e ere—. Adi-
tzaren morfologian die ‘dute’ dakar, baina baita beitiite ere. EHHA-ko Pagolako
hitz batzuk guk bilduak ez bezalakoak dira: arresti, bedats —herriko eletzat ez
badu ere, primadera ezagutzen duela dio EHHA-ko lekukoak — , urthuki; antzera
gertatzen da aldaeretan: bedatzii & bedeatzii, txeste, iifihiirri & iifihurri.

Eskualde honetako guztiko hizkuntza-eraginen berri kolorez hornitu mapa
batean irudikatu dugu: Baxenabarreko eta Xiberoako hizkuntza-eraginaren
norabideez dihardugun liburu honetako 8.5.9. §-n dakargu 603 orrialdean.

7.1. Soziolinguistika: mintzoaren oharmena Baxenabarre eta Amikiizen

7.1.1. Tradizio idatzia Baxenabarren eta Lapurdin

Baxenabarrek garatu dituen eta guregana heldu direlako ezagutu ahal izan
ditugun testuen arabera, oro har ez dirudi Nafarroa Behereko euskal idazki dia-
lektal sendoak ontzeko giro berezirik izan denik, XVII eta XVIII. mendeetan
bereziki. Bonaparte printzeak arrazoi zuen baxenabar eskuara libururik gabeko
mintzotzat hartu zuenean.

Ibarrolako Salaberrik San Mateoren ebanjelioa itzuli zuenean (1856), ezau-
garri batzuetan Lapurdiko euskarak ederturik edo kutsaturik egin zuela iruditzen
zaigu guri eta iritzi berekoa zen Lacombe ere: zioenez, Garaziko, Baigorriko
eta Lapurdiko mintzoetarik zeukan itzulpen honek (1947: 290). Alta, Bonaparte-
ren garaiko kristau-ikasbide eta gainerateko itzulpenak dialektalago dira, XIX.
mendearen bigarren erdiko Nafarroa Behereko eskualde batzuetako mintzoa
leialago islatzen dute: Arberoa, Amikiize eta Garazi eskualdeetakoak dira hiru,
Cazenave apezak itzuliak. Itzultzaile honek berak Gaaziko heskuaran emana da
Jondoni Juane apostoliain apokalipsa eta eskualde bereko mintzoa dakar San
Mathiuin ebanjelioak ere.

Aldiz, Baigorriko San Mateoren aldakia, Iribarnegaraik itzuli zuena, ezau-
garri batzuetan Nafarroa Behereko gainerateko katiximetarik bereiz doa eta
mendebalerat inguratzen da, Lapurdirat, arrazoi geografikoak eta sozio-histo-
rikoak direla bide Baigorriko ahozko egungo mintzoari gertatzen zaion bezala;
cf. Camino (2004: 455-60 eta 478-83). Bonaparteren aldiaren ondoxeko idazle
baxenabartarren lanean ere Lapurdiko itzala sumatzen da: errate batera, liburu
luzeen egile Jan Piarre Arbelbide kalonjea (1841-1905), Zaroko seme zen, garaz-
tarra, baina haren idazkietan Lapurdiko euskararen kutsua ageri da.

Gure lekukoek diotenez haur denboran ezagutu zituzten katixima-liburuak
Baionatik heltzen ziren eta ez ziren beren eskualdeko mintzoan ondu. Arbotiko
lekukoetarik batek dioskunez katiximan bazen guztietarik zerbait, Zuberoatik
salbu: katixima laphurtar amiiii at eta Amikuzeko amifia at eta Garaziko amifia
ateta...

Nolanahi ere den, Lapurdiko tradizioan aspaldiago nagusitu zen idazmol-
dearen izaera aldarazi duten beste hizkuntza-ezaugarri batzuk aurkako norabi-
dean joan dira: Lapurdiko euskararen idatzizko ohitura nagusien tradizioa ekial-
deragoko edo Nafarroa Behereko idazleen eraginez higatzen hasi zela eta XIX.
mendean eragina areagotu zela aipatzen du Josu Pikabearen doktorego tesiak
(1993); cf. Ibon Sarasolaren iritzi iduria ere (1991 [1986]: 23-4).

7.1.2. Ezaugarri baxenabartarren gizarte-balioa

Nafarroa Behereko ezaugarriak Ipar Euskal Herriko euskal astekari iraku-
rrienean agertzeak Hegoaldeko Federiko Krutwig euskaltzainarengan XX. men-
dean sortu zuen arbuioa ezaguna da, gira-zira-zaleen aurka jo zuen, zorigaiztoko
eta ondikozko ekhintzatzat zeukan.

Villasantek eta Mitxelenak ere ez zuten begi onez ikusten Lapurdiko ida-
tzizko tradizio zaharra Baxenabarreko ezaugarriez osatze hori (in Zuazo 1988:
344-5); ez zeritzoten egoki tradizioz idazmolde bat garaturik zuen Lapurdiko
euskarari Baxenabarreko kutsua txertatzeari, euskararen batasunaren bidean
ez zekusaten ongi. Alta, Nafarroa Beherea Zuberoaren eta Lapurdiren artean
zubigintzan kokatu zuen Larre euskaltzain baigorriarrak eta batuari buruz joate
horretan, berriz, herria ez ahanztera aholkatzen (in Camino 1988: 172-3).

Nafarroa Behereko eta Lapurdiko mintzoen arteko aldeaz usu idatzi dute
hala herritar xumeek nola jende eskolatuek, behin baino gehiagotan, eta begien
bistan dago anitz jenderentzat ez daudela maila berean; balorazioak, gainera,
ez dira atzo goizekoak. Duela mende bete Jean Etxepare Bidegorri mirikuak
1915ean Lapurdi eta Baxenabarre aurkaritzan ezarri zituenean, ez dirudi nagusi
zebilen iritzitik anitz urrundu zenik (Charritton 1984: 172): Sarako lapurtarraren
handitik, nola Garaziko baxenabartarraren xehetik zioskun Etxeparek ematen
zuela Manex Hiriart-Urruti idazle hazpandarrak. Azkueren hiztegiak dakarre-
nez, badirudi XX. mende hasierako oztibartarrek berek ez zutela beren euskara
begi onez ikusten; lekeitiarrak hiztegian gohaindu item-aren glosa dakarren
lekuan honela ageri da: Ostibarreko mintzo basa hunek asia, gohaindia, okhaz-
tatia bitzauteke ingoitik (1905).

Duela mende erdi bateko lan batean, Haritxelhar euskaltzainburu zenaren
hitzetan ere ageri da ikuspegi honen kideko kutsu zenbait: Baigorriko mintzoak
usu izan eta edun adizki laguntzaileak elipsian darabiltzala diosku, Baigorriko
euskarak elkar hizketari itzuli gogorra ematen diola, Baxenabarren Lapurdin
baino hitz gutiagorekin mintzatu ohi dela, esaldia laburrago dela, idorrago,
lapurterazkoa zabalago dela (1963: 69). Baigorriko euskaran usu idordura

sumatzen du, urduritasuna eta lastertasuna, laburduretarako joera, idazkeratik
urruntzen ari den mintzoa (73).

Eta gerora ere gauzak ez dira anitz aldatu, baina jo dezagun lehenik XX.
mendearen hasierako oharmen printzen ikustera, Amikiizeko euskararen pers-
pektiba ez galtzeko. Jakina da eskualde honetako mintzoa ez dela literaturan
kasik erabili; harako Adolf Berdeco hark 1913an Trebitsch ikertzaile austriarrari
ziotsonez, mintzo hau ez da lapurtarra bezain gozoa, ezta Zuberoakoa bezain
abila ere eta apezek berek, beren pheedikietan bazterrean uzten dute (Etxebarria
1994 65).

7.1.3. Hazparneko euskararen ospea eta eragina

Dialektologiako lanetan aldi oro berragertzen da hizkuntza-berrikuntza
sorten abiagune geografikoa zein izan den jakin-nahia eta teknika aitzinatuz doa;
cf. Meschenmoser & Proll (2012); ikus Hualderen hondarreko lana ere (2015).

Amikiize eskualdeko egungo adineko euskaldun xumeek, elizan aste oroz
Lapurdiko euskararen moldeak entzuten dituztenek, hura ederresten dute gehie-
nik, hura zaie euskararik egokiena, beren euskara ez omen da lapurtarrena bezain
egokia, Hazparne alderdi horretakoa edo Lapurdi barrenekoagoa dute gogoko.
Ez dute tradizio baxenabartar sendo bat ezagutu, ikasi edo estimatu, liburuetako
euskara Lapurdin sortzen eta idazten da, horrela ohitu dira eta horrela onesten
dute. Eta halako gurpil zoroa ere sortzen da ospearen eta eraginaren edo eragi-
naren eta ospearen artean.

Lapurdiko saihetsean dagoen Hazparne hiriaren kokaguneak ez du Lapur-
dik bere mintzoa eta Baxenabarrek berea dutelako ikuspegiaren alde jokatzen.
Baxenabarreko euskaldun ugariren eskualdeburua izan da hondarreko mendee-
tan Hazparne, aspalditik merkatua izan du eta jendea usu inguratu da bertara.
Honela diosku oragartar batek:

ama ta aita ta goxama zena ta Hazparnen tzien iiltzen merkhatian,
arrutze saltzen ta hola, amak bazien hemen holako kapeta at erten den
bezela, hartan eta zaria ta bate atxiki gabe juiten tzen Hazparnea, xendraka
geo, ez bidez bide, xendraka, bazitzien eta, hola mendiz mendi, bazitzien bere
bideak, xendra bidiak... nik ikhusi diat ama juiten Hazparneat merkhatura ni
haurra nintzalaik ... ikhusi diat ba juiten uiiez

Ez da urrun Oragarre Hazparnetik: Oragarre — Aiherra — Hazparne edo
Oragarre — Izturitze — Aiherra — Hazparne bidea egin behar da, non ez bidea
mendiz egin.

Bestalde, kanpotar batzuek garrantzi handiko zapatagintza lantegiak eraiki
zituzten hirian XX. mendearen hasieran; bi eragileok erakarpena izan dute
ondoko eskualdeetan eskuin-ezker eta goi-behe. Berebat, demografikoki edo
demolinguistikoki hazpandarrak ehunekoetan gehiago dira eskualdeko beste
euskaldunak baino.

Aberastasuna eta gizarte-dinamika eragin ditu Hazparnek ingurumarian.
Alde eta aldi guztietako hizkuntza eta dialektoetan, Hazparnekoa bezalako
errealitateek hizkuntza batasun zerbait edo berrikuntza batzuen hedadura bede-
ren eragin ohi dute, bai Euskal Herritik kanpo eta bai hemen ere. Gure ustez bai-
tezpadako eragina izan du Hazparnek hizkuntza-ezaugarri batzuen hedaduran,
barnealdeko Ipar Euskal Herriko hizkuntza-berrikuntza batzuk barreiatu izanean
munta du hiri honek. Bereziki aipagarri deritzogu artean euskal dialektologia
ofizialean guti aipatu den errealitate honi.

Lapurdi eta Baxenabarreko mugaren ondoko eskualdeburu honek gizarte
eta ekonomiako dinamika eragin du ingurumarian; hona hiriko industriaz XX.
mende hasierako zenbaki batzuk: “mila langile ta gehiagoren lana bazaukaten
orduan Hazparneko zapatariek. Dotzena bat lantegitan zabiltzan horiek guziak,
haundienak hiru ehunez goiti langile eta ttipienak hogei bat” (E. Larre 1992:
267).

Odon Apraiz-ek XX. mende hasierako lehen laurdenean Azkueren Eriz-
kizundi-rako datu bila zebilenean zioenez (Irizar 1999b: 487), XX. mendean
euskaltzale zen hazpandar burgesia hark euskara zuzena mintzatzeko eginahala
egin ohi zuen. Larrek Hazparneko solas arrallanta-ren berri ematen digu (2001:
217), eta hazpandarraren “jauntasuna” gogora ekartzen ere. Inguruko herritarrek
“hazpandar horiek, zer handikariak!” erran ohi dute; Ipar Euskal Herrian euska-
raren transmisioa abaildurik dagoen garai honetan, ikus XXI. mende hasierako
Maia Duguine hizkuntzalari hazpandarraren ikuspegia, ahal ekonomiko gehia-
goko hazpandarren balizko euskaldun irauteaz, oroitarazten baitigu Monzon
zenaren 1966ko Hazparneko anderea antzerkiaren irakaspen irri-egingarria
(2009: 191-8).

Gure arabera, Nafarroa Garaiko ipar euskaldun horretan Leitza Iuke
Hazparnek paraleloa, ohiz herri honetan ere hizkuntzaren kalitatea zaintzeko
halako gizarte-ardura baitago: harenak egin duela erran ohi da, leitzarren aitzi-
nean norbait euskaraz makets mintzatzen bada. Inguruko herritarren ahoan usu
entzun dugu Leitza haundi, Madrillen pare!, edo Orixe idazleak 1935eko Eus-
kaldunak olerki lanean zioenez, iparraldetik dator leitzar arranditsu (1976: 19);
Hazparnek ez bezala, arras euskaldun dirau orain ere Leitza eskualdeburuak.

Egiazki harritzeko da ondoko eskualdeetan Hazparneko euskarak duen
ospe ona: Amikiize ibarreko Behauzeko lekuko batek biziki goresten zigun
2006an Hazparneko eskuara; guk hari hura aipatu eta, berehala erreakzionatu
zuen haren alde eta hain ederra dela nork dioen guk hari galdegitean, bere burua,
bere ezagutza ezarri zuen bermetzat: Au! Hazparnen eskuara ederra da, e,
nula! [Ikertzaileak]: Ederra? Nok erranik? Niaurek! Hazparnen jende gradoko
haundia dira, e! Kanpaiia zolan sortu zenak jende gradoko haundia zekusan
Hazparnen eta hango mintzoa goresten.

Ez genuke atzendu behar Amikiizera predikatzera Hazparneko misionestek
jo ohi zutela eta honek ere eragina utzi dukeela; cf. J. B. Etcheberry apezaren
1986ko Hazparneko misionestak liburuxka. Hiri honetan 1821letik aitzinera
jardun zuten misionestek herri ttipietara jotzen zuten predikatzera eta haiexez
geniharduela, Amorotzeko bi lekukok iritzi bera zuten 2007an: eskuara ederra
zizien ba hek e, beste gi[Z]a at e, hor Hazparneko ta eskualde... eskuara ederra
hek e, guk beno ederraua.

Eta Hazparnera bidean den Oragarreko mintzoak ere ospea du Amikiizen.
Ezaugarriak aurkeztean ikusiko dugu tasun berri batzuk partekatzen dituztela
Oragarreko eta Hazparneko mintzoek. Gainerateko amikiiztarren artean Ora-
garreko mintzoa ederresteko joera sumatu dugu. Hazparneko eskuara ederra
da dioen gure lekuko behauztarrak Mehaine eta Behauzekoa baino ederrago
dakusa Oragarrekoa: Oarrekoa re eskuara ederra da, ba izaitekotz oono errain
dut... ederroo iduritzen tzaut oono dela.

Amikiiztarrek usu ez dute beren mintzoa goresten, ezkerrean nahiz hegoal-
dean badira berena baino hobeak; honela dio lekuko sarrikotar batek:

geo hen Oarretik goiti, juiten gia Isturitzeat, Hazparne, ezta beRiz
“zu”, eRespetii geihagoekin ai dia el"eka, ta gio, kosta, han e, iduiz eta han
e baden beste heskuara at, guk hen manexek eztu", eztu" heskuaraik edeRena

Eta Garazi aldekoa ere hobea zaio, ez baita Amikiizekoa bezainbat lerra-
tzen frantsesaren lexikorat; honen lekuko sarrikotarraren iritzia:

nik maite ut biziki Donianeko eskuara, biziki untsa... guk erdia fran-
tsesera juiten gia edo boxi at frantsesarat, andik e hek, heskuara, heskuara

egia... atxiki ute, baakite elheka eskuaraz gu beno hookio

Eta Arbotin ere entzun dugu Garazi edo Baigorriko euskararen alde:

na horien heskuara bethi nik biziki ederra hatzeman diat, Garazi ta
Baigorri ta hor

Nolanahi ere den, Hazparneko mintzoak Amikiizen duen ospe onaz fiabar-
durak entzun ditugu Behauzeko beste lekuko batengandik:

lisarri ta Hazparne, badie elgar eite, eskuara zukako bat, distantziaiki-
lako bat, arraposki mintzo tuk; aldiz, gu [Amikiizen] punpeka bezala mintzo
gituk, ni ono gehio beharba, bena, erten die Amikiizeko eskuara jautzikaria
dela, hek, aldiz, badie, emeki mintzatzeko indar bat egiten balute bezala,
merkatuko makifiunak bezala, alako eskuara ederra, ederra, errespeturekin
bezalako bat.

Denbora berean lotzen diau faltsuki dela amifii at, hola mintzo dena,
biziki ederki eta, e, eztuk eta fin-fina re hau, Hazparnekoaendako erraiten
gindian, ba eskuara ederra ik, onek, Hazparnekoa bezala, bena jakiteko egia
non dien orrek, beauk arramintzaazi.

Hazparneko euskararen gorestea oraiko afera ez dela Jean Etxepare miriku
eta idazleak erakusten digu, Manex Hiriart-Urruti idazle hazpandarraz dihar-
duela (Charritton 1984: 172):

nundik zuken mihian delako errextasun berezia, huna gure iduriko. Eus-
kaldun jitearekin batean, edo haren ondotik, haren hazkurri, aitama, haurride,
auzo, ahaide, orok haurdanik odolean emana zakoten, eta ahoan, euskararen
ara, euskararen alderateko ixuria. Dakizuen bezala, Hazparnen, Hazparneko
inguruetan da behar bada begiratu jorienik, errexenik, eta irakarik gutienekin,
gure hizkuntza zaharra.

Eta Larre euskaltzainak Jean Hiriart-Urruti gazteaz idatzia ere lekuko
dugu: “euskararen sailean, etxetik haste, Hazparnen berean, Hazketa Abitue-
neko mintzaira xotilari joanen zionik ez izanik nehon” (2009: 175).

Arberoako Jean-Baptiste Etcheberry idazle donoztiritarrak ere Dominique
Soubelet kalonje hazpandarraren euskara ederresten du (1986: 45):

haren eskuara guziz laketa zen, edari goxoena bezain atsegingarria.
Lehen hurruparen ondotik, konparazione, ekarria zinen basotara nasaiaren
iresterat, nihork bietan manatu gabe. Etzitaken egunetik biharrerat eta lanik
gabe heldu eskuara argi, garbi hortan hoin ederki trebatzerat.

Alta, Etcheberry arberoar honek ez zion Amikiizeko euskarari halako
estimaziorik; Sauveur Ibarrart misionestaz ziharduela, honela aurkezten zigun
haren euskara Etcheberryk: etzen segur haren falta doi bat behaztopatzen bazen
ere eskuaraz;, Amikuze hori kaskoin herriari hurbil dago (44). Dirudienez
halakoxe tradizio bat sortu da Amikiizeko euskararen kalitatea auzitara ekar-
tzeko edo honelakoen errepikatzeko. Amikiizeko Arberatzeko adinetako lekuko
baten alabak dioskunez, beren mintzoak ospe txarra du, pera ‘udarea’ eta xifZ]a

176



7. AMIKUZEKO "ESKUARA

‘gerezia’ erako maileguak ibiltzen dituzte euskaraz Amikiizen; dioenez, euskara
ona Hazparnen dago.

Lekuko behauztar batek dioskunez, entzun du donoztiritarrengandik edo
iholdiarrengandik Amikiizeko euskara epaitzen: entziin diat nik, e, erraiten
Donoztikoek edo Iholdikoek ere bai, eta erraiten gure eskuaraz, guria biziki
nahasia dela hitz frantsesekin eta biarnesekin ere bai. Alta, jokabide horren
aitzinean ez du uste hiztun arberoarrenganako amikiiztarrek inolako jeloske-
riarik sentitu dutenik: jeloskeriaik batee oendako. Ez daki xuxen arberoarren
juzguak zinez amikiiztarren mintzoari lotuak diren, ala juzgu horien gibelean
sakonagoko beste gizarte-osagai zenbait ez ote den ezkutatzen: eztiat uste
hizkuntzari arras funski lothia zela.

Euskaltzaindiaren EHHA atlaseko datuen bilduma egin zenean, Jutsiko
lekukoak Oztibarren ere sentiera hori dagoela erakutsi zuen; dioenez Amikiizen
anitz hitz dute frantsesetik harturik: ikhusten dut artho biltzian, “ono batu bi tur,
bi tur; zendako ez erran “bi itzuli”? (17140 galdera).

Hazparneko misionestek fedeaz haratago beste zerbait ere hedarazi zuke-
ten, baina gaude, estetikan baino beste zerbait gehiagotan ere badatzala afera:
ez genioke Hazparneko euskararen zuzentasun eta edertasunari bakarrik so egin
behar eta ospe hori, gizarteko beste kontingente materialago batzuen ondorio ez
ote den ere gogoetan hasi beharko genuke. Ingurune laborari edo abeltzaineko
hainbat jendek luzaz Hazparne alderat jo du zerbitzu frankoren bila eta Hazpar-
neko euskararen ara edo era zenbait ere eraman du berarekin itzuleran herrira,
hizkuntza-ezaugarri bat edo beste hazpandarrei kopiaturik, herritarren aitzinean
erabiltzeraino, hizkuntza-ezaugarriak lekuz aldatzeraino eta hedatzeraino. Hiri
honen eragina, Luhuso, Makea, Lekorne edo Aiherratik haratago doa, izan
ere, eskuin-ezker eta goi-behe hedatzen da Hazparneko euskararen ezaugarri
bat baino gehiago. Aturrialdeko Lapurdiko herrietako mintzoan ere ezagun du
Hazparneko euskarak eragin duela, baina ez horietan bakarrik.

Ez dugu ideia honekin Hazparneko ingurumari guztia Hazparneko bereko
mintzora bildu edo sailkatu nahi, ez, baina erakutsi nahi dugu Hazparneren
inguruan sortu den dinamika historiko, urbano eta ekonomikoak berrikuntza
batzuen hedadura eragin dukeela, edo bederen, hori dela hipotesirik erosoena
edo merkeena.

Euskal ezaugarri berri eta sistematiko batzuk aipa ditzakegu hedaduragatik
Hazparnetik abiatuak diruditenak:

a) Genitibo singularreko atzizkiaren -aan aldaera ohiko gertakaria
da Hazparnen, Heletan, Beskoitzen edo Bardozen egun, baina -aen dago
Bardozen 1863ko B. Celhabe notari hangotarra-ren katiximan: mun-

diaen akaantchadio (305); aldiz, XIX. mendeko Hazparneko katiximan
guiichtinuaan ‘kristauaren’ (214) eta haan ‘haren’ (217) adibideak ditugu
eta aditz nagusian ere bai, etorkizuneko joaan ‘joanen’ adibidean (229).
Baigorri, Garazi, Oztibarre, Amikiize gehienean eta Zuberoan bezala,
-ain dago Iholdi (cf. Duny Pétré 1959), Armendaritze edo Mehainen,
baina Arberoako Donamartiriko XIX. mendeko katiximan -aan dago,
egun ere Amikiizeko mendebalean dagoen bezala; ezker, Epeldek Uzta-
ritze, Milafranga, Jatsu, Haltsu eta Kanbon entzun du -aan (2003: 320).

b) Nor Nori eta Nor Nori Nork aditz sailetako iraganean ageri den
tarteko n berri analogikoa, egun zauntan & zaundan ‘zidan, zitzaidan’,
zankon & zangon ‘zion & zitzaion’, nankon ‘nion’ aldaerak dituena,
XVIII. mende erdiko Hazparneko euskara islatzen dukeen Kadet eta Be-
ttirifio idazlanean ageri da: zangola ‘ziola’ (Padilla 2011: 235). Ez dakigu
berrikuntza horren ispilua ginduen & zinduen —edun-en iraganeko
berezko -nd- horrek— eragina den, ala gindakon & zindakon edo gin-
dauden & zindauden erako adizkiek eskaini ote duten, baina ez litzateke
ezina. Irizarrek 1981ean tipo ustaritzano izendatzen du era n-dun hau
(1981 1I: 309), baina ez da ahantzi behar eskuinetik Amikiizeko mendeba-
lera ere hedadura izan duela, guk Arriietan eta Behauzen entzun dugu; ez
dakigu, gainera, Uztaritze alderdi horretan berrikuntza hau XVIII. men-
dearen erdialdean ibiltzen ote zen. Guztiz ageri da n berri hau Hazparne
inguruan: Aturrialdean Bardoze barne —etzankion ‘ez zitzaion’ dugu
Bardozen (EHHA)—, Larresoro alderdian (Uztaritze, Larresoro, Mila-
franga, Itsasu), Arberoan (Izturitze, Aiherra, Heleta, Armendaritze) eta
Amikiizeko mendebalean. Garaziko Suhuskunen zauntan edo zauntenan
eta Oztibarreko Larzabalen zauntateyan eta zauntatenan dakartza Iriza-
rrek (1981 II: 308-9), baina aldaera n-dun hauen agerpen bakarra da Garazi
eta Oztibarren; guk ez dugu Oztibarreko datuetan aurkitu. Aldaera hauen
hedaduran garrantzia eta zerikusia duke Hazparne eskualdeburuak; ikus
gai honetaz 7.3.3.3.4.5. §.

c) Ohikotasuna adieraz dezake johan (da) erako egiturak. Arbe-
roan eta Amikiizeko mendebalean bildu ditugu adibideok: beldurraz
johan ginden, zeen ta erremarkatia zinden ezpazinden mezara joaiten
(Armendaritze); aste guziez johan ginden (Armendaritze); bezpeetan
iilten bigintien eta %eo pla[z]er bagin'zin bezperetaik landa elgarrekilan
johan elheka ar'zia, ta kartaka ta hola (Arriieta). EHHA-k Bidarrai, Itsasu
(93610-n johan duk), Makea, Hazparne, Bastida, Izturitze eta Aturrial-
dean dakar johan da adizkia eta hedadurak Hazparne du erdi-erdian, ez
da Baigorri-Garazietan, Oztibarren edo Amikiize gehienean sumatzen;

konparazione, Ibarrolan joaiten gintzun Lurdaat bildu dugu edo ama
Jjoaiten tzu; Hoztan gu Garazirat, merkhatia baugu Donienen, ordian
haat merkhatura joaiten gira eta Donaixtin astelehen guziz ene arreba
bere arro'tzen saltzera Donianeko merkhaturat juaiten duk, baina ez
**johan duk. Balio puntukaria ere ukan dezake ibiltzen den eskualdean:
cf. sorthu nintuzun amaan altzotik johan zelaikan Espaiiiiaat, beste ahiz-
pa’aten ikhusteat, Beskoitzen Trebitsch-ek 1913an bildua (Etxebarria
1994: 61); ikus johan da adizkia doa / badoa / badua / juiten da / ari
da aldaerekin batean (EHHA 92010), hiztunek balio puntukarian emanik.
Oztibarreko Donaixtin adizki trinkoak bildu ditugu: badoa / badian &
badiak / badiazu, ez **johan da.

d) Ez dakigu Hazparne aldetik abiatua ote den izen eta aditz mor-
fologian ageri zaigun ii hiato berria: duen — diin,* horiek — horiik
edo are diren — diin erakoak dabiltza hor gaindi. Aturrialdean Bardoze
barne, Arberoan eta Amikiizen ageri da hiato hau, baina ez da Amikiizeko
ekialderaino heltzen; mendebalerat Larresoro eskualdean ere ageri da;
cf. Epelde egin beharreko fiabardurez (2003: 140); hedadura handikoa
da eta Baigorriraino heltzen da, XIX. mende bukaerako San Mathioin
ebanyeliua-k badakar bilakaera: eiten diina (Pagola et alii 1999b: 33);
XX. mende bukaerako EHHA egitasmoko Garaziko eta Oztibarreko min-
tzoetako datuetan ezaugarriaren ale batzuk ikusi ditugu guk.®® Hazparne
ote du sorburua? Guretzat egiantzekotasuna luke hipotesiak, Hazparneko
ingurumarian agertzeak pentsarazten baitigu hiri honek ezaugarriaren
hedaduran rol nagusia jokatu duela, baina ohar bedi arestiko hiru kasue-
tan ezaugarri berria ez dela Baigorriraino hedatu, baina ezaugarri hau
bada Baigorrin, XIX. gizaldiko Iribarnegarairen San Mathioin ebanyeliua
lekuko.

XVIII. mendeko Kadet eta Bettiriiio idazkiaren lekukotasunaren arabera,
baliteke lau tasun hauetarik -aan genitiboa, johan-en ohikotasun erabilera eta
hiatoetako ii berrikuntza berriagoak izatea adizkietako n analogiko hori baino;
XIX. mendeko Bonaparteren saileko Hazparneko katiximan bi ezaugarri ageri
dira, hala -aan genitiboa nola ii hiatoa; cf. horiic (215,222), horiiz (222), horiitan
(229), diinac ‘direnak’ (228) edo dakiina ‘dakiena’ (223) eta baita jakiin ‘jakinen’
(215) edo jiin ‘jinen’ (213) aditz nagusiak ere. Aldiz, XIX. mendeko katixima
horretan ez dago ohikotasuneko johan da era berriko adizkirik.

62  Beharbada bide-erdi duen — *duyen > *diuen gertatu delarik, hondarrean diin izateko.
63  Garaziko Gamarten diin ‘duen’, diila ‘duela’, diinak ‘direnak’ ditugu (EHHA); cf. Oztibarreko
berri.

Amikiizeko mendebalean ez dugu Nor Nori & Nor Nori Nork sailetako
plural i-dunen adibiderik entzun; cf. jin zait ‘zaizkit’ bi jaun handi, 1913an
Trebitsch-ek Hazparnen bildurik (Etxebarria 1994: 46) eta Irizarri Hiriart-Urruti
gazteak 1974an errana, adierazten baitzion “igortzen dauzkitzut” aditza Hazpar-
nen igortzen daitzut erraiten da (Irizar 1999b: 485). Dagoeneko XVIII. mendean
bi erak ageri dira Kadet eta Bettirifio-n (in Padilla 2011): daizquizut ‘dizkizut’
(64), daizquiot ‘dizkiot’ (18), zinaiztan ‘zenizkidan’ (76) / derauzquitzut (140),
dauzquidac (58); Bazkazanen agertu XVIII. mendeko testu batean ere bada i
pluralean: baileraucu (sing.) vs. emaiten deraicun ontassunez (pl.) bereizten da
(Orpustan 2005: 191). Aturrialdeko Beskoitzen zaut ‘zait’ vs. zait ‘zaizkit’ aldea
zekarren Bonapartek XIX-an, baina egun Henri Duhauk ez dakar zauzt ‘zaizkit’
aldaera baizik (1993: 61).

Arberoako mintzoa Baxenabarreko berrikuntzei osoki loturik da, baina ez
dezagun ahantz mendebaletik ere eragina datorkiola: Hazparnealdean baliatzen
diren berrikuntza batzuk Arberoan aurkituko ditugu. Amikiizeko euskarak ere
Baxenabarreko berrikuntza franko bildu ditu, egiazki gehienak, baina baita
Zuberoan gertatu diren beste batzuk ere, Nafarroa Behereko mintzoen aldean
izaera berezia eransten baitiote. Halaz guztiz ere, eskualde zabala da Amikiize
eta ez dago guztizko batasunik haren barreneko herrietako mintzoen artean.
Amikiizeko mendebaleko herrietan Hazparne herri haziko euskararen eragina
ageri da.

Bestalde, Bonaparteren garaian dio ‘dio’ baizik baliatzen ez zen Lapurdiko
Itsasu, Kanbo eta Milafrangan bada dako orain (Irizar 1999b: 235); Epeldek
honen berri dakar eta Bonaparteren garaitik honat Hazparnek ezkerrerat eragina
izan duela dio: galderazko -a morfemak ere ezker jo du, Itsasu eta Kanbo alderat
(2003: 323). Gure ustez arrazoi du Epeldek “Hazparneko hizkera esan diezaioke-
gun zerbait” badela dioenean (327).

Oztibarre ondoko Landibarren ere sentitzen da Hazparneko hizkuntza-era-
ginaren ufada zenbait, lotura lexiko zenbait Hazparnerekin, baina ez dute Iphar-
latze gainditu, eragin horren ondoriozko ezaugarriak ez dira Oztibarrera heldu.

7.14. Gizarteko nagusitasunaren balizko isla hizkuntzan

Galdera litzateke ea amikiiztarrek Oztibarre edo Garazirekiko sentitzen
duten nagusitasun ekonomiko horren kidetsukoa ez ote den halako beste nagu-
sitasun bat, hizkuntza-kutsua edo lukeena; hori iradokitzen ote du amikiiztar
batengandik entzun dugun pasarte honek?

[Oztibarre eta Garaziren aitzinean] amikiiztarrek bere biiriaz halako,
hartiak, iirgiilu poxi at; ta erran nezakek eskuarak ere jarraiki dela, lekhii
abeatsen mintzaira re, halako iirgiilu batian bezala eta beaz, entziiten nialaik
mintzatzen: to! han Ahantsusiko eskuara, etziiten giitiesten, bena, alo, eztiik
han etxeko jaun handiik eta, eskuara re berdintsia uk, baziiten [amikiiztarrek]
iirgiilii poxi at beren eskuararendako, ta oartaazten, to, hori xuka ari tuk
edo erran nahi zuten, ba, guria edarrao duk, ba, gure eskuara [xuka aritzea
Oztibarre eta Garazirekin lotzen da Amikiizen, berek ez dute egiten, non ez
norbait ezkontzaz eskualdera jin]

Beharbada gizarte eta ekonomia-nagusitasun antzeko bat dagoke begirada
gora horren sakonean:

beaz, uste diat, Amikiizeko eskuarain estimia zutenek Ziitean hori ere-
miain aldetik, ez baitezpada mintzairaen aldetik, bena kultura aldetik defen-
diatu nahiz beren etxaldiak, beren ontasunak eta hala.

Ez da aise gai bata eta bestea elkarrengandik bereiztea:

Garazin lekhii patarrak, etxalde ttipiak, artzaiiak; “artzaii” erran
tzeleik, etzen abeatsa, e, etzen e, beaz, heen eskuara re difeenta zen, bena
kasik giitietsia zen, ba, difeenta, muga emaiten zen amifii at erran nitzakek
eta, ekonomikoki bezala amiiii at, beren eremii abeatsa amikuztarrendako
eta beaz, bere eskuara ere mugatu bear zuten erraiteko: to, horik xuka ai tuk,
Garaziko tuk, eta etxalde ttipiak tie eta lekhii patarrak eta lekhii mehiak eta
holako...

7.2. Bi uren arteko mintzoa

7.2.1. Ohar zenbait

Amikiizeko mintzoak ezagun du historikoki bi uren artean gertatu dela:
ezker ditu Baxenabarren ahaleko eta baldintzaren ondorioko adizki liteke eta
litake berriagoa, monoptongaturik. Eskuin, berriz, Zuberoan leiteke adizki
diptongoduna ageri da, aldaera zaharra. Amikiiztarrek e bokala eginez halako
konpromisoa erakutsi dute xiberotarrekin eta monoptongazioan gainerateko
baxanabartearrekin: leteke sortu izanak zerikusia duke bi auzoekin ukan har-
tu-emanean, aski adibide erakusgarria da.

Historikoki Zuberoan egon da euskal ekialde linguistikoaren erdigunea,
bertan ageri da ekialdean geografia-eremu hedatuena duten ezaugarrien konbi-
nazio sendoena. Euskal Herriko ekialdeko hizkuntza-ezaugarri guztiak Zube-
roan ageri baitzaizkigu, honek ondoko ibarrak Zuberoako mintzotik hartzen

ari izan direla iradokiko luke, horregatik, hipotesi gisa besterik ez bada ere,
beharbada pentsa liteke garai batean Zuberoan zegokeela demografia, gizarte
eta ekonomiaren alderditik indarrik gehien, abeltzainen erkidego edo gizarte
sendo bat, ondoko ibarretako jendea erakartzeko gaitasuna zukeena.

Ordea, Euskal Herriko hizkuntza-ekialdea arras ahul dago egun: Zuberoak,
Erronkarik, Zaraitzuk edo Amikiizek gizarte aldetik ez dute orain beren arteko
batasunik, gizartearen eta erakundeen aldetik errealitate desberdinetan murgil-
durik daude; eskualde horietako bazter gehienetan ekonomia apalduz doa eta
euskara bera ere, gainbehera gogorrean sarturik dago. Gizarte-egoera hau ez da
egokiena hizkuntza-berrikuntzak ekialdean sor eta ondoko eskualdeetara heda
daitezen; ahuleziak jo du euskal ekialde linguistikoa. Halaz guztiz ere, aztergaia
Xiberoako saihetsean kokatu nahi izan dugu, haren ondoko Amikiize ibarrean.
Mintzo anfibioek berezko interesa ukan ohi dute: ez dugu zalantzarik euskaldun
amikiiztarren berezitasun lektalak bildu, sailkatu, aztertu eta gaiaz argi amifii
baten ekartzea komeni dela.

Amikiizeko euskara aski mintzo ezezaguna da ikerketaren aldetik. René
Lafon hizkuntzalariak 1955ean zioenez biziki konplexutasun du Amikiizeko
heskuarak eta xeheki aztertu beharko litzateke (Irizar 2001: 141); bide horri lotu
gara gu hondarreko urteotan. Esaldi harrigarriak irakur daitezke hor gaindi
mintzo honen izaeraz; J. Casenavek honela dio: “Behenafarroako euskalkia da
hemen mintzatzen dena, baina hego eta hego-ekialdera badu zuberokeraren eite
eta kutsua, eta zenbait herrik zuberokera garbi garbia egiten du” (1983: 8). Ez
da atzendu behar Casenave 1964-1981 urteetan Donapaleuko Echecopar kole-
gioaren zuzendari izan zela (Davant 2009: 138); ez da dudarik, beraz, Amikiizeko
euskara ongi ezagutzen duela.

Ez dakigu “zenbait herri” horiek zein diren, jakintsu zuberotarrak ez diz-
kigu aurkeztu nahi izan. Peillenen idazki batean ere zantzu iduriak ageri dira,
zehazki Amikiize eskualdea aipatzen ez badu ere: “le souletin se maintient au
milieu du dialecte bas-navarrais, dans quatre ou cinq villages de Basse-Nava-
rre” (1994: 259). Peillenek Coyosi idatzi gutun batean, Oragarre, Ilharre eta abar
mintzo erdi zuberotartzat jotzen ditu (Coyos 1999: 45-6).

Baieztapen horien gibelean, dialektoen mugen auzian, norberaren irizpi-
deak zein diren garbi ez aitortu edo esplizitatu izanean egon ohi da koxka. Gure
ezagutzan eta ikuspegian, Baxenabarreko inon ere ez da zuberera mintzatzen,
are gutiago “garbi-garbia” den xiberotarra. Besterik da laphizketar baten
mintzoan Zuberoan nagusi diren ezaugarri ugari aurkitzea, edo Baionan Ipar
Euskal Herriko franko euskaldunek laphizketar hori zuberotartzat hartzea,
herri horretako seme batek kontatzen zigunez; halaz guztiz ere, honetatik ez
da jarraitzen Laphizketako euskara zuberera dialektoko partaide denik; itxurari

eta entzulearen lehen irudipenari baino gehiago, auzia funtsean irizpideei eta
metodologiari dagokie, dialektologia deitzen dugun jakintzagai horren ibilbide
teoriko-metodologikoari.

Har dezagun Amikiizeko hego-ekialdeko Sorhaphiirii herria: Zuberoako
Lohitziineren ondoan dago, bateko hondarreko eta besteko lehen etxeak elkarren-
gandik hurbil daude; errate batera, Sorhaphiiriiko elizan hiru zeinutegi daude,
Zuberoan bezala; larribartar batek, bestalde, Sorhaphiirilko mintzoa zuberera
dela diosku, horko mintzoak Zuberoara jotzen duela, baina Sorhaphiiriin bildu
ditugun datuek ez dute ideia hori deusetarako bermatzen: bokalarteko “r”” galdu
ez duen gira adizkia, “izan”-en Nor saileko iraganeko ginden ‘ginen’, dutela
adibidean -te Nork morfema hirugarren pertsona pluralean —eta ez “diela”—,
Jjaten eta jin hitzetako [y-] sabaikaria [3] ozena beharrean... ez dira inola ere
zubereraren ezaugarriak; ez Laphizketan, ez Sorhaphiiriin, ez Amikiizeko
hego-ekialdeko herrietan, ez Baxenabarreko inolako herritan egiten da zube-
reraz; uler bedi, gainera, delako onus probandi aurkeztea baieztapen hori egin
dutenei dagokiela, ez inola ere guri.

Ezagun du Amikiizeko euskara ez dela zuberotar garbia ezta Baxenaba-
rre orokorreko edo gehieneko mintzoaren eite berekoa ere, ez da hizkuntzalari
edo filologoa izan behar horretaz ohartzeko; Jean Etxepare Bidegorri mirikuak
honela bereizten zuen 1912 urtearen aldean, Eskualduna kazetara igor litezkeen
euskal idazki llabur batzuez ziharduela: edozoinek bere erraitekoak han ezar
ahal litzazke, lapurtar, baxenabartar, amikuztar, xuberotar, nor nahik, zentzuz
labilken ber (in Charritton 1984: 263).

Egoera larrian dago Amikiizeko heskuara edo eskuara: guti mintzatzen
da, franko herri eta etxetan transmisioaren katea eten da; bertako jendeek diote-
nez, hondarreko hamarkadan zinez beheiti jo du euskararen erabilerak eskualde
zabal honetan. Badira euskaraz mintzatzen dakiten gazteak, baina hauetarik
anitz makeski mintzo dira, ez dute ohiturarik, gehienik frantsesez usatu dira.
Zuberoan bezala, Amikiizen ere gainbehera doa euskara; orain artean tradizioko
hizkuntzaz ezaxola erakutsi duten bertako hainbat lagun eta handiki, beren bizi
guztian inguruan euskara entzutera usaturik zirenak, orain bai, euskara zinez
galtzen ari dela ohartzen hasi dira.

Amikiizeko hizkuntza-berrikuntzak egun Lapurdi-Baxenabarretik edo
Euskal Herri orokorragotik iritsiak izaten dira; tasun berriok ez dira gizarte
euskaldun guztira hedatzen, euskaraz mintzatzen jarraitzeko halako barne era-
bakia hartu duten hiztunengana baizik, eta hauen artean, bereziki helduengana
edo gazteengana, zaharrengana ez; datuak biltzeko lekuko adinetakoak hobetsi
ditugu guk, Amikiizeko orain arteko berezko euskaratik nahi baikenuen.

Herri bakoitzeko euskara leiala bilatzen eginahalak egin ditugu, baina usu
ez da aise izan: Amikiizen jendeak etxetier edo etxezain ibili dira herri batetik
bestera eta honek higidura handia eragin du eskualdean. Zail da herri batean
sortua den, aita eta amak herri horretakoak berekoak dituen eta herri horretan
berean bizi izan den berriemaile amikiiztarrik aurkitzea. Halaz guztiz ere, lan
honek Amikiizeko hizkuntza-errealitatea erakutsi nahi du, ez dakar ametsetako
egoera ideal bat eta horregatik, bildu dugun euskara motaren berri leialtasunez
ematea izan dugu helburua, hori izan da aldi oro gure borondatea, den bezala
aurkeztea, Amikiizeko herrietako mintzoa den bezala aurkeztea.

Nafarroa Behereko euskararen dinamikari loturik dago Amikiize eskual-
dea, ibarraren hegoaldea bereziki, errate batera Uhartehiri herria, baina oro har,
Amikiizeko euskarak Zuberoakoarekin lotura eduki duela iradokitzen digute
bertako hizkuntza-ezaugarriek. Eskualde zabala den Amikiizen uler liteke
guztizko batasunik ez izatea ibarreko euskaran: ez dira guztiz berdinak, errate
batera, Oragarreko mintzoa —Lapurdikoa eta Arberoakoa hurbil dituena— eta
Zuberoako erak hurbilago dituen Zohotakoa.

Hegoaldean, berriz, Uhartehirik Baxenabarreko era orokorragoetara jotzen
du, Oztibarren edo Garazin direnetara. Adibidez, aditz nagusien etorkizuneko
“-tu & -tii + -ko”, Amikiizen oro har -tiko palatalizatzen da, baina -fuko entzun
dugu hego Amikiizeko Uhartehirin: bihar e argituko ik, baliatuko... Amikiizen
ere oro ez da -tiko, saihetseko Oragarren gertatuko dugu, Arberoa ondoko
Behauzen beatuko, eta Labetzen finitiiko, baina oro har erran daiteke Amikiizen
-tiko ibiltzen dela: kafe xorta at hartiko uzia? (Arbe), bera hen plantatiko delaik
(Arbo) adibideak ditugu Zuberoako mugan; barreneko herrietako etsenpluak ere
aurkez daitezke: baliatiko, gelditiko (Mar), gertatiko edo hartiko (1lh), bathea-
tiko (Bith). Bilakabidea Zuberoako lurrean gaindi aitzinatu da, herrialdearen
ipar-mendebaleraino, Domintxaineko nahastekatiko, Olhaibiko seinditiko,
Ariieko ohartiko —baina arrastratiiko-rekin batean—, Sarrikotapeko aipatiko
nahiz sartiko edo Oihergiko gidatiko etsenpluak lekuko; Pagolan bi joerak
entzun ditugu: hartiko, baina nagusiki -tiiko: azkartiiko, maneatiiko, mintzatiiko.

Uhartehirin badira Amikiizen ibiltzen ez diren baina Baxenabarren nagusi
dabiltzan berrikuntzak, Uhartehiri ez dago Amikiizeren grabitazio indar linguis-
tikoen menpe bakarrik, baita Baxenabarreko berrikuntzen helmenean ere, herri
honetako hiztunak Oztibarre-Garazi ardatzari ere loturik bizi izan dira, nonbait.

Hein batez Baxenabarreko mintzo orokorretik saihesten da Amikiize eta
Zuberoa alderdi horretara jotzen du horko euskarak; emeki-emeki Amikiizeko
mendebaletik ekialdera baldin bagoaz, herri batetik bestera Zuberoan nagusi
dabiltzan ezaugarriak pilatuz eta isoglosak sortuz doazela ohartuko gara: eman

dezagun, Amikiize mendebalean sendatu aldaera ematen dute, baina ekialdean
sendotii, mendebalean jastatu, baina ekialdean jeste eta jestatii.

Ibar handia izanik, mintzoaren aldetik ez da Amikiize eskualde homoge-
neoa: alderdi batetik bestera desberdintasunak sumatzen dira, ondoko herrietako
hizkuntza-ezaugarriekiko desberdinak diren beste ezaugarri batzuen agerpena
dago aldi oro, herririk herri emeki gertatuz eta ugalduz doaz aldaketak, mai-
laz maila. Arberoatik Zuberoarat Amikiizen gaindi continuum geolinguistiko
nabarmena ageri da herririk herri joanez gero, baina etena ere sumatzen da; guk
ibilbide hori egin dugu, mendebaletik ekialderat. Honek guztiak erakusten digu
Amikiizek bereziki hiru alderdirekin duela muga lektala:

Batetik Arberoarekin, non Baxenabarre erdiguneko ezaugarri nagusiak
ageri baitira. Bigarren muga nagusia Uhartehirin finka daitekeela uste dugu:
herri horretatik beheiti Oztibarre eta Garazi inguruko euskara sentitzen hasten
da; herri honetatik Xiberoako Lohitziine edo Pagola urrun ez badaude ere,
uhartearren euskarak hegorat Oztibarre alderdirat jotzen du. Hirugarren muga
Amikiizeko ipar-ekialdean legoke, Xiberoako mugan: bertako herrietan osoki
zuberotartzat jo ohi ditugun ezaugarriak agertuz doaz mailaka-mailaka, eskuin
aitzinatzen garen ber. Hiru eskualde horietan dakuskigu guk Amikiize barreneko
muga lektal nagusienak; bestelako fiabardura xeheagoak ere egin litezke, eta
halaxe agertuko zaizkigu liburu honetan gaindi, baina hasteko bederen ideia
hauek garbi uztea onuragarri dela uste dugu.

Berebat, Zuberoako ipar-mendebaleko herrietako euskarak Amikiizeko
eretara jotzen du, ez da guztizko zuberera: Domintxaine, Berroeta, Ithorrotze,
Olhaibi, Etxarri, Ariie edo Lohitziineko euskara, ez da Ligiko, Barkoxeko edo
Altziiriikiiko mintzo bera, manexen erak franko ageri dira Zuberoako ipar-men-
debaleko herri horietan. Pagolako euskara ere, baliteke lehenago zuberotarragoa
izatea orain den baino. Gai hauetaz 2009ko gure beste bi artikulutan sakonago
jardun dugu.

Amikiize barrenean badira kidetasunak ere, azpitaldeak edo azpieremuak
dei genitzakeenak: jendearen ibilerek irudikatu dituzkete hizkuntza-antzekota-
sun edo etenak eskualdean. Ez dago alde handirik ezker-eskuin hedatzen diren
Oragarre, Amorotze eta Behauzeko mintzoen artean, auzo dira, erdi-erdian dute
Amorotze eta honela zioskun amoroztar batek: ba, guk killaka, killaka ta, pilo-
tan eta, auzo herrikoikilan berdin, edo beauztarrekin edo, oartarrekilan edo,
hola. Adierazgarri da amoroztarrak auzo aldaera darabilela eta ez aizo, Baxe-
nabarre erdigunean ibiltzen dena; Amorotze nahiz Behauzen auzo bildu dugu,
baina Amikiizeko gainerateko herrietan aizo palatalizatua; Arberatzen auzo &
aizo, bi aldaerak.

7.2.2. Oharmenezko dialektologia: hiztunen hizkuntza-ikuspegia

Dialektologian aritzean ikertzaileak aski ardura eta kezka ukan behar du
hiztunen ezagutza lektala entzuteaz eta aztertzeaz: lekukoek anitz jakin dezakete
hizkuntza-ezaugarriez eta hauen erabileraren hedaduraz eta geografia-mugez.
XX. mendearen bigarren erdian Ipar-Ameriketan edo Japonian dialektologia
egitean garrantzia aitortu zaie hiztunen intuizioei. Euskal Herrian ere ibili da
bide hau eta emaitzak franko interesgarri izan dira ikerketa guztietan; Jexux
Mari Makazagak Elgoibarko mintzoaz ondu ikerketan adibide egokia dugu
(2007: 38-9, 251-8).

Amikiizeko eskuararen azterketa honetan zinez heldu diogu gai honi eta
lekukoekin euskalkiez, eskualdeetako mintzoez, ezaugarri zenbaitez eta hauen
mugez aritu gara: ziur ginen beren iritzia ere aintzat hartzeak on baizik ez zie-
zaiokeela egin ikerketari. Jarraian Amikiizen eta ondoko eskualdeetako herrie-
tan berriemaileen ahotik entzundakoaren laburpena dakargu:

Arbotiko lekuko batek dioenez Etxarrin xiiberotarra deia, eta Martxiie-
tako bi lekukok ere zuberera Etxarrin hasten dela diote. Iduria da Laphizketan
entzun duguna: giietako deia, donc, Ariie-Etxarri, Lohitziinen deia eta Xiiberoz
mintzo dira, xiiberotar airia, Larribarre giitio, Domintxinen e giitio, bena hor,
hor da... Zohotako lekukoak dioskunez ez da zuberera garbia Ariie artio hasten,
zuberera Etxarrin hautematen hasten dela dio; haren emazte behaskandarrak
dioenez, Ariien Xubero. Domintxaineko lekukoak dio Ariiben orain arteko zaha-
rrak zuberotarrez mintzatu izan direla, baina orain gazteek Donapaleura jotzen
dutenez Amikuzeko mintzora lerratzen direla

Aldiz, Behauzeko lekuko baten arabera: eta geo, berriz, Domintxinetik
behala, hor berriz Xubercekoa sartzen da. Nolanahi ere den, behala adizlagunak
harrapatzen dituen kilometroen izarian legoke gakoa, hondarreko hiztun honen
iritzia ez doa baitezpada arestian beste lekukoek erranaren aurka.

Olhaibin honela ikusten dute Baxenabarreko eta Zuberoako mintzoen
arteko muga:

[Non hasten da xibeotar phiirra?] Sarrikotan [diote senar-emazte zaha-
rrek, eta bilobak galdegiten: ba, eztia ai amifii bat ziek bezala han?] ez, bai,
mentiiaz ba segiirra bethi, jendiak beitia heldii dienak eta [semeak: Ariiben e
batiik zumait, Befiat Elizondo ai zian e, Xube... gehio thiatzen tziziin] ehos-
ten [erosten] dependitzen dik jendiak balima dia heldii dienak, instalatzen
dienak, ehosten etxiak edo; zaharretan, gii bezala Sarrikotan, bethi hala
entziin diiii, io, Sarrikotan nunbait [“Etxarrin ez sobea e ono”, dio bilobak,
“ez phiirrak gii bezala”] giik ez tiiii iiskaa beizik mintzatii bethi hen, hua bea,

iiskaa bethi, eztiiii besteik, eta bethi... bethi ber zea, hen zoko huntan bethi,
bethi familiak berrak egonak eta...

Behauzeko lekukoak dioskunez, Donapaleuraano iduitzen zaut eta
eskuara berxia dela Beauzekoaikin, hemen [ Arberatzen] puxka at, hemen puxka
at “ii” gei'o iten dute “u” beno. Ez dakusa alde handirik Arberoako Mehaine
eta Behauzeko euskararen artean, baina ez dira berdinak ere: eztute difeentzia
haundi-haundia en’ustez, baute puxka at, bena... Eder du Oragarreko mintzoa
ere, bere sorterri Behauzekoa baino ederragoa: Oarrekoa re eskuara ederra da...
ba, izaitekotz oono errain dut... ederroo iduritzen tzaut oono dela. Aipatzen
baldin bazaizkio Oztibarreko Larzabale eta Jutsi: hua, horiek e ezautzen, ezta-
kit horiik e Donianekotik baute en’ustez, Donianeko mintzairatik iuitzen tzaut
bautela. Eta aldiz, Armendaritze aipatuz gero: Armandaitzen ta Heletan eskuara
berxia ute ene ustez, nik heeena emaiten dut frango aise.

Hegoaldean bithirindarrek dioskutenez Garazi hizkuntzaz ez bide da urrun:
gaaztaRekin ai[Z]e uzu konprenitzea, eskuarak etzi biziki difeentziaik. Eta Ozti-
barre ere ez dute urrun euskararen aldetik bithirindarrek: Jutsi aldeko jendeare-
kin euskaraz elkar ongi ulertzen dutela dioskute, ahaideak dituztela bertan eta
merkatuetan elkar batu direla eta badutela harremana.

Eta ondoko ibarretako hiztunek ere sumatzen dute Amikiizeko euskarak
berezitasunak dituela. Arberoako Izturitzen hainbat hitz Amikiizekotzat jotzen
ditu EHHA atlaseko lekukoak:

Amikuzen kharruiia, hemen ez. Han ortzia eztute errain, hodeia edo
ortzantza; eztute errain galtzak, pantalunak eta galtzerdier galtzak, zapeter
oskiek...

guk erranen dugu landa, hek elge

pera Amikuzen Oharren

Eta beste hainbat hitz dakar Amikiizekotzat Izturitzeko lekukoak:

arraga, kondera, berreta, borthako, parte hun, zizarra

7.2.3. Elkarreraginaren emaitza norbanakoarengan

Hizkuntza-ezaugarriak ez dira guztiz egonkorrak izaten eta historikoki
aldaketak izaten dituzte kokaguneari dagokionez. Lan, ekonomia, kultura, pres-
tigio, konkista, botere edo politika arrazoiengatik, hizkuntza-ezaugarri jakin
batzuk egun erabiliak izan daitezke atzo ageri ez ziren eskualde zenbaitetan;
zenbatenaz hizkuntza-erabileraren dinamika berriak denboran luzaz dirauen,

hainbatenaz elkarreragin handiagoa gertatuko da dialektoen edo are hizkuntzen
artean. Howard Giles-en “egokitzapenaren teoria” eta Robert B. Le Page-ren
“identitate bidezko hizkuntza-ekintza”-ren ideia sintetizatuz gero, eta bestalde,
hizkuntza gertakaria norbanakoaren alderditik erkidegoaren alderdira eramaten
baldin badugu, denbora luzeko egokitzapen prozesuaren ondorio makrosozio-
linguistikoa gardena da: hizkuntza-ezaugarri batzuk dialekto batetik beste batera
iragan daitezke (Harris 1988: 229) eta belaunaldi bat edo bitan guztiz egokitu edo
kokatu. Ezaugarria dialekto batetik bestera iragan dela ulertzen dugu dialekto
hartzaileko hiztun talde handi batek bereganatu eta ondotik mintzatze egoera
arrunt eta in-group-etan inolako balio sinbolikorik gabe baliatzen duenean.

Alta, zenbait kasutan gertatzen da ezaugarriaren aldaketa norbanakoarena
izatea, norbait aldi batez berea ez duen eskualdean lanean edo bizitzen izan
delako eta bere gramatika pasibora ezaugarri berri batzuk ekarri-edo dituelako;
ez ditu herriko in-group giro arruntean baliatuko, ez baitira bertakoak eta adis-
kide edo senideen aitzinean nabarmen geldituko litzateke horiek baliatuz gero,
baina entzun eta ikasi zituen garaian gogoan atxiki zituen eta ondotik haren
gramatika pasiboa osatzen dute; garunean prest daude egoera berezi zenbaitetan
erabiltzeko; eman dezagun, kanpotar baten aitzinean.

Euskal Herriko ingurune anitzetako beste hainbat laguni legez, lan arra-
zoiengatik sortzezko eskualdetik kanpora joan beharra gertatu zaie inoiz ami-
kiiztarrei. Gamueko gure berriemaileak ezkondu ondotik bi urte eman zituen
Zuberoako Atharratzen lanean; dioenez, ez da hango mintzoa ulertzen:

gio goiti juiten bazira horrat tXiiberaat, etziii fitsik konprenitzen e; guk
bi urthe pasatii tziu Atharratzen, na ez gintzin..., sofritii diizi, e, ez gintzin
konprenditzen

Hiztun honek oro har Gamueko euskara egiten du, Amikiizekoa, baina
elkarrizketan zehar bizpalau hitz zuberotar eta herrialde horretako egitura
morfologiko berezi bat baliatu zituen, Zuberoan egon izanak eraginak dirudi-
tenak: jauregialat adlatibozkoa kasu atzizkien morfologian; hiztegian, berriz,
prunki eta tai gabe. Halako batean ardua erabili zuen gure aitzinean, beharbada
Zuberoako ardii gogoan zuelako, gu kanpotar ezezagunak izanki! Hiztun honek
elkarrizketan ohiz ano ibili zuen.

7.2.4. Ekialdeko ezaugarriak Amikiizen

Ipar Euskal Herrian ekialdeko ezaugarriak eta ez ekialdekoak daude eta
ekialdeko tasunen artean, ekialde zabalekoak eta ekialde laburragokoak bereiz-
ten ahal ditugu. Ekialde laburrekoak xiberotarren ezaugarri esklusiboak lira-

teke eta guk 6.5. §-n aurkeztu ditugu, baina atal honetan ere baitezpadako dira
flabardura eta xehetasunak. Amikiizeko mintzoaz arduratzean Euskal Herriko
ekialdean —eta beraz, Zuberoan— baliatzen diren ezaugarriak aintzat hartu
ditugu; ekialdeko tasun hauetarik, guztiak ez, baina hainbat Nafarroa Behereko
franko eskualdetan eta Lapurdiko Aturrialdean erabiltzen dira eta baita Pirinioen
hegoaldeko ibar nafarretan ere, Erronkari-Zaraitzuetan: beren kokaguneaz eta
hedaduraz zehaztasunak behar dira eta ahalaz alderdi diakronikoa ere aurkeztu-
rik. Lapurdiko Aturrialdekoak, Amikiizekoak, Zuberoakoak, Erronkarikoak eta
Zaraitzukoak ez ezik, ekialdekotzat jo izan diren ezaugarri batzuk, Oztibarren,
Garazin eta Arberoa-lholdi eskualdeetan ere ageri zaizkigu; 6.3. §-n mintzatu
gara Arberoako ezaugarriez; hel diezaiogun orain Amikiizekoari.

Amikiizeko euskaran Baxenabarreko ezaugarri orokor anitz baliatzen da,
baina Zuberoakotzat jotzen ditugun tasun zenbait ere ageri dira; hona ekialdeko
tasunen arteko batzuk:

* ji fonema palatalizatua ibarraren iparreko herrietan
* j-u > ii-ii bokal sekuentziaren asimilazioa aitzinerat

* —oin > -uin & -uii bokal hersketa

bokalarteko r kontsonantearen galera; Amikiizen Baxenabarreko gaine-
rateko ibarretan baino azkarrago da, baina Zuberoan baino ahulago

garian adizlaguna

* etxengo ‘etxeko’ lokatiboa, Xiberoan etxenko dena

bariotek ‘bakar batek’ erako -ot atzizki txikigarria

datiboko morfema bikoizturik duten aditz laguntzaileak: zindataziin
‘zenidan’

ot(h)e partikularen estraposizioa, Arberoan ere badena

konparazio perpausetako bezainbeste zenbatzailea

moduzko perpausetan partizipio bururatua beharrean, Amikiizeko ekial-
dean burutugabea baliatzea: uai libertitzez ai zizte lanian ‘orain diber-
tituz ari zarete lanean’ (Zoho), baina ez da Amikiizeko tasun orokorra;
Arberoako Mehainen egitura horretan partizipioa baitezpadakoa da: hau

pusatuz atheako uk

Gramatikan edo sisteman hainbeste eragin ez duten ezaugarri edo aldaera
gehiago ere badira Amikiizen, honako aditz erabilerok, Zuberoa gogora dakar-
kigutenak:

* juiten niz adiera puntukarian baliatzea, ‘noa’ gisa
* dain astian ‘datorren astean’ edo daigiin urthian ‘datorren urtean’ erak

* ohit niizii ‘oroitzen naiz’

7.3. Amikiizeko mintzoaren deskribapena
7.3.1. Fonologia

7.3.1.1. Azentuera

Amikiize eskualdeko perpaus bat osorik entzutean ez da aise azentua non
kokatzen den jabetzea, batez ere katea mintzatuan eten gardenik ez baldin bada;
aldiz, hitzak bakarturik edo erdi bakarturik entzuten ditugunean, absolutiboan
jokatuak direnek bederen halako kutsu paroxitonoa hartzen dute. Nolanahi
ere den, gauza bat bederen garbi dago: Amikiize eskualdeko azentuera ez da
Zuberoakoa bezalakoa. Amikiiztarrak ohartzen dira zuberotarrek mintzatzean
doinuaren aldetik egin ohi dituzten gorabeherez, usu aipatzen dute ezaugarri hau
eta markatzaile den aldetik garrantzia ematen diote tasun honi.

Badakigu Zuberoan azentuerak mugagabea eta mugatu singularra berei-
zten dituela: alhdba vs. alhabd, lékhii vs. lekhia; eman dezagun, guk Amikiize
ondoko Ariien absolutibo mugatuan honela entzun dugu -a bukaera duen
hitzean:

maite gintzin gaznd, bana eosiz

Bestalde, ergatiboan edo instrumentalean singularra eta plurala ere bereiz-
ten ditu Zuberoako mintzoak: mithilak (sing.) vs. mithilék (pl.) edo mithilaz vs.
mithiléz (Hualde 1998: 79).

Aldiz, Amikiize eskualdean azentuerak ez du balio fonologikorik: ez da
gertatzen segmentu foniko berdin bi izanez, batean azentua silaba batean eta
bestean beste batean kokatzea eta azentuaren kokaleku bataren ala bestearen
arabera segmentu batetik bestera adiera aldaketa izatea. Amikiizeko azentuerak
ez du balio adierak bereizteko eta hitza pluralean jokatzeak oro har ez du azentu
aldaketarik eragiten; absolutiboan eta kasu gehiagotan, hitzak dituen silabak
dituela, singularretik pluralera ez dago azentu aldaketa nabarmenik Amikiizen.

Bestalde, ez dugu hitz markaturik sumatu Amikiize eskualdeko euskaran,
baina ez dugu batere zalantzarik gaia hobeki aztertu beharko litzatekeela.

Gure eskualdeko azentuerak ez du intentsitate handirik, baina ezin erran
hitzeko silaben artean batere intentsitate aldaketarik gertatzen ez denik ere,
nahiz guk ez dugun hertz-etan neurtu. Hitz absolutiboan azken-aurreko silaban
kokatzen da intentsitateko azentua, eta segmentu guztiari aplikatzen zaio, kasu
atzizkiak eta mugatzailea barne direla: eskualdeko azentuera hau 2] ereduari
atxikitzen zaio, paroxitonoa da.

Bi silabako eleetan halako intentsitate amifii bat ageri da azentueran,
garden entzuten da lehen silaban intentsitate handiagoko azentua bigarrenean
baino, Nafarroa Garaiko ekialdean ohi bezala:

ldnjan (Barta), arto xuritzja (Behau), 6gja (Arrii), étxea (Bith) & étxean
(Sor)

Adibideotan intentsitatea lehen silaban doa eta aldiz, silaba azentudunaren
ondoko hiatoko lehen osagai bokalikoak diptongo izaera hartzen du.

Singularrean zenbait atzizkik azentua beregana dezake: korphiitzaindako
entzuten dugu Arberatzen eta eztienaindaké Amorotzen, azentua hondarreko
silaban dela. Ordea, destinatiboaren atzizkiak azentua harturik ere, litekeena
da hitz luzeetan bederen ezker gelditu den silaba batean ere beste silaba batek
azentua hartzea: ditienaindaké. Soziatibo singularrean ere azentua hondarreko
silaban kokatzen dela iruditzen zaigu: atsaldeaikildn, haundiaekildn, Amo-
rotzeko adibideak biak, baina hunen aita zenaikilan adibidean ez dugu azentu
nabarmenik entzuten.

Oro har, hobeki eta sakon aztertu beharko litzateke geografia-alderdi hone-
tako azentuera, etorkizunean azterketa bereziago eta sakonagoak egin litezke.

Ifiaki Gamindek Oragarre, Behauze, Ostankoa, Ilharre, Gabadi, Amendiize
eta Zohotako datu-bildumen sorta dakar Amikiizen; Xiberoako mugan, Domin-
txaine eta Pagolako emaitzak dakartza eta baita zuberera arruntagoa egiten den
herrietakoa ere (1999).

7.3.1.2 Fonema arrotz berriak

Hein handian frantsesaren eraginpean bizi da euskara Ipar Euskal Herrian
eta kultura nagusiaren indarra berebizikoa da, ondorioz, hainbat hitz mailegatu
ditu euskarak hizkuntza honetatik; etorkizuna eta modernotasuna adierazten
dituzten alor semantikoetako eleak dira bereziki frantsesetik heldu direnak.
Hitz horien bizkar gainean fonema arrotzak tantaka jin dira euskarara, baina
oraingoz, hiztun guztiek baliatzen ez dituzten aldetik, maileguok euskal bahean
eralkirik orain arteko euskal fonologiaren arabera ahoskatzen dituzten hiztunak

ere badirenez, aldaeratzat har ditzakegu. Fonema arrotz hauen etsenpluak ugari
dira egungo Euskal Herriko euskaran, hala bokaletan nola kontsonanteetan, eta
hiztunaren adina apalduz doan heinean nabarmenago ageri da haien agerpena.

7.3.1.2.1. Bokalak

7.3.1.2.1.1. Zenbait maileguk a eta e arteko bokala dakarte, frantsesetik
harturik:

aleman (Arm) / algman (Arrii) & algmanen (Lab), remambramendiak
(Arrii)

Inoiz entzun dugu aleman aldaera ere.

7.3.1.2.1.2. Bokaletan e eta o arteko frantses fonema ageri zaigu:

Breetaiialat (Mar), moteer bat (Sor), remorketan ‘erremolkeetan’
(Arrii). Inoiz euskal hitzetan ager daiteke: Donaple (Arrii), Donapeeleera
artio (Arrii), ence ustez (Arrii)

7.3.1.2.1.3. Ipar Euskal Herri guztian ageri da bokal berri bat euskaraz, u
palatala, frantses maileguen bizkar gainean etorri da i hau. Geroago jardunen
dugu kaskoin edo bearnesetik iragazi bide den Zuberoa, Bardoze eta Amikiizeko
ii bokalaz. Hona gure eskualdean maileguetan bildu ditugun i berri batzuk:

anbiilanzak (Donap), berdiira (Sor), jiisa ‘zukua’ (Sor), legiima (Ost,
Arrii, Arbe / Ariie), okiipatia (Arbe) & okiipatzen (Sor), otobiiza (Ora) &
otobiizak (Zoha) & otobiisak (Ost), piinizion® at (Arbe), reboliizione (Ora),
regiilierzki (Sor)

7.3.1.2.1.4. Gaia akustikaren alderditik azterturik, frantsesetikako euskal
mailegu berrietan gertatzen ari dena aurkeztera jo dute hondarreko aldian gure
arteko ikertzaile batzuek; Jauregik eta Epeldek Lapurdiko Senpereko euskal
adibideak dakartzate (2011); ikus, bestalde, Ofiederra, Jauregi & Epelde ere
(2014: 86-87). Frantsesetik bokal sudurkari mailegatuak sartzen ari dira Ipar Eus-
kal Herriko euskarara, baina honela ahoskatzen duten hiztunak ez dira nagusiki
frantsesa eskolan ikasi dutenak, sortzez hiztun elebidunak dira, Ipar Euskal
Herriko hiztun berri edo gazteak, beharbada euskara sei urterekin ikasi dutenak
eta frantsesa etxetik zekitenak: frantsesezko bokal sudurkariak sortzez egiten
dakiten hiztunak dira; eman dezagun, ongi dakite jadarma egiten.

Euskaraz tradiziokoak ez diren eta frantsesezko maileguen bidez euska-
rara sartzen ari diren bokal sudurkari guti entzun dugu Amikiizeko adinetako
jendeen ahotik. Maileguetan fin aipa daiteke: astiain fian ‘astearen hondarrean’

eman du Arberatzeko lekukoak, bokal sudurkaria eginez eta n inplosiborik gabe;
zioskunez, frantsesa berandu eta gaizki ikasi zuen. Hartara, adinetako lekukoek
ez dituzte frantses mailegu berriak beti euskal era zaharrean ahoskatzen. Labe-
tzen euskal elkarrizketan zdntima hitzean lehen bokala sudurkari ahoskatu zuen
lekukoak, xuxen erranik a eta e arteko bokala, “a&” sudurkaria; silaba bukaerako
n inplosiboa ahoskatu zuen, bai, baina mailegu honetan argi ageri da frantses
ahoskera; hiztuna adinetakoa da, euskaraz bikain egiten duena, gainera. Lekuko
berarena da d@"velopetan hitz teknikoa ere, euskaraz emana.

Berebat, Ariieko adinetako lekuko bati [3]é"darma eta ié"darmekin adibi-
deak entzuten dizkiogu: bokala sudurkaria da, nahiz ondotik baden kontsonante
kutsu zerbait ere. Euskaraz diharduela Martxiietan lekukoak garbiki breeto
‘bretoia’ ahoskatzen du maileguzko adjektiboa, hitz bukaeran -n-rik ez delarik.
Honelako kasuak bakan dira ezagutu ditugun Amikiizeko adinetako hiztunen
artean, baina entzun ditugu ale batzuk.

Errate batera, Oragarreko auzo Bartan, Ostankoan, Donapaleun, Amoro-
tzen, Amendiizen, Domintxainen edo Oihergin 6 entzun uste ukan dugu Ipar
Euskal Herriko ohiko bon ‘ongi’ hitza; Martxiietan, Gamuen eta Zohotan, berriz,
bon. Arestiko bi aldaerak bata bestetik bereiztea, bilakabide bata eta bestea
mugatzea ez da aise, ez gara gertakari absolutu batez ari, mailaz mailako izaera
duen zerbaitez baizik. Barta auzoko hiztun horrek, ordea, jandarmak ahoskatu
du garden, kontsonante sudurkaria eginez eta Larribarren ere jandarmak ageri
zaigu; Olhaibin, berriz, jandarmendako. Ez dugu gaia sakon landu, eta ezagutza
eta tresneria beharko lirateke azterketa xuxen egiteko, baina belarriz bederen,
adinetako euskaldunen artean, eman dezagun, anprunta ‘sos mailegua’ entzun
ohi dugu beti, n kontsonante inplosiboa nabarmen ahoskaturik.

7.3.1.2.2. Kontsonanteak

Berri mailegatu kontsonanteen berri dakargu hurranen sailetan:
7.3.1.2.2.1. Igurzkari ezpain-horzkariaren adibideak agertu zaizkigu mai-

leguetan:

anvelopatzen ‘biltzen’ (Pag), devuar bat (Arbe), enervatii (Pag), evita-
tzeko (Pag), grave (Oih), mancevra (Ora), povria (Arbe), televifzJionia (Mar)
& televizioniari (Amo) & televi[z]ionean (Arbe)

Eta gerta daiteke hiperzuzenketa egitea ere, eman dezagun, frantsesa esko-
lan ikasirik egun oroz euskaraz mintzatzeko ohitura duenak: volanjerrak (Arbe).

7.3.1.2.2.2. Txistukarietan lepokari eta apikari ahostuna ageri zaizkigu
bokal artean, gehienak mailegu berrien bizkargainean etorririk; hona igurzkari
apikariaren etsenpluak:

bi[Z]ita (Arbe), espu[Z]atii (Arbe), oka[Z]ioneik (Arbe)

Mailegu honetan biak batean ditugu: an/zjila[Z]ak (Arrii).

Entzun dugu sabaiaurreko ozena ere:

A[3]eiie undoan ‘Agen’ hiria (Arbo), bir[3]ina (Ilh), enteli[3]enta
(Arbo), [3]imnastika (Donap)

7.3.1.2.2.3. Amikiizeko eta ondoko Zuberoako mugako adinetako hiztunen
artean entzun daitezke dardarkari ubularearen adibideak, baina ez dira nagusi;
ukan ditugun hiztun amikiiztar gehienek euskal rr dardarkaria aski garbi hobie-
tan ahoskatzen dute eta Arberoako Armendaritze eta Mehainen ukan ditugun
lekukoen dardarkariek ere Hegoaldeko hots bera dutela iruditu zaigu. Aipagarri
da, haatik, Bithirifia, Berroeta, Domintxaine, Donapaleu, Gabadi, Gamue, Ilha-
rre, Laphizketa, Ostankoa eta Sarrikotako lekuko adinetakoen dardarkariaren
ahoskera ubularea, gure datuetan R irudikatu duguna. Ostankoako hiztuna
bizpalau urtez Parisen eta Lourdesen sehi izana da, eta bandan aldi batzuetan
ubulare garbia egiten du eta beste batzuetan hobikari garbia ere, biak ahoska-
tzeko gai dela garden ageri da grabazioan. Bithirifiako lekukoa beti etxean egona
da, emaztekiaren ohiko jardunetan erauntsia, baina ubularea ahoskatzen du,
beharbada eskolan horrela ahoskatu behar dela ikasirik edo. Ukan dugun lekuko
donapaleutar laborari bat Xibaltarre auzoan sortua da eta ez da sekula etxetik
higitu; ama garaztarra eta aita behaskandarra zituen, elkarrizketan sistematikoki
ahoskatu du R ubularea: deuRuin pilotaria; hoRek; ziRinta. Gamueko hiztuna-
ren kasuan dardarkari hobikariaren eta ubularearen arteko hotsa entzuten dugu,
ez da garbiki hobikaria ala ubularea, bien arteko nahasketa antzeko bat baizik.

Ahoskera dardarkari hobikaria eta ubularra aztertu eta neurtu dituzte Ipar
Euskal Herrian Ofiederra, Jauregi eta Epeldek NORANTZ egitasmoan (2014:
89-90), adineko hamabost lagun, 40-60 urte bitarteko hamabi eta gazteagoko
hogeita hamabi lagunen hotsa azterturik, ubularraren aldeko joeraren egungo
berri emanez.

7.3.1.3. Bokalak

7.3.1.3.1. Aferesia

Amikiizen ez dago aferesi gertakari ugari, adibide bakan batzuk sumatu
ditugu, iduriz fosildurik edo lexikalizaturik daudenak; eman dezagun adibide
bat:

berriz apeitifa mezatik landa kanpoan mahariiak eta zari ‘ezarri’ et’ape-
ritifa (Gam). Leku gehiagotan ere agertu zaigu: zarri ‘ezarri’ (Lab) & zari
(Ilh) & zai ‘ezari’ (Zoho) & zarten (Donap) & zartzen (Lab, Arbo, Arbe,
Laph) & zarzen (Sor)

Aldiz, Amorotzen, Behauzen eta Arbotin ezari entzun dugu, Olhaibin
ezai eta Bithirifian nahiz Uhartehirin ezartzen; Sorhapiiriin ezarzen, Arriietan
eta Laphizketan ezarten. Arberoako Armendaritzen EHHA-K nagusiki ezartzen
bildu du, baina badakar zartzen ere. Zuberoa mugako Pagolan ere zarten bildu
dugu.

Bada gozaita ‘ugazaita, aitajauna’ hitza ere (Behau, Uha, Mar / Olh) &
goxama ‘ugazama, amandrea’ (Mar) & gozama (Olh); Zuberoan egiizaita &
egiizama dira hitzok.

Bikoiztasun etsenpluak bat baino gehiago dira:

tseko ‘arratseko’ (Sor) / atseko (Arm / Amo, Arrii, Lab, Gam, Arbe /
Olh, Loh)

zaroan (Sor) / azaroan (Amo, Sor) & azaroaen (Behau) & azarotik
(Olh)

khartzen ‘ekartzen’ (Ost) & khartzea (Laph) / ekhari (Gab, Ame, Arbo)

mazteak (Bith) & maztiain (Uha) / emazte (Arm, Meh / Ora, Amo,
Behau, Bith, Uha, Mar, Lab, Gam, Zoh / Ariie, Sarkp, Ainh, Pag, Urd)

belhar phaiten (Gam) / othe ephaiten (Uha) & iratze ep"aiten (Bith); cf.
othe ephaite (Ainh)

tsaia (Gam) / alainan etsaia ziiziin (Gam) & etsaia zelakoan (Zok)

txekanderea (Amo) / etxekandere (Arm / Bith, Mar, Gam / Sarkp) &
etxekandeia (Ariie, Pag, Urd)

khasi (Zoha) & khasiz (Sor) / ikhas- (Arm, Meh / Ora, Behau, Amo,
Bith, Uha, Arrii, Lab, Ilh, Mar, Gam, Zoho, Arbe, Sor, Laph / Etx, Olh, Loh,
Ariie, Sarkp, Ainh, Pag, Urd)

khusi (Ora, Behau, Donap, Sor) & khusten (Amo, Lab, Ilh / Ariie) /
ikhus (Ora) & ikhusi (Arm / Behau, Uha, Zoho / Dom, Olh, Loh, Sarkp, Pag)

ikhusiko (Ariie) & ikhusten (Arm / Ora, Bith, Lab, Ilh, Arbo / Ariie, Undii,
Ainh, Urd) & ikhustia (Amo) & ikhusteko (Oih)

Nafarroa Garaiko Baztan eskualdean aferesia duen hitz batek ez dirudi
Amikiizen jasan duenik: ipurdi (Ora).

Oztibarren ere bada aferesi sorta bat:

kharri (Larz) & kartzen (Lan) & karraazten ‘ekarrarazten’ (Lan) &
karrdzten (Hoz, EAEL, 263)

zarri (Lan) & zartzen (Ibarre, Lan); ikus, halaz ere, ezartzen (Lan); zau-
tzen tzie ‘ezagutzen dute’ (Hoz), baina ezautzen (Larz)

7.3.1.3.2. Bokalen sinkopak

Eskualdean ez dago sinkopa handirik bokaletan, ez Lapurdiko Aturrialdean
bezainbat bederen; cf. Beskoitzeko Duhauren monografiaren emaitzak (1993).

Bada halako joera adierazteko Baxenabarren ez dela sinkoparik gertatzen,
baina errate batera, Amikiizen hitz bat edo beste lexikalizaturik gelditu dira hitz
barreneko bokala galdurik; eman dezagun, erran-en aditz-izenean:

enuk bate ahalge erteko (Amo) & etzit erten ahal (Arrii) & erteko doia
(Behau) & erteko maneran (Ora, Bith) & erten dauzut (Bith), phestetaz kanpo
eztiizi erten al e guk (Mar) & nola erten diiii (Lab) & etzit erten (Donap) &
erteko manerean (Arbe) & arraerten (Laph) & erten zakoten (Olh)

Bestalde, “ari izan” lokuzioaren aditz-izena dugu:

dantzan artzeko (Ora), lanian artzeko (Amo)

Eta adibide gehiago ere bada Amikiizen, hitz haborotan gertatzen da bokal
galera hitzaren erdian:

agorlain ‘agorrilaren’ (Sor) & agorlan (Bith, Donap, Sor) & agorlean
(Itho)

barne (Arm, Meh / Ora, Arbo / Olh, Pag) & barnea (Arbe / Olh) &
barnen (Arbo, Sor / Oih, Pag) & barnean (Ost, Uha, Donap, Arbe, Sor / Pag)
& barnetik (Olh) & barneat (Sar, Sor) & barneko (Arbe) & barnekuk (Pag)

bna ‘baina’ (Amo, Bith, Lab, Ame, Gam, Donap, Arbo, Arbe / Olh)

Donapliin (Arrii, Ame / Olh) & Donapleun (Ost) & Dnapliin (Ame) &
Dnapliiko (Ame) & donaplutarra (Ost)

eguertan ‘eguerdietan’ (Zoho)

aldiz guai eltake biltzen ahal (11h)%*
ertora ‘erretorea’ (Ora)
hen lo iten eta geo biamon goiztan ‘goizetan’ partitzen tzitzun (Bith)

osteuntan ‘ostegunetan’ (Ost)

Eta -tra < -tara atzizkia ere ageri zaigu Amikiizen:

bizkartraka (Sor), gaitziiriitra at (Gab), animaleko mdahitrak ‘mahainta-
rak’ (Amo), orgatra (Gab), zakhiitraka (Gab)

Aldiz, sinkopa jasan lezaketen hitz luzeak ere badira galerarik batere gabe

entzuten direnak; errate batera primadera (Ost).

Amikiizen jatorriz edun-en jokoari dagozkion aditz soildu edo sinkopatuak

ageri zaizkigu, bokala galdu dutenak:

hautii bat tzii ‘duzu’, ‘da’ zuketan (Zoha), gitzii ‘gara’ zuketan (Zoha)
Hona beste hauek iraganean:

nintziin ‘nintzen’ zuketan (Ora) & niintziin (Gam, Arbo), gintzun ‘ginen’
zuketan (Ora), gintzien ‘gintuzten’ zuketan (Ora), gintian ‘genituen’ hiketan
(Ora), ziin ‘zen’ zuketan, “zuzun”-etik (Behau, Gam), ziitziin ‘ziren’ zuketan,
“zituzun”-etik (Behau, Gam)

Ezker jarraipena du hitz barreneko bokal galerak Arberoako Armendaritze

edo Mehainen. Berebat, bakan dira sinkopak Oztibarren, baina izatez badira ale
batzuk; duten lexikalizazio mailaz azterketa berezi bat beharko genuke xuxen
mintzatzeko; eman dezagun, guk dakigula erten ‘erraten’ beti ahoskatzen da
erten, baina badira bai agorlan ‘agorrilean’ (Hoz, Larz) bai agorrilan (Jut) &
agorrilian (Ibarro) ere; hona adibide gehiago:

64

arpatzen ‘harrapatzen’ (Lan), artzen ‘aritzen’ (Jut), barnian (Izu), Ibar-
lak ‘Ibarrolak’ (Ibarro) & Ibarlako (Larz)

Ohi denez, baita ugaritasuna adierazten duen -tra atzizkia ere:

altzotra at arto (Lan), eskuz besotrario at iten tzuzun (Lan), kamiontra
at zerri (Arh), orgatra (Lan), xakhutra (Larz), sartzen zen zaretraka (Jut)

Cf. sinkoparik gabeko ahurtara ‘eskutada’ (Lan)

Bardozen ere badakartza laburdura batzuk EHHA-K: erran take, ezteke eman.

Nabarmena da edun-etik eratorri adizkietan bokalen sinkopak eskualdean
eragin duen aldakortasuna; Oztibarreko etsenpluak dakartzagu:

gintxun ‘gintuxun’ edo ‘ginen’ xuketan & gitxu ‘gituxu’ edo ‘gara’
xuketan (Jut, Zib), gintien (Zib, Donaix), gintin (Larz); Donaixtin gituzu
‘gaituzu’ eta girzu ditugu eta baita gintzun ‘gintuzun’ ere; baita fzu ‘dituzu’
(Zib, Donaix) erako adibide soilduak ere

Aldiz, badira adibideak osorik ere: ginituen ‘genituen’ (Bun), ginitien (Jut).

Armendaritzen gintiin adizki sinkopatua aipa daiteke eta Mehainen gintien.

7.3.1.3.3. Sudurkaritasuna bokaletan

7.3.1.3.3.1. Ezaguna da euskarazko bokaletan sudurkaritasuna ager daite-
keela. Jauregik eta Epeldek fonetikaren azterketaren bitartez dioskutenez “bokal
sudurkariak ekoiztea bokal ahokariak ekoiztea baino konplexuagoa da fisikoki”
(2011: 31).

Mitxelenak berak FHV-n aurkezten du gaia: Bizkaian XVI. mendean hone-
lako bokalak ahoskatzen zirelako berri esplizituak ditugula dio eta Erronkari
eta Zuberoako hitzetan balio fonologikoa duten bokal eta diptongo sudurkari
garaikideen berri dakar. Jean-Baptiste Coyosek Arbailako bokal sudurkarien eta
ez sudurkarien pare minimo bakan batzuk dakartza (1999: 64).

Badakigu bokal sudurkarien arteko egungo h-ak iraganeko bokal arteko n
arrunta ordezkatzen duela. Hualdek argitu zuenez, gainera, bokal sudurkarien
bitarteko xiberotarren /& kontsonante hori ere sudurkaria da (1993). Txomin
Peillenek dioenez, Zuberoako Pettarra eskualdean ozenki ahoskatzen dira bokal
sudurkariok (1992: 254).

Hizkuntzalarien ustez ez dirudi halabeharra denik egungo egunak artean
bokal sudurkariek Zuberoan iraun izana; hona Egurtzegiren hitzak (2014: 174):

Contrastively nasalized vowels have been developed by means of lan-
guage-internal processes in Basque. Nevertheless, borrowings from gascon
have greatly increased the number of words with contrastively nasalized
vowels in Zuberoan. Contact between Zuberoan and Gascon has probably
helped preserve the distinction until recent times. While most Basque dialects
lost contrastive vowel nasalization around 4-5 centuries ago, some Zuberoan
varieties have maintained it until today.

Erronkarin ere baliatzen ziren bokal sudurkariok, baina hasperenik gabe;
alta, Zaraitzun ez da honelako bokalik ageri, Mitxelenak ez zituen entzun (1967:

165) eta guk ere laurogeiko hamarkadan ez genuen Zaraitzun honelako bokalik
entzun. Erronkari ibarreko Izaban Mitxelenak k7o ‘usain txarra’, ziatu ‘koipe
gatzatua’ eta z7 ‘ezkurra’ bildu zituen eta Uztarrozen gdazta edo ir ‘urra’ (1953).
Kandido Izagirrek ale hauek dakartza Uztarrozen (ez dugu grafia aldatu): dnra
‘harra’ (1959: 297) eta unra ‘urra’ (294); baita dinzpareki ‘ahizparekin’ (1961:
399), dnkarrak ‘ahakarrak, haserreak’ (398), gdnzta (394) eta zunr ‘zuhurra,
zekena’ (397) ere. Bonaparteren 1869ko Le verbe basque en tableaux iturrian
oinarriturik, Mitxelenak diosku ipar-mendebaleko Zuberoako Domintxaine eta
Ithorrotze-Olhaibin ere méhé edo mihi hitzetan bokal hauek baliatzen direla
(1977: 48), baina XXI. mendearen hasieran Amikiizen ibili ondotik, adieraz
dezakegu amikiiztarrek ere bokal sudurkariak ahoskatzen dituztela, Zuberoan
bezain nabarmen entzuten ez badira ere.

7.3.1.3.3.2. Bokal arteko jatorrizko n — h bilakabidea ez da aski euskarazko
bokal sudurkari oro azaltzeko. Egurtzegik berak duela denbora guti analogiaren
azalpena aurkeztu du: proposatzen duenez, gihaur eta zihaur izenordain hanpa-
tuetako hasperen sudurkariaren kutsatzailea paradigmako lehen pertsona nihaur
litzateke (2014: 83). Paradigmaren argudioak kasu batzuk azal ditzake, baina
beste hitz batzuetako bokaletan ere sudurkaritasuna entzuten da; errate batera,
Zuberoako ipar-mendebaleko Sarrikotapean hében ‘hemen’ eta hééxa ‘herexa,
arrastoa’ hitzetan, & ondoko bokalean kutsu sudurkaria entzuten da; analogiaz
ote da hasperendua? Izan ere, hasperen hori ez baita bokal arteko # historiko
baten ondoko emaitza.

7.3.1.3.3.3. Bokal arteko n-aren bilakaeraz eta analogiaren azalpenaz
landa, hirugarren eragile bat egon daiteke ere. Ezaguna da James A. Matisoff-en
1975eko “Rhinoglottophilia: the mysterious connection between nasality and
glottality” ikerlana. Ivan Igartuak ere sudurkaritasunaren eta laringalizazioaren
arteko hartu-eman hertsiaz eta gertakariak hainbat hizkuntzatan duen paralelo
tipologikoaz idatzi du (2008: 177). Dioenez, delako rhinoglottophilia honen
kariaz, h igurzkari glotala edo ? herskari glotala duten sekuentzia fonetikoek
ahoskera sudurkarien agerpena eragin dezakete: errate batera, Thailandiako thai
hizkuntzan, 4- ondotik bokal apalen sudurkaritzea gertatzen da: [ha:] ‘bost’ >
[had:]. Nepalgo ekialdeko hayu hizkuntza tibeto-birmaniarrean, [h-] duten sila-
betan halako sudurkaritze llabur baina nabarmena ageri da (177-8). Matisoff,
John J. Ohala eta Manjari Ohala hizkuntzalarien oharrak aipatzen ditu Igartuak
eta azalpen fonetikoak dakartza gertakariaz (181):

El hecho de que la articulacién de los sonidos glotales no requiera ele-
vacion del velo del paladar (a diferencia de la mayor parte de las consonantes
y en contraste con las nasales, que exigen su descenso) posibilita que parte
del aire pase a través de la cavidad nasal.

Amikiizeko grabazioen emaitzak behin eta berriz entzutean, hitz batzuetan
bederen halako lotura sumatu uste dugu hitz hasierako hasperenaren eta ondoko
bokalen sudurkaritasun kutsuaren artean: hitz hasierako h- + v segmentuetan
halako sudurkaritze ahula sumatzen da Amikiizen bokal ugaritan, nahiz hitz
guztietan ez den berdin gertatzen: belarriz bederen, hitz batzuetan besteetan
baino nabarmenago sentitzen dugu kutsu sudurkari hori.

7.3.1.3.34. Larrasketen 1939ko Zuberoako hiztegiko hitzek bi kategoria
dakartzate bokaletan: sudurkariak eta ahokariak, sudurkaritasuna baduten eta
ez duten hitzak. Datuen arabera balirudike ez zuela bitarteko egoerarik sentitu,
ez zuela sudurkaritasun ahuleko bokalik entzun, auzia 0 ala 100 artekoa balitz
bezala, bitarteko egoerarik gabe. Guk, aldiz, Urdifiarbeko hiztunaren beste
adibide bakan batzuetan (2009) ez dugu argi 4 ondoko bokalean entzuten duguna
h-aren hotsaren kutsu edo eragina den, ala 2 ondoko bokal horretan entzuten
dena halako sudurkaritzea ote den. Belarriz zail da bereizten, gainera, izan ere,
hitz baten entzunaldi batean sudurkaritasun kutsua entzuten da, baina adibide
beraren hurranen entzunaldian ez da hain garden sentitzen. Zalantza dugun
hurranen hitzak bokal sudurkaririk gabe dakartza Larrasketek (1939), baina A- +
bokala sekuentzian kutsu sudurkaria entzuten dugu urdifiarbetarraren hala /s-an
nola ondoko bokalean:

hda ‘hara’ (Larrasket 1939, hda), halaxe (haldxe), hdsi (hasi), hdxekan
‘belar multzo bila’ (hdxe), hérrilat (hérri), hilik (hil) & hilak, hiu ‘hiru’ (hiu),
hiiiiez ‘oinez’ (hdin) —aintzat har bedi ondokoa ere kontsonante sudurkaria
dela—

7.3.1.3.3.5. Euskararen transmisioa etxean bildu zuten adinetako euskal-
dunen mintzoa biltzen eta aztertzen jardun dugu eta oro har, iduri luke hauen
artean Zuberoan bokalen sudurkaritzea ez dela galdu; heldu eta gazte zuberota-
rren euskal jardunaz ez dugu daturik. Alta, Amikiizen hiztun zaharren artean ere
anitzek ez dituzte euskal hitzetako bokalak sudurkari ahoskatzen eta iduri luke
ezaugarriaren galera lehendik abiaturik dela. Ez dugu Amikiizeko helduen eta
gazteen daturik bildu. Aldiz, Zuberoan, euskaraz ongi egiten duten ber, adine-
tako jendeek euskal bokal sudurkariak ahoskatzen dituzte: Pettarreko Undiireine
edo Urdifiarbeko euskaldun zaharrekin egotean honela entzun dugu.

Amikiizen bokal sudurkari oro 4 ondoan kokatzen da, lehen edo bigarren
silaban; ez da Zuberoako ardii ‘ardoa’, hazkii ‘azkona’, kharrii ‘izotza’ erako
adibiderik entzuten, ezta arrathii, arrazii, sasii ‘sasoia’ erakorik edo kamiii
‘kamioia’, lehii ‘lehoia’, xabii ‘xaboia’ berriagoen erakorik ere: arestiko adibide
guztiak u sudurkari azentudunak dira Xiberoan. Adierazi nahi duguna da, Ami-
kiizen ez dela entzuten bokal sudurkaririk ondoan % ez duenik; bistan dena, i

hori ere sudurkaria da. Ez dugu Amikiizen bokal sudurkaririk entzun ezker ala
eskuin hasperenik edo % kontsonanterik ez duenik, horregatik, areago dirudi
sudurkaria den & kontsonante horrek kutsatu diela ondoko bokal hauei sudur-
karitasuna, kontsonantean datzala nagusiki tasun zahar hori eta bokalak kutsatu
direla, izan ere, Zohaztiko eta Olhaibiko adibide banatan eta Amendiizeko bitan,
gure belarriaren arabera bederen, iruditzen zaigu 4 ondoko bokala dela sudurkari
eta ez aitzinekoa, nahiz Amikiizen bildu ditugun adibide gehienetan bi bokalak
entzuten ditugun sudurkari, 4 horren ezker eta eskuin direnak; nolanahi ere den,
hobeko dugu gai hau fonetikalarien esku uztea.

Berriki, doktoretza tesian honela dio Egurtzegik (2014: 70):

In contrast to Michelena, I do not consider this aspirate passively nasa-
lized due to the nasalized vowels that sorround it (cf. Larrasquet 1932: 168).
Following Hualde (1993b: 294f., 2003a: 31), I define /h/ (here and elsewhere,
cf. Egurtzegi 2013a, 2013b) as a nasalized segment which induces phonetic
nasalization in the neighboring vowels.

Gure belarriak Amikiizen entzundakoaren arabera —eta errepikatzen dugu
gure belarriaren araberako irudipena dela, tresneriarik baliatu gabe, betiere—,
bokalen sudurkaritze kutsuaz denaz bezainbatean, beharbada hiru kategoria
leudeke, eta ez bi:

a) bokal sudurkariak garden entzuten diren hitzak, bokal arteko n
zahar baten bilakaeraren emaitza direnak, s erdian duten eleak, Zuberoan
kidea dutenak; errate batera, @hdrdi (Zoho), Gharran (Ame), Thizin (Lab)
edo xdhdtu (Zoho); xahdkoa (Lab) elean, berriz, gure belarrian bederen,
bigarren a hori sudurkari gardena da eta lehena erdizka baizik ez

b) bokal guztiz ahokari edo arruntak, eta

¢) halako sudurkaritasun ahulxeagoa duten bokalak, bokal sudur-
kari gardenagoak bezalaxe 4 ondoan kokatzen direnak. Arestian eman
ditugun Larrasketen Zuberoako hiru herrietako 1939ko beha, behar,
behatz, behéz, behi, bihi, bihotz, bohor, ého, léher, ohdrtze, ohe, xdhar,
zdhar hitz horietan eta haborotan, 4 kontsonantearen ondoan halako
sudurkaritasun kutsua entzuten dugu Amikiizen guk bokalean: batez ere
h-ren ondotik, baina usu baita aitzinean ere; eman dezagun, ohétik (Lab)

Hona orain Amikiizeko hitzen etsenplu sorta bat, guk uste bokala sudurkari
entzuten baita:

ahal (Bith, Ost, Mar, Zoha, Arbe) —alta, Zohaztin eta Arbotin ahdl
entzun uste izan dugu; Ostankoan @hdlez uste dugu entzuten dugula— &

in ahala (Sor); ahdlge (Amo) —Ilharren ere ahalge entzutean susmoa dugu
bokal horietan badela sudurkaritasuna, baina ez gaude ziur—; ahdrdi (Ora)
& dhardiak (Zoho); dahdrran ‘eztabaidan, haserrean’ (Ame, Zoho); dhdte
(Ora, Amo, Behau, Ilh, Gab) & dhdteak (Ost) & dhdtiak (Arbe); dhdazten
(Ora, Arbe) & ahdtziak (Donap); ahizpek (Mar); ah[y]r ‘esku ahurra’ (Ame);
athén (Lab)

béhar (Lab, Ame, Arbe, Sor) & béhdarra (Zoho) & behdr (Lab, Ame) &
bihdar (Gam); béhdtzen (Mar, Arbe) & béhatuz (Bith); béhi (Mar, Arbe, Sor)
& béhiain (Gam) & béhiekin (Zoho, Arbe) & béhiendako (Donap); béhin
(Donap, Arbe) & behin (Ame); béhor (Arbe) & béhorreki (Mar); berréh[y|n
(Zoho); bthi (Mar) & bihia (Arbe) & bthiain (Lab)

ehditen ‘ehotzen’ (Arbe); éh[y]n ‘100° (Ame)

gehiau (Lab), geihéna (Bith)

héskualdunak (Mar); hogei (Zoho) & héoei (Donap) —(cf. Lakarra
2011: 108)—; hola (Ame, Zoho) —sakonean honela izanik —

Thizin ‘ehizan’ (Lab, Ilh, Donap, Arbo) —baina Donapaleun entzun
dugu lekuko berarengandik ihizin ere— & Thizen (Zoho) —baita ihizen ere
Zohotan— & Thizirat (Laph) & Thiztari (Lab) & Thizlari (Zoho, Laph)

lehén (Bith, Mar, Ame) & [éhénik (Zoho, Sor) & Iéhénao (Lab) & lehé-
nau (Zoho) & léhéno (Arbe) & léhéneko (Donap) & lehén (Gam); lehértzen
(Arbe)

mahdirat (Sor) & mdhaiiak (Gam) & mdhitrak ‘mahaintarak’ (Amo);
mahdtsa (Arbe) & mdhasti (Behau) & mdhastia (Behau) —honelaxe entzu-
ten ditugu—; méhé (Lab); mthiseak (Uha)

ndhds (Gam) & ndhdsten (Arbe); ndhi (Zoho, Arbe) & nahio (Mar)
& naht (Donap, Ame) / nornahi (Donap); néhor (Arbe) & nthiir e (Ora) &
nthiiri (Ame) & nihiir e (Amo, Ame) & nihiiekin (Ame)

ohétik (Lab)

séht (Bith, Mar)

ithal (Sor); iihiire ‘ohorea’ (Ame) & iihiiria (Gam) —honelaxe entzuten
dugula uste dugu, baina sudurkari gabeko uhuria aldaera ere entzun dugu
Gamuen; aldiz, Zuberoa mugako Sarrikotapean sudurkari gardena da: den-
boan de[?Jiihiie ‘desohore’ handia—

xdhdrren (Arbe); xahdtii (Lab) & xdhatze (Uha) & xdhdtzen (Bith) —
Gamuen xaatzeko entzun dugu, kutsu sudurkaririk gabe—; xéhdru (Ost) &
xéhékatiiik (Ame) & egiir xéhia siiiaen phizteko (Zoha) & xéhiak (Dom)

zahar (Lab) & zdhdrrek (Zoho) & zahdrraua (Ame)

Beste sekuentzia batzuetan — gure entzumenaren arabera bederen— boka-
len sudurkaritasun kutsua entzuten da, baina ez dirudi aspaldiko bokal arteko
n-ren ondorioa denik: béhdla ‘berehala’ (Lab), behiia ‘beroa’ (Ame), behéxte

(Amo), ehétuik ‘eroturik’ (Ame) adibideetan vrv — vrhv — vhv bilakabidea
dagoela dirudi.

Izenordain hanpatuetan ere bokal sudurkariak entzuten dira:

nthdu ‘nihaur, neroni’ (Arbe) & nihdur (Zoho) —baita nihau ere
(Zoho)— & nthduk (Mar, Zoho) & nthau (Donap)

giihduk (Donap) & giithduren (Arbe) —baita Zuberoan ere: githau &
g[¥]hauk (Ariie)—

7.3.1.3.3.6. Hurranen adibideak ere, gure belarriaren arabera bederen, bokal
sudurkariak izan litezke; egiazki, kasu batzuetan batzuk besteak baino sudurka-
riago entzuten dira. Zernahi ere den, ez dira bokal arteko n baten bilakabidearen
emaitza, hitz hasierako %- etimologikoaren ondoan daude: halako rhinoglotto-
philia-ren adibideak izan ote litezke? Azterketa fonetiko xeheen bidezko deskri-
bapena beharko litzateke:

béhatza (Bith)

hdgan (Donap), hdin ‘haren’ (Donap, Zoho), hdinbeste (Ame), hdk
‘hark’ (Donap, Ame), hamabi (Donap), hamar (Donap, Ame, Zoho), hdn
(Donap, Ame, Zoho), hdrgingoan (Donap), hdari erakusle datiboa (Ame),
hartzen (Ame), hdsi (Ame) & hdste (Zoho), hatzeman (Lab), hau (Donap,
Zoho), hdaurrak (Zoho), hdxeka (Donap), hdzitakua (Mar), héa ‘ea’ (Ame),
héek ‘haiek’ (Ame, Zoho) & hék (Donap, Mar) & héétan ‘haietan’ (Mar),
héldii (Ame, Zoho), hémen (Lab) & hén ‘hemen’ (Donap, Ame), hérri (Ame,
Zoho), higatzen (Ame), hil (Ame), hiriierren (Ame), hoin ‘hain’ (Donap),
hori (Zoho) & hoi (Donap), horrekin (Ame), hotza (Donap)

Hondarreko urteotan Amikiizeko ahoskera entzuten jardun dugunean, iru-
dipena dugu ¥A¥ eredu edo sekuentzia nagusi dela. Iruditzen zaigu vAiv katea
fonikoaren adibide gehiago entzuten ditugula ¥4v ereduarenak baino, alegia,
ondoan / duten bi bokaletarik hasperendua bakarra denean, eskuinekoa izan
ohi dela kasu gehiagotan sudurkaria ezkerrekoa baino. Hau gure belarriaren
irudipen inpresionista da, ez da tresna objektiboek neurtu dutena.

7.3.1.3.3.7. Euskal hitzetan beste egoera berezi batzuetan ere ageri da
bokal sudurkaria Amikiizen, baina honelako adibide bereziak arras bakan entzun
ditugu:

uai kanpuan tzii behieki (Arbe)

esniaiki (Arbe)

edo Arbaatzen duk, edo Domixii, ta uai Domixientik heldii zakiuk hunat
(Zoho)

7.3.1.3.3.8. Itxaron litekeenez, Donapaleuko kantonamenduko Xiberoako

herrietan ere bokal sudurkarien adibideak agertu dira euskarazko hitzetan:

dhdtiak, Thizlari, xéhékatzen (Berroeta)

ahal, aharra, ahatzi, ahizpa, behdr, béhiak, behin, han, hédxot, Thizen,
lehéno, mdahdiien, nihdundako, nihii e ‘inor ere’, oihdl, oihdn, séhiaiki,
xahatii & xahdtzen, zahdr, zernahi (Olhaibi)

Truditu zaigu Olhaibin miisen txiiitzeko entzuten dugula, baina bi i horien

sudurkaritasunaz zalantza dugu; bego honela.

dira:

Zuberoan barnago sartuz bezala bokal sudurkarien agerpena areagotuz doa:

ahal (Oih), aharratzen (Oih), dhatzi (Oih), béhar (Sarkp, Pag), béhéiti
(Pag), béhéx ‘bereiz’ (Pag), béhi (Sarkp, Oih, Pag), béhin (Sarkp), béhor
(Pag) & bohor (Sarkp, Oih), belhdiko ‘belauniko’ (Oih), bohame ‘ijitoa’
(Pag), éhditen ‘hiltzen’ (Oih, Pag), eihéa ‘eihera, errota’ (Sarkp), Thiztaiak
(Pag), kamiii (Oih), léhén (Sarkp, Oih, Pag), léhér (Oih), mahatsa (Pag),
méhéxi (Oih), nahds (Sarkp, Oih, Pag), nahi (Oih, Pag), nthauk (Pag), oihal
(Pag), 6Than (Oih), sa[Z]ii (Pag), txian ‘xehean’ (Pag), ihiiii ‘ohoina, ebaslea’
(Pag), xahar (Sarkp, Oih), x7a (Oih), zahdar (Oih), zihduk ‘zuhaurek’ (Pag),
ziiren (Oih)

Hurranen etsenplu Zuberoakoak, ordea, ez dira & artekoak, & ondokoak

hdat ‘harat’ (Sarkp), hdiek (Sarkp), hdier (Arie), haik ‘hark’ (Ariie),
hala-hala (Sarkp) & hala (Pag), hameste ‘hainbeste’ (Artie), hdn (Ariie,
Sarkp), handi (Sarkp) & handitzez (Sarkp), hanitx (Oih, Pag) & hanixko
(Sarkp), hartan (Ariie), hartzen (Ariie), hasi (Ariie, Pag) & hdsteko (Ariie) &
arrahds (Ariie), hatsarrin (Sarkp), hdaundia (Sarkp), hdur ‘haurra’ (Ariie) &
hdurrak (Sarkp), hében ‘hemen’ (Sarkp, Pag) & héen (Sarkp) & hé‘n (Sarkp)
& hén (Artie, Sarkp), hédatii (Sarkp), héetan ‘haietan’ (Sarkp), héifi ‘hein’
(Sarkp) & heirieko (Sarkp), & éhin ‘hein’ (Sarkp), hék (Ariie), héldii (Ariie)
& heltii (Sarkp), hérri (Artie) & hérrin (Sarkp) & hérritar (Sarkp), hézten
(Artie), hilen (Sarkp) & hilez (Ariie), hiii ‘hiru’ (Ariie, Sarkp) & hiu (Pag) &
bizpahtii (Sarkp), hobe (Ariie), hoi ‘hori’ (Ariie), hoik ‘horiek’ (Sarkp), hola
(Artie, Sarkp), hor (Sarkp), hitk ‘hurak, haiek’ (Sarkp), hiinat ‘honat’ (Ariie),
hiinek ‘honek’ (Ariie), hiinkiak (Sarkp), hiifiez (Oih, Pag)

7.3.1.3.3.9. Eta beste baldintza fonikoetan ere entzuten da bokala sudurkari
Zuberoako Ariien: [k ondotik alhdrrean eta ilhdrra adibideak entzun ditugu;
Amikiizeko Donapaleun, berriz, belhdun entzun dugu. Behin 7/iz ondoren entzun

dugu Zuberoan: Aiiharben (Sarkp).

Baita herskari hasperenduen ondoko bokalean ere:

arthiia (Sarkp), bethi (Sarkp), khdio ‘kario, garesti’ (Sarkp), khantiiz
(Sarkp), phésta (Sarkp)

Bestalde, vrv > vrhv > vhv gertaturik, béhéx (Pag), bThamunian (Ariie)
& bthamonian (Sarkp), méhéxi (Oih) adibideak ditugu Zuberoan; eta hauekin
batera baita hééxa ‘herexa, arrastoa’ (Sarkp) ere.

7.3.1.34. u-ren palatalizazioa: seigarren bokala Amikiizen

7.3.1.3.4.1. Indeterminazio grafikoa XVIII. mendean

Charles-Auguste Le Quien de Laneufville apezpikuak 1786an Akizeren
menpeko fededun baxenabartarrentzat berrargitararazi zuen katiximan, euskal
ekialdean u eta ii bereizten duten mintzoetan ohiz espero litekeena da <ou>
eta <u>-ren jokabidea hein batez, baina ez dago guztizko koherentziarik. Hein
bateko egokitzapen horretan oinarriturik edo, Alphonsa Rodriguez-en Prati-
ca-ren Lopezen 1782ko itzulpenean ez bezala, Euskaltzaindiaren Orotariko
Euskal Hiztegia-k <u> / <ii> bereizketa baliatu du 1786ko kristau ikasbide edo
delako CatLan transkribatzeko, baina garbi adierazi behar da 1786ko katixima
honetan ere <u>-ren balioa ez dela unibokoa eta ez duela sistematikoki /ii/ adie-
razten.

Gure ikuspegi eszeptikoaren lekuko egokia da baitezpada /u/ ez palataliza-
tua izan behar duten hurranen adibideen grafia anbiguoa:

guiristinuac (18,34), hunec ‘honek’ (34), huntarcunac (38), onduan (9),
urtharrilaren (8), urthax (8)

Hitzotako fonema /u/ izanik, katiximan grafia era unibokoan baliatu balitz,
adibideok berez <ou> beharko zuketen izan. 1786ko testuko hainbat bereizketa
grafikoren balioa hondatzen ez badute ere, katiximako sistema grafikoaren ahul-
guneak erakusten dizkiote hizkuntzalariari; funtsean, ez diote aukerarik ematen
1786ko liburuak /u/ eta /ii/ fonemen arteko bereizketa garbia irudikatzen duela
sinesteko.

1782ko Pratica liburuan legez, 1786ko kristau ikasbide honetan ere hainbat
hitz bi eratara idatzirik ageri dira, argitalpenak aldakortasun grafikoa ageri du:

1) ur: goure (8) & gourecat (8,34), gouriac (7) / gure (9), guri (8)

2) urt: Qurtharilaren (39) / Urtharrilaren (8); Ourthaxez (38) /
Urthax (8)

3) uk: ouquen (7) / ughen (37)
4) un: hounen ‘onen’ (10) & hountarcuna (36) / huntarcunac (38)

5) hiatoan: ondouan (9, 33) / onduan (9); Gincouaren (35) / Guiris-
tinuac (34)

Ikus ditzagun Amikiizeko katiximatzat jotzen den liburu honetako datuak
xeheki:

<ou> dugu adibideotan, teorian /u/ adierazteko:

bessouetan (39), Demoniouaz (41), gaiiiecoua (6), gouhaurec (38),
hirour (6), houra (7, 33), humanoiia (36) & humanoua (36), icous (9) &
icoussi (39) & icousten (6), igoiialki (36), jouanic (40), Marchouaren (37),
Mysterioiian (36), noun (7, 38, 40), ondocouac (33), ouhaitzcian (40), ourthe
(40) & ourthetaraino (40), Templouan (8)...

Aldiz, <u>-k teorian /ii/ islatuko luke 1786ko katiximan, baldin idazkia
bokal palatal hori orduan indarrean zegoen eskualde bateko hiztun oso batek
idatzi balu:

aingurien (38), baicuten (33), becatu (33), buluciac (33), burian (39),
Ceru (40), Curutciaren (8), dacogu (38), ditu (33), du (8), ducu (34), eguna
(8), gorphutz (7), gucien (8) & guciac (33), guitu (8), hartuz (36), Jesu-Chris-
toren (8), jujatia (9), lekuco (8), Lurra (33) & Lurrerat (9), miraculu (38),
mundiaren (9), Seinduco (35), unitu (35)...

Bestalde, urco (49) eta Urhe (38) adibideez gure zalantza adierazi behar
dugu: Amikiizeko Oragarren urreria bildu dugu, baina Larrasketek iirheria
dakar Zuberoan 1939an. Berebat, Martxiietan urzo entzun dugu eta ondoko
Zokotzen urtzo. René Lafonen Gamue-Zohaztiko berriemaileak rirzo zerabilen
1936an, palatalizatu gabe. Larrasketek iirzo dakar Zuberoan 1939an.

Hona xeheki eta ikuspegi fonologikotik eskainirik, kristau-ikasbide horre-
tako alderdi grafikoaren jokabidea zerik den:

<ou> dakartenak, itxuraz /u/ adierazten dutenak:

1) jatorria o duen u: noun ‘non’ (7, 38, 40), hounen ‘onen’ (10) &
hountarcuna (36)

2) hiatoaren lehen kidea u da eta o du jatorria: bessouetan (39),
demoniouaz (41), gaiiiecoua (6), Gincouaren (35), humanoiia (36) &
humanoua (36), jouanic ‘joanik’ (40), marchouaren (37), mysteriotian
(36), ondocouac (33), templouan (8); baita beharbada igoiialki (36) ere

3) ur sekuentzia: hirour (6), houra ‘hura’ (7, 33)
4) urt sekuentzia: ourthe (40) & ourthetaraino (40)
5) us sekuentzia: icous (9) & icoussi (39) & icousten (6)

Hona hemen katiximan <u> dakarten adibideak, kasu gehienetan behar-
bada /ii/ irudika lezaketenak:

1) hitz hasieran: burian (39), curutciaren (8), guciac (33) & gucien
(8), guri (8) — Arbotin giiriak ‘gureak’ bildu dugu—, lurra (33) & lurrerat
(9); adierazi dugu Urhe ‘urrea’ (38) eta urco (49) adibideez gure zalantza

2) hitzaren erdian: aingurien (38), buluciac (33)

3) hitzaren bukaeran, koda izan nahiz ez izan: becatu (33), ceru
(40) & cerurat (9), dacogu (38), ditu (33), du (8), ducu (34), eguna (8),
gorphutz (7), gu (9), guitu (8), hartuz (36)

4) maileguak: Jesu-Christoren (8), jujatia (9), miraculu (38), mun-
diaren (9), unitu (35)

5) lexemaren mugaren ondotik k duela: lekuco (8), seinduco (35)

Ez dago batere garbi ouquen (7) / ughen (37) bitasun grafikoa zer ari zitzai-
gun irudikatzen, zehazki zein bokal mota islatzen duen.

Bestalde, egungo Amikiizen hitzaren hasieran ii egiten den bi adibidetan
<ou> dakar katiximak: gouhaurec (38), ouhaitzcian (40). Hitz hau iihaitz bildu
dugu Zuberoako Oihergin eta Pagolan ere eta halaxe dakar Larrasketek hizte-
gian; Amikiizeko Zohotan iihaizte bildu dugu ‘uholdeak’ adieran.

Oro har ez dugu uste bermerik dagoenik 1786ko katixima honetan grafiak
/u/ eta /ii/ fonemen arteko bereizketa gardena dakarrela erran ahal izateko; ekial-
deko bokal sistemarekiko hein batean ezkontzen bada ere, ez da batere sistema
unibokoa.

7.3.1.3.4.2. u eta ii Amikiizeko eskualdeetan

Bardozetik Zuberoaraino ipar Amikiizen gaindi ii fonema palatala balia-
tzen da, eta sekuentzia homofono bakan batzuetan u vs. i erako pare minimoak
ere gertatzen dira. Euskalari eta ikertzaile gehienek uste dutenez historikoki kas-
koinen hizkuntzak kutsaturik gertatu da u — i berrikuntza. Aldiz, hondarreko
urteotan Ofiederrak u > ii aldaketa argitzeko balizko u > uw > iw > ii diptonga-
zio eta monoptongazio gertakaria proposa daitekeela adierazi du (2009).

Egurtzegiren arabera alderdi fonikoan ii bokalak duen nabarmentasun
akustikoa garrantzizkoa izan da berrikuntza gerta dadin, eta uste du, bestalde,
u — ii aldaketa gertatzeko ondoko hizkuntza kaskoinaren eragina ezin ukatua
dela. Berebat, euskararen barrenean ii honek bere habitat berezia eratu duela
dio, baldintza artikulatorioek eragiten baitute kokagune fonologikoaren arabera
hitzean u ala i dugun (2014).

Zuberoako i fonema galarazten duen ingurune fonikoaz diharduela honela
aurkeztu du Egurtzegik bere ikuspegia (2015: 158-9):

u > y [i] bilakabidearen galerazpena koartikulazio efektuen ondo-
rioa dela proposatu dugu: blokeatzea /r, s, 1t", rt, rd/ segmentu eta taldeak
ebakitzeko behar diren mihi puntaren mugimendu finak burutzerakoan
beharrezkoa den mihi gorputzaren atzeko kokapenaren ondoriozko koarti-
kulazio efektuek eragiten dutela, hain zuzen ere. Modu berean, prozesuaren
abiapuntua -fu atzizki orokorrean aurki daitekeen /tu/ bezalako testuinguru
fonetikoki aitzineratuetan bila daitekeela proposatu da, hortik beste testuin-
guruetara zabal zitekeelarik.

Baxenabarre gehienean bezala, Arberoan u ez da palatalizatzen hitz bukae-
rako edo adizkietako hiatoetan baizik: buria ‘burua’, sortia ‘sortua’, zien ‘zuen’,
zitien ‘zituen’ (Meh) / gintiin ‘genituen’, niila ‘nuela’, ziilaik ‘zuelarik’, zindien
‘zenuen’ & ziniin (Arm). Amikiizen ez bezala, oro har Euskal Herriko ekialdean
ez bezala, gainerateko egoera edo kokaguneetan u egiten da Arberoan, ez “ii”.%

Alta, gauza jakina da frantses maileguetan Ipar Euskal Herri guztian ii
dagoela; eman dezagun, okiipatia hitzean (Arbe); cf. 7.3.1.2.1.3.§.

Begien bistan dagoen gauza da Amikiizeko euskal hitzetan badela Baxe-
nabarre gehienean ez den bokal bat: u palatalizatua —beste hitzetan erranik,
ii— egiten dute amikiiztarrek mintzatzean, Xiberoan bezala. Ondotik ikusiko
dugu amikiiztar guztiek ez dutela i egiten, iparreko herrietakoak dira euskal
hitzetan ii ahoskatzen dutenak: hiztun amikiiztarrek berek adierazi digute herri
guztietan ez dela ii egiten. Arberatzen bizi zen behauztar batek kontatzen zigun
ii haboro ahoskatzen dela Arberatzen euskal hitzetan:

Donapaleuraano iduitzen tzaut eta eskuara berxia dela Beauzekoaikin,
hemen... puxka at, hemen puxka at “ii” gei'o iten dute “u” beno

65  Ez dakigu belaunaldi kontua den, baina katiximan ikasi zuen euskararen moldeak maite zituen
hiztun laborari euskaltzale batek —Mehainen 1938an sortu, gerora Amikiizeko Gabadira ezkondu
eta 2014ko udaberrian hil zen batek —, sorthiia, ezkondiia, khotsiia erakoak egiten zituen absoluti-
boko hiatoan. Egiazki kokagune horretan hazpandarrek egiten duten bilakabide bera dela iruditzen
zaigu.

Hona hemen, alfabetoaren arabera zerrendaturik, hainbat eta hainbat ii
Amikiizen bildu ditugun emaitzetarik ekarririk; oraingoz bego honela, ondoko
lerroetan aztertuko dugu euskal hitzen zein kokagune fonologikotan ahoskatzen
den eskualdean u eta zeinetan, berriz, ii:

aberastii (Arbe), ahiir (Ame), aidiirii (Behau, Zoho), alarguntsatii®®
Mar) & alargiintsak (Donap), Amendiizen (Mar), Amikiize (Ilh, Laph)
& Amikiizeko (Behau), andeatii (Arbo), antxii ‘kasik, abantxu’ (Behau) &
antxiifio (Zoho), aphaldii (Zoho), arriint (Donap), atxikimendiiz (Behau),
balii (Ilh), barriikii (Ilh, Zoho), batzii ‘batzuk’ (Mar, Gam), behartii (Mar),
bihamiin (Sor), bilkiira (Zoho), bitiit (Zoho), borthii (Laph), biiiiillean
(Laph), dakiik ‘ziguk’ (Zoho), damii (Behau), egiin (Behau), egiiberri (Zoha)
& egiirri (Arrii), egiierditan (Sor) & eiirdi ‘eguerdia’ (Arrii), egiin (Gam,
Zoho, Arbe), ehiin (Mar), enegiiik (Larri), epantxii ‘oztopoa’ (Behas), eremii
(Behau), eritarsiina (Arbe), erresiima (Donap), eskii (Ame) & eskiiz (Arrii),
ezaiitii (Mar), ezkiir (Zoha), eztiitana (I1h), eztiitiitzii (LiK), eziirrak (Arbe),
gelditii (Arrii, Mar), gii (Arrii, Behas), giine (Behau), giiti (Behau, Arrii, Laph)
& giitti (Arbe), giizi (Behau, Mar), heldii (Mar, Gam, Zoho, Sor), hiritartii
(Behau), hitzartiiik (Sor), hiirren ‘hurbil’ (Behau), idiiritzen (Arbe), ilhiintze-
tan (Laph), ingiirii (Behau), intziiten (Arbe), kantiiz (Arbe), khendii (Zoho),
kiikiilak (Sor) —baina i ahoskatzen duten Sarrikotan kukulak bildu dugu—,
khiiiitzatzen ‘gurutzatzen’ (Behau), labiirtzen (Ame), lagiintzen (Arbe),
laketii (Mar), lekhii (Behau, Mar, Gam, Sor) & lekiirat (Arrii), liir (Arrii, Mar,
Gam), makhiirrago (Behau), mentiiaz (Arbe, Laph), miithiir (Zoho), negii
(Arbe, Laph), niizii (Arbe), pixkolatii ‘bizkortu’ (Ame), saldii (Gam, Arbe),
sekiilan (Behau, I1h, Arbe), sithia (Donap), siiian ‘suan’ (Mar) & siiko (Arrii),
tRenpiitxartzen (Laph), iida (Zok, Laph, Sor), iidalatzen ‘lur iraultzen’ (Sar,
Sor) & iidalen (Sar, I1h, Zoho, Arbe / Olh, Sarkp), iidiiri ‘irudi’ (Laph), #ilii
‘eulia’ (Zoha) & iiliitxa ‘eltxoa’ (Zoho), iime (Behau, Zoho), iirrats (Ame),
iirri (Sor), iirrina (Ame), iirrhiin (Ame) & iirriin (Behau) & iirriintxago
(Laph), iisii (Arrii, Mar), iixtarri ‘uztarria’ (Sor) & iixtartzen (Laph), iiztailla
(Laph) & iiztallan (Sor), iitzi (Mar, Gam) & iizteko (Arrii), xiihiir (Zoha), xiin-
xiina ‘xuxen-xuxena’ (Laph), zakiikari (Mar), zakiizii ‘zaigu’ zuketan (Mar),
zaztatzii ‘zaizkit’ zuketan (Arbe), zii (Laph) & ziika (Behau) & ziitaz (Arbe),
ziiten (Zoho), ziizen (Sor), ziiziin ‘zen’ zuketan (Gam)

Ipar Amikiizen, kaskoinaren muga ondoko herrixketan, u bokal palatala
edo delako ii baliatzen dute hiztunek euskal hitzetan. Artolak Amikiize iba-
rrean ii-rik egiten ez duten herrien zerrenda eman zuen duela urte multzo bat
(Irizar 2002a: 22): Oragarren, Amorotzen, Bithirifian, Ostankoan, Uhartehirin

66  Martxiietako adibide honetan hitzeko bigarren u palatala entzuten dugu, baina behin eta berriz
entzun ondotik ez dugu uste lehena palatala denik, nahiz ulertzen dugun beste norbaitek palatala
entzutea ere.

eta Larribarren ez dela ageri diosku; funtsean, Amikiizeko hegoaldean falta da.
Aitortu behar da Artolaren oharmena zinez xuxena dela. Errate batera, 1913an
Trebitsch etnografoak Adolf Berdeco lekuko amoroztarrari grabatu zizkion
pasarte batzuetan ez da ii honen arrastorik ere ageri (Etxebarria 1994: 65).

Alta, Oragarreren kasuan harritzeko ere bada hau: alde batetik egia da
mendebalera Aiherra duela Oragarrek eta Aiherran ez dela ii egiten frantsesezko
maileguetan baizik, hau da, euskal hitzetan ez da ii-rik entzuten Aiherran. Hala-
rik ere, Oragarrek iparrean Bardoze eta ekialderat Arriieta ditu eta bi herriok
i baliatu ohi dute.’” Maileguetan, jakina, ez da harritzeko gauza ii agertzea:
debaliiatu (1985), portiiges (1985) eta berdin gertatzen da Uhartehirin ere: apar-
tamendii. Arrazoi du Artolak Oragarren euskal hitzetan ii-rik ez dela dioenean:
herri horretako hiztunen ahoan ia ez da entzuten eta Artolak berriemaileengandik
ez zuen entzun, baina baliatzen dute i hori inoiz oragartarrek. Guk bildu datuen
arabera, Oragarren bada ii zerbaixko; guti izanik ere, hona adizki zenbaitetan eta
beste ale batzuetan gertatu palatalizazioa: bate ezkondii abe ta (1985) / sekiilan
/ inen dii entzun genituen 1985.ean eta baita k-ren aitzineko harri-iikhaldia /
iikhan adibideetan ere. Hurranen adibideak 2006an entzunak dira, Behauzera
ezkondu emazteki oragartar bati: arraheldii / berrehiin / bizpahirii / biirian
/ nintziin / seiirki / so izazii; adieraz bedi haren senar behauztarrak i egiten
duela. Aldiz, Bardozera hurbil dagoen Oragarreko Barta auzoan guk ez dugu
ii-rik entzun; lekuko batekin elkarrizketa luzexko bat grabatu dugu eta ez dugu
palatalizazio hau sumatu. Artolak bildu adizkietan badira ii-ren ale batzuk Barta
auzoan; u-i sekuentzian gertatzen dira batzuk: zaukiiian ‘zitzaiguan + ziguan’,
zauzkiiian ‘zitzaizkiguan’; bestalde, nintiian & nintiiian “hark ni” ‘nindian’ toka
ere aipa daiteke.

Artola ikertzailearen lan bikain eta emankorra deusetarako auzitara ekarri
gabe, datuok argi erakusten digute hizkuntzalaritzan gabiltzanon artean ere
aldakortasuna gertatzen dela datuen bilduman:

a) errealitate mintzatuan badagoen ezaugarri bat ikertzaileak bildu
duen corpusean ageri ez delako

ala

b) hizkuntzalari batak eta besteak errealitate bera desberdin entzu-
ten dutelako

Hizkuntza-atlasetan ere, ikertzaileen beren entzuteko gaitasun desberdinak
aldeak eragin ohi ditu mapetara emaitzak eramatean edota entzuten dena edo
entzun uste dena interpretatzerakoan; honelako adibideak ugari dira, errate

67 Bardozeko ii-z ikus orain Encinar-en lana (2008).

batera, dialektologia erromanikoan: 1925eko Tableaux phonétiques des patois
suisses romands lanak argi eta garbi utzi zuen inkestan zehar bi inkestatzailek
hots bat eta bera desberdin entzun dezaketela, eta honelaxe gertatzen da afera
hau hiztun edo lekukoen artean ere.

Hona orain adibide sail bat, hein batez erakusten diguna Amikiizeko zein
herri eta eskualdetan ahoskatzen den ii eta zeinetan, aldiz, u,; errealitatea leial
erakutsi nahiz, ez ditugu Arberoako edo Zuberoako herrietako datuak estali:

aiduru (Meh / Bith, Lik) vs. aidiirii (Behau, Ame, Zoho / Itho, Loh) &
aidiiii (Pag) & haidiiii (Undii, Oih)

ardura (Arm / Behau) vs. ardiira (Zoko, Sor)

buru (Arm, Meh / Amo, Behau, Bith, Uha) vs. biirii (Mar, Lab, Gam,
Arbo, Zoho / Sarkp, Pag) & biiii (Behau, Arrii, Lab, Ilh, Arbo, Zoho, Laph /
Dom, Ith, Olh, Ariie, Sarkp, Ainh, Pag, Urd) & biirian (Dom)

dalluz Mar)® vs. dalliiz (Zoko, I1h / Olh)

egun (Arm, Meh / Amo, Behau, Bith, Uha) vs. egiin (Behau, Mar, Lab,
Ilh, Gam, Arbo, Zoho, Arbe, Laph / Olh, Loh, Ariie, Sarkp, Undii, Ainh, Pag,
Urd)

gu (Arm, Meh / Ora, Amo, Behau, Bith, Uha) vs. gii (Bith, Arrii, Mar,
Lab, Gam, Arbo, Zoho, Laph / Dom, Etx, Olh, Loh, Ariie, Sarkp, Ainh, Pag,
Urd)

gune (Behau) vs. giine (Behau, Lab / Sarkp, Oih, Ainh, Pag)

inguru (Arm / Amo, Bith, Uha) vs. ingiirii (Behau, Mar, Lab, Ilh, Ame,
Gam, Zoho) & ingiiatzen (Olh) & ingiiatzeko (Pag)

su (Meh / Bith, Uha) vs. sii (Arrii, Lab, Gam, Arbe / Ariie, Sarkp, Urd)

uda (Arm / Amo, Behau, Bith) vs. iida (Arrii, Arbe, Laph / Ariie, Undii,
Pag)

utzi (Arm / Ora, Behau, Bith) & uzten (Ost) vs. iitzi (Arrii, Mar, Ilh,
Gam, Arbo, Zoho / Olh, Sarkp, Oih, Pag, Urd)

uztail (Arm) vs. iiztailla (Ilh, Lap) & iiztaila (Behau / Urd) & iiztalla
(Ariie)

Nabarmena da frantses mailegu berriek i dakartela, herrian euskal i egon
ala ez egon: etzi difikiiltateik ukhan (Bith), konfitiira (Bith).

Guk ere Oragarretik eskuin iparreko Amikiize guztian i entzun dugu, baina
hegoko herrietan ez. Errate batera, Ostankoa eta Uhartehiri herrian ez zaigu #i-rik
batere agertu, edo ez dugu entzun. Bithirifian ere euskal hitzetan ez da ii ageri, ez
dute baliatzen, eman dezagun, metatu baliatzen dute —-ii gabe, ez “metatii” —,
baina laurogei minutuko banda batean hiru aldiz agertu zaigu: 1) Donapeleiirat,

68  Behin eta berriz entzunik palatalizatu gabea dela iruditzen zaigu.

2) khiindatu ‘kontatu’, 3) idiii ‘iduri’; bigarren adibidean hasperenak halakoxe
distortsioa eragin du eta ez da guztiz garbi entzuten; ohart, bestalde, hirugarren
adibidean ii hori bi goiko bokal palatalek inguraturik dagoela, bi i-k inguraturik.

Amorotzeko bi hiztunekin egon gara eta oro har u ahoskatzen dute, baina
honek ez du erran nahi euskal hitz batean inoiz i agertuko ez zaigunik: ene
idiiriko eta idiiri[z] e adibideetan ii entzuten da gure grabazioan, palatalizaturik
eta baita zefiia intziitiaikin etsenpluan ere. Datu hauen arabera, adierazgarri da
funtsean i egiten ez den Amorotze eta Bithirifia herrietan idiiri & idiii hitzean
badagoela ii.

Aldiz, Amorotzeren ondoan den Zokotze herrian i egiten da; ez dakigu
xuxen zein baldintzatan egiten den, ez baitugu anitz datu, baina grabatu dugun
elkarrizketan ageri da: ardiira, dalliiz, giiti edo heldii Zokotzeko emaitzak dira.
Herri ttiki honek Herriko Etxea Amorotzerekin partekatzen du, Pariseko admi-
nistrazioak bi herriak bakarrera batu zituen.

Zokotzek Martxiieta du ondoan; eman dezagun, haur zokoztarrak ber-
tara joaten ziren eskolara, Amorotze baino hurbilago zutelako. Lerro batzuk
aitzinago ikusiko dugunez, fiabardurak egin behar dira Martxiietako lekukoen
ii fonemaren ahoskeraz, baina lehenik hainbat ohar egin behar dugu Behauze
herriko lekukoen u vs. ii gaiaz: aipa dezagun lehenik, Behauze, Amorotze,
Zokotze eta Martxiieta herri auzoak direla.

Behauze herria ez dago Amikiizeko iparrean, erdigunean dago; Trebitsch-ek
Behauzen 1913an Katherine Faut hogeita bost urteko dendariarengandik bildu
emaitzetan —ama behauztarra eta aita martxiietarra zituen (Etxebarria 1994:
66-7)—, u-ren palatalizazioa ez da iparreko herrietan bezainbat gertatzen; -fu
aditz atzizkian kontsolatiiz eta patitiiz maileguak eman zituen, baina baita pala-
talizatu gabeko harturik, khundatuko, lothu, makurtzen, orhiturik edo sendatu
etsenpluak ere; dakoziit, zataziin adizkietan ere palatalizazioa ageri da orduko
datuetan eta hurranen hitzetan ere bai: biiriiko, sii, iilii, iitzi; baina halere badira
u ez palatalizatuak ere: bizpahiru, burrunban, egunen, kurri.

Guk hiru lekuko behauztar ukan ditugu 2006an:

adinetako emazteki bat 1921ean sortua eta Arberatzen luzaz bizi zena
adinetako gizon bat 1924an sortua eta herrian bizi zena

gazteagoko gizon bat, 1955ean sortu eta Donapaleun bizi dena

Emaztekiaren mintzoan ez da kasik i arrastorik, adibide bakan — biiiitatuik,
lek"ii, puxii at ‘pixka bat’ —, baina gizonek ii ibiltzen dute, hala adinetakoak nola
helduak.

Martxiietako emazteki baten jokabidea da gu baitan harridura gehien
eragin duena; alde batetik, lekuko honek ii-z ahoskaturik itxaron genezakeen
hitz zenbait grabazioan u ebakiz eman duelako; errate batera, alharguntsa; cf.
Larrasket, 1939ko Zuberoan alhargiintsa dakar.

Egiazki, aipatzen dugun Martxiietako emazteki honek euskaraz bikain egi-
ten du, baina beste herrietako hiztunen artean sumatu ez dugun barne aldakor-
tasun maila handia ere ageri du u / ii aurkakotasunean; jarraian dakartzagun
2005eko adibideek argi erakusten dute:

bakizu / eztukezii, bauzu / bauzii & behauzii / baiizii, bazu'n / baziin
duun & duula / diiiina

emazu / emazii, etzu / etzii, etzun / etziin

gintzun / gintziin, gitzu / gitzii, gu / gii, gue / giie, gure / giire

hiru / hirii, hamahiru / bizpahirii

nuzu / niizii

tzitzun / zitziin, tzu / tZii, tzun / tzZiin

uzu / tizu / iizii / bauzii

zun / ziin

Amikiizen ohikoa dena da Arriietan ere u eta ii-ren kokagunea, baina hitz
batzuetan bikoiztasuna sumatu dugu: gu izenordainaren agerpen gehienak gu
izan dira gure elkarrizketan, baina inoiz gii izan da; hiru aldaera ere nagusi da,
nahiz hirii-ren adibide bat ere agertu zaigun elkarrizketan. Arbotin ere honelaxe
gertatu zaigu: beti giire entzun dugu, baina gu izenordaina usu hala-hala pala-
talizatu gabe entzun dugu, nahiz lekukoak adibide batzuetan gii ere eman duen.

Bonaparte printzearen arabera XIX. mendean Donapaleun ez omen zen
ii egiten, baina XX. mende bukaeran Artolak Donapaleuko hiztun batek u eta
ii xuxen bereizten dituela dakar eta iradokitzen du helduen eta gazteen artean
bereizketa galtzen ari dela. Irizarrek dakartzan Donapaleuko adizki tauletan
(2002a), XIX eta XX. mendeetako datuak ditugu, Artolarenak barne, eta ez da ii
ageri. Gu Donapaleun Xibaltarre auzoko bi hiztun laborarirekin mintzatu gara
eta elkarrizketak grabatu ditugu; bata gizona da, 1931n sortua, ama Garaziko
Aintzilakoa eta aita behaskandarra zituena eta ii egiten du, baina beste lekukoak
ez, oro u egiten ditu: emaztekia da, 1928an sortua, ama oragartarra zuen eta aita
Labetzekoa. Ez dugu Donapaleuko kaletar euskaldunik ezagutu, hiriko ohitura
guztiz frantsesturik dago.

Larribarren gauzak konplexu direla ematen du. Koldo Artolak dioenez ez
dira u eta ii bereizten eta ezagutu dugu larribartar bat, herrian ii ez dela ahos-

213



AMIKUZE ESKUALDEKO "ESKUARA

katzen erran diguna. Guk Irulegi Irrati-ko grabazio batean bi lekuko larribartar
entzun ditugu eta biek i egiten dute, nahiz ez duten egin lezaketen etsenplu guz-
tietan egiten. Eman dezagun, bietarik batek ama Ariliekoa zuen eta aita bearnesa;
hona haren adibide batzuk:%

ardiira, berritii, ehiin, enegiiik, eskii, phiilo, sarthii, iirrhatsa, zalii
vs.

barruki, datazu, gelditu, gintzun, ni‘zun, xutik

7.3.1.3.4.3. ii-ren baldintza fonologikoak Amikiizen

Amikiizen ii ageri den ingurune fonologikoaz baitezpada oharrak egin
behar dira. Zuberoakoak baino baldintza hertsiagoak dira euskal hitzetan
agertzeko Amikiizen daudenak: ekialdeko baxenabartarrek ez dute mintzatzean
xuberatarrek bezainbat ii egiten. Bonaparteren garaitik dakigu hau (1869: xiv).

Printzeak zioenez, ibar honetan diizii & diin adizkiak baliatzen dira, baina
duk adizkian ez da u bokala palatalizatzen, Zuberoan ez bezala, ondotik k edo
g duen u ez da palatalizatzen Amikiizen. Bonapartez geroztik Amikiizen bildu
diren lekukotasunek ere gauzak honela direla erakutsi dute eta horrezaz landa,
iig sekuentziaren ezintasuna ere aipagarri da; eman dezagun, Zuberoan ez
bezala, Amikiizen ez dago siige-rik, “sugeak” dira Amikiizekoak, Ilharren bildu
dugun sugiak lekuko.™

Bonaparte printzeaz geroztik, belaunaldi baten ondotik XIX. mendearen
bukaeran Bordeleko Unibertsitateko irakasle Bourciez-ek haur prodigoaren
parabola beren sortzezko mintzairara itzultzeko agindu zien Bordele eskualdeko
eskoletako errientei eta euskal lekukotasun ugari bildu zuen Ipar Euskal Herrian.

Guk hona Bourciez-ek Amikiizeko Gamue-Zohaztiko J. Pitrau errientaren-
gandik bildu itzulpenaren emaitzak dakartzagu lehenik, 1894 ingurukoak; pala-
talizaturik dauden hitzen zerrenda da (Aurrekoetxea & Videgain, 2004: 124-126):

akordatii, alegeratii, arnegiiz, baitiite, baitzintiidan, barkhatii, behaz-
tiin, bekhatii, bildii, biirian & biiriari, deithii, despendiatii, dihiirii, diiana,
diigii, diit, diiten, egiin, erreprotxiiik, ezaazii, friita, galdatii, galdiiik, giitien,
giizia, hantiiz, hartii, heldii, herrestatiiz, itziiltzen, khantatii, kitatii, liizatii,
maithatii, miithilek, nezazii, niizii, obeitii, obendiin, ontasiina, ordii, phartitii,
peritiiz, piinitii, saldii, siiik, tiizten, iirriin, iitzi, xakhiirrekin, zazii, ziitaik,
ziiten.

69  Pierre-Paul Lamothe, 1924an sortua.
70  Honi erreparatzeko aholkatzen zigun arrazoi guztiz Ander Egurtzegi fonologialariak.

Ikusten denez, honako inguruneetan Gamue-Zohaztin u palatalizatu da:
Hitzaren hasieran: giitien, giizia, miithilek, siiik, ziitaik
Hitzaren bukaeran: bekhatii, ordii / arnegiiz, erreprotxiiik

Hitz bukaeran koda duelarik: behaztiin, egiin, obendiin, ontasiina,
xakhiirrekin

-tu aditz atzizkian: akordatii, alegeratii, barkhatii, bildii, deithii, despen-
diatii, galdatii, khantatii, kitatii, liizatii, maithatii, hantiiz, hartii, heldii, herres-
tatiiz, galdiiik, phartitii, peritiiz, piinitii, saldii, obeitii

Adizki laguntzaileetan: diiana, diigii, diit, diiten, baitiite, baitzintiidan,
ezaazii, nezazii, niiZii, tiizten, zazii, Ziiten

Hitzaren erdian: itziiltzen
Asimilazioetan: dihiirii
Maileguetan: friita

iirr sekuentzian: iirriin
iitz sekuentzian: iitzi

1894ko datuen arabera Gamue-Zohaztin palatalizatu gabeko u-ren adibi-
deak dakartzagu, betiere ingurune fonikoaren arabera sailkaturik:

Zuberoan ez bezala, herskari belarraren aitzinean **iik ezintasuna ageri da:
ukhan, kukutia, zukenez, bitzuken, duk; parabolan zuken vs. ziiten ageri da

Ttap kontsonantearen aitzinean **iir ezintasuna ageri da: zure, ur handi,
gurekin

“r + herskari horzkaria” sekuentziaren ondotik: urdek, urthatzia

Txistukari igurzkari apikariaren aitzinean **iis ezintasuna ageri da: ikhusi
& ikhustea, usteldu, uste, irus, malerus...

Txistukari afrikatu apikariaren aitzinean **ijts ezintasuna ageri da: hutsa;”
hona, berriz, diptongokoa denean: errautsez

Diptongoan **aii ezintasuna ageri da: aurdikitzen, haurra, gauaz; diptongo
berrietan ere ezintasuna dago: nausi, baut, naukan, gehiau, nindaun

o fonematik heldu diren u berriak ere ez dira palatalizatzen: nun ‘non’, hun

3 il

ona

71  Trebitsch-ek Bardozen huts egin adibidea bildu zuen (1913), palatalizatu gabe (Etxebarria 1994:
68).

Beste adibide batzuetan ere palatalizatu gabe ageri da: duzketzie...

Jeanne-Marie Mendibil bardoztarrarengandik Trebitsch-ek 1913an hartu
adibideetan ere, bi jokaeretarik dugu: delibatii, esposatii, gelditii, hartiiik,
kuntentatiiko, makhiirtii, paatiiuk eta plazatii, batetik, baina baita palatalizatu
gabeko afermatu, bildurik, ezagutu, instalatu, pasatu, sarthu edo sorthu adibi-
deak ere.

Beste belaunaldi baten ondotik, 1936an Lafonek beste gamuar baten
lekukotasunak bildu zituen Bordelen; honela, Bourciez-en eta Lafonen emaitzak
alderatzeko aukera dago, bildumen artean berrogeita bi urte inguru ditugularik.
Lafonek berrogei urteko emazteki gamuar baten datuak dakartza eta dioenez,
emazteki hark ez zuen inolako zalantzarik u eta ii-ren arteko bereizketa egi-
tean; Mérignac-eko euskaltzaina ohartu zen emazteki gamuarraren ahoskera eta
Bourciez-en Gamue-Zohaztiko itzulpeneko erabilera bat datozela.

Gamueko emaztekiaren datuetan, r, s, ts, g eta k-ren aitzinean ez da ii ger-
tatzen: huts, sige, kukiiso, lukhinka, nuk, duk, sukhdlde, iikhan, ukhdtii...; ordea,
beste ingurune foniko batzuetan i egiten zuen emaztekiak, errate batera, sii,
éskii hitzetan edo niin ‘naun’, diin ‘dun’ erako *edun-en adizkietan. Gamueko
emaztekiaren arestiko bederatzi u ez palatalizatu horiek zubereraz ii dira. Emaz-
teki hark emanak dira iirzo, eskiifia eta asiina adibideak ere, zubereraz iirzo,
eskiifia eta asiina egin ohi direnak.

Adibide bakarrean bereizi zituen emazteki gamuarrak u eta i ingurune
foniko berean: niin ‘naun’ / nun ‘non’ (Lafon 1962: 95-6).

Guk Amikiizen bildu ditugun datuak hein batean Lafonenekin bat datoz,
baina fabardurak egin daitezke; morfonologiak erakusten digu k kontsonante
belarra lexemaren mugatik harat dagoenean, iik sekuentzia fonikoa gertatzea
ez dela ezina; Charles-Auguste Le Quien de Laneufville apezpikuak 1786an
Akizeren menpeko fededun baxenabartarrentzat berrargitararazi zuen katixi-
man lekuco (8) eta seinduco (35) adibideak ditugu, beharbada palatalak zirenak,
nahiz ez dakigun xuxen edo zinez nola ahoskatzen ote ziren.

Guk bildu honako adibideetan palatala da:

giik, finitiiko, ordiiko & ordiikotz, zakiika & zakiikari (Mar)
ingiiriiko (Gam)

giik (Donap)

giik e, axeriika (Arbo)

negiiko (Laph)

Egiazki, k, ka, kari, ko, kotz horiek berez -ii duen hitz bati erantsi zaizkio.
Gure datuetan, iik lexema baten barrenean iikhan hitzean ageri da, nahiz badiren
amikiiztar ii ahoskatzaileak ukhan egiten dutenak ere; guk iikhan herri hauetan
bildu dugu: (Ora, Arrii, Liik, Amen, Zohaz, Donap, Arbe).”> Zuberoako mugako
lehen herri Lohitziinen ere iikhan ageri da, zeina ondoko Oihergin eta Pagolan
likhen egiten baita.

Herskari belar ahostunari dagokionez, iig ez dugu bildu diigii adizkian
baizik (Laph); ageri denez, hala dii nola gii, bi morfemak -ii-z bukatzen dira.
Ohikoa ug sekuentzia fonikoa da, Ilharreko sugiak ‘sugeak’ adibidean bezala.
Gisa berean, duk eta dukanez entzuten da adizkia, eman dezagun Ilharren, pala-
talizatu gabe, baina lehen pertsonan eztiitana (I1h).

Dena den, Bourciez-en edo Lafonen datuetan ez bezala, gure datuetan ez
dago iir sekuentziaren guztizko ezintasunik, bada adibideetan:

aidiirii (Zoho), ardiira ‘usu’ (Sor), aziirian (sic) ‘azerian’ (Ilh), bilkiira
(I1h, Zoho), biirii (Gam, Arbo, Sor) & biirian (Mar), giire & giiriak (Arbo)
giiretako (Laph), idiiritzen (Arbe), ingiirii (Ilh, Ame, Gam, Sor), ostatiirat
(I1h) éidiiri (Arbo, Laph) & iidiiriko (Laph), iingiirii (Laph) & iingiirian (Laph
/ Olh)

Aldiz, iis sekuentzia maileguetan baizik ez da ageri: batiisaekilan, iisii
(Mar); iisii (Lab); arriisatiak, iisaien (Laph) / kiisialehenak, iisatiak, iisian (Loh).

Itxaron genezakeenez, rt edo rd sekuentzien aitzinean ez da ageri: urdakia
(Arbe).

Gaineratekoan i ageri den inguruneak itxaron genitzakeenak dira Ami-
kiizen:

Hitzaren hasieran edo hasiera inguruan, eskuinean eragoz lezakeen kontso-
nanterik ez baldin bada: liize (Arrii), siiko (Arrii), xiitik (Arrii, Sor, Laph), xiixen
(Arrii)

Hitzaren erdian, eskuinean eragoz lezakeen kontsonanterik ez baldin bada:
agiirra ‘diosala, agurra’ (Arril), Garriizen (Mar)

Hitzaren bukaeran: dolii (Liik), eskii-makila (Arrii)

72  Egiazki, Arberatzen bildu dugun pare bat adibidetan ez dakigu xuxen gure belarriak ukhan ala
iikhan entzuten duen, ala bi errealitateen arteko continuum-aren barreneko u palatalizatuxe bat
entzuten ote duen, Bonapartek Nafarroa Garaiko hainbat ibarretan entzuten zuen harako u eta i
arteko hotsaren gisa.

7.3.1.3.4.4. ua — ia palatalizazioa

Ohikoa da Baxenabarre guztian -u + -a mugatzailea loturan hitzeko hon-
darreko u hori palatalizatzea; Befiat Etxepareren XVI. mendeko liburuko -ua >
-uia epentesiak bitarteko -iua metatesia iradoki du, ondotik -ia soiltzea gertatu
datekeelakoan. Arberoa, Oztibarre eta Amikiize guztian atzeman daitezke -ia
eraren adibideak eta Zuberoarat buruz ere gauzak berdin-berdin dira:

lekhia (Arm), gustia, ordian, paatia ‘pagatua’ (Meh) / burian, nahastia,
ordian (Barta), metatia, xahartia (Ora), hartia ‘hartua’, merkhatia (Amo),
burian ‘buruan’, kontseiliak (Behau), burian, ordian (Bith), estakurian,
khanbiatia, negia (Uha), pheedikiak (Arrii), sortiak ‘sortuak’ (Mar), khiindia
‘kontua’, seindiak ‘sainduak’ (Lab), kundatia ‘kontatua’ (Ilh), sorthia (Gam),
debria, ifernia, sorlekhia, zendia (Arbo), etsenpliain ‘etsenpluaren’, ostatia,
zahartia (Zoho), kokatia, okiipatia, ordian (Arbe), negiak, iingiirian (Laph),
negian, iingiirian (Olh)

Berdin gertatzen da adizkietan u edo ii + -en = -ela loturaren ondorio diren

hiatoetan ere, palatalizazioa dakar.

Oztibarren ere -ia hiatoa dugu orain:

khotsia, liburietan, makhaldia, marthellia, mukuzia, zahartiak (Ibarro);
debekia, hautia, arima herratia, hunkitia, itsia, peetxia ‘peretxua, estimua’,
zerbitxiak... (Jut)

Gatozen orain adizkietara:

Goiko bokal belarra palatalizatu da hiatoetan; alde batetik bigarren per-
tsona pluralean:

ziek maite uzie laborantzan artzea hola belharka ta? (Ora)
ze nauzie, holako, bihar iandia (Ora)
nola deitzen duzie ziek? (Mar)

Bestalde, iraganeko Nor Nork adizki neutroetan:

ehien ‘ez huen’ (Ora); bena bazinien geihao larderia ap"ezaindako
(Arrii); erten niena ‘erraten nuena’ (Gam); nola zien ‘zuen’ (Mar); kausitzen
gindiena ‘genuena’ (Mar); ua zindien ‘zenuen’ (Amo) & hori zindien (Mar)
& jaten tzinien (Mar)

Irizarren datuen arabera ‘genuen’ adizkian txandaketa ageri da Zohotako
datuetan: ginduen eta gindien ibiltzen dira (2002a). Berebat guk Behauzeko

lekuko bati nien ‘nuen’ eta zien ‘zuen’ entzun dizkiogu, baina baita nuen eta
zuen ere; ez dakigu eragin literarioagatik edo zerk hartaraturik.

Palatalizazioa dago Nor Nork oinarrian eraiki diren hiketa maskulinoko
Nor adizkietan ere:

nindian ‘ninduan = nintzen’ (Ilh, Zoho / Sarkp), zian ‘zuan = zen’
(Amo, Behau, Lab, Zoho / Olh, Sarkp, Urd), gintian ‘gintuan = ginen’ (Amo,
Behau, Lab, Ilh, Zoho / Sarkp) & ginian ‘gintuan’ (Zoho), zitian ‘zituan =
ziren’ (Amo, Behau, Lab, Ilh, Gam, Zoho / Sarkp, Urd)

Palatalizatu da Nor Nork saileko “hik” ien ‘huen’ (Amo) adizkia ere.

Oinarrizkoak dirudite Nor Nori Nork sailetik ateratzen diren baina Nor
Nork sailean jokatzen diren tokako adizkiek:

nian ‘nuen’ (Amo, Behau, Ilh, Lab / Loh, Sarkp, Urd), zian ‘zuen’
(Behau, Lab, Zoho / Sarkp), gindian ‘genuen’ (Behau, Lab) & ginian (Amo,
Lab / Sarkp, Urd)

7.3.1.34.5. tuko & tiiko — tiko

Etorkizuneko atzizkia hartzean, partizipio burutua eratzen duen u arrunta-
ren nahiz palatalizatuaren kasuetan, -fuko & -tiiko — -tiko aldaketa gertatu da
Amikiizen. Ezaugarri berezia da hau, inguruan ez baita beste eskualderik berri-
kuntza hau egin duenik, amikiiztarren ezaugarri endemikoa da eta halakoxe nor-
tasun berezia ematen dio eskualdeko mintzoari. Aipagarri da Lapurdi mugako
Hazparne aldean ere mintzo laxoan inoiz entzun daitekeela -tiko (Epelde 2003:
290). Bardozen -fuko ageri da EHHA-ko emaitzetan —agertuko, aituko, arriba-
tuko, edertuko, esplikatuko, ezautuko, garbituko, geldituko, goortuko, hartuko,
hedatuko, kexatuko, manhatuko, mintzatuko, orratuko, phartituko, plegatuko,
sartuko, xahutuko, xikiatuko, zartatuko— , baina lekuko batek tiko-ren adibide
bat eman zuen: zerbait hartiko uzie.

Baigorri eskualdeko Aldude da Baxenabarren bilakabide hau duen beste
alderdia, baina bien arteko ibarretan berrikuntza hau inon ageri ez denez, bi
bilakabide edo bi berrikuntza paralelo direla ulertu beharko da: berrikuntzaren
sorreraren geografia-guneari edo garaiari dagokionez, Aldude eta Amikiizeko
delako -tiko aldaeran ez luke lotura zuzenik egon behar, bakoitza bere gisa edo
bere aldetik berriztatu direla ondorioztatu beharko genuke.

Bilakabidea u# — ii palatalizaziorik garatu ez duten Amikiizeko herri ba-
tzuetan ere agertzeak iradokitzen digu gertakaria ez dela -tii + -ko sekuentzian

bakarrik gertatu: -fu + -ko fonemak dituzten Amorotze eta Bithirifia herrietan ere
bada berrikuntza hau, bi herriok -tiko egiten dute:

mintzatiko, segitiko & seitiko (Amo)
batheatiko (Bith)
hartiko, sartiko, sendotiko (Ost)

Eta gainerateko herrietan ere ageri da:

galdiko, pagatiko, seitiko, zerratiko (Sar)

baliatiko, gelditiko (Mar)

barkhatiko, baztertiko, ezautiko, phausatiko (Altzii)

batiko, gerthatiko, hartiko, laxatiko, ohartiko, p"aatiko (11h)
leRatiko, muntatiko (Gab)

altxatiko, kexatiko (Ame)

despeitiko, ohitiko, zaaldiko ‘zabalduko’ (Donap)
okiipatiko, plantatiko (Arbo)

bildiko, hartiko (Arbe)

barkhatiko, enpetxatiko ‘epaintxatuko, traba eginen’, khendiko, konti-
niatiko, marxatiko (Zoho)

aRaiiatiko, defrixatiko ‘otharreak lantzeko alor bihurtzea’, k"endiko,
khundatiko, zertiko (Laph)

heldiko (Larri)
arribatiko, gelditiko (Sor)

Balirudike salbuespenak direla Amikiize ibarraren erdigunean kokaturik
den Labetze herriko finitiiko eta salduko (sic) emaitzak; ibarraren ekialdean ere
Zohotan gerthatiiko entzun dugu eta Laphizketan hartuko.

Mendebaleko eragina biltzen duten ibarreko herrietan eta Amikiize hegoal-
dekoetan, hain zuzen ere eskualdearen saihetsetan direnetan, -fuko aldaera
zaharra gorde da:

artuko ‘hartuko’ (Barta)
ezkunduko, gertatuko (Ora)

argituko —bihar e argituko izi perpausean—, baliatuko, giilatuko,
helduko (Uha)

Dena den, Oragarretik Behauzera ezkondu emazteki bati arranjatiko, har-
tiko eta seitiko ‘segituko’ adibideak entzun dizkiogu. Nolanahi ere den, hiztun

behauztar batek beatuko, iatzartuko eta trabatuko etsenpluak eman ditu elkarriz-
ketan, baina adierazi behar da haren aita-amak Arberoa alderdikoak zirela.

Bestalde, Donapaleu hiriko Xibaltarre auzoan ere artuko ‘hartuko’ eta sar-
tuko adibideak bildu ditugu lekuko batengandik.

Bilakabide berezi honek Amikiizeko eskualdea gainditzen du eta Zube-
roako ipar-mendebaleko herrietaraino sartzen da, geografia etenik gabe. Guzti-
zko zuberera phiirra egiten den herrietan baizik ez zaigu agertuko -tiko aldaerak
lehiarik egiten ez dion -tiiko formaren erabilera; izan ere, Domintxainetik Sarri-
kotaperaino, Oihergiraino eta Pagolaraino -tiko aldaeraren eremuan barrenara-
turik gaude, baina horrek ez du erran nahi herri hauetan -tiiko aldaera entzunen
ez dugunik. Errate batera, Ariien arrastratiiko aldaera bildu dugu eta Pagolan
azkartiiko, erreu[Z]itiiko, maneatiiko eta mintzatiiko. Baina aldaera xiberotar
horiekin batean, Donapaleu hiriaren edo oro har Amikiizeko eskualdearen era-
ginpean bizi diren Zuberoako herrietaraino heldu da delako -iko aldaera berria:

phaatiko ‘ordainduko’ (Ber)

nahastekatiko (Dom)

arranjatiko, ohartiko (Ariie)

seinditiko (Olh)

aipatiko, hartiko, kunprenditiko, sartiko (Sarkp)
gidatiko (Oih)

hartiko (Pagola)

7.3.1.3.5.0 — u/ _ n bilakabidea

Kontsonante sudurkaria ondoan duen o bokala u bihurtzen da Ipar Euskal
Herrian eta Baztan-Bidasoaldeko hitz batzuetan, baina bereziki n-rekin gertatzen
da hori, nahiz m-ren ezkerrean ere gerta daitekeen; eman dezagun, Amikiizen ez
da ezezaguna umen ‘omen’ (Gab, Donap) eta Zuberoako Urdifiarben ere entzun
dugu.

o — u / _ n bilakabide honek ez du leku guztietan intentsitate bera eta
Nafarroa Beherean Amikiizeko adibideak dira araua urrunen daramatenak.
Aldaketaren maila ez da Arberoan Baxenabarreko ekialdean bezainbatekoa:
errate batera, Mehainen o-rekin zomat ‘zenbat’, zomait ‘zenbait’, zoin eta eozoin
‘edozein’ egiten dira, eta baita ezkondu, kontre, moztu, noiz, nor edo oinez ere.
Aldiz, Mehaineko hersketak dira huna ‘ona’ edo undar ‘hondarra’ adibideak,
baina ontasunak erraten da, ez “un-"".

Alabaina, Amikiizen bokal igoeraren bilakabidearen maila handia da:

buneta (Gam) & bunet gorriak heen tziela (Olh), ezkundiak (Bith, Lab)
& ezkundu (Ora, Zoho) & ezkunt eta (Zoho) & ezkuntzak (Ilh) & ezkuntzaz
‘ezkontzaz’ (Arrii) —baina Uhartehirin ezkondu—, gizun (Ora, Arrii, Mar,
Ilh, Ame, Gam, Zoho / Dom, Olh, Ariie) —baina gizon (Uha, Arbe, Sor)—,
hun ‘ona’ (Ora, Uha, Arbe), kundatia (Ilh), khundia (Lab), kunkurtzen (Ora),
kuntent (Ora, Liik), nun ‘non’ (Arbe), undar ‘azkena’ (Ost) & undarrak
‘azkenak’ (Donap) & undarrekotz (Arrii), undarrian (Ost), undo ‘aldamena’
(Ora) & undoan (Ora, Arrii, Ame, Arbe, Laph / Dom) —vs. ondoan (Ost,
Arrii, Arbe)— & undotik (Sor), ungarri (Barta) & ungarriak (Ost), untsa
(Ora, Zoho, Arbe) —baina ezontsa (Arbe)—, untzi (Ost) & untzian (Amo)

Berebat, FAEL-k tinddoka bildu du Arriietan (264 etnot).

Herri batetik ondokora gerta daiteke aldaketa, eta ez era geografikoki guz-
tiz erregularrean, gainera: Armendaritzen bezala Olhaibin kontent hitza bildu
dugu eta Uhartehirin konten, baina Arlien kunten tziiziin entzun dugu eta Pago-
lan biziki kuntent eta kunten tziin. Nolanahi ere den, iduri luke mendebaleko
Amikiizen bilakabideak ez duela ekialdean bezainbat indar, eta halaxe erakusten
dute Amorotzeko datuek; errate batera, Trebitschek gure ondokuer bildu zuen
1913ko adibidean (65) eta guk ere, egun on sekuentzia bildu dugu Amorotzeko
adibide batzuetan: hire etxe ondoan bezala / nola ene etxe ondoa bezala. Bere-
bat, Oragarren ontsa bildu dugu.

Galdetzaileetan sudurkaria ezker delarik nur ‘nor’ (Arbo, Zoho, Laph),
nuiz ‘noiz’ (Sar, Arbe) eta nula (Zoho) etsenpluak bildu ditugu Zuberoari hurran;
Trebitschek Amorotzen bizi zen bardoztar batengandik nulaz bildu zuen 1913an
(69). Berebat, Arbotin eta Sorhapiiriin muzten ‘mozten’ aldaera agertu zaigu.

Zuberoan ere izenordain zehaztugabeetan guztia ez da zu-, bada herrialde
horretan zo- ere; halaxe da Belapeireren zuberera zaharrean edo Befiat Mardo
barkoxtarrarenean. Hona hemen XVIII. mende hasierako Oloroeko katiximako
adibideak: coing, coinec, conbait, combat...; aldiz, Maisterrek coumbait “zun-
bait” dakar 1757an. Egungo Amikiizen bietarik bildu dugu; errate batera, Bithi-
rifian zonbat eta zomait eta Zuberoa saihetseko Olhaibin ere zomat eta zomeit
& zonbaitzii entzun ditugu, baina Amikiizeko Martxiietan zumat & zumeiio eta
zomat, llharren zumait, Gamuen zunbait eta Laphizketan zumeit.

Arestikoarekin loturik doa Nafarroa Behereko eskualdeak banatzen dituen
hurrengo ezaugarria ere, -oin / -uin & -uii bukaerari dagokiona. Oro har erran
daiteke Amikiizen -uin & -ui bukaera nagusitzen dela eta salbuespenak salbues-
pen, Baxenabarreko gainerateko ibarretan -oin egiten dela. Hona Amikiizeko
adibide alde bat:

bagurietan ‘treneko bagonetan’ (Arbo), eskalapuiiak (Bith, Zoho),
gaphuiiak (Bith), huiiez (Bith, Lap) & uriez (Amo, Ora, Arrii, Mar, I1h, Liik,
Arbe, Zoho), kharruiiak (Lab), kaskuiia (Sar), sasuii (Zoha)

Bilakabidea zabal dabil Zuberoako ipar-mendebalean gaindi ere:

butuiia (Pag), huiietakuak (Olh) & hufiez (Olh, Ariie, Sarkp, Ainh, Pag,
Urd), janbuiiak (Pag), kharrufia (Oih), phezuiia (Dom), salbufia ‘xaboia’ &
sabluiia & samuiia (Olh), sa[ZJuifia (Pag), ihifiak (Pag) & uhuiia (Dom)

Trebitschen lekuko Adolf Berdeco amoroztarrak pezunain garietik etsen-
plua dakar 1913 urtean (65).

Aldiz, Oragarreko Barta auzoan oifiez entzun dugu.

7.3.1.3.6. i-u edo i-ii bokal sekuentzia

7.3.1.3.6.1. XIV. eta XVII. mendeetan Zuberoako etxe izen eta toponimo
batzuk idazkariek nola idatzi zituzten ikusirik —XIV. mendeko izenak XVII-an
kopiatzaileek aldatu, berriztatu edo eguneratu ez bazituzten bederen— Peillenek
ondorioztatu du XIV. menderako Zuberoan hiru silabako hitz batzuetan i — u —
u —u edo i — ii = ii — ii asimilazioa beharbada gertaturik zela edo gertatzen ari
zela (1992: 256).

Amikiizeko eskualdeko idazki zaharretan badira asimilazioaren printza
ahul batzuk, baina bereziki 1786ko katiximan; idazki honetan ere ez da aldake-
taren araua erabat gauzatu, baina ez dakigu bilakabidea hitzez hitz aitzinamendu
lexikoaren bidez garatu zatekeela erran ote daitekeen ere; datuak ez dira eraba-
kigarriak:

aphezpicu (99), cerbitchu (141) & cerbitchatu (153), higungarri (93),
iduria (92) & iduripen (iii), ilhundu (45), ithurburia (iii), itchurac (131),
liburu (94) / buluciac (80), cerbutchatceco (27), hugungarri (149), paraugura
(10), uduri (101), ungurunian (29), utxuki ‘itsuki’ (53)

Adizkietan ere berdin: baititucu (11) / lutukian ‘lituzkeen’ (16).

Arestiko datu horiek eskualdeko zinezko ahoskera islatzen dutela aldeztu
lezake Amikiize ondoko Bardozeko XIX. gizaldiko B. Celhabe notari hango-
tarra-ren katiximako adibide alde batek: buhurtia (277), luburu (278), ulhun
(315), utzulia (277). Berebat, XX. mende bukaerako EHHA bildumak iingiirii eta
miirii ‘mirua’ dakartza Bardozen; alderantzizkoa dirudi herri bereko baatxuru
aldaerak.

Baxenabarre gehienean legez, asimilaziorik gabeko i - u bokal sekuentzia
dago Arberoan, Mehainen bildu ditugun hurranen adibideak lekuko:

idurikatzen, iduritzen, ikhuzi, ilundu, inguru-inguru, ithurri, ixtiak
‘ixtuak, txistu jotzeak’, liburiak

Ordea, bokal sekuentzia hau asimilaturik #-ii ageri zaigu Amikiizeko herri
batzuetan; gertakari hau Zuberoari hurran diren herrietan entzuten da gehienik,
ez da Amikiize guztikoa, baitezpadako da, bada, gaiaz fiabardurak egitea. Ami-
kiize eskualdeko adibide sorta honetan bokal asimilazioa ageri da:

glisii ‘gisua, igeltsua’ (Arbe)

liibiirii (Arbo) & liibiiriiik ‘libururik’ (Sar, Laph) & libiiii”® (Ilh) &
liibiirien (Laph) / liibiiria (Dom) & liibiiriak (Olh)

idiiri ‘iduri’ (Arbo, Laph / Dom) / iidiii (Dom)

iil*iintzetan ‘iluntzeetan’ (Arbo)

iingiirii (Ilh, Laph) & iingiiria (Arbo) & iingiirian (Zoha / Dom)™ &
tingiiriika (Dom) / iingiiatzen (Dom, EHHA) & iingiirian (Olh)

titziili (Gam)

xerbiitxii ‘zerbitzua’ (Sar, Arbo) & xerbiitzii (Sar) & xerbiixii (Zoho) /
xerbiitxatzen (Olh)

Zuberoa mugako Olhaibin biiliizaazten ‘biluzarazten’ etsenplua bildu dugu
eta Oihergin iitsii ‘itsua’.

Domintxainen iintziin ‘entzun’ erran du lekukoak halako batean, baina
honela entzun dugun adibide bakarra da.

EHHA bilduman ere badira adibideak:

giisii, tinguriitan (Arrii), giisii, liibiirii ‘liburua’, iidiiri, iilhiingia ‘txi-
mista’, éingiiria (Arbo)

Arestiko eredu hori Zuberoakoa bera da edo arras iduria, baina badira bes-
telako adibideak Amikiizeko eskualdean, asimilatu gabeak:

aphezpikii (Zoho) & aphezpikiak (Bith) & aphezpikiitegian (Arbo),
iduikatzen ‘zain’ (Ost) & idiiikatzen (Olh), idiiipenak (Laph) & iduri (Arm
/ Ora, Amo, Behau, Uha) & idiiri (Behau, Laph / Ber) & iduritzen (Ost) &
idiiritzen (Arbe) & idiirikoak (Arbo) & iduriz (Uha), ilhiin (Gab) & ilhiintze-

73 Adibide hau ez dugu grabaturik, elkarrizketaren aitzinean edo ondotik eskuz paperean bildu ge-
nuen, baina ez dugu entzuteko eran.
74  Baina baita Zohaztin berean ingiiriimen ere, i- duelarik.

tan (Laph) & ilhiintzian (Dom), inguru (Ost) & ingiirii (Mar, Lab, ITh, Ame,
Gam) & ingiiriifio (Sar) & inguriak (Uha) & ingurian (Ost) & ingurietan
(Uha) & ingiirian (Sar, Gab, Donap, Sor) & ingiiatzen (Olh) & ingiiriimen
(Zoha), ithurri (Uha), itzuli (Ora) & itziilikaazten (Sor) & itziilikatuz (Sor) &
itziiltzeko (Olh), iiiiikatii ‘igurikatu’ (Ilh), liburu (Behau, Bith) & haur libiirii
atzii ‘batzuk’ (Arbe) & libiiriiik (Arril) & libiiriak (Ame, Zoha / Ber), xerbi-
txii (Sor / Ber) & xerbitxia (Liik) & xerbixu (Barta)

7.3.1.3.6.2. Oro har ez dira Amikiizeko adizkietakoak edo ez Amikiize
guztikoak bederen i-u — u-u asimilazio gibelerat gertatuak, ohikoago da gure
eskualdean i-u edo i-ii sekuentzia:

nintzun ‘ninduzun = nintzen’ (Ora, Behau, Ost) & nintziin (Gab, Zoha,
Arbe, Laph), nindiinan (Arbe), gintzun ‘gintuzun = ginen’ (Ost, Larri) &
gintziin (Gam, Arbo, Arbe), zitziin ‘zituzun = ziren’ (Mar)

Halarik ere, badira asimilazio adibideak ere:

eztutuk ‘ez dituk’ (Ilh), nuntzun ‘ninduzun = nintzen’ (Ost) & niintziin
(Gam, Arbo), ziitziin ‘zituzun = ziren’ (Gam)

Hurranen adibidea paradigmatikoa da, Ostankoako hiztunak bi adizkiak
baliatzen ditu, asimilazioa duena lehenik eta ez duena ondotik:

hantik landa jin nuntzun senargeia heen utzia binien eta gio ioan nin-
tzun sasori itea Lurdaat, <h>oteletan artzea

Donapaleuko hiztun batek txandaketa arrastoak ageri ditu gurekiko
elkarrizketan: gehienbat girzii baina behin giitzii darabil eta singularreko adibide
batean ez gaude ziur entzuten dena nintziin ala niintziin ote den; alta, hirugarren
pertsonan zitziin dira adibide guztiak; bestalde, Nor Nork sailean maite beitiiztiit
‘baititut’ dakar.

Bestalde, Irizarrek zinuzten ‘zenituzten’ & ziiniizten, bi ereduak dakartza
Arriietako bilduman (2002a).

Zuberoarat inguratzean hasten dira asimilazioa duten adizkiak ugaltzen:

niintziin ‘nintzen’ (Arbo, Arbe / Olh, Ariie) & niintziin ‘ninduzun’ (Arbo,
EHHA), niindian ‘nintzen’ toka (Ariie, Urd) —baina Oihergin nindia— , niin-
diiziin ‘nintzen’ zuketan (Sarkp, Pag), niintin ‘nituen’ (Ainh)

Arbotin entzun dugun aldaera batek nabarmen Zuberoari so jartzen gaitu:
ziinien ‘zenuen’, ziinign eta ziinin, hirurak eman ditu gure bi lekukoetarik batek.

Nor Nork aditz sailean “hark haiek™ adizkia aztergai hartzen baldin badugu,
Amikiize mendebaleko Sarrikotan bitiiztii ‘baititugu’ eta Zuberoako lehen herri
Domintxainen bitiiztii ‘baititu’ ageri zaizkigu, eta Gabadin bituztu, asimilazioa
jasanik, pluralgile bikoitza gorabehera; cf. bitiitii ‘baititu’ (Arbo), baitiiztiiii
‘baititugu’ (Sar), diitiiii & diitiiiinez (Laph) eta eztutu ‘ez ditugu’ ere (Sar).
Ondoko Arberatzeko elkarrizketan hiztunak eniintziin eta enintziin, bi aldaerak
eman ditu eta baita joan niizii eta ‘ontsi nizii” ere. Laphizketan ekharri niintuen
gisako zerbait entzuten dugu. Domintxainen nuntzun ‘ninduzun’ dakar Irizarrek,
asimilaturik, baina noka eta toka ez: nindiinan / nindukan.

7.3.1.3.7. Hitz hasierako oa-

Hitzaren hasieran oa- bokalak gertatzen direnean tinkatu eta goa- gerta
daiteke euskaraz hitz batzuetan; Nafarroa Garaian ezaguna da bilakaera hau
eta goatze ‘ohatzea’, goartu ‘ohartu’ & goarteman ‘oharteman’, goai ‘orain’
aldaerak ibiltzen dira hainbat ibarretan. Amikiizen ez da ia honelakorik, baina
bada emaitza bat: goai ‘orai’ (Amo, Arrii, Mar, Lab, Ilh, Zoho, Arbe, Laph) &
guai (Bith, Arrii, Mar, Lab, Gab, Arbe) aldaerak erabiltzen dituzte amikiiztarrek.

Nolanahi ere den, indartu gabeko aldaerak ere arras erabiliak dira: cf. oai
aldaera (Arm, Meh / Amo, Behau, Uha, Mar, Lab, Gam, Arbo / Olh, Ariie, Sarkp,
Undii, Ainh, Pag, Urd). Baita uai ere (Arm, Meh / Ora, Amo, Behau, Bith, Uha,
Arrii, Lab, Gam, Zoho, Arbe / Etx, Olh, Ariie, Sarkp, Undii, Oih, Ainh, Pag).

7.3.1.3.8. Hitz bukaerako -u & -ii berria

Euskal Herriko ekialdean berranalisia egin da -ia bukaera duten hitz zen-
baitetan, baina ez guztietan: palatalizaturik -ua hiatoak -ia eman baitu — Mendi-
buria, eskia, lekhia...— , honen ondorio edo emaitza izan da, berez -i zuten hitz
batzuk berriztatu direla eta orain -u & -ii bukaera dutela. Zuberoako datuetan
ikusi dugu bilakabidea 6.5.1.16. §-n, baina Amikiizen ere badira adibideak,
horrenbeste ez izanik ere:

axerii (Ilh, Arbo),”® barriikii (Ilh, Donap, Arbe, Laph / Dom, Olh,
Sarkp) & barruku (Ora) —cf. barruki (Larri, Uha)—, kholpu ‘edanaldi bat’
(Arm / Ora) & kholpii (Gab, Zoha, Zoho / Oih); baita ekhi kholpii ere (Olh);
cf. harri kholpiiz (Sarkp), ardu kholpii bat (Undii), kolpii (Urd), baina aldiz,
Arlien eskii kholpe bat; cf. Amikiizeko Zohaztiko hodei kholpii

75  Ez dakigu kasu honetan ezkerrean -i ukaiteak ii — i eragin ote duen; ez da aise jakitea.
76  Egiazki Arbotin asimilazioa areagotu da eta adibide batean axiirii entzun dugu; aldiz, Laphizketan
axeri agertu zaigu.

Oztibarreko Larzabalen uli nahiz ulufio bildu dira (EHHA), baina Ibarren
ulu. XIX. mendean Ibarrolako Salaberriren uli & ulitxa eta sasi aldaera ez berra-
nalizatuak ditugu, baina egun Jutsin bi erak entzun ditugu, sasi gunea nahiz sasu
at & sasutia; cf. Larzabalen sasubazter (EHHA). Ibarrolan anitz muku entzun
dugu, mugaturik mukia.

7.3.1.3.9. Hiatoak

7.3.1.3.9.1. Oro har -oa hiatoa gorde dela ikus daiteke, gehiago baitira gure
datuetan hersketarik jasan ez duten adibideak:

goxoa, hangoa, lastoa, Xuberokoa (Behau); gaiztoa, mementoan,
nexkatoa (Bith); arthoa, Jinkoa, katiximakoa (Mar); jatekoa, oillaskoa (Lab);
aroa (Zoho), baina etsenplu batzuetan hersketa ageri da: galdua ‘galdoa,
eskaera’ (Lab, Gam); amodiua, gaztegokuak, orrua (Bith)

Hersketa adibideak ez dira atzo goizekoak, 1740 inguruko katiximan ageri
dira —anuaren ‘ardoaren’ (11), erospenecua (13), Orozgainecua (26)— , baina
ez zeuden aferak guztiz finkaturik, hersketa gabeko adibideak baititugu egun
ere.

Ondoko eskualdeetan ere badira adibideak: Arberoan sorrhua (Arm), gal-
dua (Meh) aipa daitezke eta Zuberoako saihetseko Ariien ere badira: arthua,
ollaskua, otua.

Bokal palatalean ere antzera gertatzen da:

mendiak ‘mendeak’ (Ora); eunian ‘egunean’, gaztia, semja (Amo);
bidia (Behau); aldaria, saar erriak, pian (Bith); gafiian, itia ‘egitea’ (Arrii);
batian, bestia, jendia (Mar); atsaldian (Lab); intziitia ‘entzutea’, othiak,
sugiak (Ilh); etxian, pian, urtian (Gam); emaztia (Zoho); atxitzia ‘atxikitzea’
(Laph)

Testu zaharretan ere goratze bokaliko hau ageri da; 1740 inguruko katixi-
makoak dira hurranen etsenpluak: aicinian (45); curutciaren, gaifiian (3); die-
nian, eriotcia (5); ez dirudi katixima honetan hetsi gabeko adibiderik denik.

Haatik, bistan dena da Amikiizeko egungo euskaran ea hiatoak aldatu
gabeko adibideak ere franko dituela:

eskualdean (Ora); berea, bizitzea, egunean, etxeak, maiatzean (Amo);
ekheinean, lehenean (Behau); aldarea, emazteak, etxea, igandean, lanean
(Bith); besteak, ostialea (Arri); atsaldean (Ilh); egiinean (Lab); urtheak
(Gam); baatzea ‘baratzea’, bear ‘behar’, etxean (Arbe)

Ezohikoak dirudite Amorotzeko bardoztar batek Trebitschi 1913an eman
adibideetako hiatoen agerraldiok: nitienien (68); cf. -ii + -a sekuentziatik dato-
rren biirien (69) ere.

Oztibarren arrunta da ea > ia hersketa hiatoetan, baina iraunkorra da -oa
sekuentzia, ez da ohikoa oa > ua gertatzea: ttipifioa, xoxoa (Ibarro).

7.3.1.3.9.2. Maiztasunaren aldetik Arberoan baliatuagoa da ue > ie > ii
asimilazioa Nafarroa Behereko ipar-ekialdean baino: nin & niin ‘nuen’ & niila
—baina baita nienez ere—, gindiin ‘genuen’, ziilaik ‘zuelarik’, ziniin ‘zenuen’
adibideak ditugu Armendaritzen; baita ie > ii ere diila ‘direla’ adibidean.
Mehainen hak erten diin bezala edo ze mintzaire itsusia diin perpausak bildu
ditugu. XIX. gizaldiko Donamartiriko katiximan ausarki ageri da bilakabidea:
diin ‘duen’, zitiila ‘zituela’, ginitiin ‘genituen’, chindiin ‘xinduen’; baita oro har
hain ohikoak ez diren bigarren pertsonako ziina ziilakotz ‘zarena zarelakotz’ eta
Jjiin ‘jinen’ adibideetan ere; hondarreko adibidea jien eta bereziki honen metate-
sia den jein entzun dugu Amikiizen; Amikiizeko jiin bakarrak Oragarreko Barta
auzoan, Uhartehirin eta aita-amak arberoarrak zituen behauztar batengandik
entzun ditugu.

Halaz, ziin ‘ziren’, niin ‘nuen’, ziin ‘zuen’, giniin ‘genuen’ erako bokal
asimilazioak ageri zaizkigu Nafarroa Beherean: EHHA bildumako etnotestuak
arakaturik, adibideak Baigorrialdeko, Iholdiko kantonamenduko, Garaziko edo
Oztibarreko eskualdeetan agertu zaizkigu eta Lapurdin ere bai: Hazparnealdean
eta Aturrialdean ageri da, Beskoitze eta Bardoze herrietako mintzoan.

Amikiizen ez da hau joera ezezaguna, baina mendebaleko herrietan ageri
da, Hazparne urrun ez duten Amikiizeko herrietan; eman dezagun, Oragarren
ziin ‘ziren’ / diila oita bost urthe / jendiak oro kontra zitiin / behar niila hunat jin
/ aitzina etziila fedeik, ta neskato hua hola gelditu zeleik iziarriko fedia ziila aitak
edo adibideak entzun genituen 1985ean. Arberoa ondoko Amorotzen 1986an
Maddi Mendibil berriemaileak baziin ‘baziren’ adibidea dakar (EAEL, 265 etnot).
Berebat, Bithirifian egurra prepaatu behar tziin bildu dugu. Arriietan dependi-
1zen tzi'n tze aro iten tzien adibide bikoitza bildu dugu: adizkia bera da, baina bi
emaitza foniko ditu. Behauzen ere adibideak bildu ditugu aita-amak arberoarrak
zituen emazteki batengandik: hasi ziilaik ‘zirelarik’, eri ziilaik ‘gaixorik zarela-
rik’, iten tziin ‘egiten zuen’ edo saltzen zitiilaik ‘zituelarik’ (2006); Behauzeko
hiztun honek berak baditu ire > ie aldaketa adibideak ii bilakatzen ez direnak:
miakuluz han hiltzen tzienak inutilki "iltzen tziela (Behau). Ordea, hiztun honek
berak elkarrizketan giileat ‘gibelerat’ erran du. Gabadin honakoa entzun dugu:
Baiuna hirian egona ziin eta etziin hameste atxikimendiiik heskuaraindako
hak. Arberatzen kasik ez dugu ii entzun, izatekotan i luzexko bat etsenplu guti
batzuetan: so iten tzi'n nok tzin xiria.

Nolanahi ere den, ez da ukatzen ahal Amikiize mendebaleko herriotan
badirela Amikiizen nagusi diren beste erako hiatoak ere:

iraazten tzinien ‘zenuen’ (Ora), zemat gintien ‘zenbat genituen’ (Ora),
Jjan nahi etzielaik ‘ez zuelarik’ (Ora)

Amikiizen adizkietan nagusiki ue > ie gertatzen da eta bestalde, jatorrian ie
hiatoa dena ez da aldatzen, ie izaten jarraitzen du. Hona adibide sorta bat:

nolaz ikhasia zien (Bith); eskuara bazakizie ba oono; etxeko re beigin-
tien (Arrii); enielakoan untsa ikasia; gizongeia baginienez (Behau); ikhusten
ziena iirriin (Arbo); zarta at bildiko gindien (Arbe); ttipia tzielaik intziiten
nitien kanpoan khantiiz (Arbe)

Eman dezagun batzu zenbatzaileari gertatzen zaizkion bilakabideen berri:
konparazione, batzuen (Bith) aldaeran ez da ue > ie gertatu eta bestalde, batzui-
kilan (Bith) & atzuikilan (Behau) ikusirik, gertakaria batzuekilan > batzuikilan
izan dela ageri da, u aldatu gabe, baina e > i aldaturik.

Egungo Oztibarren ugari dira asimilaziorik gabeko datuak:

iten zienetz (Arh); bazien bere gisako jitia (1zv); zerriak batzen tzien eta
behia egoiten zakon (Jut); nien ‘nuen’, hien ‘huen’, zinien & zindien ‘zenuen’
(Larz); eztakiat erran tzienez (Ibarro); fite helduko diela ‘direla’ (Ibarre)

Baina hiztunetik hiztunera joera alda daiteke Oztibarren eta bestelakoak
ere entzun daitezke: lan ttipi frango iten ahal nitinak (Ibarro); guk Ibarrolan
ez dugu bi i garbi entzuten, bigarren i laburrago edo entzun uste dugu: bazi'n,
eta baita soildurik ere, irri in tzin eran; baita eta geo ikhusi nitin ere (Zib).
Videgainen 1989ko corpusean badira adibide batzuk:

etziin, sobera jokho iten ziin horren uztarriak (Izu); neskato batek
haurra in zin eta baatzian ihortzi ziin berak (Bun); itsiak erran ziin (Hoz);
baziila ‘bazirela’ (Hoz, EAEL, 263).

Landibarreko Azkonbegi auzoan ere ageri da (Irizar 1999a: 408-29):

ziin ‘ziren’, xindiin ‘Xenuen’, nindiin ‘ninduen’, xintiin ‘xintuen’, niin
‘nuen’, hiin ‘huen’, ziin ‘zuen’, gindiin ‘genuen’, zindiin ‘zenuen’
7.3.1.3.9.3. Palatalizazio bereziak dakartza EAEL-k 1986an Amorotzen bil-

durik (265 etnot): zitiua(n) ‘zituen’, sarti(u)a ‘sartua’; guk ez dugu honelakorik
sumatu Amikiizen.

7.3.1.394. Ez da gertakari arrunta, baina Bithirifian -oak > -uk agertu
zaigu olluk ‘oiloak’ hitzean.

7.3.1.3.9.5. Ez da gertakari arrunta baina lekuko amoroztar baten mintzoan
bi itxalde ‘etxalde’ agertu zaigu.

7.3.1.3.10. Bokalak eta bokalerdiak

Ongi bereizi behar da hiatoetan i / j ala u / w ahoskatzen duten. Eman
dezagun, Zohotan eldii zjan bildu dugu, non j horrek goranzko diptongoa eratu
baitu eta Arriietan, berriz, ogja ‘ogia’. Oragarren erregja eta semja aldaerak
entzun ditugu eta etsenplu haboro ere eman dezakegu:

arto xuritzja memento goxoa zen (Beh)

7.3.1.3.11. Bokal asimilazioak

7.3.1.3.11.1. Gehiagotasuneko atzizki konparatiboan -ago > -oo bokal
asimilazioa gertatzen da Baxenabarren; Arberoako Mehaineko adibideak dakar-
tzagu erakusgarri: launtza geixoo (b)autelakoan; gaztexooriok e.

Amikiize ez da salbuespena; hona eskualdean bildu adibide sorta bat:

lehenooko (Ora); ederroo (Behau); abaatsoo ‘aberatsago’, goraxooiio,
zuzenoo (Mar); geihoo (Lab); geihoonik (I1h)

Baita Zuberoako ipar-mendebaleko beste hauek ere:

ziek ai[Z]oo in zifiaute ba gu’beno / bizikleta beantoo puska at, biziki
beanto | beantoo jin tiik / giitixoo / berdin goxoki gintiitziin, bena biziki
penu[Z]oo e (Olh); ba nahi bazen, uai beno gehiooxaso edaten tziin (Ariie)

gaiherdi beno beantoo ez, gaiertan (sic) iizten artho xuitzia / hua bean-
txoo ziixiin (Pag)

Bada asimilatu gabeko aldaera ere: sei urthe gaztiau (Lab).

7.3.1.3.11.2. Eskualdeko idazki zaharretan bokal asimilazioa ageri da egon
aditzaren aldaera trinkoetan. Etxepare batek ez darabil adibide asimilaturik,
baina 1782ko Pratica-k bai: doonian ‘dagoenean’ (110), doola ‘dagoela’ (275),
coola ‘zegoela’ (118), dioogu ‘diagozu’ (20); testu berekoak dira adibide osoago
hauek ere: daguen (276, 405), diagocu (276). XIX. mendeko idazkietan aldaera
asimilatuetarik eta osoagoetarik dago Baxenabarren, bi eretarik. Nolanahi ere
den, guk ez dugu Amikiizen honelako adibide asimilaturik aurkitu, nahiz joan

aditzaren bat bai: eta ba, ta banindoola, eniela Alemaniaat joan goo ta banin-
doola Amiketat (Behau).

7.3.1.3.11.3. Hitz sail batean o - o bokal bikotera jo dela dirudi; adibide
batzuk guztiz dira episodikoak, eman dezagun:

hotsomaite ‘hots emaite’ (Amo)
holoko ‘holako’ (Arbo)

Aldiz, beste batzuetan lexikalizazioa gertatu da:

arrosorioak (Arbo)

7.3.1.3.11 4. Asimilazio episodikoagoak dira honako besteok:

bene ‘bena = baina’ —ba, uai bene gio, ba, uai bene gio bazian
ordian— (Amo)

Morfologiaren informazioaren gainetik nora — noa — naa asimilazioa
gertatu da hurranen adibide honetan:

ikhusten ziena iirriin eta ze... naa biiiiz ari gintien (Arbo)

7.3.1.3.12. ai diptongoaren emaitzak

7.3.1.3.12.1. Amikiizen ez da ezezaguna ai diptongoa lexikoan:

aiduru (Bith, Liik), aitzin (Arrii) & aitzinetik (Uha) & aintzinean (Bith),
aitaikilan (Amo), ai[Z]e (Bith), aitaii (Bith, Zoho, Sor), aitzur (Bith, Arrii)
& aitzurrez (Bith, Mar), apairuka (Uha), argizaite (Uha, Ame), baitzatan
‘baitzidan’ (Uha), bezain (Uha), dohaina (Ora), etxezain (Amo), gain (Amo)
& gainean (Ora), gainbeera (Uha), gaindi (Ora, Uha), gaixoa (Amo), gaix-
taginik (Arri) & gaixto (Amo), gozaita (Uha), hunaindiko (Uha), mahaia
(Bith), maiatz (Uha), pasaia (Uha), sabai (Sor)

Gramatikak ere eragiten du diptongo hau:

baskaiten (Arrii, Amo, Sor), emaiten (Ora), ephaiten (Uha), erraiten
(Uha), hatzemaiten (Ora), igaiten (Uha), joaiteko (Uha), otsemailea (Mar) &
otsemaiten (Mar)

7.3.1.3.12.2. Baxenabarren guztiz arrunta da ai > ei asimilazioa eta indar
handiz gertatzen da gramatikako osagaietan: eman dezagun, zonbait > zonbeit

erako zenbatzaileetan, bait > beit aditz-aurrizkian edo -gai > -gei atzizkian.
Adibideak ugari eman daitezke eta Amikiizekoak berekoak, gainera:

beigindien ‘baikenuen’ (Zoho), beinien ‘bait nuen’ (Donap), emeiten
‘eramaten’ (Arril), ezpeita (Arril) & ezpe'takit (Ora), noapeit (Behau, Zoho,
Larri), noizbeit (Ora, Behau), nolapeit (Sor) & nolazpeit (Behau), numeit
‘nonbait’ (Amo), zeeit ‘zerbait’ (Ora, Amo, Behau), zonbeit (Amo, Bith /
Dom) & zomeit (Zoho) & zumeit ‘zenbait’ (Amo) & zomeiiio (Arbe), zun-
beitzuk (Amo)

Baita atzizkietan ere:

emaztegeiak (Arm), gizongei (Arm / Behau), ihaurgeiak (Behau) &
ihaurgeiaindako (Olh) & idaurgei (Laph) & iaurgeiaendako (Mar), salgei
(Sarkp)

Beste kasu batzuetan item lexiko arruntek ageri dute ai —> ei bilakaera:

aneia (Arm, Meh / Ora, Amo, Bith, Gam / Olh), batheio (Amo), sein-
diain ‘sainduaren’ (Bith)

Nolanahi ere den, beti ez da bilakabide hau gertatzen eta ai diptongoaren
iraupenaz mintza gaitezke ere:

bezain (Amo), etxezain (Amo), ezpaita (Ora), hainbeste (Behau, Bith),
norbaitek (Behau), zenbait (Ora, Uha) & zenbaiiio (Arrii) & zemait (Uha)
& zonbait (Amo, Behau, Arru) & zumait (Amo, Arru), zonbaitzu (Bith) &
zomaitzuk (Arbe)

7.3.1.3.12.3. Hainbat hitzetan ai diptongoa soiltzea gertatu da, honen
emaitza beti bera ez baldin bada ere:

anea ‘anaia’ (Behau), bathaatia ‘bataiatua’ (Bith), bena ‘baina’ (Amo,
Behau, Mar, Arbe, Uha) & bana ‘baina’ (Bith, Lab, Uha), beno ‘baino’
(Amo), bezen ‘bezain’ (Arm / Behau) & bezenbat (Ora), bezanbat & Pezamat
& bezambat (Amo), hameste ‘hainbeste’ (Ora, Amo, Sar, Arrii, Gab, Gam,
Arbe / Dom, Ariie, Pag)

Aldiz, i gelditu da jarrikitzen ‘jarraikitzen’ (Behau) adibidean.

Litekeena da sahetsean (Bith, Sor) & saetsean (Bith) & saetsetik (Bith) &
sahetseko (Loh) & saetseko (Sor) & sahexka (Uha) adibideetako egoera gorde-
tzaile izatea, hau da, etimologikoki hitz horretan diptongorik ez izana, Lakarrak
berrikuntzatzat jotzen du saihets hitzeko diptongoko i hori (2009: 578).

Gure datuetan ez da Amikiizen “aiher” agertu, baina aherra puska at adibi-
dea eman du Bithirifiako lekuko batek; aiker hitzaren i hori etimologikoa baldin
bada —cf. Lakarra (2009: 579)—, soiltzea legoke aldaera honetan.

7.3.1.3.12.4. Aipagarri da biziki bait > bit nola gertatu den Baxenabarre ia
gehienean. Beste ezaugarri batzuetan bezalaxe, Baigorriko eskualdea da Baxe-
nabarre erdiguneko berrikuntza hau bildu ez duen bakarra, gainerateko baxena-
bartarren mintzoan bit entzutea gauza arrunta baita: Arberoa-Iholdi eskualdean,
Garazin, Oztibarren edo Amikiizen eta Lapurdiko ekialdean nahiz Aturrialdean
ere honela da, baina Lapurdiko barnealdean ez. Ezaugarriaren muga Zuberoa
da, baina gogoan izan behar da herrialde honen ipar-mendebalean ere entzuten
dela; Domintxainen, Olhaibin, Lohitziinen edo Oihergin bit bildu dugu, baina
behin Ainharbera helduz gero, beit baliatzen dela ikusi dugu, Ariien eta Sarri-
kotapean bezala.

Amikiizen arrunta da bit monoptongatua:

ta uai gustian karga liote orga, bitakite iten ahal dutela, izanak bitira
(Ora) / phedeikia iten bitute (Ora)

sosa re izarian bitzen | aneiak eosi al ukan tzian, saldu bitzien, nausiak
saldu bitzien, Beauzen tziin nausia (Amo)

amatxik bitzien adina / ezpitzen sporrik eta hola ordian (Bith)

oai hain tsemia iiltzen bita an tratian ta (Uha)

guk ogiak mekanikaikilan joiten bigintien | ezpitakit nik biziki difeen-
tziaik izan tzenez | besteak hor bitira (Arrii)

denak berdin biginen / ikhastolan eta bidira familia frango ta haurrak
heskuara ikhasten tzie ik"astolan! (Mar)

enekin bitzen Totanan preso (Lab)

aski joiten binien (Ame)

Errekart’zena, senatcer bitzen, hak, eni galdua in (Gam)
ezpitzen uai bezala suiiatzen (Donap)

nun e bitzien liirrak komiinak deitzen tzienak (Arbo)

aitatamaikin bitzen | ezpitzien nahi ixtori'’k aphezak | ezpitzen ene afera
| ezpitakiii bethi nula juain dien aferak | ni zahartia biniz (Zoho)

ahazten bitzaut fite (Arbe)
bihi hua behar bitzen jelgi (Sor)

Beste adibide batzuetan monoptongazioa oraino bidean da eta e lauso eta
entzuten zail den bat eta i sendo bat entzuten ditugu, eman dezagun Bithirifian;
hona adibide sail bat: b¢tzen (Amo, Bith), b¢itzuten (Bith); ordea, herri hone-

tako bereko beste adibide batzuetan ei hori garbiago entzuten da: beitzen (Bith),
beitzien ‘baitziren’ (Bith), beitzuten (Bith), beitzuzten (Bith); baita Uhartehiriko
beitzien ‘baitziren’ ere.

Oztibarren ere gramatikaren saileko hitz zenbaitetan ai diptongoan asimi-

lazioa gertatu eta ei bilakatu da:

beitia ‘baitira’ (Larz), bezein ‘bezain’ (Larz), noapeit ‘norabait’ (Lan,
Larz), zonbeitek (Lan)

Lexikoan argizaite & argizeite ‘ilargia’ bitasuna aipa daiteke (Larz) edo
edergeillu hitzaren atzizkia (Lan).

Egiten dute Baxenabarren orokorra den bait > bit monoptongazioa ere, eta
baita beste zenbait ere: bezik ‘baizik’ (Larz).

7.3.1.3.13. au diptongoaren emaitzak

Zuberoa eta Erronkari ibarretan baldintza fonologiko jakinetan au > ai
bilakabidea gertatu da (FHV, 4.4), izan ere itxura berezia eta bateratua eman die
mintzo hauei:

aizo ‘auzoa’, belhaii & belain ‘bel(h)auna’, gai ‘gaua’, gaiza ‘gauza’,
i(r)aii & ir(a)in ‘iraun’, laidatii & laidatu ‘laudatu’, aintz ‘ahuntza’.

Ordea, au-k ondotik r, rr, s eta ts kontsonanteak dituenean ez da palatali-
zatzen bi ibarrotan: (h)aur ‘haurra’, haur & kaur ‘hau’, gaur, kausitii & kausitu,
(h)auts, (h)autse ‘hautsi’, erhauts & errauts.

Amikiizen ez da aldaketa hau gertatu, Zuberoa-Erronkarietan ai bihurtu
diren diptongo horiek au dira Amikiizen:

belauniko (Laph), gau (Gam, Arbe), gauza (Beh, Gam, Arbo), irauten
(Arbe); 1913an Amorotzen iraunen bildu zuen Trebitschek (65)

Halaber, adizkiak ere palatalizaziorik gabeak ditugu Amikiizen:
dautzut (Behau) & dauzut (Bith), zaut (Behau)

Eskuin, Zuberoako Domintxaine eta Olhaibiraino bederen iristen dira
gauza edo gau erako diptongo berriztatu gabeak eta Etxarrikoak dira auzoak
nahiz gauza adibideak, gure datuetan bederen. Haatik, Ariien au nahiz ai, bi
diptongoak txandaka entzun ditugu.

Nolanahi ere den, eta dirudienez hedadura lexikoaren bidez, bilakabideak
hitz bat gutienez harrapatu du Amikiizen: aizo aldaera ibiltzen da “auzo” beha-
rrean Amikiizeko herri multzo batean (Bardo’’ / Ora, Sar, Zok, Behau, Bith, Uha,
Arrii, Mar, Ilh, Lab, Ame, Donap, Gam, Zoha, Arbo, Zoho, Arbe, Laph, Sor /
Dom).”® Berebat, aizo entzun dugu Zuberoako Ariien, Olhaibin, Sarrikotapean,
Lohitziinen, Oihergin edo Pagolan ere eta halaxe dakar Larrasketek 1939ko bere
hiztegian.

Alta, 1913ko etnotestu batek gure auzoer dakar Amikiizeko Amorotze
herrian (Etxebarria 1994: 65) eta guhaurek ere auzo aldaera bildu dugu egun
Amorotzen eta Behauzeko bi lekukorengandik; bi herriok Arberoari hurbil
ditugu, baina Bithirifia ere Arberoari hurbil dago, eta herri honetan aizo ageri
zaigu; aldiz, ondoko Ostankoan adibide guztiak auzo entzun ditugu lekukoaren-
gandik eta Donapaleun ere auzo entzun dugu; Uharten ere entzun dugu auzo.
Oragarreko Barta auzoan ere auzo.

Adibide bakan dugu au — ou txandaketarena diptongoan; Behauzeko
lekuko batek errautsa & erroutsa, bi aldaerak darabiltza. Ilharren ezoutii ‘eza-
gutu’ entzun dugu.

Aldiz, hurranen etsenpluan diptongoa eta honen emaitza monoptongatua,
bi aldaerak ditugu Amikiizeko euskaran:

eauntsi (Mar, Zoho, Arbe / Olh, Loh, Ariie, Ainh, Pag, Urd) / eontsi
(Ora, Bith, Lab, Ilh, Mar, Zoho, Arbe / Etx, Olh, Ariie, Sarkp, Pag)

Herri izen batean ere sumatu dugu monoptongazioa:
beste atz... beste adin batetako’k Oarren eta beste adin batetakoak
Beozen eta hola elgar biltzen tzie (Arrii)
7.3.1.3.14. eu diptongoaren emaitzak

7.3.1.3.14.1. Emaitza bat baino gehiago utzi du eu diptongoak Amikiizen.
Alde batetik eu berria dago, gehienbat galdu diren igurzkariek eragina:

eun ‘eguna’ (Amo), eurdi ‘eguerdia’ (Amo), ortzeun (Amo), seurik
‘segurik’ (Amo)

Mailegua izan daiteke jatorria ere:

77  Baina auzo ere ibiltzen da Bardozen (EHHA).
78  Hala Arberatzen nola Sorhapiiriin bi ahoskerak entzun ditugu: aizo & auzo.

deurruak ‘deabruak’ (Amo), deuRuin (Donap), deus (Bith, Uha, Arrii,
Gam, Zoho, Arbe / Loh, Olh)

Baina hitz haborotan ere ageri da: leun (Behau) & leunki (Behau)

Baxenabarren ohi den bezala aldatu edo soildu gabe dirau euri hitzean
(Zoko, Bith, Uha, Gab, Lab, Zoho, Laph / Loh, Olh); halaz ere, EAEL-k Sarriko-
tan dria dakar (264 etnot) eta uri ageri da Bardozen ere (EHHA). Baxenabarren
legez Oztibarren ere eu diptongoa dago euri hitzean (Jut).

Baxenabarre gehienean legez (h)esku- sekuentzia dago gure hizkuntzaren
izenean:

heskuara (Amo, Sar, Arrii, Mar, Lab, Gab, Zoho, Sor) & eskuara (Ora,
Amo, Behau, Arrii, Mar, Ilh, Lab, Zoho, Arbe) & heskual (Mar) & heskual-
dun (Bith, Mar, Lab)

Alta, monoptongaturik #- eman du utzi (Ora, Behau, Bith, Uha) eta iitzi
(Arrii, Mar, I1h, Gam, Arbo, Zoho) aldaeretan.

Bestalde, Baxenabarren nagusi da uli ‘eulia’ aldaera Baigorri eta Garazial-
dean eta Oztibarren ere ibiltzen da; aldiz, Amikiizen #/ii nagusi da, guk Zohaztin
entzun dugu eta EHHA-k Garriizen, Arriietan eta Arbotin dakar, baita Bardozen
ere; Trebitschek Behauzen 1913an iilii & iiliari dakartza. Bestalde palatalizatu
gabeko ulu ere bada Amikiizen, EHHA-k Arriieta eta Garriizen dakar eta FAEL-k
Amendiizen ulia bildu du. Amikiizetik landa Arberoako Armendaritzen eta
Oztibarreko Landibarren dakar ulu EHHA-k.

7.3.1.3.14.2. Berria dirudi sourik ‘segurik = behintzat’ aldaerak, diptongoa
aldatu da, ex —> ou bilakaera gertatu da:

ene etxekoek sourik bazizien ori (Amo)
gu sourik (Amo)
eun batez sourik (Bith)

baluke* (?) biziki gehio khundatzeko, ena horiek eztik balio, ezizie (?)
ddousetako inportantziaik hiitako (Zoho)

Ondoko Bardozen ere bada gertakari honen herexa, Artolak ddous ‘deus’
aldaera bildu zuen 1996an; cf. Irizar (2002a: 307).

7.3.1.4. Kontsonanteak
7.3.1.4.1. Hasperena

7.3.1.4.1.1. Ohar orokorrak

Euskal hasperenaren azterketak ez dira egungoak; errate batera, Mitxelenak
berrogeita hamarreko hamarkadan lan diakroniko franko egin zuen euskal %-az,
egun Lakarrak jarraitzen dituenak; eman dezagun, ondotik aipatuko ditugun nh,
[h eta rh taldeak berankortzat jotzen ditu berriki argitaratu lan batean (2015: 369).

Bestalde, orain berean adituek, fonetikalariek, euskal hasperenaz lan
sinkroniko deskriptiboak egiten eraunsten dute hemengo eta kanpoko uniber-
tsitateetan.

Guztiok ezaguna da Euskal Herrian hasperena menderen mende galduz
joan dela, ahulduz, Ipar Euskal Herriko eguzkialdea dela orain eusten dion
alderdia. Duela hogeita hamar urte ezagutu genuenez gardenago ahoskatzen
zuten hiztun baxenabartarrek hasperena eta egun, berriz, ez da orduan bezain
argi entzuten, edo batzuetan ez da entzuten, baina ez dugu orokortze alferrik
egin nahi. Errate batera, Ipar Euskal Herriko NORANTZ egitasmoko datuen ara-
bera, hitzaren hasieran egitasmoak aztertu unibertsoko adinduetan lautik hiruk
hasperena ahoskatzen dute eta gazteetan hamarretik hiruk baizik ez; bokalen
artean maiztasuna apaltzen da: adinduetan erdiek ahoskatzen dute, baina gaz-
teen artean hamarretik bik baizik ez (Ofiederra, Jauregi & Epelde 2014: 84-5).

Hasperenaren akustika egun lantzen duten euskal fonologialariek ahos-
katze galera joera naturaltzat hartu dute, hasperena egitea baino naturalagotzat
jotzen da ez egitea; guk honela entzun dugu mintzatzen Ofiederra hondarreko
urteotan eta berriki honetaz jardun dute Oroitz Jauregik eta Epeldek (2013).

Zalantza dago fonetikoki hasperena ahostuna ala ahoskabea den, haspe-
renaren ekoizpenean ahosbideko zein aho zatik parte hartzen duen, hasperena
ekoizteko era bat baino gehiago baitago; diotenez, “hasperena agertzea edo ez
agertzea hasperen mota horien baitan egon daiteke” (256). Dena den, ez dago
zalantzarik euskal hasperena hots kontsonante igurzkaria dela; hori bai, Hualdek
laringaltzat jo du (2003) eta Egurtzegik glotaltzat (2013).

Adituek diotenez hasperena ekoizteko eginahal artikulatorio handiagoa
behar da ez ekoizteko baino; errate batera, I. Lehiste-ren arabera (1964), has-
perena ekoiztean hurrengo silabagune ahostuna sortzeko baino sei aldiz aire
gehiago behar da eta B. Hurch-ek dioenez (1988), akustikoki ere, intentsitate
izartze batek erakusten du, energia artikulatorio gehiago erabilirik ere, haspe-
renaren intentsitate espektroa ondoren duen bokalarena baino anitzez apalago

dela. Artikulazio erari so eginez gero, beste kontsonante jarraikorren artikulazio
eretan gertatzen denaren aurka, laringearen edo glotisaren kokagunea ez da aski
egokia indarrezko turbulentzia sortzeko eta beraz, oharmenaren aldetik sortzen
den unitatea ez da hain ziurra, eman dezagun, herskariekin alderaturik; cf. Jau-
regi & Epelde (2013: 257).

7.3.1.4.1.2. h-ren entzumena

Arberoan ez da Euskal Herriko eguzkialdean bezainbat hasperen ageri;
lekuko mehaindar batek jarraitutasunez eman sekuentzia honetan, lau alditarik
bitan ez du h-rik ahoskatu: beaala, behala, behala, beala; lehen hitza hanpadura
handiz emanik dagoela adierazi behar da. Armendaritzen guhaur & guaur, nehor
& neor entzun ditugu, hiztunak hasperena ahoskatzea unean uneko aukera balitz
bezala.

Noizkoa ote da hiztunak hitz batean berean orain hasperena ahoskatzeko
eta arte laburrik barne ez ahoskatzeko gertakari hori? Ez dakigu eta ez dugu
daturik, baina gauza bat bederen argi erraten ahal dugu: 1982an Arberoako
Heleta herrian bi astez izan ginelarik, franko hasperen gehiago entzuten zen
orain baino; 1986an banda luze bat grabatu genuen herri horretan Bizkaia etxeko
Terexa Mendiburu adinetako lekukoarekin; hura entzunik ohartzen gara haspe-
rena biziki ageri dela. Jon Casenave heletarrari honen berri aipatzean halaxe
baieztatzen du berak ere, iraganean hasperenaren ahoskera ageriagoa zela
herrian.

Alderdi fonikoan Arberoako kontsonante taldeetan Euskal Herriko ekialde
zabalean ageri diren ohiko nh, lh, rh ditugu. Hauetan, lehenik doan kontsonante
ozena eta ondoko hasperena zein bere silaban daude: bel-har, el-he